
 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᒪᐃ 30, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 30, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:00 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓚᒃᑯᑦ, ᑲᑎᒪᔨᐅᖃᑎᒃᑲᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᑕᐃᕕᑎ 

ᐊᕿᐊᕈᖅ, ᑐᒃᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ. ᑕᓪᓕᕐᒥᑦᑑᒐᓗᐊᖅ ᖁᕕᐊᓇᖅ. ᐃᓄᐃᓪᓗ ᑕᐅᑐᑦᑐᑦ ᑏᕖᒃᑯᑦ, 

ᓈᓚᐅᑎᒃᑯᓪᓗᒃᑯᑦ ᓈᓚᓐᓂᐊᖅᑐᑦ. ᑐᙵᓱᒋᑦᑎ.  

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴ 2-ᒨᓚᐅᙱᓂᑦᑎᓐᓂ, ᐅᓪᓛᖑᔪᖅ ᓇᓪᓕᐅᑎᕗᑎᓛᕈᒪᓪᓗᖓ ᐃᕐᖑᑕᓐᓂᒃ. 

ᐅᕕᒃᑲᐅᓕᖅᑐᖅ 13-ᓂᒃ ᐅᑭᐅᖃᓕᖅᐳᖅ ᐅᓪᓗᒥ. ᐊᕐᕌᒍᑕᒫᑦ ᓇᓪᓕᐅᓂᖅᓯᐅᖅᑕᐅᕌᖓᑦ ᑕᕝᕙᐅᕙᙱᓐᓇᒪ 

ᐊᑕᐅᓯᐊᖅᓱᖓ ᐋᒡᒐᐅᒐᓗᐊᖅ ᐊᖏᕐᕋᖅᓯᒪᓚᐅᖅᓯᒪᒐᒪ. ᐅᓪᓗᒥ ᓇᓪᓕᐅᓂᖅᓯᐅᑦᑎᐊᖁᕙᕋ, ᓇᓪᓕᒋᕙᒋᑦ, 

ᑐᕆᓂᑎ ᐋᕙᒃ. 13-ᖓᓐᓂᒃ ᓇᓪᓕᐅᓂᖅᓯᐅᑦᑎᐊᕆᑦ. ᐊᑉᐸᖓᓗ ᓈᓐᓯ ᑐᐱᖅ ᐃᒃᐸᔅᓴᖅ ᑭᖑᓪᓕᖅᐹᖅᓱᓚᐅᕐᒪᑦ 

ᐃᒃᓯᕙᓂᑦᑎᓐᓂ, ᐅᐸᒋᐊᖃᓚᐅᕐᒪᑦ ᓇᓪᓕᐅᓂᖅᓯᐅᖅᑐᓄᑦᑕᐅᖅ ᓇᓪᓕᐊᒃᑭᐊᖅ ᐱᐊᓂᒃᓯᒻᒪᑦ ᕿᑐᕐᖓᖓ. 

ᖁᔭᓐᓇᒦᓪᓚᕆᑉᐸᕗᑦ ᐃᑲᔪᓚᐅᕐᒪᑦ ᑎᑎᕋᖅᑎᒧᑦ ᐃᑲᔪᖅᑎᐅᓪᓗᓂ, ᒥᔅ ᖂᔪᒧᓪᓗ, ᖁᔭᓐᓇᒦᓪᓚᕆᒃ.  

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 613 - 6(2): ᑕᕝᕚᑭ ᐊᓯᖏᓪᓗ ᓱᐴᖅᑐᒐᐅᓲᓄᑦ ᒪᓕᒐᖅ ᑭᒃᑯᓕᒫᓄᑦ 

ᑐᓴᐅᒪᔭᒃᓴᓄᑦ ᓴᖅᑭᑕᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓪᓛᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ)  ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓴᖅᑭᑦᑎᓚᐅᕐᒪᑕ ᑭᒃᑯᑐᐃᓐᓇᓂᒃ ᐅᔾᔨᕆᔭᐅᖁᓪᓗᒍ ᐱᓕᕆᐊᖑᔪᒥᑦ ᐃᑲᔪᖅᑐᐃᓪᓗᑎᒃ ᑕᕝᕚᑭᒧᑦ ᓱᐴᖅᑐᕐᓂᕐᒧᓪᓗ 

ᐱᖁᔭᕐᒥᒃ, ᐊᐅᓚᑦᑎᔪᑦ ᑕᕝᕚᑭᐅᑉ, ᐳᔫᖅᑎᑦᑎᔾᔪᑎᑦ, ᓱᕐᕋᖕᓇᖅᑐᓪᓗ ᐊᑐᖅᑕᐅᕙᖕᓂᖏᓐᓂᑦ ᓄᓇᕗᒻᒥ. 

 

ᑖᓐᓇ ᐱᖁᔭᖅ, ᐊᑐᓕᓚᐅᖅᓯᒪᔪᖅ ᒪᐃ 31, 2023−ᒥᑦ, ᐃᓇᖐᓪᓗᓂ ᓄᑕᐅᔪᓐᓃᖅᑐᓂᑦ ᒪᓕᒐᓂᑦ 

ᓴᖅᑭᑕᐅᓚᐅᖅᖢᓂᓗ ᓴᐳᔾᔨᑦᑎᐊᒃᑲᓐᓂᕋᓱᒃᖢᑎᒃ ᓄᓇᕗᒻᒥᐅᓂᑦ ᐊᖏᒡᓕᒋᐊᒃᑲᓐᓂᖅᖢᒋᑦ 

ᓱᐴᖅᑐᕐᕕᐅᔭᕆᐊᖃᙱᑦᑐᑦ, ᐃᓚᒋᐊᒃᑲᓐᓂᖅᖢᒋᑦ ᓴᐳᔾᔭᐅᓯᒪᔪᑦ ᓄᓇᖁᑎᖏᑦ, ᓄᑖᓂᒡᓗ ᑭᒡᓕᒋᔭᐅᓂᐊᖅᑐᓂᒃ 

ᓴᖅᑭᑎᑦᑎᓪᓗᑎᒃ ᑕᕝᕚᑭᓂᑦ ᐊᓯᖏᓐᓂᒡᓗ ᓱᐴᖅᑐᖅᑕᐅᓲᓂᑦ ᐊᑐᖅᑕᐅᕙᒃᑐᓂᑦ ᓂᐅᕕᐊᒃᓴᕆᔭᐅᕙᒃᑐᓂᓪᓗ. 

ᑖᒃᑯᐊ ᐊᓯᔾᔨᖅᑕᐅᔪᑦ ᓴᖅᑭᔮᖅᑎᒃᑲᓐᓂᕈᒪᓪᓗᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓚᐅᖅᐳᑦ 

ᐊᕐᕌᒍᓕᒫᒨᖓᔪᒥᒃ ᑐᕌᒐᕆᔭᒥ ᐊᑭᓐᓇᕐᒥᐅᑕᓄᑦ, ᑭᒃᑯᑐᐃᓐᓇᓄᑦ ᑐᓴᖅᑎᑦᑎᔾᔪᑎᓂᑦ, ᐃᓄᖕᓄᑦ ᑐᓴᒐᒃᓴᓂᑦ, 

ᐃᑲᔫᑎᒃᓴᓂᓪᓗ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᑦ ᑭᒡᒐᖅᑐᐃᔨᖓᓄᑦ, ᐃᓕᓐᓂᐊᕐᕕᖕᓄᑦ, ᓂᐅᕕᕐᕕᖕᓄᑦ, 

ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓐᓄᑦ. 

ᓱᐴᖅᑐᖅᑑᑉ ᐳᔪᖓᓐᓂᙶᖅᑐᑦ ᑭᒃᑯᑐᐃᓐᓇᑦᑎᐊᓄᑦ ᐊᑦᑕᕐᓇᖅᐳᖅ− ᐱᓗᐊᖅᑐᒥ ᓄᑕᖅᑲᓄᑦ, ᐃᓐᓇᕐᓄᑦ, 

ᓯᖓᐃᔪᓄᑦ, ᐋᓐᓂᐊᖃᖅᑐᓄᓪᓗ. ᑕᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᐊᒻᒪ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᓱᐴᖅᑐᕐᕕᐅᖃᑦᑕᕈᓐᓃᖅᐳᑦ, ᐅᑯᐊᓗ ᐃᒡᓘᑉ ᑲᑎᙵᕝᕕᖏᑦ, ᓱᓪᓗᑯᑖᑦ, ᐊᓯᖏᓪᓗ 

ᐅᐸᒃᑕᐅᒐᔪᒃᑐᑦ. 

 

ᒫᓐᓇᑦᑕᐅᖅ ᐱᖁᔭᕐᒥᒃ ᓱᕋᐃᓕᕆᕗᑦ ᓱᐴᖅᑐᕐᓂᐊᕐᓗᓂ, ᓯᒡᒐᓕᐊᙳᐊᓂᒃ, ᐅᕝᕙᓘᓐᓃᑦ ᓱᕐᕋᖕᓇᖅᑐᒥᒃ 

ᐊᑐᕐᓂᐊᕐᓗᓂ ᓇᓕᐊᖕᓂᑐᐃᓐᓇᖅ ᓄᓇᓯᐅᑎᒥᒃ 19 ᑐᖔᓂ ᐅᑭᐅᓕᖕᒥᒃ ᐃᑭᒪᔪᖃᖅᐸᑦ−ᐱᖃᓯᐅᑎᓪᓗᒋᑦ 

ᑎᓴᒪᓖᑦ, ᓯᑭᑑᑦ, ᐊᒻᒪ ᐅᒥᐊᑦ. 

ᐱᖁᔭᖅ ᓇᓗᓇᐃᖅᓯᓯᒪᔪᖅ ᓱᐳᖅᑐᕐᕕᐅᒋᐊᖃᖏᑦᑐᓂᑦ, ᐅᑯᓇᓂ: 

 

• ᐃᖅᑲᓇᐃᔭᕐᕕᖕᓂᑦ. 

• ᐃᓕᓐᓂᐊᕐᕕᑦ ᐊᒻᒪ ᐋᓐᓂᐊᕕᑦ ᓯᓚᑎᖏᓐᓂᑦ. 

• ᐸᐃᕆᕕᖕᓂᑦ. 

• ᓯᓚᒥ ᐱᙳᐊᕐᕕᖕᓂᑦ ᐱᙳᐊᕐᕕᐅᔪᓂᓪᓗ. 

• ᑭᒃᑯᓕᒫᓄᑦ ᖃᓄᐃᓕᐅᕐᕕᐅᔪᓕᒫᑦ, ᓲᕐᓗ ᖁᙱᐊᕆᐊᕐᕕᑦ ᓂᕆᕕᒡᔪᐊᕐᓃᓪᓗ. 

 

9 ᒦᑕᒥᑦ ᑭᓪᓕᖃᕆᐊᖃᓕᖅᑐᖅ ᐃᓯᕐᕕᖏᓐᓂᑦ, ᐊᓂᕝᕕᖏᓐᓂᑦ, ᐃᒐᓛᖏᓐᓂᑦ, ᐊᒻᒪ ᐊᓂᐊᕝᕕᖏᓐᓂᑦ. 

9−ᖏᖅᓱᕐᓗᑎᑦ ᐊᓪᓗᕐᔪᐊᕐᓗᑎᑦ−ᑭᒃᑯᑐᐃᓐᓇᑦ ᐃᓂᒋᕙᒃᑕᖏᓐᓂᒃ ᐊᐃᑦᑐᕐᓗᐃᙱᓐᓂᖅᓴᐅᖃᑕᐅᓇᓱᒡᓗᑎᑦ. 

 

ᐅᖃᖅᑎᑦᑎᔩ, ᓄᓇᕗᒻᒥᐅᓕᒫᑦ ᑐᙵᓱᒃᑎᑉᐸᒃᑲ ᐃᑲᔪᖅᑐᐃᖁᓪᓗᒋᑦ ᑕᒪᑐᒥᖓ ᐱᓕᕆᐊᖑᔪᒥᒃ ᒪᓕᒐᕐᒥᒃ 

ᒪᓕᒡᓗᑎᒃ ᓄᓇᓕᑦᑎᓐᓂᓪᓗ ᓴᐳᔾᔨᖃᑕᐅᓗᑎᒃ ᓱᐴᖅᑐᖅᑕᐅᔫᑉ ᐳᔪᖓᓂ. ᐃᓚᒋᔭᐅᔪᑦ ᑐᙵᓱᒃᑎᑕᐅᕗᑦ 

ᐳᓛᕆᐊᕈᒪᒍᑎᒃ ᑕᕝᕚᑭᒧᑦ ᓱᕐᕋᖕᓇᖅᑐᓄᓪᓗ  ᐱᓕᕆᖃᑎᒌᓄᑦ ᐃᓯᕆᐊᕐᕕᖓᓂ ᓄᖅᑲᖓᓚᐅᑲᒃᑎᓪᓗᒋᑦ 

ᕿᒥᕐᕈᔭᖅᑐᕐᓗᑎᒃ ᓄᑖᓂᒃ ᐅᖃᓕᒫᒐᒃᓴᓂᒃ ᐃᓕᑦᑎᒃᑲᓐᓂᕐᓗᑎᒡᓗ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

ᓴᓇᔭᐅᒃᑲᓐᓂᖅᑐᑦ ᕿᓰᑦ ᑕᑯᒃᓴᐅᑎᑕᕗᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᓪᓗᒥ ᓇᖏᖅᓯᔪᓐᓇᕋᒪ 

ᑐᓴᖅᑎᑦᑎᔪᒪᓪᓗᖓ ᓴᖅᑭᑕᐅᓂᖓᓂᒃ ᕿᓯᐊᐲᑦ, ᓄᑖᖅ ᓇᓗᓇᐃᒃᑯᑕᐅᔪᖅ ᓄᓇᕗᒻᒥ ᕿᓯᓕᕆᓂᕐᒧᑦ 

ᐱᓕᕆᐊᖅ. 

 

ᕿᓯᐊᐲᑦ, ᑐᑭᖃᖅᑐᖅ "ᕿᓯᑦᑎᐊᕙᐃᑦ" ᐃᓄᒃᑎᑐᑦ, ᓴᖅᑭᔮᖅᑎᑦᑎᕗᖅ ᐃᒃᐱᒍᓱᑦᑎᐊᕐᓂᑦᑎᓐᓂᒃ ᐱᖅᑯᓯᒃᑯᑦ 

ᐱᓕᕆᔾᔪᓯᕐᓂᒃ ᐊᒻᒪ ᒐᕙᒪᑦᑕ ᐊᖏᖅᓯᒪᓂᖓᓂᒃ ᐃᑲᔪᖅᓱᐃᔪᒪᓪᓗᑎᒃ ᓄᓇᕗᒻᒥ ᓇᑦᑎᓕᕆᓂᕐᒥᒃ. ᑖᓐᓇ 

ᓇᓗᓇᐃᒃᑯᑦᑎᖅᓱᐃᓂᖅ ᓴᖅᑭᔮᖅᑎᑦᑎᕗᖅ ᐃᓕᖅᑯᓯᑦᑎᓐᓂ ᐊᒻᒪ ᒪᑭᒪᔾᔪᑎᓄᑦ ᐱᒻᒪᕆᐅᓂᖓᓂᒃ ᓇᑦᑎᓕᕆᓂᖅ 

ᐊᒻᒪ ᓄᓇᓕᖕᓂ ᕿᓰᑦ ᐊᖑᔭᐅᔪᑦ ᐊᑐᐃᓐᓇᐅᖏᓐᓇᖁᓪᓗᒋᑦ ᐊᒻᒪ ᐱᔭᒃᓴᐅᖏᓐᓇᕐᓗᑎᒡᓗ ᓄᓇᕗᒻᒥᐅᓄᑦ. 

 

ᐊᕙᑎᓕᕆᔨᒃᑯᑦ ᕿᓯᖕᓂᒃ ᓂᐅᕕᖃᑦᑕᕐᓂᕐᒧᑦ ᐱᓕᕆᐊᒃᑯᑦ, ᕿᓰᑦ ᐊᖑᔭᐅᔪᑦ ᓄᓇᕗᒻᒥ ᑐᓂᐅᖅᑲᐅᑕᐅᓲᖑᕗᑦ 

ᐱᐅᓯᑐᖃᑦᑎᓐᓂ ᑮᓇᐅᔭᓕᐅᕈᑎᑦᑎᓐᓄᑦ ᓄᓇᕗᒻᒦᑎᑕᐅᓪᓗᑎᒡᓗ, ᐃᑲᔪᖅᓱᐃᓪᓗᑎᒃ ᓄᓇᓕᖕᓂ ᐊᖑᓇᓱᒃᑎᓂᒃ 

ᒥᖅᓱᖅᑎᓂᒡᓗ, ᐅᔾᔨᕆᔭᐅᓕᖅᑎᑦᑎᓪᓗᑎᒡᓗ ᐃᓕᖅᑯᓯᑦᑎᓐᓂ ᐱᓕᕆᔾᔪᓯᕐᓂᒃ.  

ᐅᖃᖅᑎᑦᑎᔩ, ᓇᑦᑎᓕᕆᓂᖅ ᑮᓇᐅᔭᓕᐅᕈᑕᐅᓂᖅᓴᐅᖕᒪᑦ. ᑕᒪᓐᓇ ᐃᓄᐃᑦ ᐃᓕᓴᕐᓇᐅᑎᖓ, ᓂᕿᖃᑦᑎᐊᕐᓂᖅ, 

ᐊᒻᒪᓗ ᑕᒪᓐᓇ ᐊᒃᑐᐊᓂᖃᓪᓚᕆᖕᒪᑦ ᐃᓄᖁᑎᑦᑎᓐᓄᑦ ᐃᒪᕐᒧᓪᓗ. ᕿᓯᐊᐲᑦ ᓴᓇᔭᐅᑎᓪᓗᒍ, ᓄᓇᓕᕗᑦ 

ᓴᙱᒃᑎᑉᐹᓪᓕᖅᑎᓐᓇᓱᒃᑕᕗᑦ ᑕᒪᒃᑯᐊ ᐊᑐᐃᓐᓇᐅᖁᓪᓗᒋᑦ ᓱᓇᒃᑯᑖᖑᔪᑦ ᔭᒐᔾᔭᐃᖅᑕᐅᓯᒪᖁᓪᓗᒋᑦ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᔪᙱᓐᓂᖏᓪᓗ. 

 

ᕿᓯᐊᐲᑦ ᓴᖅᑭᑎᑕᐅᓂᖓ ᖁᕕᐊᓲᑎᖃᕈᑕᐅᕗᖅ ᐱᖅᑯᓯᕐᒥᒃ, ᓇᖕᒥᓂᖅᓱᕈᓐᓇᕐᓂᕐᒥᒃ, ᐊᒻᒪ ᐅᐱᒍᓱᖕᓂᕐᒥᒃ. 

ᐅᒃᐱᕈᓱᒍᓐᓇᖅᑐᓯ ᒐᕙᒪᕗᑦ ᑐᑭᓯᐅᒪᖕᒪᑕ ᐱᒻᒪᕆᐅᓂᖓᓂᒃ ᐃᓄᐃᑦ ᐱᓕᕆᓂᕆᕙᑦᑕᖏᑦ ᐊᒻᒪᓗ 

ᖃᐅᔨᒪᒋᐊᕐᓗᑕ ᐱᖅᑯᓯᕗᑦ ᓴᙱᔫᖏᓐᓇᖁᓪᓗᒍ ᐅᓪᓗᒥᓯᐅᑎᓂ ᓄᓇᕗᒻᒥ. ᐅᐱᒍᓱᒃᐳᒍᑦ ᓄᓇᕗᒻᒥᐅᑦ 

ᐊᑐᐃᓐᓇᖃᕈᓐᓇᕐᒪᑕ ᑖᒃᑯᓂᖓ ᐱᐅᔪᒻᒪᕆᐊᓗᖕᓂᒃ, ᓄᓇᓕᖕᓂᙶᖅᑐᓂᒃ ᕿᓯᖕᓂᒃ ᐊᔪᙱᑕᖏᓐᓂᒃ, 

ᖃᐅᔨᒪᔭᖏᓐᓂᒃ, ᐊᒻᒪ ᐃᓕᖅᑯᓯᖓᓐᓂᒃ ᐃᓄᖁᑎᑦᑕ ᐱᐅᓯᑐᖃᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ, ᐸᓐᓂᖅᑑᕐᒥᐅᑦ ᐃᖅᑲᐅᒪᕙᒃᑲ ᐅᓪᓛᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑕᖅᑭᐅᑉ ᐱᒋᐊᖕᓂᖓᓂᑦ ᐅᖃᓪᓚᒍᓐᓇᓚᐅᕋᒪ ᐃᓚᐅᔪᓄᑦ 2025−ᒥᑦ 

ᒪᑭᒋᐊᖅᑕ ᖃᓄᐃᙱᑦᑎᐊᕐᓂᕐᒧᑦ ᐃᓕᓐᓂᐊᕐᓇᒥ. ᐊᐅᓚᑕᐅᓪᓗᓂ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᓄᓇᑦᑕ 

ᓯᓚᑦᑐᖅᓴᕐᕕᖕᒥ, ᖃᓄᐃᙱᑦᑎᐊᕐᓂᕐᒧᑦ ᐃᓕᓐᓂᐊᖅᑕᐅᔪᒃᓴᖅ ᐱᕕᖃᕈᑕᐅᓚᐅᖅᐳᑦ ᐃᓄᖕᓄᑦ ᐊᖓᔪᒃᖡᑦ 

ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᒃ 13-ᓂᒃ ᐊᔾᔨᒌᙱᑦᑐᓂᒃ ᓄᓇᓕᖕᓂ ᐃᓕᑦᑎᔪᓐᓇᖅᓯᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔮᖅᑖᖑᔪᓐᓇᖅᑐᓂᒃ ᐊᒻᒪ ᐃᓕᓐᓂᐊᖅᑕᐅᔪᒃᓴᓂᒃ ᑕᐃᒃᑯᓄᖓ 

ᐱᕕᒃᓴᐅᔪᓐᓇᖅᑐᓄᑦ.  

 

ᓴᓂᐊᓂ ᐊᓯᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔨᒻᒪᕆᓐᓂᑦ, ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᓪᓗ 

ᓯᓚᑦᑐᓴᕐᕕᒻᒥᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᑦ ᐱᓕᕆᖃᑎᖃᓚᐅᖅᑐᑦ ᐋᓐᓂᐊᓯᐅᖅᑎᐅᓂᕐᒧᑦ 

ᖃᐅᔨᓴᕐᕕᒻᒥᑦ ᐃᓕᓐᓂᐊᖅᓱᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ-ᐊᑦᑐᐊᓂᓕᓐᓂᑦ ᐱᓕᕆᔾᔪᓯᕐᓂᑦ ᐱᖁᑎᓂᓪᓗ. 

ᓂᕆᐅᒃᐳᖓ ᐊᐅᓪᓛᖅᓯᒪᔪᑦ ᐃᓕᓐᓂᐊᖅᑎᑦ ᐃᒻᒥᓂᒃ ᑕᑯᖃᑦᑕᖁᓪᓗᒋᑦ ᓯᕗᓂᒃᓴᒥ ᐃᓕᓐᓂᐊᖅᑎᐅᔪᒫᖅᑐᓂᒃ 

ᓯᓚᑦᑐᖅᓴᕐᕕᖕᒥ ᐊᔾᔨᒌᙱᑦᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓕᓐᓂᐊᒐᒃᓴᓂᒃ, ᐊᒻᒪ ᓯᕗᓂᒃᓴᒥ 

ᐃᖅᑲᓇᐃᔭᖅᑎᐅᔪᒫᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  

 

ᑎᓕᐅᒃᑲᓐᓂᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᓕᒐᓕᐅᕐᕕᒻᒥ ᑎᓕᐅᕆᖁᓪᓗᒋᑦ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᖅᑎᓂᒃ ᓄᓇᑦᓯᓐᓂ ᐃᓚᐅᖁᓪᓗᒋᑦ ᒪᑭᒋᐊᖅᑕᒥ ᓯᕗᓂᒃᓴᒥ ᐃᖅᑲᓇᐃᔭᕆᐅᕐᓴᓂᕐᒧᑦ 

ᐃᓕᓐᓂᐊᕐᓂᐅᔪᓂᒃ.  

 

ᖁᔭᓐᓇᒦᒃ ᒥᓂᔅᑕ ᒪᐃᓐ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ ᐊᒻᒪ ᒪᑭᒋᐊᖅᑕᑯᑦ 

ᐱᓕᕆᖃᑎᖃᓚᐅᖕᓂᖏᓐᓄᑦ ᓯᓚᑦᑐᖅᓴᕐᕕᖕᒥᑦ ᑕᒪᓐᓇ ᐱᒻᒪᕆᐅᔪᖅ ᓴᖅᑭᖁᓪᓗᒍ. ᑲᑐᔾᔨᖃᑎᒌᑦ 

ᑲᑐᔾᔨᖃᑎᖃᕌᖓᑕ ᓄᓇᕗᒻᒥ, ᓄᓇᕗᒻᒥᐅᑦ ᐱᕚᓪᓕᓲᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ.  

ᐊᖓᔪᖅᑳᑉ ᐅᖃᐅᓯᖓ 616 - 6(2): ᑎᕆᒐᓂᐊᕐᓂᑦ ᒥᑭᒋᔾᔨᕆᓂᖅ ᐃᓕᓴᐅᑎ ᑕᑯᒃᓴᕈᑦᑐᖅ ᐅᒃᑑᑦ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, ᐊᒻᒪᓗ ᐅᓪᓛᒃᑰᖅᐸᒃᑲ ᓄᓇᕗᒻᒥᐅᓕᒫᑦ. ᐅᖃᖅᑏ, 

ᒥᓂᔅᑕᐅᖃᑎᒐ ᕿᓯᐊᐱᓐᓂ ᐅᖃᐅᓯᖃᕋᑖᖅᑎᓪᓗᒍ ᑕᒪᓐᓇᓗ ᑕᑯᒥᓇᑦᑎᐊᖅᑐᒥ ᒪᓕᒐᓕᐅᖅᑎᐅᖃᑎᒃᑲ ᖃᓯᓐᓂᑦ 

ᐊᑐᖅᑑᑎᒐᓚᐅᑎᓪᓗᒋᑦ ᐅᓪᓗᒥᐅᔪᖅ ᐊᒻᒪᓗ ᐃᖃᓗᐃᑦ ᓯᓈᓄᑦ ᑎᕆᒐᓂᐊ ᓄᐃᓚᖓᓂᑦᑕᐅᖅ ᐊᑐᖅᑎᓪᓗᓂ 

ᑖᓐᓇ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᕝᕕᒋᔭᕋ ᐱᓕᕆᐊᖃᓕᕐᓂᖓᓂᒃ ᓴᖅᑭᑎᑦᑎᔪᒪᓪᓗᑎᒃ 

ᑎᕆᒐᓂᐊᕋᓱᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕗᒥᐅᓄᑦ. ᒥᖅᑯᓕᓐᓂᑦ ᐊᖑᓇᓱᓐᓂᖅ ᐱᒻᒪᕆᐅᕗᖅ 

ᓄᓇᕗᒻᒥ. ᐊᕙᑎᓕᕆᔨᒃᑯᑦ ᑐᕌᒐᖃᖅᐳᑦ ᐃᑲᔪᕈᒪᓪᓗᑎᒃ ᓄᓇᕗᒻᒥ ᐊᖑᓇᓱᒃᑎᓂᒃ ᐱᔪᓐᓇᖁᓪᓗᒋᑦ ᑖᒃᑯᓂᖓ 

ᐃᑲᔫᑎᒃᓴᓂᒃ ᒪᓂᒪᑎᑦᑎᓗᑎᒃ ᑕᐃᒃᑯᓂᖓ ᐃᓕᓐᓂᐊᖅᑕᐅᔪᒪᔪᓂᒃ ᐊᒻᒪ ᐱᓕᕆᔾᔪᑎᒃᓴᓂᒃ ᐱᔭᐅᔭᕆᐊᓕᖕᓂᒃ 

ᒥᑭᒋᔾᔨᕈᑎᒃᓴᓂᒃ ᐊᑦᑕᕐᓇᙱᑦᑐᒃᑯᑦ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ. 

 

ᑖᓐᓇ ᐱᓕᕆᐊᖑᔪᖅ ᐱᖓᓲᓕᖅᑲᖓᓂᐊᖅᑐᖅ: ᒥᑭᒋᐊᕐᓂᐊᖅᑎᒧᑦ ᐃᓕᓐᓂᐊᕐᓂᕐᒧᑦ ᒪᒃᐱᖅᑐᒐᕆᔭᐅᔪᖅ 

ᓄᓇᓕᖕᓂ-ᑐᙵᕕᓕᖕᒥᒃ ᐱᓕᕆᖃᑎᒌᖕᓂᐅᖃᑦᑕᕐᓂᐊᖅᑐᒥᒃ, ᑕᕐᕆᔮᒃᓴᓂᒃ ᑕᑯᒃᓴᐅᑎᑦᑎᔪᓂᒃ ᖃᓄᖅ 

ᑎᕆᒐᓂᐊᑦ ᐊᒥᖏᓐᓂᒃ ᑲᒪᔪᓐᓇᕐᒪᖔᑕ, ᐊᒻᒪᓗ ᒥᑭᒋᐊᕐᓂᐊᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᒃ. 

 

ᒫᓐᓇ ᐋᖅᑭᒃᓱᐃᕙᓪᓕᐊᔪᒍᑦ ᒥᑭᒋᐊᕐᓂᐊᕐᓂᕐᒧᑦ ᐃᓕᓐᓂᐊᕐᓂᐅᓂᐊᖅᑐᒥᒃ ᐅᑭᐊᒃᓵᖅ ᐃᓕᓐᓂᐊᖅᑎᑦᑎᔪᒪᓪᓗᑕ 

ᐆᒪᔪᕐᓂᐊᖅᑎᓂᒃ ᑎᕆᒐᓂᐊᕋᓱᖕᓂᕐᒥᒃ, ᐃᓕᓐᓂᐊᖅᑎᑦᑎᔪᓐᓇᕐᓂᐊᕐᒪᑕ ᓄᓇᒥᖕᓂᒃ.  

 

ᐅᖃᖅᑏ, ᐅᑉᐱᕈᓱᒃᑲᑦᑕ ᑕᒪᒃᑯᐊ ᐱᓕᕆᐊᒃᓴᐃᑦ ᐱᒻᒪᕆᐊᓘᓂᖏᓐᓂᒃ ᐃᓄᐃᑦ ᓇᒻᒥᓂᖅ ᐃᓱᒪᓕᐅᕈᓐᓇᖁᓪᓗᒋᑦ 

ᓴᙱᒃᑎᒋᐊᖅᑎᑦᑎᓂᕐᒥᒡᓗ ᓄᓇᕗᒻᒥᐅᑦ ᓄᓇᖁᑎᖓᓂᒃ, ᐊᖑᓇᓱᓐᓂᒃᑯᑦ ᐊᑦᑐᐊᔪᓂᒃ ᐃᓕᖅᑯᓯᑦᑎᓐᓄᑦ ᐊᒻᒪᓗ 

ᐊᕙᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 827 - 6(2): ᒍᕋᐃᑦ 6 ᐊᓂᒍᐃᔪᑦ ᒥᑦᑎᒪᑕᓕᖕᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᓪᓗ. ᐅᓪᓛᖑᔪᖅ ᐱᔭᕇᖅᓯᓛᖅᑐᓂᒃ 

ᐅᖃᐅᓯᖃᒃᑲᓐᓂᕈᒪᓪᓗᖓ ᖁᑦᑎᓐᓂᓖᑦ 6, ᔫᓐ 6-ᖑᓕᖅᐸᑦ ᐱᔭᕇᖅᓯᓛᕐᒪᑕ, ᑕᑉᐱᑯᖓ ᓇᔅᓯᕝᕕᒧᐊᓛᓕᕐᒪᑕ 

ᐅᓛᔪᖕᒥ ᐱᔭᕇᖅᓯᑉᐸᑕ ᐃᓕᓐᓂᐊᕐᕕᒻᒧᑦ ᖁᑦᑎᓂᖅᓴᓄᑦ ᐃᑳᓛᓕᕐᒪᑕ.  

 

ᐅᑯᐊᖑᓛᑦᑐᑦ 45-ᖑᓛᕐᒪᑕ:  

• ᐊᓛᓱᐊ ᐊᒃᐸᓕᐊᐱᒃ,  

• ᔪᐊᓐᓯ ᐊᖕᓇᑦᓯᐊᖅ,  

• ᕙᓂᓴ ᐊᖕᓇᑦᓯᐊᖅ,  

• ᒪᐃᓴᓐ ᐊᖕᓇᑦᓯᐊᖅ,  

• ᒪᓚᐅᔭ ᐊᕐᓇᑲᓪᓚᒃ,  

• ᒐᐃᐳᕆᐅᓪ ᐋᕆᐊᖅ,  

• ᐋᓗᓗ ᐊᑐᒍᑦᑕᖅ,  

• ᓂᐅᓪᓴᓐ ᐊᑕᒍᑦᑕᖅ,  

• ᐊᓐᔨᓖᓇ ᐃᓄᒍ,  

• ᓵᓂᐊ−ᕋᐃ ᐃᓄᑯᓗᒃ,  

• ᔨᐊᕗᕆ ᐃᓪᓚᐅᑦ,  

• ᓲᐱᐊ ᐃᓪᓚᐅᑦ,  

• ᐳᕆᐊᓇ ᐃᓄᐊᒃ,  

• ᐃᐊᓕ ᐃᓄᐊᒃ,  

• ᐋᔅᓕ ᐃᓱᖃᙱᑦᑐᖅ,  

• ᑖᓐᔭ ᐃᑎᕆᓕᒐᖅ,  

• ᐊᐃᑕᓐ ᑲᓪᓗ,  

• ᕕᓕᑉ ᑲᓪᓗ,  

• ᓖᕈᐃ ᑲᓪᓗᒃ,  

• ᐳᕆᑦᓂ ᑲᓴᕐᓇᖅ,  

• ᑖᓂᕙᓐ ᕿᓕᖅᑎ,  

• ᔮᓂᔅ ᕿᓕᖅᑎ,  

• ᕌᔪ ᕿᓕᖅᑎ,  

• ᐋᓇ−ᒥᐊᕆ ᕿᓗᖅᑭᓵᖅ,  

• ᓛᓴᓐ ᕿᓗᖅᑭᓵᖅ,  

• ᔨᒥ ᑭᐳᒥ,  

• ᐊᓕᒃᓯ ᑯᓐᓇᖅ,  

• ᑕᔅᑎᓐ ᑯᓄ,  

• ᓚᑮᓴ ᑯᑉᓗ,  

• ᓯᑲᐃᓗ ᑰᓂᓘᓯ,  

• ᓴᐃᒪᓐ ᑯᓄᒃ,  

• ᑲᐃᓐ ᒪᒃᑖ ᓄᑲᖅᑎ,  

• ᒪᐃᓚ ᓇᑲᓱᒃ,  

• ᑲᐃᔪᓪ ᓇᓱᒃ,  

• ᑎᐊᕙᓐ ᐆᑦᑐᕙᒃ,  

• ᑖᒪᔅ ᐸᓂᑉᐸᑯᑦᓱᒃ,  

• ᐲᑕ ᐱᐅᒑᑐᐊᓗᒃ,  

• ᓵᕈᔅ ᖁᐊᕋᖅ,  

• ᑲᐃᔪᓪ ᖁᐊᕋᖅ,  

• ᔮᔅᒥᓐ ᖁᐊᓴ,  

• ᓕᓕ ᓴᖑᔭ,  

• ᓇᔭ ᓴᖑᔭ,  

• ᔭᐃᐱᑎ ᓵᓐᑐᔅ,  

• ᐊᑯᐃᓚ ᓴᐃᒨᓂ,  

• ᔭᒦᓚ ᓱᓄ,  

• ᑖᓇᕙᓐ ᐆᑦᑐᕙᖃᐃ ᐳᐃᒍᖅᑲᕋ.  

 

ᖁᔭᓐᓇᒦᒃ ᑖᒃᑯᐊ ᐅᓛᔪᖕᒥ ᐱᔭᕇᖅᓯᒻᒪᑕ. ᐅᓛᔪᖕᒦᒃᑲᓂᔾᔮᔪᓐᓂᖅᖢᑎᓪᓗ. ᐅᖃᐅᑎᔪᒪᕙᒃᑲ ᐅᖃᖃᑦᑕᕋᒪ 

ᕿᑐᕐᖓᓐᓄᑦ, (ᑐᓵᔨᑎᒎᓕᖅᑐᖅ) ᐃᓕᓐᓂᐊᕐᕕᐊᓗᖕᒦᓕᕋᕕᑦ ᓯᒡᒐᓕᐊᖅᑐᕆᐅᕆᐊᖃᙱᑦᑐᑎᑦ 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇ ᐅᖃᐅᑎᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 828 - 6(2): NHL − ᐃᐊᑦᒪᓐᑕᓐ ᐅᐃᓗᔅ ᕼᐋᑭᖅᑎᖏᑦ (ᖃᕝᕕᒃ) 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐅᓪᓛᒃᑯᑦ ᓄᓇᕗᒻᒥᐅᑦ, ᐊᒻᒪ 

ᐅᓪᓛᒃᑯᑲᓐᓂᖅ ᐃᐊᑦᒥᓐᑕᓐ ᐅᐃᓗᒃᑯᓐᓂ ᑕᐱᓖᑦ, ᑕᓯᐅᔭᕐᔪᐊᕐᒥ ᑲᓇᑕᓕᒫᒥ.  

 

ᐅᖃᖅᑏ, ᑭᖑᓪᓕᖅᐹᒥ ᐃᐊᑦᒪᓐᑕ ᐅᐃᓗᒃᑯᑦ ᓯᑖᓐᓕ ᑲᑉᑖᓚᐅᖅᓯᒪᒻᒪᑕ 1990-ᒥ, ᒪᓐᑐᕆᐊ ᑲᓇᐃᑎᐊᓐᑲᐅᓪᓚᐅ 

ᐃᓱᒪᒋᙱᒻᒪᕆᓪᓗᒋᑦ 1993-ᒥ ᐱᓚᐅᖅᓯᒪᔫᒐᓗᐊᑦ, ᑭᓯᐊᓂ 32-ᓂ ᐊᕐᕌᒍᓂ ᐅᑎᕋᓱᐊᓕᕐᖓᑦ ᑲᓇᑕᒧᑦ ᑖᓐᓇ 

ᓗᐊᑦ ᓯᑖᓐᓕ, ᐱᕐᓕᓕᕋᑦᑕ ᓯᑖᓐᓕ ᑲᑉᒧᑦ ᑲᓇᑕᐅᓪᓗᑕ. ᐊᖏᕐᕋᕆᐊᖃᓕᕋᓗᐊᕐᖓᓪᓗ ᓗᐊᑦ ᓯᑖᓐᓕ ᑲᓇᑕᒧᑦ.  

 

ᐅᖃᖅᑏ, ᕼᐋᑭᖅᑎᒃᑯᑦ ᐱᙳᐊᑐᐃᓐᓇᐸᙱᒻᒪᑕ ᐱᙳᐊᕋᒋᒐᑦᑎᒍ ᑲᓇᑕᐅᑉ ᐱᙳᐊᕋᒋᒻᒪᒍ. ᐅᐃᓗᔅᓗ ᑖᒃᑯᐊ 

ᐊᐃᑉᐹᓂ ᐊᕐᕌᒎᓐᓂᒃ ᒪᕐᕉᒃ ᐊᓂᒍᓕᖅᑑᓐᓂ ᐊᖏᕐᕋᐅᔾᔨᒍᓐᓇᓛᕐᖓᑕ ᓗᐊᑦ ᓯᑖᓐᓕᒥ ᐊᒻᒪ ᐊᔪᙱᓂᖅᐹᓪᓚᕆᒃ 

ᒪᒃᑕᐃᕕᑦ, ᐱᖃᑎᐊᓗᐊᓗ ᓕᐋᓐ ᐳᕋᐃᔅ, ᑕᐃᒃᑯᐊᓗ ᐃᐊᑦᒪᓐᑕ ᐅᐃᓗᔅ ᑕᐱᕇᑦ ᑲᑎᑦᑎᐊᓂᐊᖅᑯᓯ 

ᐱᓕᕆᖃᑎᒌᓪᓗᓯ ᐊᑕᐅᓯᐅᔮᕐᓗᑎ ᐅᑎᖅᑎᓛᕋᔅᓯᐅᒃ ᓯᑖᓐᓕ ᑲᑉ ᑲᓇᑕᒧᑦ.  

 

ᐅᖃᖅᑏ, ᖃᐅᔨᒃᑲᐃᕗᖓ ᓯᕗᓪᓕᖅᐹᒥ ᒪᕐᕉᓐᓂᒃ ᐱᙳᐊᖅᑕᖏᑦ ᐃᐊᑦᒪᓐᑕᓐᒦᓛᕐᖓᑕ ᐱᒋᐊᕐᓗᑎᑦ ᔫᓐ 4, 

ᒪᕐᕈᐊᖅᑎᓗᑎᑦ ᐊᒻᒪᑦᑕᐅᖅ ᔫᓂᐅᓛᖅᑕᒧᑦ ᓂᕆᐅᑦᑎᐊᕐᒥᒐᒪ. ᑕᕝᕙ, “ᐊᑏᒎᖅ ᐅᐃᓗᔅ!” ᐅᓐᓄ ᕼᐋᑭᖅᑏᑦ 

ᑕᑯᕋᓐᓈᖅᑐᖓ ᑕᑯᓐᓈᓚᐅᕋᒃᑭᑦ ᐃᔪᕐᓇᓪᓚᕆᓚᐅᖅᑐ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 829 - 6(2): ᖁᑦᑎᖕᓂᖅᓴᑦ ᐃᓕᓐᓂᐊᖅᑎᑦ ᐊᓂᒍᐃᔪᑦ ᓄᓇᑦᑎᓐᓂ 

(ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᐃᓕᓴᕆᒍᒪᓪᓗᒋᑦ ᐱᔭᕇᕐᓂᐅᓴᔪᐃᑦ 

ᖁᑦᑎᓂᖅᓴᒥ ᓇᑦᓯᓕᖕᒥ. ᑖᒃᑯᐊ ᑕᐃᒍᕈᒪᒐᒃᑭᑦ ᐊᑎᖏᑦ ᓇᑦᓯᓕᒃ ᖁᑦᑎᓂᖅᓴᒥ: ᓯᑏᕝ ᐊᖑᓛᓕᒃ ᐊᓗᑭ, ᔮᓇᑕᓐ 

ᑎᒍᒥᐊᕆᑦᑐᖅ ᐃᑦᑐᓗᒃ, ᓴᒥᐊᕋ ᐆᒻᒪᓪᓗᒃ ᓚᐃᔪᓪ, ᑐᐊᕆ ᐃᖃᓗᒐᖅ ᑐᓗᕆᐊᓕᒃ. ᐊᕐᕕᓕᕐᔪᐊᒻᒧᑦ 

ᐃᓕᓴᕕᖓᓄᑦ: ᓗᕆᐊᑕ ᐅᖅᑲᕐᓗᒃ.  

 

ᐅᖃᖅᑏ, ᐅᐱᒍᓱᓪᓚᕆᑦᑐᖓ ᐅᓪᓗᒥ ᐊᑎᖏᑦ ᐅᕙᓂ ᑕᐃᒋᐊᖏᑕ, ᐅᖃᖅᑏ. ᐊᒻᒪ ᑲᔪᓯᑦᑎᐊᓪᓚᕆᓐᓂᐊᖅᑯᓯ 

ᐃᓅᓯᔅᓯᓐᓂ. ᐊᒻᒪᑦᑕᐅᖅ ᐊᓕᐊᓇᐃᒍᓱᓪᓚᕆᖃᑦᑕᓂᐊᖅᑯᓯ ᑭᖑᓪᓕᐅᓂᐊᓕᕐᒥᔪᒥ ᐱᓕᕆᐊᔅᓯᓐᓂ ᐊᒻᒪ 

ᐃᓱᖃᙱᒻᒪᑦ ᐱᒍᓐᓇᖅᑕᓯ. ᐃᓕᓐᓂᐊᖏᓐᓇᕐᓂᐊᕋᔅᓯ ᑕᐅᕗᖓᓕᒫᖅ ᖃᐅᑕᒫᑦ ᐊᒻᒪ 

ᖃᓄᐃᙱᑦᑎᐊᖁᓪᓚᕆᑉᐸᔅᓯ ᐊᑕᙱᑦᑎᐊᕐᓗᓯ ᐃᓘᓐᓇᓯ. ᐊᒻᒪᑦᑕᐅᖅ ᐱᒍᒪᔭᓯ ᐱᓛᖅᑲᓯᐅᒃ. ᒪᑯᐊ 

ᑕᑯᓐᓇᙳᐊᖅᑕᕗᑦ ᐱᒍᒪᔭᕗᑦ ᐱᐳᒪᓲᕆᒐᑦᑎᒍ. ᐅᓪᓗᒥ ᑕᐃᒪ ᐱᒍᒪᔭᓐᓂ ᑕᑯᓐᓇᙳᐊᕈᕕᑦ ᐱᒍᓐᓇᓛᖅᑕᐃᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 830 - 6(2): ᓯᓚᐹᒃ ᓴᓇᔭᐅᔫᒃ ᓕᓕ ᐅᒃᐸᑎᒃᑰᒧᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᑭᒡᒐᑐᖅᑕᒃᑲ ᓇᐅᔮᕐᒥᐅᑦ ᐊᒻᒪ ᓴᓪᓕᕐᒥᐅᑦ, ᓄᓇᕗᒻᒥᐅᑦ. 

ᐅᖃᖅᑎᑦᑎᔩ, ᖁᔭᓕᔪᒪᒐᒪ ᑕᒪᐅᖓ ᑎᑭᓵᖅᑎᓪᓗᖓ ᑐᓂᔭᐅᓚᐅᕋᒪ ᑖᔅᓱᒥᖓ ᐊᑐᖅᑕᕋᓂ ᐊᑎᒋᒥ.  

 

ᑕᕝᕙᓃᑦᑐᓂᓗ ᑖᓐᓇ ᓴᓇᓚᐅᖅᑐᖅ, ᑕᐃᓐᓇ ᐊᕙᓂ ᐃᒃᓯᕚᖅᑐᖅ, ᓃᕕ ᐊᑕᖓ ᐅᑉᐸᑎᑯ. ᖁᔭᓐᓇᒦᒃ 

ᓴᓇᔾᔨᓚᐅᕋᕕ ᐊᐱᕆᙱᑎᓪᓗᖓ. ᑐᓂᓯᑐᐃᓐᓇᑦᑎᐊᓚᐅᕐᒪᑦ ᓂᕆᐅᑦᑎᓐᓇᙵ ᐊᓕᐊᓇᐃᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 831 - 6(2): ᖃᒪᓂᑦᑐᐊᑉ ᕿᓂᖅᑎᖏᑦ ᐸᖅᓴᐃᔨᖏᓪᓗ (ᓯᒪᐃᓚᒃ) 

 

ᓯᒪᐃᓚᒃ: ᐅᑉᓛᑦᓯᐊᖅ ᐅᖃᖅᑎᑦᑎᔩ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ, ᖃᒪᓂᑦᑐᐊᕐᒥᐅᑕᓪᓗ. ᐸᓂᒐᓗ 

ᐸᓂᓪᓗ, ᐅᓪᓛᒃᑯᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑭᐊᔅᓵᖑᓚᐅᖅᑐᖅ ᐱᖃᑕᐅᒍᓐᓇᔪᒐᒪ ᐊᔾᔨᐅᙱᑦᑐᒥ ᐸᐃᑉᐹᑖᖅᑎᑦᑎᔪᓂ 

ᐃᓕᓴᕆᔭᐅᔾᔪᑎᑖᖅᑎᑦᑎᔪᓄᑦ ᐱᔭᕇᖅᑐᓄᑦ ᖃᒪᓂᑦᑐᐊᕐᒥ. ᖃᒪᓂᑦᑐᐊᕐᒥ ᐸᖅᓴᐃᔩᑦ ᐃᓚᖏᑦ ᐱᔭᕇᕐᓂᖃᔪᒻᒪᑕ 

ᐃᓕᓐᓂᐊᖅᑕᖏᓐᓂ ᐆᒃᑐᕋᖅᑐᑎ ᖁᓛᒎᓕᕋᓛᓂ ᐊᑐᕐᓂᕐᒥ. ᐸᖅᓴᐃᔩᑦ ᑕᒪᐅᖓ ᓴᖑᕙᓪᓕᐊᓯᒪᒻᒪᑕ 

ᖁᓛᒎᓕᙳᐊᕋᓛᓂ ᐊᑐᕐᓗᑎ ᐊᓯᐅᓯᒪᔪᖅᓯᐅᕐᓗᑎ ᐊᖑᓇᓱᑦᑎᓂᑦ.  

 

ᐃᑲᔪᕐᓂᖃᕐᓂᐊᖅᑐ ᐸᖅᓴᐃᔪᓄᑦ ᐊᒻᒪ ᐃᓚᖏᑦ ᐸᖅᓴᐃᓂᕗᑦ ᓱᒃᑲᓕᓂᖅᓴᒃᑰᖃᑦᑕᕈᓐᓇᓂᐊᖅᑐᑦ ᓄᓇᒃᑯᓪᓗ 

ᐸᖅᓴᐃᔪᐃᑦ ᒪᔪᕋᖃᑦᑕᕈᓘᔭᕆᐊᖃᔾᔮᓛᙱᒻᒪᑕ ᐱᓱᓪᓗᑎ ᐅᕝᕙᓘᓐᓃᑦ ᐱᓲᑎᖏᓐᓄᑦ. ᐅᑭᐊᔅᓵᖅ ᑖᒃᑯᐊ 

ᐱᔭᕇᑦᑎᐊᓚᐅᕐᖓᑕ ᐊᔾᔨᓕᐅᕆᖃᑦᑕᖅᑐᑎᓪᓗ ᐊᒻᒪ ᐱᔭᕇᕐᓂᖃᑦᑎᐊᖅᑐᐊᓘᓚᐅᕐᖓᑕ 

ᑐᐊᕕᕐᓇᖅᑐᓕᕆᔨᒃᑯᓐᓄᑦ ᑲᒪᒋᔭᐅᓪᓗᑎᑦ. ᕗᕌᓐᓯᔅ ᐊᔭᒐᖅ ᓯᕗᓪᓕᖅᐹᖑᓚᐅᖅᑐᖅ, ᓵᓚᒪᓐ ᒪᕆᒃ, ᔮᓐ ᐃᑎᕈᔪᒃ, 

ᕆᑦᓱᑦ ᐊᖅᓴᕐᓂᖅ ᐊᒻᒪ ᕼᐃᐊᕆ ᑎᑐᕋᖅᑐᖅ.  

 

ᑖᒃᑯᐊ ᐊᕐᕌᒍᒐᓛᓗᓐᓂᒃ ᐃᑲᔪᖃᑦᑕᖅᓯᒪᔪᑦ ᐸᖅᓴᐃᔪᓂ. ᐃᑲᔪᖃᑦᑕᖅᑐᑎ ᐊᓯᐅᔪᖃᕋᐃᒻᒪᑦ 

ᖃᒪᓂᑦᑐᐊᕐᒥᑐᐊᖑᙱᑦᑐᓂᑦ ᐊᓯᖏᓐᓂᓪᓗ ᓄᓇᓖᑦ ᐸᖅᓴᐃᑎᓪᓗᒋᑦ ᐃᓚᐅᖃᑦᑕᖅᓯᒪᒻᒥᔪᐃᑦ. ᖁᔭᓐᓇᒦᕌᓗᒃ 

ᐊᖏᖅᓯᒪᓂᖃᑦᑎᐊᕋᔅᓯ ᑮᓇᐅᔾᔭᔅᓴᓇᓯ ᐃᑲᔪᖅᑎᐅᓪᓗᓯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 832 - 6(2): ᐃᕐᖑᑕᕐᒪ ᓇᓪᓕᐅᓐᓂᖅᓯᐅᓐᓂᐊ ᐅᓪᓗᒥ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᐃᒡᓗᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑎᑦᑎᔩ, ᓇᖏᖅᓯᒧᖓ 

ᐅᓪᓛᖅ ᐱᒃᑯᒍᓱᒍᒪᓪᓗᖓ, ᐃᕐᖑᑕᒻᒪᑦᑕᐅᖅ ᐃᓚᖓ ᐅᓪᓗᒥ ᓇᓪᓕᐅᑎᒻᒪᑦ, ᑯᓗᐃ ᐊᒥᓕᐊ ᖁᐊᓴ, 

ᐅᐱᒋᑦᑎᐊᖅᐸᕋ ᐱᙳᐊᖅᑐᓕᕆᔨᒃᑯᓐᓂ ᐃᑲᔪᖃᑦᑕᕐᒪᑦ ᑕᐃᒪᙵᓕᒫᖅ ᐃᖅᑲᓇᐃᔭᕈᓐᓇᖅᓯᒐᒥ 

ᐃᓕᓴᕆᔭᐅᓯᒪᓪᓗᓂᓪᓗ ᐅᓪᓗᒥ ᓇᓪᓕᐅᑎᓯᒪᓂᖓᓄᑦ ᐅᐱᒋᑦᑎᐊᖅᐸᕋ, “ᓇᓪᓕᐅᑎᑦᑎᐊᕆᑦ ᑯᓗᐃ.” ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 833 - 6(2): ᑐᒃᑐᓕᕆᓂᖅ ᐊᐅᓚᑕᐅᔪᑦ ᕿᑎᕐᒥᐅᓂᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᐊᓇᖅᑯᑎᑦ, ᐅᖃᖅᑏ. ᐅᑉᓗᑰᖅᐸᒃᑲ ᖁᕐᓗᖅᑐᒥᐅᑦ ᓄᓇᕗᒻᒥᐅᓪᓗ.  

 

ᐅᓪᓗᒥ ᓂᑯᕕᑦᑐᖓ ᖁᓪᓗᖅᑑᒥᐅᑦ ᐊᖑᓇᓱᒃᑎᖏᑦ ᐊᖑᓇᓱᒃᐸᖕᒪᑕᐃᓛᒃ. ᖃᐅᔨᒃᑲᕈᒪᓪᓗᒋᑦ ᖁᓪᓗᖅᑑᒥᐅᑕᐃᑦ 

ᖃᐅᔨᒪᒐᑦᑕ ᐊᖑᓇᓱᒃᑏᐅᓪᓗᑕ, ᐊᖑᓇᓱᒋᐊᓲᖑᒐᑦᑕ 157−ᖑᒻᒪᑕ ᐱᔭᐃᓐᓇᕈᔫᓚᐅᖅᑐᑎᒃ 157−ᓂᒃ 

ᐊᒪᕈᖅᑐᒥᓃᑦ ᑕᕝᕙᓂ ᐅᑭᐅᖑᓚᐅᖅᑐᒥᒃ. ᐊᕙᑎᓕᕆᔨᒃᑯᓐᓂ ᓈᓴᐅᑎᖏᑦ ᐱᒍᓐᓇᖅᓯᒪᒐᑦᑕ. ᖁᔭᓐᓇᒦᒃ, 

ᐅᖃᖅᑏ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 834 - 6(2): ᑎᒃᑯᐊᖅᑕᖅ ᐃᓐᓇᕆᔭᓄᑦ ᒐᕙᒪᑐᖃᒃᑯᑦ ᓈᓐᓯ 

ᖃᕆᑕᖅ−ᓕᓐᑎᐅᓪ (ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓇᓪᓕᐅᑎᔪᑯᓗᐃᑦ ᕼᐊᐱ ᐴᑦᑕᐃᑎᐊᖅᐸᕗᑦ ᑖᒃᑯᐊ ᑕᐃᔭᐅᕋᑖᖅᑐᐃᑦ ᑕᕝᕙᓂ, ᐅᓪᓗᖃᑦᑎᐊᕐᓂᐊᖅᐳᑦ 

ᓯᓚᑦᑎᐊᕙᑯᓘᑎᓪᓗᒍ ᐅᓪᓗᑐᐃᓐᓇᐅᑎᓪᓗᒍᓗ.  

 

ᐅᖃᖅᑎᑦᑎᔩᓪᓕ, ᓂᑯᕕᔾᔪᑎᖃᖅᑐᖓ ᐃᓕᓴᕆᒍᒪᓪᓗᖓ ᐅᐱᒍᓱᖃᑎᖃᕈᒪᓪᓗᖓᐃᓛᒃ ᑖᓐᓇ ᓯᐊᓇᑐᑖᕆᔭᕗᑦ 

ᓄᑖᖅ ᐃᑉᐸᔅᓴ ᐊᖏᖅᑎᑕᐅᑦᑎᐊᕋᑖᑦᑎᐊᓚᐅᕐᒪᑦ ᓈᓐᓯ ᖃᕆᑕᖅ ᓕᓐᑎᐅ. ᑖᓐᓇ ᐋᓪᓚᐅᖏᑦᑎᐊᖅᑐᑦ 

ᓄᓇᕗᖕᒥᐅᑕᓕᒫᓄᑦ ᐃᑉᐸᔅᓴ ᐊᑎᓕᐅᖅᑎᑕᐅᓚᐅᖅᑎᓪᓗᒍ ᐅᐱᒋᑦᑎᐊᖃᑦᑕᖅᓯᒪᐃᓐᓇᕋᒃᑯ ᑕᐅᑐᒃᖢᒍᓗ 

ᐳᖅᑐᓂᖅᐹᒥᒃ ᐱᓕᕆᖃᑦᑕᖅᓯᒪᓂᖓ ᐱᔾᔪᑎᒋᓪᓗᒍ.  

 

ᖃᐅᔨᒪᔭᐅᔪᖅ ᑖᓐᓇ ᓯᕗᓪᓕᖅᐹᖑᓪᓗᓂ ᒪᓕᒐᓕᐅᖅᑎᖅᔪᐊᒧᑦ MP−ᒧᑦ ᐊᕐᓇᐅᓪᓗᓂ ᒪᑉᐲᓚᐅᖅᓯᒪᖕᒪᑦ 

ᐊᒥᓱᓂᒃ ᐊᖅᑯᑎᒋᔭᐅᓕᖅᓯᒪᓪᓗᓂ ᒫᓐᓇᒧ ᐱᓪᓗᒍ ICC ᐃᓄᐃᑦ ᓱᑲᒻᐴᓗ ᑲᐅᓐᓱᒃᑯᑦ ᑲᓇᑕᒧᑦ 

ᐊᖓᔪᖅᑳᖑᖃᑦᑕᖅᓯᒪᓪᓗᓂ ᐊᒻᒪ ᐊᐅᓱᐃᑦᑐᕐᒨᒻᒪᕆᓚᐅᖅᓯᒪᒻᒪ ᐃᓪᓗᓕᕆᔨᒃᑯᓐᓄᑦ 

ᐊᖓᔪᖅᑳᖑᑲᐃᓐᓇᕆᐊᖅᑐᖅᓯᒪᓪᓗᓂ. 

 

ᑭᓱᓕᒫᓂᒃ ᐱᓕᕆᓯᒪᓪᓗᓂ ᐊᔅᓱᐊᓗᒃ ᐆᑦᑑᑎᑦᑎᐊᕙᐅᖕᒪᑦ ᐱᓗᐊᙳᐊᖅᑐᒥᒃ ᒪᒃᑯᒃᑐᓄᑦ ᐱᓗᐊᙳᐊᖅᑐᒥᒃ 

ᐊᕐᓇᓄᑦ ᐱᖃᓯᐅᑎᓗᒍ ᐸᓂᑯᓗᒐ ᑕᐅᑐᖃᑦᑕᕐᒪᑕ ᑖᒃᑯᐊ ᐅᑦᑑᑎᑦᑎᐊᕙᓂᒃ ᐱᓕᕆᑦᑎᐊᖅᑐᓂᒃ 

ᐊᒃᓱᕈᖃᑦᑕᖅᑐᓂᒃ, ᐃᓕᓴᕆᒍᒪᑦᑎᐊᕋᑖᕋᒃᑯ ᐅᓪᓛᖑᔪᖅ ᐸᑉᐱᒦᑎᑕᐅᓚᐅᖅᑎᓪᓗᒍ ᐊᑎᓕᐅᓚᐅᖅᑎᓪᓗᒍᐃᓛᒃ 

ᐱᓪᓚᑦᑖᖑᓕᑕᐃᓐᓇᖅᑰᕐᒥᖕᒪᑦ ᓴᓇᑑᓂᐊᖅᑐᖅ ᓇᓗᓇᖏᑦᑐᖅ ᐱᓕᕆᑦᑎᐊᕐᓂᐊᖅᑐᖅ ᓄᓇᕗᒻᒥᐅᑕᓕᒫᓂᒃ 

ᐊᒃᓱᕈᐊᖃᐃᓐᓇᖃᑦᑕᖅᓯᒪᓂᐊᕐᓂᖓᓂᒃ ᓂᕆᐅᓇᓪᓚᑦᑖᕐᒪᑦ ᐅᓪᓛᖑᔪᖅ ᐃᓕᓴᕆᔪᒪᑦᑎᐊᕋᑖᕋᒃᑯ, ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᖁᑦᑎᑦᑐᖅ ᒪᓕᒐᓕᐅᖅᑎᖓ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 835 - 6(2): ᖁᔭᒋᔭᖃᓐᓂᖅ ᐃᓐᓇᑐᖃᑦᑎᓐᓂᒃ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓐᓇ ᐃᓐᓇᕐᓂᒃ ᑕᑯᔭᕋᐃᒐᒪ 

ᐊᓕᐊᓇᐃᒍᓱᑦᑎᐊᖃᑦᑕᕋᒪ ᓇᒧᑐᐃᓐᓇᖅ ᓂᐅᕐᕈᑎᓪᓗᖓ ᑖᒃᑯᐊ ᐊᑖᑕᒋᓚᐅᖅᑕᕋᓗ ᐊᓈᓇᒋᓚᐅᖅᑕᕋᓗ 

ᐅᓂᒃᑳᑲᑕᓗᐊᖃᑦᑕᓚᐅᖏᒻᒪᑕ ᑭᒃᑯᓐᓂᒃ ᐃᓚᖃᕆᐊᒃᓴᖏᓐᓂᒃ ᐊᒻᒪᓗ ᖃᓄᖅ ᑭᓱᓂᒃ 

ᐱᓕᕆᔪᕕᓂᐅᒋᐊᒃᓴᖏᓐᓂᒃ ᐅᓂᒃᑳᓗᐊᖃᑦᑕᓚᐅᖅᓯᒪᖏᒻᒪᑕᓕ ᐅᕙᓐᓄᑦ.  

 

ᐃᓐᓇᕐᓄᑦ ᐅᐸᒃᑕᐅᒐᐃᒐᒪ ᐊᒃᓱᐊᓗᒃ ᐃᑉᐱᖕᓇᖃᑦᑕᕐᒪᑦ ᐊᑖᑕᒃᑯᒃᑲ ᐊᓈᓇᒃᑯᒃᑲ ᐅᖃᐅᓯᐅᓕᕋᐃᒻᒪᑕ ᑕᐃᑲᓂ 

ᐃᓪᓗᓕᒑᕐᔪᖕᒥᓪᓘᓐᓃᑦ ᑕᐃᑯᖓ ᒥᒃᑕᕐᕕᒃᑖᖓᓂᒃ ᒪᒃᐱᖅᓯᔭᖅᑐᓕᖅᑎᓪᓗᑕ ᐃᓐᓇᕐᒥᒃ ᑕᐃᑲᓂ 

ᐅᓂᒃᑳᕐᕕᐅᓕᓚᐅᕋᒪ ᐊᑖᑕᒪ ᐃᖅᑲᓇᐃᔭᖃᑎᒋᓪᓗᓂᐅᓪᓗ ᐃᓕᓐᓂᐊᖃᑎᒋᖃᑦᑕᕐᓂᑯᕝᕕᓂᒋᓪᓗᓂᐅᓪᓗ 

ᐊᒃᓱᐊᓗᒃ ᖁᔭᓕᖃᑦᑕᕋᒪᑦ ᑕᒪᒃᑯᐊ ᐃᓐᓇᖁᑎᕗᑦ.  

 

ᐊᑖᑕᒃᑯᑎᓐᓂᒃ ᐊᓈᓇᒋᓚᐅᖅᑕᑦᑎᓐᓂᒃ ᐊᒻᒪᓗ ᐊᑖᑕᒋᓚᐅᖅᑕᑦᑎᓐᓂᒃ ᐅᕙᓐᓄ ᐅᓂᒃᑳᖅᑐᖃᓕᕋᐃᒻᒪᑦ ᐊᒃᓱᐊᓗᒃ 

ᐱᕚᓪᓕᕈᑎᒋᖃᑦᑕᕐᒪᒍ ᑕᐃᒪᓐᓇᐃᑎᓪᓗᒍ ᐃᓐᓇᖁᑎᕗᑦ ᑕᐃᒃᑯᐊ ᐃᖅᑲᐅᒪᑦᑎᐊᖃᑦᑕᕐᒪᑕ 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᐅᖃᑦᑕᓚᐅᖅᓯᒪᔭᖏᓐᓂᒃ ᑐᓴᕈᒪᑦᑎᐊᓇᕐᓇᐃᓐᓇᐅᔭᕐᒪᑦ. ᐊᑏ, ᑎᓕᐅᖅᐸᒃᑲᑦ ᑖᒃᑯᓂᖓ 

ᒪᒃᑯᖕᓂᖅᓴᐅᔪᑦᑎᓐᓂᒃ ᒪᒃᑯᖕᓂᖅᓴᐅᔪᒍᓘᓐᓃᑦ ᐅᓂᒃᑳᕐᕕᐅᑦᑎᐊᖃᑦᑕᖅᑕ ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᓈᓴᐅᑎᓕᒃ 4, ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 5-

ᖔᖅ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᓈᓴᐅᑎᓕᒃ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᖅ 

ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1292 - 6(2): ᐊᖏᓕᒋᐊᕆᓂᖅ ᓂᖅᖠᐅᓐᓂᕐᒧᑦ ᓴᖅᑭᔮᖅᑎᑕᑦᑎᓐᓂᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛ ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᐅᔪᒧᑦ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᒥᓂᔅᑕᐅᔪᒧᑦ ᐊᒻᒪ ᐱᔾᔪᑎᖃᖅᑐᓂ ᓯᓚᑦᑐᖅᓴᕐᕕᒃᑯᑦ ᐃᓪᓕᓐᓂᐊᕋᑦᓴᖏᓐᓂᑦ 

ᐊᐅᓚᑦᑎᓂᕆᕙᒃᑕᖏᓐᓂᑦ ᐊᓯᖏᓐᓂ ᓄᓇᓕᖕᓂ.  

 

ᐅᖃᖅᑏ, ᑕᖅᑭᐅᑎᓪᓗᒍ ᒫᔅᓯ ᑎᑎᕋᔪᒐᒪ ᒥᓂᔅᑕᐅᔪᒧᑦ ᓂᖅᑎᐅᕆᐅᖅᓴᑎᑦᑎᓂᕐᒧᑦ 

ᐃᓕᓐᓂᐊᑎᑦᑎᒍᓐᓇᕋᔭᕐᒪᖔᑕ ᐃᖃᓗᑦᑑᑎᐊᑉ ᓯᓚᑖᓂ ᓄᓇᓖᑦ ᐊᓯᖏᓐᓂ ᐃᓕᓐᓂᐊᖅᑕᐅᖁᓪᓗᒍ. ᓯᕗᓪᓕᖅᐹ 

ᐊᐱᖅᑯᑎᒐ ᒥᓂᔅᑕ ᖃᓄᖅ ᐃᓱᒪᒋᔭᖃᖅᑲ ᓯᐊᒻᒪᐃᒋᐊᕐᓂᕐᒥᒃ ᓂᖅᑎᐅᖅᑎᕈᕆᐅᖅᓴᓂᕐᒥᒃ ᓄᓇᕗᖕᒥ 

ᓄᓇᓕᖏᓐᓂ ᐊᓯᖏᓐᓄ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᓐᓇᐃᑦ 

ᐃᓕᓐᓂᐊᕐᕕᖓ ᓇᒥᑐᐃᓐᓇᖅ ᐃᓕᓐᓂᐊᖅᑎᑦᑎᒍᓐᓇᕈᓂ ᐊᐅᓚᐃᓐᓇᕈᓐᓇᖅᑐᓂᒃ ᐊᐅᓚᐃᓐᓇᖏᑦᑑᒐᓗᐊᕐᓂᒃ 

ᓄᑖᕐᓂ ᓴᖅᑮᔪᓐᓇᕋᐃᒍᑦᑕ ᐃᑲᔪᖅᓱᑦᑎᐊᖅᑐᒍᑦ ᐊᒻᒪᓗ ᑖᔅᓱᒥᖓ ᕿᐱᓗᔾᔮᖏᑦᑐᒍᑦ ᐊᑐᐃᓐᓇᖃᑦᑎᐊᖅᑲᑕ 

ᐱᓗᐊᖅᑐᒥᒃ ᓂᕿᓕᐅᕐᓂᕐᒧᑦ ᐃᓕᓐᓂᐊᑦᑎᒍᒪᔪᖃᖅᑲᑦ ᑰᖃᕐᕕᖃᑦᑎᐊᕐᓗᓂ ᒪᑯᐊ ᐱᒋᐊᖃᕐᒥᖕᒪᑕ ᐊᒻᒪ 

ᐃᓕᓐᓂᐊᕐᕕᒃ ᐊᖅᑭᒃᓯᒪᑦᑎᐊᕋᓗᐊᕐᒪᖔᑦ ᑕᒪᔅᓱᒧᖓ.  

 

ᐱᓗᐊᖅᑐᒥᓪᓗ ᑮᓇᐅᔭᐃᑦ ᐊᑐᐃᓐᓇᐅᒪᒐᓗᐊᕐᒪᖔᑕ ᐃᓛᓐᓂᒃᑯᑦ ᐃᓛᒃ ᑖᓐᓇ ᐱᔾᔪᑕᐅᓂᖅᐹᖑᖃᑦᑕᕐᖓᑦ 

ᑮᓇᐅᔭᖃᖏᓐᓂᖅ ᐃᓕᓐᓂᐊᑎᑦᑎᓂᕐᒧᑦ ᑕᐃᒫᒃ ᑐᕚᖃᓗᐊᖅᐸᑦᑐᒍᑦ ᐃᓐᓇᐃᑦ ᐃᓕᓐᓂᐊᕐᕕᖓᑕ ᓯᓚᑖᓂ 

ᑮᓇᐅᔭᓄᑦ ᐃᑲᔪᖅᑕᐅᔪᓐᓇᕋᐃᒐᑦᑕ ᑕᕝᕘᓇ ᐱᔾᔪᑎᖃᓗᐊᖑᐊᐸᒻᒥᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᖁᕕᐊᓇᖅᑯᖅ ᒥᓂᔅᑕ ᒪᑐᐃᖓᑦᑎᐊᕐᖓᑦ 

ᓯᐊᒻᒪᐃᒋᐊᕐᓂᕐᒧᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕋᔅᓴᐅᕙᑦᑐᓂᒃ ᓄᓇᕗᒻᒥ ᓇᒥᕈᓘᔭᖅ ᓄᓇᓕᖕᓂ.  

 

ᐅᔭᕋᓐᓂᐊᕐᕕᒃᑕᖃᓕᖅᑎᓪᓗᒍ ᖃᒪᓂ’ᑐᐊᖅ ᖃᓂᒋᔭᖓᓂ ᐊᒡᓂᑯ ᐄᒍᒃᑯᑦ ᐅᔭᕋᕐᓂᐊᕐᕕᖓᑦ ᑲᖏᖅᓯᓂᐅᓪᓗ 

ᓴᓂᐊᓂ, ᐱᑕᖃᕆᐊᖃᓕᕐᖓᑦ ᐃᓕᓐᓂᐊᖅᓯᒪᔪᓂᒃ ᓂᖅᑎᐅᕆᐅᖅᓴᑎᑕᐅᓯᒪᔪᓂᒃ. ᓂᕆᕕᒃᑕᖃᐅᕐᒥᖕᒪᑦᑕᐅᖅ 

ᖃᒪᓂ’ᑐᐊᕐᒥ ᑲᖏᖅᓯᓂᕐᒥᓗ ᐊᕐᕕᐊᓂᓗ ᓂᕆᔭᖅᑐᕕᑦᑕᖃᕐᒥᒻᒪᓂᓛᒃ.  

 

ᒥᓂᔅᑕ ᖃᓄᖅ ᐊᔪᕆᖅᓲᔾᔨᒍᓐᓇᖅᑲ ᓄᓇᕗᑦ ᓯᓚᑦᑐᖅᓴᕐᕕᒃ ᓯᐊᕐᒪᐃᒋᐊᕈᓐᓇᖁᓪᓗᒍ ᖃᒪᓂ’ᑐᐊᕐᒧᑦ. ᒥᓂᔅᑕᒧᑦ 

ᑎᑎᕋᖅᑐᖓ ᐅᖃᐅᓯᕆᓚᐅᕋᒃᑯ ᓄᓇᓕᖕᓂ ᐃᓐᓇᐃ ᐃᓕᓴᕕᖓ ᐊᑐᖅᑕᐅᖏᑦᑐᖁᑎᖃᕐᖓᑕ ᐃᓪᓗᕈᓯᕐᒥᑦ ᐊᒻᒪ 

ᑖᓐᓇᓗ ᓂᖅᑎᐅᕆᐅᖅᓴᑎᑦᑎᓂᖅ ᖃᓄᖅ ᐊᒡᒍᐃᓲᖑᒻᒪᖔᑕ ᓂᕿᓂᒃ ᓴᕕᒻᒥ ᐊᑐᕐᓂᕐᒥᑦ 

ᐃᓕᓴᑎᑦᑎᕈᓘᔭᓲᖑᒻᒪᑕ. ᓯᕗᓪᓕᖅᐹᖅ ᐊᕐᕌᒍᖓ ᐃᓕᓐᓂᐊᕐᓂᖓ ᐱᔭᕆᐊᑭᑦᑐᑯᓘᓲᖑᒻᒪᑦ ᑕᐃᒫᒃ.  



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᐃᒡᓗ ᑐᔪᕐᒥᕕᒥᓂᖅ ᒪᑐᓯᒪᓕᕐᒥᒻᒪᑦ, 20−ᓂᒃ ᐊᕙᑎᓂᒃ ᐃᓪᓗᕈᓯᓕᒃ ᐃᓄᖃᖏᑦᑐᓂᒃ, 

ᓂᖅᑎᐅᕐᕕᖃᖅᑐᓂᓗ. ᒥᓂᔅᑕᑭᐊᖓᐃ ᓱᔪᓐᓇᖅᑲ ᐊᔭᐅᕆᒐᓱᓪᓗᓂ ᓴᖅᑭᖅᑕᐅᖁᔨᓗᓂ 

ᓂᖅᑎᐅᕆᐅᖅᓴᑎᑦᑎᓂᕐᒥᒃ ᖃᒪᓂ’ᑐᐊᕐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥᑦ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᐊᒃᑲᓐᓂᕋᕕᑦ. ᑖᓐᓇ 

ᐸᕐᓈᕆᕙᓪᓕᐊᒍᓐᓇᖅᑐᖅ ᑭᓯᐊᓂ ᒪᑯᐊ ᐅᖃᐅᓯᖅ ᐊᐳᕈᑎᖃᖅᑐᐊᓘᑎᑦᑎᒐᓱᐊᕈᒪᖏᑦᑐᖓ ᑭᓯᐊᓂ 

ᐃᓱᒪᒋᒋᐊᕆᐊᖃᕋᑦᑎᒍᑦ ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲᑦ ᑮᓇᐅᔭᖃᖅᑎᑕᐅᓂᖅ ᐊᒻᒪ ᑰᖃᕐᕕᖃᑦᑎᐊᕐᓂᖅ 

ᐃᓕᓐᓂᐊᕐᕕᐅᔪᓐᓇᑦᑎᐊᕐᓗᓂ.  

 

ᐊᒻᒪᓗ ᑖᓐᓇ ᓂᕿᓕᐅᕐᓂᕐᒧᑦ trades-ᖑᓂᕋᕐᒥᒐᑦᑎᒍ (ᑐᓵᔨᑎᒎᓕᖅᑐᖅ) ᑖᒃᑯᐊ 

ᓴᓂᔨᓪᓚᕆᖃᓯᐅᔭᐅᓂᕋᖃᑦᑕᕋᑦᑎᒃᑯᑦ ᑕᐃᒃᑯᐊ ᓂᕿᓕᐅᕐᓂᕐᒥᒃ ᐃᓕᓐᓂᐊᖃᑦᑕᖅᑐᑦ ᑕᒪᒃᑯᐊ ᑭᓱ 

ᐊᑐᐃᓐᓇᐅᓂᖏᑦ ᐊᒻᒪᓗ ᓯᕗᓪᓕᖅᐹᑦᑎᐊᖅ ᐃᓱᒪᒋᔭᕆᐊᖃᖅᑕᕗᑦ ᑮᓇᐅᔭᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ 

ᒪᑲᒥᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᓪᓗ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᒐᕕᐅᒃ. ᐅᓇ ᐱᖓᔪᒋᓗᒍ 

ᑭᖑᓪᓕᖅᐹᕆᓗᒍᓗ ᑖᓐᓇᖃᐃ ᒥᓂᔅᑕᕆᔭᐅᔪᖅ ᑎᓕᓯᔪᓐᓇᖅᐸ ᓄᓇᕗᖕᒥ ᓯᓚᑦᑐᖅᓴᕐᕕᒃᑯᓐᓂᒃ ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑯᐊ ᐋᓐᓂᐊᖃᕐᓇᙱᑦᑐᓕᕆᓂᐅᑉ ᒥᒃᓵᓄᖓᔪᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᔮᖅᑎᑦᑎᖃᑦᑕᕐᒪᑕ ᐊᒻᒪᓗ ᑕᐃᒃᑯᐊ ᐊᒃᓂᒍ ᐄᒍ ᐃᑲᔪᕈᓐᓇᖅᑐᒃᓴᐅᕗᖅ ᓂᕿᓕᐅᕐᓂᕐᒥᒃ ᐃᓕᓐᓂᐊᕐᓂᕐᒥᒃ 

ᐱᑕᖃᕈᒪᒃᐸᑦ.  

 

ᓲᕐᓗ, ᓯᕗᒃᑲᖅᑕᖅᑎᖃᕆᐊᖃᖅᑐᑦ ᑕᐃᓐᓇ ᓂᕿᓕᐅᕆᓂᕐᒥᒃ ᐃᓕᓐᓂᐊᕐᓂᖅ ᑲᔪᓯᔪᓐᓇᕐᓂᐊᕐᒪᑦ ᐊᒻᒪᓗ 

ᐊᓯᖏᓐᓂᒃ ᓄᓇᓕᖕᓂᒃ. ᐆᒃᑑᑎᒋᓗᒍ, ᐃᒻᒪᖄ ᓴᖅᑭᑕᐅᒍᓐᓇᖅᑐᖅ ᐊᕐᕌᒍᒧᑦ ᐊᑕᐅᓯᕐᒧᑦ ᐋᖅᑭᒃᓯᒪᓗᒍ 

ᐃᓕᓐᓂᐊᖅᑐᖃᕈᒪᔪᒃᓴᐅᒻᒪᑦ ᓯᓚᑦᑐᖅᓴᕐᕕᒃᑯᖅᑲᐃ ᐊᒃᓂᒍ ᐄᒍᑯᓐᓂᒃ ᐅᖃᓪᓚᖃᑎᖃᕈᓐᓇᖅᐳᑦ ᐊᓯᖏᓐᓂᒡᓗ 

ᑮᓇᐅᔭᖅᑖᕐᕕᒋᔪᓐᓇᖅᑕᒥᓐᓂᒃ ᐅᖃᓪᓚᖃᑎᖃᕐᓗᑎᒃ ᑕᒪᓐᓇ ᐱᒋᐊᕈᓐᓇᖅᓯᓂᐊᕐᒪᑦ. ᑭᐅᔪᒪᒍᓂ 

ᐅᐊᑦᑎᐊᕈᒃᑲᓐᓂᖅ ᐃᓛᒃ ᓯᕗᓂᒃᓴᑦᑎᓐᓂᒃ ᑭᐅᒃᑲᓐᓂᕈᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐄ’, ᑕᐃᒪᐃᓕᐅᕐᓂᐊᖅᐳᖓ. ᐄ’, ᑕᐃᓐᓇ 

ᑎᑎᖅᑲᖅᑦ ᐱᓯᒪᒐᒃᑯ. ᑭᓯᐊᓂᑦᑕᐅᖅ ᐅᖃᕈᓐᓇᖅᑐᒍᑦ ᑕᒪᒃᑯᐊ ᓇᓖᕋᕈᑏᑦ ᓵᑦᑎᓐᓃᑦᑐᑦ 

ᕿᒥᕐᕈᓇᐃᓐᓇᕐᓂᐊᖅᑕᕗᑦ ᐊᒻᒪᓗ ᑕᑯᓐᓇᕐᓗᑎᒃᑯᑦ ᑕᐃᒃᑯᐊ ᓇᒻᒥᓂᕆᔭᐅᔪᑦ ᑎᒥᙳᓯᑎᑕᐅᓯᒪᔪᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1293 - 6(2): ᑭᒃᑯᓕᒫᓄᑦ ᐅᓗᕆᐋᓇᖅᑐᓕᕆᔾᔪᑎᒋᓲᑦᑎᓐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᑦᑎᐊᖅ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᒪᓕᒐᓕᐅᖅᑎᕗᑦ 

ᒥᔅᑕ ᖃᕝᕕᒃ. ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᑐᓴᕈᒥᓇᖅᑐᐊᓗᖕᒥᒃ ᓂᓪᓕᐅᑎᖃᖅᑲᐅᒻᒪᑦ. ᑕᒪᓐᓇ 

ᐊᑦᑕᓇᔾᔭᐃᖅᓯᓯᒪᓂᖅ ᑕᒪᓐᓇ ᑲᔪᓯᑎᑦᑐᐃᓐᓇᕐᓂᐊᕋᒃᑯ ᒪᓕᒐᓕᕆᔨᒃᑯᓪᓗ ᒥᓂᔅᑕᖓᓄᑦ ᑐᕌᖅᑎᓐᓂᐊᖅᖢᒍᑦ 

ᐊᒻᒪᓗ ᑮᓇᐅᔭᑦ ᓴᓂᕐᕙᖅᑕᐅᖃᑦᑕᖅᑐᖅ ᐸᓖᓯᒃᑯᓐᓄᑦ ᐊᑐᖅᑐᒃᓴᐅᒪᐅᑕᐅᓪᓗᑎᒃ.  

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖅ ᑲᑎᒪᕐᔪᐊᖅᑎᓪᓗᑕ ᐊᐱᖅᑯᑎᖃᓚᐅᖅᓯᒪᒐᒪ ᐅᓂᒃᑲᐅᓯᕆᔭᐅᖃᑦᑕᖅᑐᑦ 2019−ᒥᓗ ᑭᙵᕐᓂ ᑕᐃᓐᓇ 

ᐱᔾᔪᑎᒋᓪᓗᒍ ᐅᓂᒃᑳᓕᐅᖅᑐᖃᓚᐅᖅᓯᒪᖕᒪ. ᑕᒪᒃᑯᐊ ᐸᓖᓯᒃᑯᑦ ᐊᑐᖅᑕᐅᙱᓗᐊᕐᓂᖏᑦ, ᑲᑉᐱᐊᓇᖅᑐᒦᓐᓂᖅ 

ᐊᒻᒪᓗ ᐃᖅᑲᓇᐃᔭᖅᑎᑭᒃᓴᖃᑦᑕᕐᓂᖏᑦ ᑕᐃᒃᑯᐊ ᐸᓖᓯᒃᑯᑦ ᑕᒫᓂ ᓄᓇᕗᖕᒥ. ᒪᓕᒐᓕᕆᔨᒃᑯᑦ ᑖᒃᑯᐊ 

ᐸᕐᓇᐅᑎᖏᑦ ᑕᑯᓐᓇᕐᓗᒋᑦ 193−ᓂᑦ ᐸᓖᓯᒃᑯᓐᓄᑦ ᐃᖅᑲᓇᐃᔮᒃᓴᑦ ᐋᖅᑭᒃᑕᐅᓯᒪᖕᒪᑕ ᑕᐃᒃᑯᐊ 

ᐊᖏᔪᖅᑲᐅᑎᒋᔭᐅᔪᑦ ᐊᒻᒪᓗ ᐸᓖᓯᐅᖏᑦᑑᒐᓗᐊᑦ ᑖᒃᑯᓇᓂ ᐃᖅᑲᓇᐃᔭᖅᑐᑦ.  

 

ᐸᓖᓯᒃᑯᑦ ᖃᔅᓯᐅᓂᖏᑦ ᖃᔅᓯᐅᒻᒪᑕ ᑕᒫᓂᒃ ᓄᓇᕗᖕᒥᑦ ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. 200−ᖑᔪᑦ ᑕᐃᒃᑯᐊᑦ ᐃᖅᑲᓇᐃᔮᑉ ᐸᓖᓯᒃᑯᓐᓂᒃ 28 ᐸᓖᓯᒃᑯᑦ 

ᐃᓐᓄᒃᑕᐅᓯᒪᙱᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᑭᐅᖕᒪᑦ ᐃᓚᓕᐅᔾᔭᐅᓯᒪᔪᒃᓴᐅᕗᑦ 200 ᐃᖅᑲᓇᐃᔮᑦ 

ᐸᓖᓯᐅᖏᑦᑑᒐᓗᐊᓪᓗ ᑕᐃᑲᓂ ᐃᖅᑲᓇᐃᔭᖃᑦᑕᖅᑐᑦ. ᐸᓖᓯᓂᒃ, ᐸᓖᓰᓪᓕ ᐅᓄᕐᓂᖏᓐᓂᒃ 

ᑕᑯᓐᓇᑐᐃᓐᓇᖅᑐᖓ. ᐅᓇ ᐊᐱᖅᑯᑎᒋᒃᑲᓐᓂᕐᓗᒍ, 32−ᓂᒃ ᐸᓖᓯᑕᖃᕐᒪᑦ ᐃᖃᓗᖕᓂ ᑕᐃᒪᖕᓇ ᐅᓄᖅᑎᒋᒻᒪᑕ 

ᖃᓄᐃᓕᖓᕙᓪᓕ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ. ᓇᓗᓇᐃᒃᑲᓐᓂᕐᓗᒍ 

ᑕᐃᒃᑯᐊ 200−ᖑᒻᒪᑕ, 157 ᐸᓖᓰᑦ ᐃᖃᓗᖕᓂᑦ ᐃᓐᓄᒃᑕᐅᓯᒪᔪᐃᓐᓇᐃᑦ ᑕᐃᒃᑯᐊ ᐃᖅᑲᓇᐃᔮᒃᓴᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᙳᓪᓕᖅᐹᕐᓗ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ.  

 

ᐅᖃᖅᑏ, ᑕᐃᒃᑯᐊ ᐸᓖᓯᒃᑯᑦ ᐊᑦᑕᓇᙱᑦᑐᒦᑎᑦᑎᔨᐅᒻᒪᑕ ᐊᒻᒪᓗ ᑖᒃᑯᓂᖓ ᐸᕐᓇᐅᑎᖏᓐᓂ ᐅᖃᖅᓯᒪᔪᖅ 

ᐸᓖᓯᒃᑯᑦ ᐱᔨᑦᑎᕈᑏᑦ ᑭᙳᒪᔭᐅᔪᓂᒃ ᓄᓇᕗᒻᒧᑦ ᓴᖅᑭᔮᖅᑎᑦᑎᓪᓗᒋᑦ.  

 

ᑖᓐᓇ ᐃᖃᓗᖕᓂ ᐸᓖᓯᒃᑯᑦ ᐊᒃᓱᐊᓗᒃ ᐱᔭᒃᓴᖃᖃᑦᑕᕐᒪᑕ ᐊᒻᒪᓗ ᒫᓂ 12,000 ᐊᕐᕋᒎᑉ ᐃᓗᐊᓂ 

ᐅᖃᓚᕕᐅᖃᑦᑕᖅᖢᑎᒃ. ᐸᓖᓯᒃᑯᑦ ᐅᖃᖅᓯᒪᔪᑦ ᑕᐃᒪᙵᓕᒫᖅ ᐃᖅᑲᓇᐃᔭᖅᑎᑭᒃᓴᖃᑦᑕᖅᑐᒡᒎᖅ ᑕᕝᕙᓂ ᐸᓖᓰᑦ 

ᑎᑎᕋᕐᕕᖓᖕᓂ.  

 

ᐅᓐᓄᒃᑯᑦ ᐱᔭᒃᓴᖃᓗᐊᙳᐊᖅᑎᓪᓗᒋᑦ ᑎᓴᒪᑦ ᑕᓪᓕᒪᓪᓘᓐᓃᑦ ᑕᐃᒪᓐᓇ ᐅᓄᖅᑎᒋᑐᐃᓐᓇᖅᑐᑯᓗᖕᓂᑦ 

ᐃᖅᑲᓇᐃᔭᖅᑐᖃᖃᑦᑕᕐᒪᑦ. ᑖᓐᓇᖃᐃ ᒥᓂᔅᑕ ᑕᒪᑐᒥᖓ ᕿᒥᕐᕈᓇᒃᑲᓐᓂᕈᓐᓇᖅᐳᖅ ᐃᖃᓗᖕᓂ ᐸᓖᓰᑦ 

ᐅᓄᕐᓂᖏᓐᓂᒃ? ᑕᐃᒃᑯᐊ ᐊᒥᒐᓗᐊᙱᒃᑲᓗᐊᕐᒪᖔᑦ ᐸᓖᓯᒃᑯᑦ ᑕᒫᓂ ᐃᖃᓗᖕᓂ ᓴᓇᔪᑦ. ᑭᙴᒪᒃ ᐃᓛᒃ 

ᐊᖑᒻᒪᑎᔾᔫᒥᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᑦ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ. ᑕᐃᒃᑯᐊ 

ᑎᑎᕋᕐᕖᑦ ᐃᓱᒪᖅᓲᑎᒋᔭᐅᖃᑦᑕᕐᒪᑕ ᑕᒪᒃᑯᓄᖓ ᐸᓖᓯᒃᑯᓐᓄᑦ. ᑭᓯᐊᓂ ᐅᖃᓪᓚᖃᑎᒋᔪᓐᓇᖅᑕᒃᑲ 

ᐃᓱᒫᓘᑎᒋᔭᐃᑦ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1294 - 6(2): ᓴᓪᓕᐅᑉ ᕿᑭᖅᑖᓂ ᑐᒃᑐᑦ ᓇᐄᓴᖅᑕᐅᓂᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᖅ ᐊᐱᖅᓱᕈᒪᔭᕋ ᑖᓐᓇ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ 

ᐱᔾᔪᑎᖃᖅᑐᖅ ᓴᓪᓕᕐᒥᐅᑦ ᑐᒃᑐᖏᑦ ᓈᓴᖅᑕᐅᓚᐅᕐᓂᖏᑦ ᖃᓄᐃᓕᖓᓕᕐᒪᖔᑦ ᑐᓴᖅᑎᑦᑎᖁᓪᓗᒍ ᑕᒡᕘᖓ 

ᐃᒡᓗᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖃᓚᐅᕐᒪᑕ 

ᑕᐃᒃᑯᐊ ᓴᓪᓕᖅ (ᑐᓵᔨᑎᒎᓕᖅᑐᖅ) ᓴᓪᓕᕐᒥ ᕿᑭᖅᑕᖓᑕ (ᑐᓵᔨᑎᒎᕈᓐᓃᖅᑐᖅ) ᑐᒃᑐᖁᑎᖏᓐᓂᒃ ᑕᐃᑲᓂ ᒪᐃ 

2023-ᖑᑎᓪᓗᒍ. ᐊᒻᒪᓗ ᑖᒃᑯᐊ ᓈᓴᖅᑕᐅᑎᓪᓗᒋᑦ ᐃᒻᒪᖄ ᑕᒫᓂ 12,651−ᓂᑦ ᑐᒃᑐᖃᖅᑎᒋᓂᕋᖅᑕᐅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ ᑭᐅᒻᒥᒐᖕᓂ. ᑖᒃᑯᐊ ᐊᒥᓱᙳᕆᐊᖅᓯᒪᕙᑦ ᐅᕝᕙᓘᕝᕙ 

ᐊᒥᓲᔪᓐᓃᕆᐊᖅᓯᒪᓕᖅᐸᑦ? ᐊᒻᒪ ᑕᐃᒃᑯᐊ ᐃᒡᓗ ᐊᑕᐅᓯᖅ ᓯᑕᒪᓂᑦ ᑐᒃᑐᖃᑦᑕᕈᓐᓇᖅᑎᓪᓗᒋᑦ 

ᐊᖏᒡᓕᒋᐊᕐᓂᕐᒧᑦ ᐅᓗᕆᐊᓇᖅᑐᒧᐊᖅᑎᑦᑎᓂᐊᙱᒻᒪᖔᑦ ᓇᓗᓇᐃᖅᓯᖁᓕᕐᒥᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒫᓐᓇᐅᔪᒥᒃ ᓴᓪᓕᕐᒥᐅᑦ 1,000−ᓂᑦ 

ᑐᒃᑐᒍᓐᓇᖅᑎᑕᐅᓯᒪᔪᑦ. ᑖᓐᓇ ᑭᒡᓕᒋᔭᖓ ᒫᓐᓇᐅᔪᖅ. ᑖᒃᑯᐊᓗ ᓴᓪᓕᕐᒥ ᐆᒪᔪᕐᓂᐊᖅᑎᒃᑯᑦ ᑐᑭᓯᐅᒪᔭᒃᑯᑦ 

ᑕᐃᒪᓐᓇᓴᐃᓐᓇᖅ ᑕᐃᒪᐃᓕᖓᑦᓴᐃᓐᓇᖁᔨᓯᒪᔪᑦ ᒫᓐᓇᐅᔪᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᖔᕐᔪᒻᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 1295 - 6(2): ᑕᒪᐃᓐᓄᑦ ᐆᒻᒪᖅᑯᑎᒧᑦ ᐊᑭᓕᖅᓲᑕᐅᕙᒃᑐᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᒋᐊᖅᑳᖅᑎᓐᓇᖓ ᐃᒡᓗᓕᖔᕐᔪᒻᒥᐅᑦ ᑕᐃᒃᑯᐊ ᐃᓕᓐᓂᐊᕌᓂᒃᓯᒪᔪᐃᑦ 

ᐅᐱᒋᕙᒃᑲ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ ᐆᒪᖅᑯᑎᓕᕆᔨᖏᑦᑕ 

ᑎᒥᖁᑖᓄᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐊᑭᓕᖅᓱᖃᑦᑕᖅᑕᕗᑦ ᖃᐅᒻᒪᖅᑯᑎᓄᑦ.  

 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᐃᒃᑯᐊ ᐆᒻᒪᖅᑯᑎᓄᑦ ᐊᑭᑦᑐᕆᐊᕈᑏᑦ ᑐᓐᓂᖅᑯᑕᐅᓚᐅᖅᓯᒪᖕᒪᑕ ᑎᓰᕝᕙ 

20,2024-ᒥ 6 ᐱᓇᓱᐊᕈᓯᐅᓕᖅᑐᑦ. ᐊᒻᒪᓗ ᑖᒃᑯᐊ ᐊᑭᖏᖕᓂᒃ ᕿᒥᕐᕈᔩᑦ ᖁᓪᓕᒃᑯᓐᓄᑦ ᓇᓗᓇᐃᖅᓯᓚᐅᖅᓯᒪᔪᑦ 

ᐃᒪᓐᓇ “ᒫᓐᓇ ᐅᒻᒪᖅᑯᑎᓄᑦ ᐊᑭᓕᐅᑏᑦ ᐊᑐᑲᐃᓐᓇᕐᓂᐊᖅᑐᑦ ᐊᖏᖅᑕᐅᖁᓪᓗᒋᑦ.” ᑖᒃᑯᐊ 

ᐊᒃᑐᐃᓂᐊᖅᑐᒃᓴᐅᖕᒪᑕ ᓇᖕᒥᓂᖅ ᐃᒡᓗᓕᖕᓂᒃ ᓄᓇᕗᑦ ᓄᓇᓕᓐᓂ ᓲᕐᓗᒃ ᑲᖏᖅᖠᓂᖅ ᐊᒻᒪᓗ ᐃᒡᓗᓕᒑᕐᔪᒃ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᑦ, ᒥᔅᑕ ᒪᐃᓐ.  



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓲᑎᖃ’ᒪᑦ. (ᑐᓵᔨᑎᒎᓕᖅᑐᖅ) 

ᓯᕗᓪᓕᖅᐹᒥᒃ ᑕᐃᒃᑯᐊ ᐊᑭᑦᑐᕆᐊᕈᑏᑦ ᐅᖃᒃᑲᓐᓂᕆᐊᖃᖅᖢᖓ ᖁᓪᓕᒃᑯᓐᓄᑯᐊ ᐆᒻᒪᖅᑯᑎᓕᕆᔨᖏᑦ 

ᐊᑭᑦᑐᕆᐊᕐᓂᕐᒥᒃ ᑕᑯᔪᒪᖃᑦᑕᙱᑦᑑᒐᓗᐊᑦ. ᑭᓯᐊᓂ ᑕᐃᒪᐃᑦᑕᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᐊᑭᑦᑐᕆᐊᖅᑕᐅᔾᔪᑏᑦ ᑐᒃᓯᕋᐅᑏᑦ ᑐᓐᓂᖅᑯᑕᐅᓚᐅᖅᓯᒪᔪᑦ. ᐊᒻᒪᓗ ᑕᐃᒃᑯᓄᖓ ᕿᒥᕐᕈᔨᓄᑦ 

ᑲᒪᒋᔭᐅᖃᑦᑕᖅᖢᑎᑦ. ᓈᓴᐅᑎᖏᓪᓗ ᕿᒥᕐᕈᓇᖦᖤᖅᐸᕗᑦ ᐊᑭᑭᓐᓂᖅᐹᖓᖕᓄᑦ ᐋᖅᑭᒃᓯᒪᓇᓱᖃᑦᑕᕋᑦᑎᒃᑯᑦ 

ᐆᒻᒪᖅᑯᑎᓄᑦ ᐊᑭᓕᐅᑏᑦ. 

 

ᐊᒻᒪᓗ ᑕᐃᒃᑯᐊ ᐊᑭᒋᔭᖏᑦ ᒫᓐᓇ ᐊᑐᑲᐃᓐᓇᖅᑐᑦ ᑕᐃᒫᑐᐃᓐᓇᖅ ᑐᒃᓯᕌᕆᓚᐅᖅᑕᑦᑕ ᐊᔾᔨᐸᓗᒋᖕᒪᒍ. 

ᐊᓯᔾᔨᒐᓚᒃᓯᒪᔪᒍᑦ ᐃᓛᒃ, ᐋᖅᑭᒃᓯᔪᒪᔪᒍᑦ ᐆᒻᒪᖅᑯᑏᑦ 9.5%−ᒥᒃ ᐊᑭᑦᑐᕆᐊᖅᑕᐅᖁᓪᓗᒋᑦ. ᐃᓗᓕᑯᓘᔭᖏᖕᓂᒃ 

ᐅᖃᐅᓯᖃᕈᓐᓇᕋᓗᐊᖅᖢᖓ ᑭᓯᐊᓂ ᑕᐃᒃᑯᐊ ᑐᒃᓯᕌᕆᔭᐅᔪᑦ ᐊᔾᔨᑐᐃᓐᓇᖏᑦ ᒫᓐᓇ ᐊᑐᑲᐃᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᐊᑭᑦᑐᕆᐊᕈᑎᒃᓴᓂᑦ 

ᑐᒃᓯᕋᐅᑎᓂᑦ ᑐᓐᓂᖅᑯᑎᖃᕐᒪᑕ ᑎᓰᕝᕙ ᐊᕐᕌᒎᓚᐅᖅᑐᒥ, ᐅᖃᖅᓯᒪᓚᐅᖅᓯᒪᔪᑦ ᑖᒃᑯᐊᒎᖅ ᐆᒻᒪᖅᑯᑎᓄᑦ 

ᐊᑭᓕᐅᑏᑦ ᐊᑭᑦᑐᕆᐊᓖᑦ ᑕᒪᒃᑯᐊ ᐱᖁᑎᕐᔪᐊᑦ ᑮᓇᐅᔭᖅᑐᕈᑎᖏᑦ ᓄᑕᐅᔪᓐᓃᖅᐸᓪᓕᐊᓂᖏᓪᓗ 

ᖁᕝᕙᖅᐸᓪᓕᐊᑐᐃᓐᓇᕐᒪᑕ. 

 

ᐊᒻᒪ ᑖᓐᓇ ᒥᓂᔅᑕᕆᔭᐅᔪᖅ ᐅᑭᐅᖅᓯᐅᕐᒥᒃ ᑲᑎᒪᕐᔪᐊᖅᑎᓪᓗᒋᑦ ᐅᖃᓚᐅᖅᓯᒪᔪᖅ ᑖᒃᑯᐊᒎᖅ ᑲᓇᑕᐅᑉ 

ᒐᕙᒪᒃᑯᖏᑦ ᑎᒍᓯᓗᑎᑦ, ᐃᓛᒃ, ᐲᖅᓯᓗᑎᑦ ᖁᓪᓕᒃᑯᑦ ᐊᑭᓕᒃᓴᑐᖄᓗᖏᖕᓂᒃ ᑕᒪᒃᑯᐊ ᐅᖁᒪᐃᔾᔪᑏᑦ 

ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᐅᕿᒡᓕᒋᐊᒃᑲᓐᓂᖁᓪᓗᒋᑦ.  

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᐃᓱᒪᓕᐊᖓᑦ ᖃᓄᖅ ᐲᖅᓯᔪᓐᓇᖅᐸᑦ ᐊᑭᓕᒃᓴᑐᖃᕐᓂᒃ? ᐊᒻᒪᓗ ᑕᒪᒃᑯᓂᖓ 

ᐊᑭᓕᖅᓱᐃᑎᑦᑎᓂᖃᑦᑕᖅᑕᖏᖕᓂᒃ ᑕᐃᒃᑯᓂᖓ ᐆᒻᒪᖅᑯᑎᓂᒃ ᓂᐅᕕᖅᐸᑦᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᖕᓄᑦ ᒥᓂᔅᑕᕆᔭᐅᔪᖅ ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᖕᒪᒍ 

ᐊᐱᖅᑯᑎᑦᑎᕚᓗᒃ. ᑕᐃᒃᑯᐊ ᐊᑭᓕᒃᓴᑐᖃᐃᑦ ᐅᕝᕙᓘᓐᓃᑦ ᐊᑭᓕᒃᓴᕗᑦ ᐱᓪᓗᒍ ᐃᑲᔪᖅᑕᐅ− ᐃᑲᔪᖅᑕᐅᓂᖅ 

ᓇᐅᒃᑯᑐᐃᓐᓇᖅ ᐱᕚᓪᓕᐅᑎᒋᔭᐅᓲᖑᖕᒪᑦ.  

 

ᑕᐃᓐᓇ ᐊᑭᓕᒃᓴᑐᖃᖅ ᐊᑭᑐᖕᒪᑦ. ᑲᓇᑕᐅᑉ ᒐᕙᒪᒃᑯᖏᖕᓄᑦ ᐃᑲᔪᖅᑕᐅᔪᒪᔪᒍᑦ ᐊᑭᑐᔪᖅᑐᖃᐃ ᓲᖃᐃᒻᒪᑦ 

ᐃᒡᓗᓕᒑᕐᔪᖕᒥ ᑕᐃᓐᓇ ᐆᒻᒪᖅᑯᓯᐅᕐᕕᒃ ᓄᑖᖅ ᐊᒻᒪᓘᓐᓃᑦ ᐊᑭᓕᒃᓴᑐᖃᑦ ᐊᑭᑐᔫᒻᒪᑕ, ᒪᑯᐊ ᓴᓇᔭᕆᐊᓕᒃᐳᑦ. 

 

ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᓐᓄᑦ ᐃᑲᔪᖅᑕᐅᓗᓂ ᐅᕿᓪᓕᕚᓪᓕᐅᑎᒋᔭᐅᔪᓐᓇᖅᑐᑦ ᑕᒪᒃᑯᓄᖓ ᐆᒻᒪᖅᑯᑎᓄᑦ 

ᐊᑭᓕᖅᓱᐃᖃᑦᑕᖅᑐᓄᑦ. ᑖᒃᑯᐊ ᕿᒥᕐᕈᓇᐃᓐᓇᕋᑦᑎᒃᑯᑦ ᐊᒻᒪᓗ ᓇᓗᓇᐃᑲᐃᓐᓇᕐᓗᒋᑦ ᖃᓄᐃᓕᖓᓕᕐᒪᖔᑦ 

ᑕᒫᓂ 16,000−ᓂᒃ ᐆᒻᒪᖅᑯᑎᓂᒃ ᓂᐅᕕᖃᑦᑕᖅᑐᑦ 2.1 kms−ᓂᒃ ᐊᖏᓂᖃᖅᖢᑎᑦ. ᑕᒪᒃᑯᐊ ᐱᔭᕐᓂᙱᔾᔪᑏᑦ 

ᐅᓄᖅᑐᕐᔪᐊᒻᒪᕆᐊᓗᐃᑦ. 

 

ᑭᓯᐊᓂ ᐊᖏᖅᓯᒪᑦᑎᐊᖅᑐᒍᑦ ᐱᔨᑦᑎᖅᑎᐅᔪᒪᓪᓗᑕ ᓄᓇᕗᒻᒥᐅᓄᑦ. ᐊᑦᑕᓇᙱᑦᑐᓂᒃ 

ᐆᒻᒪᖅᑯᑎᖃᕈᓐᓇᕐᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅ ᓴᒻᒧᖅᑐᖅ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᑐᓂᓯᖕᒪᑕ 

ᐊᑭᑦᑐᕆᐊᕈᑎᒃᓴᓂᑦ ᑐᒃᓯᕋᐅᑎᓂᑦ ᑎᓰᕝᕙᐅᑎᓪᓗᒍ ᐊᕐᕌᓂ ᐅᖃᓚᐅᖅᓯᒪᖕᒪᑕ ᒪᓕᒐᖅᑎᒍᑦ 

ᕿᒥᕐᕈᓇᖕᓂᐊᕐᒪᑕᒎᖅ.  

 

ᑕᐃᒪᓐᓇ ᑕᖅᑭᓄᑦ 6-ᓂᑦ 7−ᓄᑦ ᐊᑯᓂᐅᑎᖃᕐᓗᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᓴᒐᒃᑲᒃᑲᓐᓂᕐᓂᒃ ᖁᓪᓕᒃᑯᑦ 

ᑐᓂᓯᖁᔭᐅᖕᒪᖔᑕ ᑖᒃᑯᓄᖓ ᐆᒻᒪᖅᑯᑏᑦ ᐊᑭᖕᓄᑦ ᕿᒥᕐᕈᔩᑦ ᑲᑎᒪᔨᖏᖕᓄᑦ ᑖᒃᑯᐊ ᑭᖑᓪᓕᖅᐹᖅᓯᐅᑎᖏᑦ 

ᐊᑐᓕᖁᔭᓕᐅᕐᓂᐊᕐᒪᑕ ᒥᓂᔅᑕᐃᑦ ᑲᑎᒪᔨᖏᖕᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᖁᓪᓕᒃᑯᖕᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐅᓄᑲᓪᓚᒃᑐᑦ ᑐᓴᒐᒃᓴᓂᖏᓛᒃ 

ᐅᓄᑲᓪᓚᑦᑐᓂᑦ ᐱᔪᒪᓚᐅᖅᑐᑦ ᑖᒃᑯᐊ ᕿᒥᕐᕈᓇᒃᑕᐅᑎᓪᓗᒋᑦ.  

 

ᖁᓪᓕᒃᑯᑦ ᑖᒃᑯᐊ ᑭᐅᖃᑦᑕᓚᐅᖅᑐᑦ. ᑐᓴᒐᒃᓴᓂᑦ ᐱᔪᒪᔭᖏᖕᓂᒃ ᑖᒃᑯᓇᙵᑦ ᐃᑯᒻᒪᖅᑯᑏᑦ ᐊᑭᖏᓐᓂᒡᓗ 

ᕿᒥᕐᕈᔩᑦ ᑲᑎᒪᔨᖏᓐᓂ ᐊᒻᒪᓗᑦᑕᐅᖅ ᑭᐅᓪᓗᑎᒃ ᑕᖅᑲᒃᑯᓇᙵᑦ ᐃᓱᒫᓘᑎᒋᔭᐅᖃᑦᑕᖅᑐᓂᒃ ᑐᓂᔭᐅᖃᑦᑕᖅᑐᓂᒃ 

ᐃᑯᒻᒪᖅᑯᑏᑦ ᐊᑭᖏᓐᓂᒡᓗ ᕿᒥᕐᕈᔩᑦ ᑲᑎᒪᔨᖏᓐᓂ ᕿᒥᕐᕈᔩᑦ ᐊᑭᖏᖕᓂᒃ ᐃᑯᒻᒪᖅᑯᑏᑦ. ᐊᒻᒪᓗᑦᑕᐅᖅ ᑖᒃᑯᐊ 

ᑭᖑᓪᓕᕐᒥᒃ ᐱᓕᕆᔭᐅᓂᐊᖅᑐᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᕐᓂᐊᖅᑐᑦ. 

 

ᑖᒃᑯᐊ ᐅᓄᑲᓪᓚᒃᑐᑦ ᓇᓖᕌᕈᑏᑦ ᓵᑦᑎᓐᓃᓐᓂᐊᖅᑐᑦ ᐊᖏᕐᓗᒍᓘᓐᓃᑦ ᑐᒃᓯᕋᐅᑎᓕᐊᕆᔭᐅᓕᕐᓗᑎᑦ ᐅᕝᕙᓘᓐᓃᑦ 

ᕿᐱᓗᒡᓗᒍ. ᓯᕗᒧᐊᑦᑕᐅᔪᓐᓇᕐᓂᐊᕐᒪᑦ ᐊᓯᐊᒍᑦ ᐊᑐᕐᓗᑎᒃ ᓇᓖᕌᕈᑎᑎᒍᑦ ᐃᓱᒪᓕᐅᕈᑕᐅᓚᐅᖅᑐᒃᑯᑦ 

ᐃᑯᒻᒪᖅᑯᑏᑦ ᐊᑭᖏᓐᓂᒡᓗ ᕿᒥᕐᕈᔩᑦ ᑲᑎᒪᔨᖏᑦ.  

 

ᑖᓐᓇ ᒫᓐᓇᕈᓗᒃ ᐃᓱᒪᓕᐅᕈᑕᐅᓛᖅᑐᖅ. ᑭᓯᐊᓂᓕ ᒫᓐᓇ ᖁᔭᓐᓇᒦᕈᒪᔭᒃᑲ ᐃᓘᓐᓇᖏᑦ ᓂᓪᓕᐅᑎᖃᓚᐅᕐᒪᑕ 

ᑕᒪᑐᒥᖓ ᕿᒥᕐᕈᓇᖕᓂᖃᖅᑎᓪᓗᒋᑦ ᐃᑯᒻᒪᖅᑯᑏᑦ ᐊᑭᖏᓐᓂᒡᓗ ᕿᒥᕐᕈᔩᑦ ᑕᐃᒃᑯᐊ ᑲᑎᒪᔨᖏᑦ ᖁᔭᓐᓇᒦᖅᐸᒃᑲ 

ᐊᒃᓱᕈᖅᖢᑎᑦ ᐃᖅᑲᓇᐃᔭᖃᑦᑕᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1296 - 6(2): ᐃᑲᔪᖅᓱᖅᑕᐅᓂᖏᑦ ᑕᕐᕆᔭᐅᓯᐊᑦ, ᑕᓚᕖᓴᒃᑯᑦ, ᓄᑖᓪᓗ ᑕᐅᑐᒃᑕᐅᓲᑦ 

(ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᑖᒃᑯᓂᖓ ᒥᓂᔅᑕᖓᓄᑦ ᓄᑖᖅ 

ᐱᓕᕆᕕᖓᓐᓄᑦ ᓄᓇᓕᖕᓂ ᐱᔨᔅᓯᖅᑎᒃᑯᓐᓄᑦ.  

 

ᓂᕈᐊᖅᑕᐅᓚᐅᖅᑳᖅᑎᓐᓇᖓ ᑖᒃᑯᓂᖓ ᑕᓗᕐᔪᐊᕐᒥ ᑰᒑᕐᔪᒻᒥᐅᓪᓗ ᑭᒡᒐᖅᑐᕐᓂᐊᕐᓗᒋᑦ ᒪᓕᒐᓕᐅᕐᕕᖕᒥ, 

ᐊᒃᓱᐊᓗᒃ ᐅᐱᒍᓱᓚᐅᖅᓯᒪᒐᒪ ᑲᑎᒪᔨᐅᖃᑕᐅᒐᒪ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ ᑲᑎᒪᔨᖏᖕᓂ ᐊᒻᒪᓗᑦᑕᐅᖅ 

ᑖᒃᑯᐊ ᐊᑯᓂᐊᓗᖅ ᑕᓗᕐᔪᐊᖅ ᑕᓚᕖᓴᖓᓂᒃ ᐃᓱᒪ ᑏᕖᒥᓗ ᐃᓚᐅᖃᑦᑕᖅᓯᒪᒐᒪ ᕿᑎᕐᒥᐅᓂ. ᑖᒃᑯᓂᖓ 

ᐃᓄᐃᓪᓗ ᑲᑐᔾᔨᖃᑎᒌᖏᖕᓄᑦ ᐱᓕᕆᖃᑦᑕᖅᓯᒪᓪᓗᖓ. 

 

ᐅᖃᖅᑏ, ᖁᕕᐊᓱᑦᑎᐊᓚᐅᖅᑐᖓ ᒥᓂᔅᑕ ᒫᓐᓇᕋᑖᖑᓚᐅᖅᑐᖅ ᐅᖃᐅᓯᖃᓚᐅᕐᒪᑦ ᓯᕗᒧᐊᑦᑎᐊᓚᐅᕐᓂᖓᓂᒃ 

ᑕᐃᓐᓇ ᑕᑯᓐᓇᒐᖅᑕᐅᖃᑦᑕᖅᑐᖅ North of North (ᐅᐊᓐᓇᖓᓂ ᐅᐊᓐᓇᒥ). ᐅᓂᒃᑳᖅᖢᑎᑦ ᑲᓇᑕᓕᒫᒥ 

ᓄᓇᕐᔪᐊᓕᒫᕐᒥᓗ ᐅᐱᓐᓇᖅᑐᖅ ᑕᒪᓐᓇ.  

 

ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᒃ 2025-2026-ᒥ ᐊᐅᓚᔾᔪᑎᓄᑦ ᐊᑐᕈᒫᖅᑐᑦ $1.36 ᒥᓕᐊᓐ ᑮᓇᐅᔭᑦ 

ᑮᓇᐅᔭᖅᑎᒍᑦ ᐃᑲᔪᖅᑐᐃᔾᔪᑕᐅᓂᐊᖅᑐᑦ ᓄᓇᕗᑦ ᐊᔾᔨᓕᐅᕆᔨᖏᓐᓂᒃ ᐊᐅᓚᔪᓂᑦ ᑕᓚᕖᓴᒃᑯᓪᓗ ᐊᒻᒪ 

ᓴᖅᑭᔮᖅᑐᒃᓴᓂᑦ ᐱᓕᕆᔾᔪᑎᒃᓴᓂᒃ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑮᓇᐅᔭᖅ ᐊᑐᖅᑕᐅᓂᐊᕐᒪᖔᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ ᐱᔨᔅᓯᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐱᒋᑦᑎᐊᖅᐸᒃᑲ ᑲᑎᒪᔨᐅᖃᑎᒐ 

ᐃᖅᑲᓇᐃᔭᖃᑦᑕᖅᓯᒪᔭᖏᖕᓂᒃ ᐊᔭᐅᖅᑐᐃᖃᑦᑕᖅᑎᓪᓗᒍ ᐃᓄᐃᑦ ᑕᓚᕖᓴᖁᑎᖏᓐᓂᒃ ᑕᑯᒃᓴᐅᕙᑦᑐᓂᒃ. ᑖᓐᓇ 

ᐅᐱᒋᑦᑎᐊᕆᐊᖃᕋᑦᑎᒍᑦ ᓯᕗᒧᐊᑦᑎᐊᕐᓂᖓ ᓄᓇᕗᑦ ᐃᓗᐊᓂ. 

 

ᑕᒪᑐᒧᖓ ᐱᓕᕆᔾᔪᑎᐅᔪᖅ ᑖᓐᓇ ᑮᓇᐅᔭᖅᑐᕈᑎᒃᓴᖃᖅᑐᖅ ᐊᔾᔨᒌᙱᑦᑐᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᖓᑦ 

ᑖᓐᓇ ᐊᑐᖅᑕᐅᓪᓚᕆᓐᓂᐊᖅᑐᖅ ᐃᑲᔪᖅᑐᐃᓂᐊᕐᒪᑕ ᑲᔪᖏᖅᓴᐃᓗᑎᒃ ᑖᔅᓱᒥᖓ ᑕᑯᓐᓇᒐᒃᓴᓕᕆᔨᒃᑯᓐᓄᑦ 

ᑕᕝᕗᖓ ᐱᕚᓪᓕᕈᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᐅᓂᖓᓂᒃ ᐅᐱᒋᔪᒪᓪᓗᒋᑦ ᑲᑎᒪᔨᐅᔪᑦ ᑕᐃᒃᑯᐊ 

ᓄᓇᕗᒻᒥ ᐊᐅᓚᔪᓕᐅᕐᓂᕐᒧᑦ ᐱᕙᓪᓕᐊᑎᑦᑎᔩᑦ ᑲᑎᒪᔨᖏᑦ ᐃᓱᒪ ᑏᕖᒃᑯᑦ ᐊᒻᒪ ᐃᓄᐃᑦ ᑕᑯᓐᓇᒐᒃᓴᓕᕆᔨᒃᑯᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ ᑖᒃᑯᐊ ᐃᓕᖅᑯᓯᓕᕆᔨᖏᓐᓂ ᐱᓕᕆᕕᖁᑎᖓ ᖃᓄᖅ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ ᓇᓗᓇᐃᖅᓯᓇᓱᒃᑎᓪᓗᒋᑦ ᑲᑐᔾᔭᐅᔪᓂᒃ ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪ 

ᐊᐅᓚᔾᔭᒃᑕᐅᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ ᐱᔨᔅᓯᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᑦ ᑖᒃᑯᐊ ᑲᔪᓯᔪᑦ 

ᐱᓕᕆᖃᑎᖃᖅᑐᑦ ᑖᒃᑯᓂᖓ ᑎᒥᐅᔪᓂᒃ ᑲᑎᒪᔨᐅᖃᑎᒪ ᑕᐃᕋᑖᖅᑕᖏᓐᓂᒃ. ᑖᓐᓇ ᐊᓐᓂᕆᒻᒥᔭᕗᑦ 

ᑲᔪᓰᓐᓇᕐᓂᐊᕐᒥᔪᕐᓗ ᑕᒪᓐᓇ ᖃᐅᔨᒪᔪᒃᓴᐅᒐᔅᓯ. 

 

ᑮᓇᐅᔭᓂᒃ ᐊᑐᖅᑎᓪᓗᒋᑦ ᑕᖅᑲᒃᑯᓄᖓ ᑐᓴᒐᒃᓴᓕᕆᔨᒃᑯᓐᓄᑦ ᑮᓇᐅᔭᐃᑦ ᐅᑎᖅᑐᑦ ᐊᒃᓱᐊᓗᒃ ᐅᓄᕐᓂᖅᓴᐅᖕᒪᑕ. 

ᑕᐃᒪᓐᓇ ᑕᕝᕙ ᐱᓇᓱᓐᓂᐊᕆᕗᒍᑦ ᑲᔪᓯᓂᐊᖅᑐᒍᑦ ᑲᔪᖏᖅᓴᐅᑎᒋᓗᒋᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᓂᑯᕕᖃᑦᑕᖅᓯᒪᒐᒪ ᒪᓕᒐᓕᐅᕐᕕᖕᒥ ᑕᕝᕙᓂ ᐅᓄᖅᑐᐃᖅᓱᑲᓪᓚᖦᖢᓂ ᐊᑐᖃᑦᑕᕐᓂᕐᒪᑦ ᓄᓇᓖᑦ 

ᐅᖃᐅᓯᖏᓐᓂᒃ ᐃᓄᒃᑎᑐᑦ ᑕᖅᑲᒃᑯᓄᖓ ᑐᓴᒐᒃᓴᓂᒃ ᓴᖅᑭᑎᑦᑎᓗᒋᑦ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᑕᓚᕖᓴᒃᑯᑦ 

ᓇᓚᐅᑎᒃᑯᓪᓗ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᕝᕕᖁᑎᖓ ᖃᓄᖅ 

ᐃᖅᑲᓇᐃᔭᖃᑎᖃᖃᑦᑕᖅᐸᑦ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᑐᖃᓕᕆᔨᒃᑯᓪᓗ ᐱᓕᕆᕕᖓᓐᓂᒃ ᐊᑦᑐᐊᓂᖃᖅᑐᓂᒃ 

ᐃᓄᒃᑐᑦ ᐅᖃᐅᓯᓂᑦ ᐊᒻᒪᓗᑦᑕᐅ ᑕᑯᒃᓴᐅᔪᒃᓴᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓂᑦ ᐱᔨᑦᓯᖅᑎᒃᑯᓐᓄᑦ ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐱᓕᕆᕝᕕᕗ ᑖᒃᑯᐊ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑕᐃᒃᑯᓂᖓ ᐃᓕᖅᑯᓯᓕᕆᔨᒃᑯᓐᓂ ᐱᖅᑯᓯᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᓐᓂᒃ 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᔾᔪᑎᒋᓪᓗᒍᑦ ᑲᑎᒪᔩᑦ ᖃᐅᔨᒪᒻᒪᑦ 13−ᖑᒻᒪᑕ ᐅᖃᐅᓯᖃᑎᒌᙱᐊᕐᔪᒃᑐᑦ ᐃᓄᒃᑎᑐᑦ ᑕᖅᑲᒃᑯᓄᖓ 

ᓄᓇᕗᓕᒫᒧᑦ ᑐᓴᖅᓴᐅᓂᐊᖅᑐᓂᒃ ᑕᒪᓐᓇ ᑖᓐᓇ ᐊᒃᓱᕈᓐᓇᐃᓐᓇᐅᔭᕐᒪᑦ.  

 

ᒐᕙᒪᒃᑯᓐᓄᑐᐃᓐᓇᐅᙱᑦᑐᖅ ᑭᓯᐊᓂ ᑐᓴᒐᑦᓴᓕᕆᔨᒃᑯᓐᓄᑦᑕᐅᖅ. ᑖᓐᓇ ᐊᒃᓱᕉᑕᐅᖃᑦᑕᕐᒥᖕᒪᑦ ᑖᓐᓇ 

ᑲᔪᓯᔪᒃᑯᑦᑕᐅᖅ ᐱᔾᔪᑎᐅᖃᑦᑕᕐᒥᖕᒪᑦ. ᐃᑲᔪᕋᓱᒃᑲᓗᐊᕐᒥᔪᒍᑦ ᑭᒃᑯᓕᒫᑦ ᐅᖃᐅᓯᖏᓐᓂᒃ ᐊᑐᕋᓱᕋᓗᐊᖅᑐᒍᑦ 

ᑕᒪᒃᑯᑎᒎᓇᖅ ᑕᖅᑲᒃᑯᓄᖓ ᑐᓴᖅᑕᐅᕙᒃᑐᓄ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ 

 

ᐊᐱᖅᑯᑦ 1297 - 6(2): ᐅᑭᐅᖅᑕᖅᑐᒥ ᐅᓗᕆᐋᓇᖅᑕᐃᓕᒪᔾᔪᑎᕗᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᒫᓐᓇ ᐊᐱᖅᑯᑎᒋᔭᕋ ᓯᕗᓕᖅᑎᒧᑦ. ᐊᐱᖅᓱᕈᒪᔪᖓ ᐅᑭᐅᖅᑕᖅᑐᒥ ᐊᑦᑕᓇᔾᔭᐃᖅᓯᓯᒪᓂᕐᒥᒃ. ᒥᓂᔅᑕ 

ᖃᐅᔨᒪᖕᒪᑦ ᐅᖃᖅᑏ, ᐊᔭᐅᖅᑎᐅᖃᑦᑕᖅᓯᒪᒐᒪ ᓴᓂᕋᔭᖕᒥᐅᓂ ᐊᑯᓐᓂᖓᓂ ᑕᐃᓐᓇ ᓈᓚᒡᕕᖃᕐᕕ 

ᐅᓇᑕᖅᑐᒃᓴᒃᑯᓐᓄ. ᓇᑦᑎᖅᑐᒃ ᑯᐳᕆᓴᓐᑯᓐᓄ ᑕᐃᑯᙵᖅᑕᐅᓚᐅᖅᓯᒪᒻᒪ ᑭᓯᐊᓂ ᐊᐃᑦᑖᖑᓚᐅᖅᑐᖅ ᑲᓇᑕᒥ 

ᓯᕗᓕᖅᑎᐅᔪᖅ ᐊᖓᔪᖅᑳ.  

 

ᐃᖃᓗᐃᑦ ᑖᓐᓇ ᐅᓇᑕᖅᑐᒃᓴᓄᑦ ᓇᔪᒐᐅᓂᐊᓕᕐᒪᑦ ᐅᑭᐅᖅᑕᖅᑐᖅ ᓴᐳᒻᒥᐅᓯᖅᑕᐅᓯᒪᓂᖓᒍᑦ ᒪᓕᒡᓗᒍ 

ᐊᐱᕆᔪᒪᓪᓗᒍ ᓯᕗᓕᖅᑎ ᐊᒥᑦᑐᕐᒥᐅᑦ ᑕᐃᔭᐅᓚᐅᕋᓗᐊᖅᐹᑦ ᑕᐃᔅᓱᒪᓂ ᒐᕙᒪᑐᖃᒃᑯᓐᓂ ᐊᒻᒪᓗ 

ᐊᒡᒍᖅᑐᖅᓯᒪᓂᖏᓐᓂᒃ. ᒥᓂᔅᑕ ᓯᕗᓕᖅᑎᐅᔪᖅ ᑲᑎᒪᖃᑎᒌᒃᑎᓪᓗᒋᑦ ᐊᔭᐅᖅᑐᐃᖏᓐᓇᖃᑦᑕᖅᓯᒪᖕᒪᑦ 

ᓴᓂᕋᔭᖕᒥᐅᓄᑦ.  

 

ᒥᓂᔅᑕ ᐅᖃᕈᓐᓇᖅᐸᑦ, “ᐄ’ ᑕᐃᓚᐅᖅᑕᕋᐅᒐᓗᐊᖅ” ᑭᓯᐊᓂ ᐃᖃᓗᐃᑦ ᑖᓐᓇ ᐊᒃᓱᐊᓗ ᐱᓕᕆᔾᔪᑎᒃᓴᖃᕐᒪᑦ. 

ᖃᓄᕐᓕ, ᖃᓄᖅ ᑖᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᒐᕙᒪᑐᖃᒃᑯᓐᓂ ᐃᓱᒪᓕᐅᕈᑕᐅᓚᐅᖅᑑᒐᓗᐊᖅ ᖃᐅᔨᒪᔪᖓ 

ᑭᓯᐊᓂ ᓯᕗᓕᖅᑎᕗᑦ ᑖᓐᓇ ᐊᔭᐅᖅᑎᐅᓚᐅᖅᐹ ᓴᓂᕋᔭᒃ ᐃᓂᐅᖁᓪᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᕈᒪᔭᕋ ᑲᑎᒪᔨᐅᖃᑎᖓ 

ᐊᔭᐅᖅᑐᐃᖏᓐᓇᕐᒪᑦ ᑕᒪᒃᑯᐊ ᑮᓇᐅᔭᓄᑦ ᐊᑐᖅᑕᐅᖁᓪᓗᒋᑦ ᑕᐃᑲᓂ ᓴᓂᕋᔭᖕᒥ ᐱᓕᕆᕕᐅᖁᓪᓗᒍ ᖁᔭᓐᓇᒦᒃ.  

 

ᑖᓐᓇ ᑲᑎᒪᔨ ᓄᓗᓇᐃᖅᓯᕕᒋᓗᒍ ᓯᕗᓕᖅᑎ ᑐᓴᖅᑎᑦᑎᓚᐅᕐᒪᑦᑕᐅᖅ ᐊᖓᔪᖅᑳᖃᕐᕕᒃ ᑭᓯᐊᓂ ᐅᑭᐅᖅᑕᖅᑐᒥ 

ᑐᖅᑲᖅᑕᕐᕕᐅᓂᐊᕐᒪᑦ ᐱᙵᓲᓚᐅᕐᒪᑕ ᑐᖅᑲᖅᑕᕐᕖᑦ ᐅᓇᑕᖅᑐᒃᓴᓄᑦ. ᐄ’, ᑲᔪᓰᓪᓗᖓ 

ᐊᔭᐅᖅᑐᐃᖏᓐᓇᖃᑦᑕᓚᐅᖅᑐᖓ ᑮᓇᐅᔭᓄᑦ ᐊᑐᒃᑲᓐᓂᖁᓪᓗᒋᑦ ᐊᒥᑦᑐᕐᒥ. 

 

ᒫᓐᓇᕋᑖᖑᓚᐅᖅᑐᖅ ᔭᓗᓇᐃᑉ−ᒦᑦᑎᓪᓗᖓ ᒫᓐᓇᕋᑕᖅ ᑖᒃᑯᐊ ᐅᐊᓕᓂᕐᒥᐅᑦ ᑲᑎᒪᔨᖏᑦ, ᐃᓛᒃ ᓯᕗᓕᖅᑏᑦ, 

ᑲᑎᒪᑎᓪᓗᒋᑦ ᐊᖓᔪᖅᑲᐅᑎᖏᑦ ᑕᐃᒃᑯᐊ ᐅᑭᐅᖅᑕᖅᑐᒥ ᐊᖅᑭᒃᓱᐃᔩᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 

ᐅᖃᐅᓯᕆᓚᐅᕐᒥᔭᕋ ᓴᓂᕋᔭᕐᒦᖁᓪᓗᒍ ᑕᐃᓚᐅᕐᒥᔭᕋ ᑕᐃᒃᑯᐊ ᑕᐃᒃᑯᓂᖓ ᐊᕐᕌᒍᓂᒃ ᑕᐃᒃᑯᓂᖓ 

ᐱᖃᑦᑕᖅᓯᒪᔭᕗᑦ ᒪᓕᖦᖢᒋᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᐸᖅᓴᐃᔩᓪᓘᓐᓃᑦ ᕿᓂᖅᑕᐃᓪᓘᓐᓃᑦ ᑖᒃᑯᐊ 

ᐱᕕᖃᖁᓪᓗᒋᑦ ᒐᕙᒪᒃᑯᓐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᒐᕕᑦ. ᑭᓯᐊᓂᓕ ᒫᓐᓇ ᐊᑖᒍᑦ ᑲᓇᑕ ᒥᐊᓕᒐ 

ᓂᒋᐊᓂᓗ ᐅᓇᖅᑐᒃᓴᐃᑦ ᓴᐳᔾᔨᔩᑦ ᐊᑖᒍᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖏᑦ ᐊᓯᖏᓪᓗ ᓄᓇᖅᑲᑎᒋᙱᑕᕗᑦ 

ᑖᒃᑯᐊ ᐊᑐᕐᒪᑕ ᑕᓪᓗᕈᑎᐅᑉ ᐊᖅᑯᑎᖓᓂᒃ.  



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᑎᒎᓇᖅ ᑲᓇᑕ ᒥᐊᓕᒐᕐᓗ ᓂᒋᐊᓗ ᖃᖓᑕᓲᒃᑯᑦ ᐅᑭᐅᖅᑕᖅᑐᖅ, ᐃᓛᒃ, ᓄᓇᒥᒃ ᑕᒫᓂ ᖃᖓᑕᔪᓂᒃ 

ᑲᒪᖃᑦᑕᖅᑐᑦ. ᓴᓂᕋᔭᖕᒥᐅᑦᑕᐅᖅ ᐊᐅᓚᔪᓐᓇᕐᒥᒻᒪᑕ. ᐅᑭᐅᖅᑕᖅᑐᖅ ᓴᐳᒻᒥᐅᓯᖅᑕᐅᔾᔪᑎᒋᓪᓗᒍ ᐊᑖᒍᑦ, 

ᐸᖅᓴᐃᔩᑦ, ᕿᓂᖅᑏᑦ ᐊᑖᒍ ᖁᓕᒥᒎᖃᕐᒥᒻᒪᑕ ᑕᐃᑲᓂ ᑐᖅᑲᖅᑕᕐᕕᖃᕈᓐᓇᕐᒥᔪᑦ. 

 

ᖃᐅᔨᔪᒪᔪᖓ ᑖᒃᑯᓄᖓ ᐱᓕᕆᐊᑎᒍᑦ, ᓄᑖᓂᒃ ᑮᓇᐅᔭᓂᒃ, ᓄᑖᓂᒃ ᓴᖅᑭᖅᑐᖃᕐᓂᐊᖅᐹ 

ᐱᓕᕆᔾᔪᑎᒃᓴᐅᓂᐊᖅᑐᓂᒃ ᐅᑭᐅᖅᑕᖅᑐᒥ ᓴᐳᒻᒥᐅᓯᖅᓯᓂᕐᒧᑦ ᐱᓕᕆᔾᔪᑎᒃᓴᓂᒃ? ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓲᑎᖓᓂᒃ. ᑕᐃᒪᙵᑦ ᐊᐅᔭᐅᖅᑐᐃᖏᓐᓇᐅᔭᕐᓂᐊᖅᑐᖓ ᑮᓇᐅᔭᓂᒃ ᐊᑐᖅᑕᐅᖁᒡᓗᒋᑦ ᐅᑭᐅᖅᑕᖅᑐᒥ, 

ᑖᒃᑯᐊ ᐅᑭᐅᖅᑕᖅᑐᖅ ᐱᓗᐊᖅᑐᒥᒃ, ᐅᑭᐅᖅᑕᖅᑐᖅ ᐅᐊᖕᓇᒥᐅᓂᒡᓗ ᐅᖃᐅᓯᖃᖅᑎᓪᓗᖓ. 

 

ᑕᒪᒃᑯᓂᖓ ᓴᐳᒻᒥᐅᓯᖅᓯᓂᕐᒧᑦ ᐅᓇᖅᑐᒃᓴᐃᑦ ᐱᒋᔭᖏᓐᓄᑦ, ᒫᓐᓇ ᐃᖅᑲᓇᐃᔭᖃᑎᒋᓂᐊᖅᑕᕋ ᒥᓂᔅᑕ ᒪᑭᐊᓐᔨ, 

ᐅᓇᑕᖅᑐᒃᓴᓕᕆᓂᕐᒧᑦ ᒥᓂᔅᑕᒋᔭᐅᔪᖅ ᑕᐃᓐᓇ. ᐸᕐᓇᒃᓯᒪᔪᒍᑦ ᑲᑎᒪᖃᑎᒌᓐᓂᐊᕋᑦᑕ, ᐊᒻᒪᓗᑦᑕᐅᖅ 

ᓂᕆᐅᓐᓂᖃᑦᑎᐊᖅᑕᕗᑦ ᓴᙱᔪᒥᒃ ᐃᖅᑲᓇᐃᔭᖃᑎᒌᖕᓂᐊᕋᑦᑕ. 

 

ᑕᐃᒪᓐᓇᐃᓚᐅᕐᒥᒻᒪᑦ ᒥᓂᔅᑕᕆᔭᐅᓚᐅᖅᑐᖅ ᑕᐃᒪᓐᓇ, ᐊᔭᐅᖅᑐᐃᓂᐊᖅᐳᖓ ᓄᓇᕗᒻᒥᐅᓂᑦ ᑮᓇᐅᔭᓂᑦ 

ᐊᑐᕐᓂᖅᓴᐅᖁᒡᓗᒋᑦ ᐃᑲᔪᖅᑐᐃᖃᑦᑕᕐᓂᐊᕐᒪᑕ ᑕᒪᒃᑯᐊ ᑲᓇᑕᒥ ᓴᐳᒻᒥᐅᓯᖅᑕᐅᓯᒪᓂᖓ ᓄᓇᒋᓂᖓᓗ 

ᑲᔪᓯᖁᒡᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᑕᒪᓐᓇᐃᓛᒃ ᐱᒻᒪᕆᐊᓘᒻᒪᑦ ᐅᑭᐅᖅᑕᖅᑐᖅ ᑕᒪᓐᓇ, 

ᓄᓇᕐᔪᐊᕐᒥᐅᑕᐅᖃᑎᕗᑦ ᐊᖅᑯᓵᖃᑦᑕᕐᒥᔭᕗᑦ ᖃᐅᔨᒪᔭᐅᓕᖅᑎᓪᓗᑕ ᓄᓇᕗᑦ.  

 

ᑕᒪᒃᑯᐊᓗ ᐅᔭᕋᕐᓂᐊᕐᕕᐅᖃᑦᑕᖅᑐᐃᑦ ᓴᖅᑭᖃᑦᑕᓕᖅᑎᒡᓗᒋᑦ ᓴᕕᒃᓴᖅᑖᖅ, ᕿᑭᖅᑖᓗᒻᒥᑦ ᒎᓗ, ᑭᕙᓪᓕᕐᒥᑦ 

ᑕᒪᒃᑯᐊ ᐱᔭᐅᔪᒪᓕᖅᑎᒡᓗᒋᑦ. ᑕᐃᒫᒃ, ᑕᒪᓐᓇ ᐅᖃᖅᑲᐅᒻᒥᖕᒪᑦ ᒥᓂᔅᑕ, ᐄ’, ᑕᒪᓐᓇᒎᖅ ᐃᖅᑲᓇᐃᔮᒃᓴᓄᑦ 

ᐊᒻᒪᓗ ᓄᓇᓕᓐᓄᑦ ᐱᕈᖅᐹᓪᓕᕈᑎᒃᓴᓂᑦ ᓴᖅᑭᑎᑦᑎᔪᓐᓇᖅᑐᖅ. ᑕᒪᒃᑯᐊ ᓴᖅᑭᔮᕆᐊᖃᕋᓗᐊᕐᒪᑕ, ᑖᒃᑯᐊ 

ᑭᒡᒐᖅᑐᖅᑕᕗᑦ ᐱᔾᔪᑎᒋᒡᓗᒋᑦ, ᐊᒻᒪ ᑕᒪᓐᓇ ᐃᖅᑲᓇᐃᔮᖅ, ᐊᒻᒪ ᓴᐳᔾᔭᐅᓇᓱᖕᓂᖅ. 

 

ᑕᐃᒪᖃᐃ ᒥᓂᔅᑕ, ᓇᓗᓇᐃᖅᓯᔪᓐᓇᖅᐸ ᖃᖓᒃᑯᑦ ᑲᑎᒪᑎᒋᔪᓐᓇᓛᕐᒪᖔᑦᑎᒍ ᑖᒃᑯᐊ ᒐᕙᒪᑐᖃᒃᑯᓃᖔᖅᑐᐃᑦ, 

ᐊᒻᒪ ᑕᐃᓐᓇ ᐅᖃᐅᓯᕆᕋᑖᖅᑕᐃᑦ ᐅᓇᑕᖅᑐᒃᓴᓕᕆᓂᕐᒧᑦ ᒥᓂᔅᑕᐅᓕᖅᑐᖅ ᓄᑖᖅ. ᓇᓗᓇᐃᖅᓯᔪᓐᓇᖅᐲᑦ 

ᑎᑎᕋᕐᕕᐅᓯᒪᓕᕐᒪᖔᖅᐱᑦ, ᑖᒃᑯᐊ ᓄᑖᑦ ᓕᐳᕈᒃᑯᑦ ᒐᕙᒪᒃᑯᑦ ᐃᖏᕐᕋᓯᓵᑎᒡᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓇᒡᒐᔾᔭᐅᖑᓕᕈᓂ ᓯᕗᓕᖅᑎᕐᔪᐊᕗᑦ ᒫᒃ ᑳᓂ 

ᑲᑎᖃᑎᒋᓛᕋᑦᑎᒍ, ᓯᕗᓕᖅᑎᓕᒫᑦ ᑲᓇᑕᒥᑦ ᑖᒃᑯᐊ ᐱᔾᔪᑎᒋᓗᐊᙳᐊᖅᖢᒍ ᑖᒃᑯᐊ ᐱᒻᒪᕆᕐᔪᐊᑦ 

ᓴᓇᔭᐅᒍᒪᓯᒪᔪᑦ ᑲᓇᑕᓕᒫᒥ ᕿᒥᕐᕈᔭᐅᕙᒡᓕᐊᓕᒡᓗᑎᒃ, ᑖᓐᓇ ᐊᑦᑐᐊᓂᖃᕐᒪᑕᑦ ᓄᓇᕗᒻᒧᑦ.  

 

ᑭᓯᐊᓂ ᑕᐃᓐᓇᓕ ᒥᓂᔅᑕ, ᓱᓕ ᓇᓗᓇᐃᖅᓯᒍᓐᓇᙱᑦᑐᖓ ᖃᖓᓪᓚᑦᑖᖅ ᑲᑎᖃᑎᒋᓛᕐᒪᖔᒃᑯ, ᑭᓯᐊᓂ 

ᐃᖅᑲᓇᐃᔭᖅᑎᕗᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐅᖃᒡᓚᐸᒡᓕᐊᔪᑦ ᓈᒻᒪᑦᑐᒥᑦ ᐅᓪᓗᕐᒥᑦ ᐱᓐᓂᕈᑦᑕ. 

ᓂᕆᐅᑦᑎᐊᖅᐳᖓ, ᑭᓯᐊᓂ ᐱᖃᓐᓇᕆᑦᑎᐊᖅᓯᒪᒐᑦᑎᒍᑦ ᑲᑎᖃᑎᒋᒍᒪᓯᒪᓪᓗᑎᒍ ᑖᒃᑯᐊ ᐅᑭᐅᖅᑕᖅᑐᒧᑦ 

ᑐᕌᖓᔪᓂᒃ ᐱᔾᔪᑎᖃᖅᖢᑕ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᐅᖅᑐᐃᓐᓇᓪᓚᑦᑖᕐᓂᐊᖅᐳᒍᑦ ᑖᒃᑯᐊ ᐱᙳᖅᑎᑉᐸᓪᓕᐊᒍᓐᓇᖁᒡᓗᒋᑦ ᓄᓇᕗᒻᒧᑦ ᐃᓯᖁᓯᒪᔭᕗᑦ, ᐃᒡᓗᕐᔪᐊᑦ 

ᐱᓗᐊᙳᐊᖅᑐᒥ, ᐱᒻᒪᕆᕐᔪᐊᓂᓛᒃ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 1298 - 6(2): ᐳᓚᕋᑦᑐᓕᕆᓂᖅ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᒥᓂᔅᑕᕆᔭᖓᓐᓄᑦ ᓄᓇᓕᓐᓂ 

ᐱᔨᔅᓯᖅᑎᒃᑯᓐᓄᑦ, ᑮᓇᐅᔭᓕᐅᕈᑎᑦᓴᓄᑦ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒨᖓᔪᓂᒃ ᑲᒪᔨᐅᔪᖅ. 

 

ᐅᖃᖅᑏ, ᐊᐅᔭᐅᓂᐊᓕᕐᒥᒻᒪᑦ ᐅᒥᐊᕐᔪᐊᖃᕐᓇᖅᓯᓂᐊᓕᕆᓪᓗᓂᓗ. ᐅᖃᖅᑏ, ᑲᔾᔮᓇᓪᓚᕆᒻᒪᑦ ᒥᑦᓯᒪᑕᓕᒃ 

ᐅᐸᒍᒥᓇᕆᔭᐅᓪᓗᓂ ᐅᒥᐊᕐᔪᐊᕐᓄᑦ, ᑭᓯᐊᓂ ᓄᓇᓖᑦ ᐊᑲᐅᓈᕈᔾᔭᐅᑦᓯᐊᕆᐊᖃᕋᓗᐊᕐᒪᑕ ᐅᒥᐊᕐᔪᐊᓄᑦ 

ᐳᓚᕋᖅᑎᓂᒃ, ᐊᒻᒪᓗ ᐱᓪᓚᕆᐅᓪᓗᓂ ᐊᕙᑎᑦᑎᓐᓄᑦ. 

 

ᒥᓂᔅᑕᐅᔪᖅ, ᓇᓗᓇᐃᕆᔪᓐᓇᖅᐹ ᑭᓱᒥᑦ ᐅᐸᓗᖓᐃᔭᖅᓯᒪᒻᒪᖔᑕ ᐳᓚᕋᖅᑎᓂᑦ ᐅᒥᐊᕐᔪᐊᒃᑯᑦ 

ᑎᑭᑉᐸᓐᓂᐊᓕᕐᒥᔪᓂᑦ ᐊᐅᔭᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᑎᒃᑯᓐᓄᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᕗᑦ ᐱᓇᓲᑎᖃᑦᓯᐊᐸᑦᑐᒍᑦ 

ᐅᒥᐊᕐᔪᐊᓄᑦ ᐳᓚᕋᖅᑎᓂᒃ, ᐅᐸᓗᖓᐃᔭᖅᐸᓪᓕᐊᓇᓱᒃᖢᑕ ᐃᓚᒋᔭᖓᑦ.  

 

ᐅᒥᐊᕐᔪᐊᓕᕆᓂᕐᒧᑦ ᐱᓕᒻᒪᒃᓴᐃᓂᖅ, ᐃᓄᐃᑦ ᐃᑲᔪᖅᑕᐅᖁᓪᓗᒋᑦ ᐅᒥᐊᕐᔪᐊᒥ ᐃᖅᑲᓇᐃᔭᖃᑦᑕᕈᒪᒐᔭᖅᑐᑦ 

ᐳᓚᕋᖅᑐᓕᕆᓂᕐᒧᑦ ᑐᕌᖓᔪᓂᑦ. ᑖᓐᓇ ᐃᓚᒋᔭᖓᑦ ᐸᕐᓇᐅᑎᒋᕙᓪᓕᐊᕙᑦᑕᕗᑦ ᐅᒥᐊᕐᔪᐊᓂᒃ ᐳᓚᕋᖅᑎᓂᒃ 

ᑎᑭᑦᑐᖃᓛᕐᓂᐊᓕᕌᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᒥᑦᓯᒪᑕᓕᒃ ᐊᖅᑯᑎᓪᓚᕆᐅᒻᒪᑦ 

ᐅᒥᐊᕐᔪᐊᓄᑦ, ᐃᓱᒫᓘᑕᐅᖃᑦᑕᖅᓯᒪᓪᓗᓂᓗ ᐅᕙᓐᓄᑦ ᐊᒥᓱᓂᒃ, ᐅᖅᓱᐊᓗᓐᓂᐅᑎᓂᓪᓗ ᐅᒥᐊᕐᔪᐊᓂᒃ. 

 

ᒥᓂᔅᑕ, ᐅᖃᕈᓐᓇᖅᐸ ᖃᓄᖅ ᐱᓇᓱᖃᑎᖃᖅᐸᒻᒪᖔᑕ ᐃᖏᕐᕋᔪᓕᕆᔨᒃᑯᓐᓂᒃ ᓴᓇᔪᓕᕆᔨᒃᑯᓐᓂᒃ, ᒐᕙᒪᒃᑯᑦ 

ᑐᑭᒧᐊᓐᓂᖃᑦᓯᐊᖁᓪᓗᒋᑦ ᐅᒥᐊᕐᔪᐊᓄᑦ ᑎᑭᑉᐸᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᐱᔨᓯᑎᒃᑯᓐᓄᑦ, ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᒥᐊᕐᔪᐊᓕᒫᑦ ᐳᓚᕋᑎᓂᒃ 

ᓄᓇᕗᒻᒨᖅᐸᑦᑐᑦ ᑲᑐᔾᔨᖃᑎᒌᓕᐅᖅᓯᒪᔪᐃᓐᓇᐅᒻᒪᑕ, ᑲᑐᔾᔨᖃᑎᒌᖏᑎᒍᑦ ᐱᓇᓱᖃᑎᒋᑦᓯᐊᐸᑦᑕᕗᑦ 

ᐃᓱᒫᓘᑕᐅᕙᑦᑐᑦ ᐱᓪᓗᒋᑦ ᓄᓇᓕᓐᓂ, ᐊᒻᒪ ᑭᐅᒍᓐᓇᖃᑦᑕᑦᓯᐊᖅᓯᒪᔪᑦ ᖃᓄᑐᐃᓐᓇᑦᓯᐊᖅ 

ᐃᓱᒫᓘᑎᖃᖅᑐᖃᕌᖓᑦ. 

 

ᐊᓯᖏᓪᓕ ᐅᒥᐊᕐᔪᐊᑦ ᐱᓪᓗᒋᑦ, ᐅᒥᐊᕐᔪᐊᑯᓪᓗ ᐅᖅᓱᐊᓗᓐᓂᐅᑎᓂᑦ ᑎᑭᑎᑦᓯᕙᑦᑐᑦ, ᑕᒪᓐᓇᓕ 

ᕿᒥᕐᕈᒋᐊᒃᑲᓐᓂᕋᔭᖅᐸᕋ. 

ᑭᓱᒥᒃ ᑐᑭᒧᐊᑦᑎᑦᓯᒍᑎᑦᓴᒥᒃ ᐱᑕᖃᕆᐊᖃᖅᐸᑦ, ᑕᐃᒪᒍᓐᓇᕋᔭᖅᑐᒃᓴᐅᕗᒍᑦ ᖁᓚᓐᓇᖏᓪᓚᖅ. ᐅᒥᐊᕐᔪᐊᓪᓕ 

ᐳᓚᕋᑎᓂᑦ ᐊᓯᖏᓪᓗ ᐅᒥᐊᕐᔪᐊᑦ ᐅᑭᐅᖅᑕᖅᑐᒨᖅᐸᑦᑐᑦ ᐊᕐᕌᒍᑕᒫᑦ, ᑲᒻᐸᓂᐅᔪᓕᒫᑦ ᐃᑲᔪᑦᓯᐊᕈᓐᓇᐸᑦᑐᑦ 

ᓄᓇᓖᑦ ᐃᓱᒫᓘᑎᖏᑦ ᓈᓚᑦᑕᐅᑦᓯᐊᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᖅᖢᖓ ᐅᖅᓱᐊᓗᓐᓂᐅᑎᒥᒃ ᐊᐅᔭᓕᒫᖅ ᒥᑦᓴᒪᑕᓕᐅᑉ 

ᓵᖓᓃᔪᒻᒪᑦ, ᖃᓄᐃᒍᑕᐅᔪᓪᓗᓂ ᐊᓯᕙᖅᑎᓄᑦ. ᐄ’, ᓈᓚᕋᑖᓚᐅᒻᒥᒐᒪ ᐅᖃᐅᓯᔪᒥᑦ ᐳᓚᕋᖅᑐᓕᕆᓂᕐᒥ 

ᐱᓕᒻᒪᒃᓴᐃᒍᑎᒥᑦ, ᐊᑑᑎᖃᑦᓯᐊᕈᓐᓇᕋᔭᕐᖓᑦ ᒥᑦᓯᒪᑕᓕᒻᒧᑦ. 

 

ᒥᓂᔅᑕᐅᔪᖅ, ᖃᓄᖅ ᐅᖃᐅᓯᖃᕈᓐᓇᖅᐸ ᐱᓕᒻᒪᒃᓴᐅᑎᐅᔪᓐᓇᖅᑐᓂᒃ ᓄᓇᖃᖅᑑᔪᓄᑦ ᑕᕝᕙᓂ ᑖᒃᑯᓇᓂ 

ᑮᓇᐅᔭᓕᐅᕈᑎᑦᓴᐅᔪᓐᓇᖅᑐᓂᒃ ᐳᓚᕋᖅᑐᓄᑦ, ᐊᒻᒪᓗ ᐃᓕᓐᓂᐊᕈᑎᐅᕙᑦᑐᖅ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ 

ᐊᑐᐃᓐᓇᐅᓕᕋᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᐱᔨᓯᑎᒃᑯᓐᓄᑦ, ᒥᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒻᓇ ᐅᖃᐅᓯᕆᔪᔭᕋ ᒥᓂᔅᑕᐃᑦ 

ᐅᖃᐅᓯᖏᓐᓂᒃ, ᐆᑦᑐᕈᑎᒋᕙᓪᓕᐊᔭᕗᑦ. ᖁᕕᐊᒋᓪᓚᕆᑦᑕᕗᑦ ᑲᔪᓯᕙᓪᓕᐊᔪᓐᓇᖅᓯᓚᐅᕐᒪᑦ, ᕼᐋᒻᒪᓚᖑᔪᓪᓗ 

ᑐᒃᓯᕋᖅᐸᓪᓕᐊᖁᒥᓇᕐᓂᐊᖅᐳᑦ. 

 

ᐅᖃᕈᓐᓇᙱᑐᐃᓐᓇᖅᐳᖓ, ᖃᕆᑕᐅᔭᒃᑯᑦ ᐊᑐᐃᓐᓇᐅᓕᕐᒪᖔ, ᑭᓯᐊᓂ ᐊᒥᓱᑦ ᐱᓕᕆᐊᒃᓴᕗᑦ ᖃᕆᑕᐅᔭᒃᑯᑦ 

ᐊᑐᐃᓐᓇᐅᕙᓪᓕᐊᕙᓕᕐᒥᒻᒪᑕ ᐃᓚᖏᑦ ᐱᓕᕆᐊᒃᓴᕗᑦ ᐊᑐᐃᓐᓇᕆᕙᑦᑕᕗᑦ 

ᑕᑯᒃᓴᐅᕙᓪᓕᐊᔪᓐᓇᖅᓯᓛᖅᑐᑦᓴᐅᕗᑦ. 

ᐊᒻᒪᓗ ᒪᓕᒐᓕᐅᖅᑎᐅᖃᑎᒪ ᐅᖃᖅᑕᖏᑦ ᐱᓪᓗᒋᑦ, ᖃᐅᔨᒋᐊᑦᓯᐊᕋᓱᓛᖅᐸᒃᑲ ᐱᓕᒻᒪᒃᓴᐅᑎᒋᕙᑦᑕᕗᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1299 - 6(2): ᓄᓇᓖᑦ ᒐᕙᒪᖏᓐᓄᑦ ᐊᒃᑐᐊᖃᑎᖃᓐᓂᕗᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᑐᓴᕈᒪᑦᓯᐊᕆᓪᓗᖓ ᒥᓂᔅᑕᐅᑉ ᑭᐅᔾᔪᑎᒋᔭᖏᓐᓂᒃ 

ᓄᓇᓕᓐᓂ ᐱᔨᑦᓯᑎᒃᑯᓐᓄᑦ. 

 

ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᕗᖅ ᓴᓂᑭᓗᐊᒥ ᐊᓪᓚᕝᕕᒋᓕᖅᑕᖓ ᕼᐋᒻᒪᓚᒃᑯᑦ ᐊᑐᖅᑕᐅᔪᓐᓇᖅᓯᓵᓚᐅᕐᒪᑦ, 

ᖁᕕᐊᓱᒍᑎᖃᕐᓂᕐᓂ ᐅᖃᕈᒪᓪᓗᖓ ᒐᕙᒪᒃᑯᑦ ᖃᓄᐃᓵᓕᓚᐅᕐᓂᖏᓐᓄᑦ ᓱᕋᓚᐅᖅᑎᓪᓗᒍ ᓯᕗᓂᐊᓂ 

ᕼᐋᒻᒪᓚᖃᕐᕕᐅᓚᐅᖅᑐᖅ, ᖁᓚᕐᓇᖏᓚᖅ ᐱᐅᓪᓚᕆᑦᑐᒥᑦ ᐊᓪᓚᕝᕕᖃᓕᕐᒪᑦ.  

 

ᒥᓂᔅᑕᐅᔪᖅ, ᐅᖃᕈᓐᓇᖅᐸ ᖃᖓᒃᑯᑦ ᐳᓚᕋᓛᕐᒪᖔᑦ ᓄᓇᓕᑦᑎᓐᓄᑦ ᑕᑯᔭᖅᑐᕐᓗᓂᐅᒃ ᓄᑖᖅ ᐊᓪᓚᕝᕕᐅᓕᖅᑐᖅ, 

ᐊᒻᒪᓗ ᐃᒻᒪᖃ ᐃᓇᓪᓗᒋᑦᑕᐅᖅ ᒥᓂᔅᑕᐅᖃᑎᓂ ᐅᐸᖃᑕᐅᓛᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᐱᔨᓯᖅᑎᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ, 

ᑐᙵᓱᑦᑎᑦᓯᒻᒪᑦ ᖃᐃᓚᖁᔨᑉᓗᓂ. ᐄ’, ᐊᒃᓱᑦ ᐅᓪᓗᖅᓯᐅᑎᒃᑲ ᑕᑯᓇᓛᖅᐸᒃᑲ ᐊᐃᒍᓐᓇᓛᕐᒪᖔᑉᑖ.  

 

ᑮᓇᐅᔭᖃᖅᑎᑦᓯᒍᑎᒋᕙᑦᑕᑎᓐᓂᒃ ᒐᕙᒪᒃᑯᑦ ᐱᓕᕆᓇᓱᑦᑐᐃᓐᓇᐅᕌᖓᑕ ᖃᐃᖁᔭᐅᔭᕌᖓᑦᑕ 

ᐃᓇᖃᑦᑕᐅᑎᓇᓱᑉᐸᑦᑐᒍᑦ ᐅᐸᑦᑐᐃᓐᓇᖃᑦᑕᖁᓪᓗᑕ, ᑕᐃᒪᐃᓐᓇᓱᓐᓂᐊᕆᕗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᓴᒪᐃᓐᓇᐅᓕᕐᒥᒻᒪᑕ ᑕᖅᑭᑦ ᑕᕝᕙᓂ ᐃᓱᓕᓛᓕᕐᓂᕆᔭᕗᑦ 

ᒪᓕᒐᓕᐅᕐᕕᒻᒥ, ᐊᑏᑐᖅ ᒥᓂᔅᑕᐅᔪᑦ ᐅᕐᓂᒍᑎᒍᓐᓇᓛᖅᐳᑦ ᓴᓂᑭᓗᐊᒧᑦ. 

 

ᐅᖃᖅᑏ, ᑖᒃᑯᐊ ᓄᓇᓕᕆᔨᒃᑯᑦ ᓄᓇᓕᓐᓂ ᐱᔨᑦᓯᖅᑎᒃᑯᑦ ᐋᖅᑭᑦᑕᐅᕋᑖᔪᒻᒪᑕ ᐃᓂᓪᓚᖓᕙᓪᓕᐊᓂᕐᒥᓄᑦ 

ᐱᓕᒻᒪᓴᖅᓱᑎᒃ. 

ᒥᓂᔅᑕᐅᔪᖅ, ᖃᓄᖅ ᐅᖃᕈᓐᓇᖅᐸ ᑖᓐᓇ ᐃᓂᓪᓚᖓᓂᕆᓂᐊᓕᖅᑕᖓ ᐱᕚᓪᓕᕈᑕᐅᓂᐊᕐᒪᖔᑦ ᓄᓇᓕᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᐅᖏᑦᑐᑦ ᐅᖃᕈᓐᓇᐸᒃᑲ ᑭᑐᑦ 

ᐊᓯᔾᔨᐸᓪᓕᐊᓂᕆᓯᒪᔭᕗᑦ ᐱᕚᓪᓕᕈᑎᐅᓂᐊᕐᓂᖓᓂᒃ. ᐃᖅᑲᓇᐃᔭᖅᑎᕗᓪᓗ ᖁᔭᓐᓇᒦᖅᐸᒃᑲ 

ᐊᒃᓱᕈᓪᓚᕆᑉᐸᓚᐅᕐᒪᑕ ᐃᓂᓪᓚᑦᓴᐃᓪᓗᑎᒃ ᑎᒥᖁᑎᐅᓂᐊᓕᖅᑐᒥᒃ. ᖁᕕᐊᓱᓪᓚᕆᑦᓱᖓᓗ ᓯᕗᓕᐅᖅᓯᒪᒋᐊᒥᑦ 

ᐃᖅᑲᓇᔮᖑᓯᒪᔪᒧᑦ, ᐊᒻᒪᓗ ᐅᖃᖃᑎᖃᖅᐸᓪᓕᐊᓕᖅᓯᒪᓪᓗᖓᓗ ᓚᐃᓴᓐᓯᓕᕆᓂᐅᕙᑦᑐᓂᑦ ᓄᓇᒃᑰᕈᑎᓄᑦ 

ᓄᓇᓖᑦ ᐊᖏᔫᑕᐅᓂᖅᓴᐃᑦ ᐊᑕᐅᓯᑐᐊᒥᒃ ᐊᐅᓚᑦᓯᕙᒻᒪᑕ ᑕᒪᑐᒪᖓᑦ. 

 

ᐃᓂᓪᓚᕆᐊᕐᓂᕆᔭᕗᑦ ᑖᓐᓇ ᐋᖅᑭᑦᓯᒍᑎᐅᒃᑲᓐᓂᓚᖓᒻᒪᑦ ᓇᐅᒃᑯᑦ ᐃᑲᔪᖅᑐᐃᑲᓐᓂᖃᑦᑕᕈᓐᓇᕐᓂᐊᕐᒪᖔᑉᑕ 

ᐱᔨᑦᓯᕈᑎᐅᔪᒥᑦ ᑕᒪᑐᒪᖓᑦ, ᑖᓐᓇ ᐃᓚᒋᔭᖓᑦ ᐅᖃᕈᒪᖅᑲᐅᔭᕋ ᐆᑦᑑᑎᒋᔪᓐᓇᑕᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓐᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑲᐅᓈᕈᑎᒋᔪᒪᓪᓗᒍ ᐃᓱᒪᒋᓪᓗᒋᑦ ᓄᓇᕗᒻᒥ 25−ᖑᔪᑦ ᒪᐃᔭᐅᔪᐃᑦ 

ᑲᑎᒪᔨᓕᒫᖏᓪᓗ, ᐊᒻᒪᓗ ᓄᓇᓕᒃ ᑲᑐᔾᔨᖃᑎᒌᒃᑯᖏᑦ. 

 

ᒥᓂᔅᑕ, ᐊᐱᕆᔪᒪᓪᓗᒍ ᐅᓂᒃᑳᕈᓐᓇᖅᐸ ᑭᓱᓪᓚᑦᑖᓂᑦ ᐱᓇᓱᐊᒋᐊᖅᓯᒪᓕᖅᐸᑦ, ᐱᓕᕆᐊᖃᖅᐸᓪᓗ ᑖᒃᑯᐊ 

ᐃᓚᒋᓗᒋᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᐱᔨᓯᑎᑦᑎᒃᑯᓐᓄᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓗᑐᔫᕗᖅ ᐊᐱᖅᑯᑎᖓ. ᓄᓇᕗᒻᒥ 

ᓄᓇᓕᑦ ᑲᑐᔾᔨᖃᑎᒌᖏᑦ, ᑖᓐᓇᐅᕗᖅ ᐱᒃᑯᒥᓇᑦᑎᐊᖅᓱᓂ ᐱᓇᓱᖃᑎᒋᒋᐊᒥᑦ.  

 

ᐊᔾᔨᒌᖏᑦᑐᓂᑦ ᑕᐅᑐᖃᑎᒋᓇᓱᑦᓱᑎᒍ, ᐃᑲᔪᖃᑎᒌᒐᓱᔅᓱᑕ, ᐱᓇᓱᐊᖃᑎᒌᓐᓂᕗᑦ ᐊᑦᑐᐊᖃᑎᒌᓐᓂᕗᑦ ᓲᖑᔪᒻᒪᑦ 

ᐱᓕᕆᕝᕕᑎᓐᓂᑦ ᐱᓇᓱᖃᑎᒌᑦᓯᐊᓂᕐᒥᑦ ᐱᓇᓱᑦᑎᓪᓗᑕ. ᑖᓐᓇᓗ ᑲᔪᓰᓐᓇᕐᓂᐊᕆᓪᓗᓂ. ᐊᔾᔨᒌᖏᑦᑐᑦ 

ᐱᓇᓱᑉᐸᑦᑕᑎᓐᓂᒃ ᑲᑐᔾᔨᖃᑎᒌᒃᑯᑦ ᐃᓚᒋᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒻᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 1300 - 6(2): ᓄᓇᑦᑎᓐᓂ ᑐᖁᖓᔪᓕᕆᔨᑦ ᐃᒡᓗᓕᖕᒥᑦ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒥᓂᔅᑕᐅᓕᖅᑐᒧᑦ, ᑖᒃᑯᐊ 

ᓄᓇᓕ ᑐᖁᖓᔪᓕᕆᔨᐅᔪᑦ ᐱᓪᓗᒍ ᐃᓪᓗᓕᒻᒥ.  

 

ᐅᖃᖅᑏ, ᐃᖅᑲᐅᒪᔪᔅᓴᐅᒐᕕᑦ ᒥᓂᔅᑕᐅ ᐅᖃᐅᓯᕆᓚᐅᖅᑕᖏᓐᓂᒃ ᐃᑉᐸᒃᓴᖅ ᐅᖃᓚᐅᕐᒪᑦ, ᐱᒻᒪᕆᐅᓂᖏᑕ 

ᓄᓇᓖᑦ ᑐᖁᖓᔪᓕᕆᔨᖏᑦ. ᐅᖃᖅᑏ, ᐊᑲᐅᓇᕈᒪᒋᓪᓗᖓᓗ ᐃᑉᐱᒋᔪᒪᓪᓗᒋᑦ ᓄᓇᕗᒻᒥ ᑐᖁᖓᔪᓕᕆᔨ 

ᐱᒻᒪᕆᐊᓗᒻᒥᑦ ᐱᓕᕆᕙᒻᒪᑕ ᓄᓇᓕᓐᓂ.  

ᐅᖃᖅᑏ, ᐅᖃᐅᓯᕆᓚᐅᖅᑕᖏᓐᓂᒃ ᐃᑉᐸᒃᓴᖅ ᐅᖃᓚᐅᕐᒪᑦ ᒥᓂᔅᑕ ᐅᖃᖅᖢᒍ, ᐊᓪᓚᕝᕕᖓᑦ 

ᑐᖁᖓᔪᓕᕆᔨᒻᒪᕆᐅᑉ ᑐᓴᐅᒪᑎᑦᓯᒍᑎᖃᓚᐅᕐᒪᑕ ᓄᑖᓂ ᑐᖁᖓᔪᓕᕆᔨᐅᔪᓐᓇᖅᑐᓂᑦ ᓄᓇᓕᓐᓂ, 

25−ᖑᓗᐊᖅᑐᓪᓗ ᐱᓇᓱᒃᓯᒪᓕᕆᓪᓗᑎᒃ ᐅᖃᓚᐅᖅᑖ.  

 

ᒥᓂᔅᑕᐅᔪᖅ, ᑐᓴᖅᑎᑦᓯᔪᓐᓇᖅᐸ ᖃᑦᓯᑦ ᓄᓇᓕᓐᓂ ᑐᖁᖓᔪᓕᕆᔨᑦᓴᐃᑦ ᐱᔭᐅᓚᐅᖅᐸᑦ, 

ᑐᓴᕈᑎᑦᓴᖃᓚᐅᖅᑎᓪᓗᒍ ᐊᒻᒪᓗ ᐱᑕᖃᓚᐅᖅᐹ ᐃᒡᓗᓕᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓄᓇᓕᓐᓂ ᑐᖁᖓᔪᓕᕆᔩᑦ ᑐᓴᐅᒪᑎᑦᓯᒍᑎᐅᓚᐅᖅᑐᖅ ᐱᓇᓱᒃᓯᒪᔪᖅ, ᓱᓕ ᑲᒪᒋᔭᕗᑦ ᒫᓐᓇᐅᔪᖅ.  

 

ᓂᕆᐅᒐᓗᐊᖅᐳᒍᑦ ᐃᓐᓄᑦᑕᐅᔪᓐᓇᓛᕐᓂᖏᓐᓂᑦ ᒪᑐᐃᖓᔪᑦ. ᒫᓐᓇ ᐃᓪᓗᓕᒻᒥ ᑐᖁᖓᔪᓕᑦᑕᖃᖏᒻᒪᑦ. 

ᑖᒃᑯᓂᖓ ᐱᓇᓱᒃᓯᒪᔪᓂ ᐊᑏᑐᖅ ᐃᓪᓗᓕᒻᒥ ᐱᓇᓱᑦᑐᖃᖅᓯᒪᕗᖅ. ᖃᓄᐃᓕᖓᒻᒪᖔᖅ ᖃᐅᔨᒪᙱᓇᒃᑯ, 

ᐅᑎᕐᕕᒋᔪᓐᓇᓛᖅᐸᕋ ᑖᔅᓱᒧᖓ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ. ᐊᑏᑐᖅ ᐱᓇᓱᒃᓯᒪᔪᖃᖅᐳᖅ ᐃᓪᓗᓕᒻᒥᑦ.  

 

ᐅᖃᖅᑏ, ᐃᑲᔪᖅᑐᐃᖏᓐᓇᓂᐊᖅᐳᖓ ᓈᒻᒪᑦᑐᒥᒃ ᐃᖅᑲᓇᐃᔭᖅᑎᑖᕋᓱᑉᐸᓪᓗᑕ ᐱᓯᒪᐃᓐᓇᕐᓗᒋᓪᓗ ᑐᖁᖓᔪᓕᔩᑦ 

ᓄᓇᓕᓕᒫᓂ, ᐃᓪᓗᓕᒃ ᐃᓚᒋᓗᒍ. ᒥᓂᔅᑕᐅᔪᖅ, ᐅᖃᑦᓯᐊᕈᓐᓇᖅᐸ ᖃᓄᖅ ᐱᓕᒻᒪᒃᓴᐃᕙᑉᐸ ᐃᑲᔪᖅᑐᐃᕙᑉᐸᑦ 

ᓄᑖᓂᑦ ᑐᖁᖓᔪᓕᔨᐅᓂᐊᓕᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ ᒪᓕᒐᓕᐅᖅᑎ. ᓄᑖᒥᒃ 

ᑐᓴᕋᑦᓴᖃᓕᕐᒥᔪᖅ ᐱᓕᒻᒪᒃᓴᐅᑎᐅᓂᐊᖅᑐᒥᑦ ᑐᖁᖓᔪᓕᕆᔨᓄᑦ. ᐋᖅᑭᓱᖅᑕᐅᕙᓪᓕᐊᓪᓗᑎᒃ ᐅᖃᓕᒫᒐᐃᑦ 

ᐅᖃᐅᓯᖅᑕᕆᔭᐅᔪᓗᑦᑖᑦ ᐊᑐᖅᑕᐅᓪᓗᑎᒃ. ᐊᓯᐊᒍᓪᓕ ᖃᐅᔨᒪᓗᐊᙱᓚᖓ ᑕᒪᑐᒧᖓ, ᑐᑭᓯᒋᐊᕋᓱᒍᓐᓇᖅᐳᖓ 

ᑭᑐᑯᓗᖏᓐᓂᒃ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᑦ ᐊᐱᖅᑯᑎᓄᑦ, ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᓂᐊᖅᐸᒃᑲ ᑐᓴᕋᒃᓴᐃᑦ ᓇᕝᕚᓐᓂᕈᕕᒋᑦ.  

 

ᐅᖃᖅᑏ, ᐊᓯᔾᔨᕈᑎᐅᓚᐅᖅᑐᖅ ᑐᖁᖓᔪᓕᕆᔨᐅᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᑕᐃᓐᓇᖅᓱᓂ ᐊᐅᒡᒍᓯ 31, 

2024−ᒥ. ᐋᖅᑭᒋᐊᕈᑎᐅᓚᐅᖅᑐᖅ ᐃᓚᖓᑦ, ᑐᖁᖓᔪᓕᒻᒪᕆᒃ ᐊᕐᕌᒍᑕᒫᖅᓯᐅᑎᖃᖅᐸᓪᓗᓂ ᐅᓂᒃᑳᓂᑦ, 

ᓴᖅᑭᑕᐅᕙᓪᓗᑎᓪᓗ ᒪᓕᒐᓕᐅᕐᕕᒻᒧᑦ. 

 

ᒥᓂᔅᑕᐅᔪᖅ, ᐅᖃᕈᓐᓇᖅᐸ ᖃᖓ ᑐᖁᖓᔪᓕᕆᔨᒻᒪᕆᐅᑉ ᐊᕐᕌᒍᑕᒫᖅᓯᐅᑎᖓ ᓴᖅᑭᑕᐅᓛᕐᒪᖔᑦ ᐃᒡᓗᒧᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ ᒪᓕᒐᓕᐅᖅᑎ. 

ᐊᕐᕌᒍᑕᒫᖅᓯᐅᑏᑦ ᐱᓪᓗᒋᑦ ᑐᖁᖓᔪᓕᕆᔨᒻᒪᕆᒻᒥᒃ, ᐅᑎᕐᕕᒋᒋᐊᖃᓛᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᒋᔭᖓᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 1301 - 6(2): ᓄᓇᕘᑉ ᒐᕙᒪᖏᑕ ᒥᕐᖑᐃᖅᓯᕝᕕᒋᔭᖏᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ. ᐅᓪᓛᑯᓪᓗ. ᐅᖃᖅᑏ, ᖁᔭᓐᓇᒦᒃ. ᐅᓇ ᐅᖅᑯᕐᒥᐅᓄᑦ ᑲᖏᖅᑐᒑᐱᒻᒥᐅᓄᑦ ᑐᕌᖅᑐᒥᑦ 

ᐊᐱᖅᓲᑎᖃᕐᓂᐊᕋᒪ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᓐᓇ ᐸᐃᑉᐹᖓ ᐊᓪᓕᕿᐅᔾᔭᐅᓯᒪᖁᖏᑦᑐᒍ, ᐸᐅᖓ 

ᓯᑭᓐᓂᖅᒨᕐᔫᒥᑎᒋᐊᒃᑲᓐᓂᕋᓱᓐᓂᐊᕋᒃᑯ ᐊᐱᖅᑯᑎᒐ, ᐱᔾᔪᑎᖃᖅᑐᖅ ᒥᕐᖑᐃᓯᕝᕕᓕᕆᓂᐅᖃᑦᑕᐸᑦᑐᖅ ᓄᓇᕘᒥ. 

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᒐᕙᒪᑐᖃᒃᑯᑦ, ᓄᓇᕘ ᒐᕙᒪᖓᓗ ᑐᓴᖅᑕᐅᑎᑦᑎᔪᒻᒪᑕ 

$4.7− ᒥᓕᐊᓐᓂᒡᒎᖅ ᒐᕙᒪᑐᖃᒃᑯᑦ ᑮᓇᐅᔭᖅᑖᓂᐊᕐᖓᑕ ᑲᓇᑕᒥ ᓯᓚᒥᐅᑕᓄᑦ ᑮᓇᐅᔭᖁᑎᖏᓐᓂᒃ ᓰᑏᕝᕙ 

2019−ᒥ, ᐊᒡᒍᑎᓐᓂ ᒥᕐᖑᐃᓯᕐᕕᕋᓛᖅ ᐃᑲᔪᖅᓯᖅᑕᐅᓪᓗᓂ ᑲᖏᖅᑐᒑᐱᐅ ᓴᓂᐊᓃᑦᑐᖅ. 

 

ᒪᓕᒐᓕᐅᕐᕕᒻᒥ ᐅᑭᐊᔅᓵᒃᑯᑦ ᐃᒃᓯᕙᓂᕆᕋᑖᔪᔭᖓᓂ, ᒥᓂᔅᑕᐅᖅᑳᓚᐅᖅᓯᒪᔪᖅ ᐅᖃᔪᒻᒪᑦ, ᐊᕙᑎᓕᕆᔨᒃᑯᒡᒎᖅ 

ᐊᖏᖃᑎᒌᖃᑎᖃᕋᓱᐊᕐᖓᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒍᑎᖓᓂᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓂᑦ ᐱᔾᔪᑎᖃᖅᑐᓂ ᓴᓇᔭᐅᓂᐅᒐᔭᖅᑐᒥᑦ, ᑲᑐᔾᔭᐅᔪᖅ ᐃᓪᓗ ᒥᕐᖑᐃᓯᕐᕕᒻᒥ, ᒥᕐᖑᐃᓯᕐᕕᒻᒧᑦ 

ᐊᓪᓚᕝᕕᐅᒐᔭᖅᑐᖅ ᐊᒻᒪ ᑐᙵᓱᑦᑎᑦᑎᕕᐅᓗᓂ. 

 

ᒥᓂᔅᑕ, ᓇᓗᓇᐃᖅᓯᒍᓐᓇᓕᖅᑳ ᖃᓄᐃᓕᐊᓕᕐᒪᖔᖅ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ, ᐊᒻᒪᓗᑦᑕᐅᖅ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓂᐊᕐᓂᕋᕈᓐᓇᖅᑲ ᐊᔾᔨᖏᓐᓂᒃ ᐱᔭᕇᖅᑕᐅᓯᒪᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕙᑎᓕᕆᔨᒃᑯᑦ 

ᐱᓕᕆᖃᑎᖃᖅᑐᑎᒃ, ᐃᓛᒃ ᐋᖅᑭᒋᐊᖅᑕᐅᓚᐅᖅᑎᓐᓇᒎ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ, ᐊᒻᒪ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᔪᔪᑦ ᓴᓇᒍᒪᓪᓗᑎᑦ 

ᑲᑐᔾᔭᐅᓂᐊᖅᑐᒥᒃ ᐃᓪᓗᒥ ᑲᖏᖅᑐᒑᐱᒻᒥ.  

 

ᑖᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ ᓇᓗᓇᐃᖅᑐᐃᓯᒪᔪᑦ ᑖᒃᑯᐊ ᐊᑎᓕᐅᖅᓯᒪᔪᐃᑦ ᖃᓄᖅ 

ᐱᓕᕆᒋᐊᖃᕐᒪᖔᑕ ᓴᓇᔭᐅᑎᓪᓗᒍ ᑖᓐᓇ ᑲᑐᔾᔭᐅᓛᖅᑐᖅ ᐃᓪᓗ. ᒪᓕᒐᓕᐅᕐᕕᒻᒨᖅᑕᐅᒍᓐᓇᕐᒪᖔᖅ 

ᖃᐅᔨᒋᐊᖅᑳᕆᐊᖃᕐᓂᐊᖅᑐᖓ ᐊᑎᓕᐅᖅᓯᒪᔪᓄᑦ. ᑭᓯᐊᓂᓕ ᐊᑎᓕᐅᖅᑕᐅᓯᒪᓕᖅᑐᖅ ᐊᒻᒪ ᐊᑐᓕᖅᑐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒐᕕᙵ. ᐄ’, ᐅᖃᒃᑲᓐᓂᕐᓗᖓ ᑖᓐᓇᐃᓛᒃ ᐃᕝᕕᑦ 

ᐊᓪᓚᕝᕕᖓᓂ ᐱᓕᕆᐊᔅᓴᓪᓚᕆᐊᓘᖁᒐᑦᑎᒍ. ᑲᖏᖅᑐᒑᐱᒻᒥᐅᑦ ᓂᕈᐊᖅᑎᒋᓯᒪᔭᒃᑲ ᖁᕕᐊᒋᔭᖃᓪᓚᕆᒻᒪᑕ 

ᐊᒡᒍᑎᓐᓂ ᒥᕐᖑᐃᓯᕐᕕᕋᓛᖑᓛᖅᑐᒥᒃ.  

 

ᑕᐃᒫᒃ ᓴᐳᒻᒥᑦᑎᓗᑕ ᓄᓇᖓᓂᒃ ᐆᒪᔪᖏᓐᓂᓪᓗ ᑖᓐᓇ ᒥᕐᖑᐃᓯᕐᕕᒃ ᑮᓇᐅᔭᓕᐅᕈᑎᔅᓴᓂᑦ 

ᓴᖅᑭᖅᓯᒍᓐᓇᕐᓂᐊᖅᑐᒋᒐᑦᑎᒍᑦ ᐃᖅᑲᓇᐃᔮᓂᓪᓗ. ᐅᐸᑦᑕᐅᒍᒪᓕᖅᑎᑦᑎᓗᑎᑦ ᓇᑭᕈᓘᔮᓘᒦᙶᖅᑐᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᖃᕐᒪᖔᑕ ᐳᓚᕋᖅᑐᓕᕆᔨᒃᑯᓐᓂ 

ᐸᕐᓇᒃᑐᑎᑦ ᓄᑖᕐᒧᑦ ᒥᕐᖑᐃᓯᕐᕕᕋᓛᔅᓴᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓄᓇᓕᕗᑦ ᑲᔾᔮᕐᓇᕐᓂᖏᓐᓂᒃ 

ᓴᖅᑭᔮᖅᑎᑦᑎᒃᑲᓐᓂᕈᒪᐃᓐᓇᖅᓯᒪᒐᑦᑕ ᑖᒃᑯᑎᒎᓇᓗ ᐊᕙᑎᓕᕆᔨᒃᑯᑦ ᐊᒻᒪᓗ ᐳᓚᕋᖅᑐᓕᕆᔩᑦ 

ᐱᓕᕆᖃᑎᒌᑦᓯᐊᖏᓐᓇᕋᓱᐊᖅᐸᑦᑐᐃᑦ ᑕᒪᒃᑯᐊ ᒥᕐᖑᐃᖅᓯᕐᕖᑦ ᐱᕙᓪᓕᐊᑎᓪᓗᒋᑦ. ᐊᒻᒪᓗ ᐳᓚᕋᑎᓄᑦ 

ᐅᐸᑦᑕᐅᒍᓐᓇᖁᓪᓗᒋᓪᓗ. ᑕᐃᒪᐃᓐᓂᑯᖓᓄᓪᓗ ᓂᕆᐅᑦᑐᒍᑦ ᑕᒪᓐᓇ ᑲᖏᖅᑐᒑᐱᒻᒥᐅᓄᑦ ᓄᓇᕗᒻᒥᐅᓄᓪᓗ 

ᐊᑐᖅᑕᐅᒃᑲᓐᓂᕈᓐᓇᕐᓂᐊᖁᓪᓗᒋᑦ ᓄᓇᐅᑉ ᑲᔾᔮᕐᓇᕐᓂᖓᓂᓪᓗ ᓴᖅᑭᔮᖅᑎᑦᓯᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒐᕕᙵ. ᐊᒻᒪ ᐅᖃᒃᑲᓐᓂᓕᖅᑭᑦᑖᓗᖓᐃᓛᒃ ᑖᓐᓇ 

ᓴᖅᑭᔮᖏᓐᓇᖁᒐᑦᑎᒍᑦ ᐃᓕᔅᓯ ᒥᓂᔅᑕᐃᑦ ᐊᓪᓚᕝᕕᖓᓂ. ᒪᓕᒐᑦᑎᐊᕙᓐᓂ ᐋᖅᑭᔅᓯᓯᒪᒍᑦᑕ ᐱᐅᒻᒫᑦ 

ᐊᐅᓚᑦᑎᒍᑕᐅᓂᐊᖅᑐᓂᑦ ᒥᕐᖑᐃᓯᕐᕕᑦᑎᓐᓂ.  

 

ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᑕᖅᑲᒃᑯᓇᙵᑦ ᖃᓄᖅ ᐃᓱᒪᖃᕐᕕᐅᒻᒪᖔᑕ ᖃᐅᔨᒋᐊᖃᑦᑕᖅᓯᒪᒻᒪᖔᑕ ᓄᓇᕗᒻᒥ 

ᓄᓇᓕᓐᓂ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᕐᒥᓗ ᑐᓴᕈᒪᓪᓗᑎᒃ ᐱᕙᓪᓕᐊᑎᑕᐅᓂᖓ ᖃᓄᖅ ᐃᓱᒪᒋᔭᐅᒻᒪᖔᖅ 

ᒥᕐᖑᐃᓯᕐᕕᒻᒧᑦ ᐱᖁᔭᕐᔪᐊᔅᓴᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐊᖏᔫᑎᓂᑦ ᐊᓯᔾᔩᒋᐊᔅᓴᖅ ᐱᖁᔭᕐᒥᒃ ᐃᓱᒪᔅᓴᖅᓯᐅᕈᑎᖃᕐᒪᖔᑕ? ᐊᒻᒪᓗ 

ᖃᖓ ᑖᓐᓇ ᐱᖁᔭᕐᔪᐊᖅ ᓄᑖᖅ ᒪᓕᒐᓕᐅᕐᑯᒻᒧᑦ ᓴᖅᑭᖅᑕᐅᒍᓐᓇᖅᓯᓛᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᖁᑎᕗᖑᓇ 

ᐊᖏᔪᕐᔪᐊᒻᒪᕆᐊᓘᒻᒪᑦ ᓄᓇᕗᒻᒧᑦ ᓄᓇᕗᒻᒥ ᒥᕐᖑᐃᓯᕐᕕᓕᐅᖅᑎᓪᓗᑕ ᖃᐅᔨᓯᒪᒐᑦᑎᒍᑦ.  

 

ᐊᒡᒍᑎᓂ ᑖᓐᓇ ᒥᕐᖑᐃᓯᕐᕕᒃ ᐊᖏᓛᖑᓂᐊᖅᑑᖅ ᓄᓇᕗᒻᒥ. 13,000 ᑭᑉᐹᕆᑦᑐᐃᑦ ᑭᓛᒥᑐᔅ−ᓂᒃ 

ᐊᖏᓂᖃᕐᓂᐊᕐᖓᑦ. ᐊᒻᒪ ᐱᖁᔭᖅᐳᑦ ᑖᒃᑯᐊ ᐊᑐᖅᐸᑦᑕᕗᑦ ᓄᓇᓕᓐᓂᑦᑕᐅᖅ ᐸᕐᓇᐃᔨᓂᑦ ᑲᑐᔾᔨᔪᓂᑦ 

ᑲᑎᒪᔨᕋᓛᖃᓲᖑᒻᒥᒻᒪᑕ. ᒥᕐᖑᐃᓯᕐᕕᓕᐅᖅᑐᓂᑦ, ᒥᕐᖑᐃᓯᕐᕕᓕᕆᔪᓂᑦ.  

 

ᑭᓱᑐᐃᓐᓇᐃᑦ ᓴᖅᑭᖅᐸᓪᓕᐊᑎᓪᓗᒋᑦ ᓄᑖᑦ ᐃᓱᒪᒋᔭᐅᒋᐊᓖᑦ ᐋᖅᑭᒋᐊᖅᑕᐅᒋᐊᖃᓕᖅᓯᒪᒻᒪᑕ ᐱᖁᔭᕐᔪᐊᑦ. 

ᑭᓯᐊᓂ, ᖃᖓ ᓴᖅᑭᓛᕐᒪᖔᑦᑎᒍᑦ ᐅᖃᕈᓐᓇᙱᑲᓚᐅᖅᑐᖓ. ᑕᐃᒃᑯᐊ ᖃᓄᖅ ᐃᓱᒪᖃᕐᕕᐅᒻᒪᖔᑕ 

ᖃᐅᔨᒋᐊᕐᓂᕆᔪᔭᕗᑦ ᐃᓱᒪᒋᖃᓯᐅᑏᓐᓇᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1302 - 6(2): ᐊᕐᕕᐊᑦ ᐋᓐᓂᐊᕝᕕᖓᑕ ᐱᓲᑎᓄᑦ ᐃᓯᖅᑕᕐᕕᐊᑕ ᐊᔭᐊᒐᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓱᕈᒪᒐᒪ ᐊᕐᕕᐊᑦ ᐋᓐᓂᐊᕕᖓᑕ ᐃᓯᕆᐊᖓ ᐊᔅᓴᓗᐊᕐᒥᒃ 

ᐃᔅᓯᕙᐅᑕᖃᕆᐊᓕᓐᓄᑦ.  

 

ᐊᐱᖅᓱᖃᑦᑕᔪᒐᒪ ᕖᕝᕗᐊᕆ 22, 23, 24 ᐊᕐᕌᒎᓪᓗᐊᐸᓗᒃ 15 ᑕᖅᑮᑦ ᐊᓂᒍᓕᖅᑐᐃᑦ. 

ᐊᐱᖅᓱᖃᑦᑕᕈᑎᒋᓚᐅᖅᓯᒪᒐᒃᑯ. ᑕᐃᔅᓱᒪᓂ ᒥᓂᔅᑕ ᖃᐅᔨᒪᔪᔪᖅ ᐊᑲᐅᙱᓕᐅᕈᑎᐅᕈᑎᐅᖃᑦᑕᓕᖅᑐᓂ 

ᐃᓯᕋᓱᑦᑐᓄᑦ. ᒪᓕᒐᖏᑦ ᐅᖃᖅᓯᒪᑎᓪᓗᒋᑦ 5%-ᒦᑉᐳᖅ ᓯᕕᖓᓂᖃᕆᐊᖃᕐᖔᑦ, 30−ᒦᑦᑐᒻᒪᕆᐊᓘᔪᒻᒪᓪᓕ 

ᑕᑲᓐᓇ ᐃᓯᕆᐊᖓ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᑉ ᓯᕗᓪᓕᐅᓂᕋᓚᐅᖅᓯᒪᒍ ᓯᕗᓪᓕᐅᑎᑕᐅᓂᕋᓚᐅᖅᓯᒪᒻᒪᒍ ᐊᒻᒪ ᐱᓕᕆᐊᖑᓪᓗᓂᒎᖅ. ᐊᕐᕕᐊᕐᓂ 

ᐊᐅᓪᓚᕋᒪ ᒫᓐᓇᐅᓚᐅᖅᑐᖅ ᐱᓕᕆᐊᖑᓯᒪᓚᐅᙱᑦᑐᖅ ᓱᓕ ᐃᓯᕆᐊᖓ. ᒥᓂᔅᑕ ᓇᓗᓇᐃᖅᓯᖁᔭᕋᓗᐊᕋ 

ᖃᓄᐃᓕᖓᓕᕐᒪᖔᖅ ᐱᓕᕆᐊᖑᓂᖓ ᐃᓯᕆᐊᖓᑕ ᐊᕐᕕᐊᑉ ᐋᓐᓂᐊᕕᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑭᐅᓚᐅᙱᓐᓂᓐᓂ ᑕᖅᑲᒃᑯᐊ ᐅᖃᐅᑎᖅᑳᕈᒪᒐᒃᑭᑦ ᐃᖅᑲᓇᐃᔭᖅᑎᑦᑎᐊᕚᓗᑉᐳᑦ ᐊᕐᕕᐊᓂ. ᐊᖏᖃᑎᒋᓂᐊᕌᖓ 

ᒪᓕᒐᓕᐅᖅᑎᐅᑉ ᐊᒃᓱᕈᖅᑐᑎᑦ ᐃᖅᑲᓇᐃᔭᖅᑎᐊᖅᑐᐊᓘᖃᑦᑕᕐᖓᑕ ᖃᓄᕈᓘᔮᓗᒃ ᓄᓇᓕᒻᒧᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒻᓇ ᑕᑯᑉᓗᒍ ᐋ’ᓂᐊᕐᕕᒃ ᐊᕐᕕᐊᓂ ᐊᔾᔨᒌᙱᑦᑐᒃᑯᑦ ᐱᓕᕆᐊᕆᔭᐅᔭᕆᐊᖃᕐᒪᑦ. ᑖᓐᓇ 

ᐃᑎᕆᐊᕐᕕᖓᑦ ᐃᑎᕆᐊᖅᖢᓂ ᑖᓐᓇ ᒪᔪᕋᓪᕕᒃ ᐅᖃᐅᓯᕆᔭᖓᑕ ᒪᓕᒐᓕᐅᖅᑎᐅᖃᑎᒪ ᑕᒪᓐᓇ ᐃᓚᒋᔭᐅᑉᓗᓂ. 

ᐊᒻᒪᑦᑕᐅᖅ, ᐊᓯᖏᑦ ᐃᓚᒋᔭᐅᖦᖢᑎᒃ ᐱᓕᕆᐊᖑᔭᕆᐊᓖᑦ ᐃᓗᐊᓂ.  

 

ᒫᓐᓇ ᐅᑯᐊ ᐱᖁᑎᕐᔪᐊᓕᕆᔨᒃᑯᑦ (ᑐᓵᔨᑎᒎᓕᖅᑐᖅ) ᐃᖏᕐᕋᔪᓕᕆᔨᒃᑯᑦ ᐊᒻᒪ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᖃᑎᒋᔭᕗᑦ ᖃᓄᐃᑦᑐᒡᓚᕆᖕᓂᒃ ᐱᓕᕆᐊᖑᔭᕆᐊᖃᖅᑐᓂᒃ ᖃᓄᖅ, 

ᐊᑐᐃᓐᓇᕈᖅᑎᑕᐅᓂᐊᖅᑐᓂᒃ ᓇᖕᒥᓂᖅ ᐱᓕᕆᕕᕝᕕᓕᖕᓄᑦ ᓰᑦᑐᒥᒃ ᓴᖅᑮᓱᐊᖅᖢᑕ ᓄᐃᑦᑎᓱᐊᖅᖢᑕ 

ᐱᓕᕆᖃᑎᒋᔭᕗᑦ ᒫᓐᓇ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐅᖃᕐᒪᑦ ᓴᖅᑮᒍᐊᖅᑑᒐᓗᐊᖅ ᐊᓪᕌᓂᑦᑕᐅᑦ ᐅᑭᐅᖅ ᐊᑕᐅᓯᖅ 

ᐅᖓᑖᓃᓕᖅᑐᖅ ᓴᖅᑮᕼᐅᐊᕐᓂᕋᓚᐅᖅᑑᒐᓗᐊᖅ. ᑖᒃᑯᐊ ᐱᕼᐅᒍᑎᓖᑦ ᐋᓐᓂᐊᕐᕕᒻᒧᑦ ᐃᑎᕐᓂᓗᒃᑐᑦ 

ᐃᑲᔪᖅᑕᐅᓗᑎᒃ ᑭᓯᐊᓂ ᐃᑎᖅᑑᓪᓗᐊᕐᒪᑕ. ᐊᒻᒪ ᑕᐃᒃᑯᐊ ᐊᒃᕼᐊᓗᐊᓖᑦ ᐊᔭᐅᕈᑏᑦ ᐃᑎᕐᓂᖅ ᐊᔪᖅᑐᑦ 

ᐃᓄᑑᓗᑎᑦ ᐃᑲᔪᖅᑕᐅᓗᑎᒃ ᑭᓯᐊᓂ.  

 

ᖃᑯᒍ ᑖᓐᓇ ᐱᓕᕆᐊᕆᔭᐅᓂᐊᖅᐹ? ᒥᓂᔅᑕ ᐅᖃᖅᑕᖅᑑᒐᓗᐊᖅ ᐄ’, ᐱᓕᕆᐊᕆᕼᐅᐊᖅᑕᓄᑦ. ᐊᓪᕌᓂᑦᑕᐅᖅ 

ᐱᓕᕆᐊᕆᒍᐊᖅᖢᓂᐅᒃ ᐅᖃᓚᐅᕐᔭᕐᒪᑦ. ᖃᑯᒍ ᑖᓐᓇ ᐱᓕᕆᐊᕆᔭᐅᓂᐊᖅᐸ ᑖᒃᑯᐊ ᐋᓐᓂᐊᕐᕕᓕᐊᖅᑐᑦ 

ᐱᓱᑦᓯᐊᙱᑦᑐᑦ ᑎᒥᖏᑎᒍᑦ ᐊᔪᕈᑎᓖᑦ ᐃᑎᕐᓂᖅ ᐊᔪᕐᒪᑕ ᐋᓐᓂᐊᕐᕕᒻᒧᑦ ᐃᑲᔪᖅᑕᐅᙱᓪᓗᑎᑦ. ᖃᑯᒍ 

ᐱᔭᐅᓂᐊᖅᐸᑦ? ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᖁᔭᓐᓇᒦᖅᑲᕋ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐊᖏᖃᑎᒋᔭᕌ ᐃᓱᒫᓗᓇᕐᓂᕆᔭᖓᓄᑦ ᑕᒪᒃᑯᐊ ᐱᒡᒐᖅᑐᐃᑦ ᐊᐳᖅᑕᕈᑎᖃᙱᓪᓗᑎᑦ 

ᐃᓯᖃᑦᑕᕈᓐᓇᕆᐊᖃᕋᓗᐊᕐᖓᑕ ᐱᓕᕆᕕᓐᓄᑦ.  

 

ᐱᓕᕆᐊᖑᓯᒪᔫᒐᓗᐊᖅ ᐊᐅᔭᐅᓚᐅᖅᑐᒥ ᓴᓇᒋᐊᖅᑐᑎᑦ ᑖᔅᓱᒥᖓ ᐊᔅᓴᓗᐊᓕᒻᒦᑦᑐᓄᑦ ᐃᓯᕈᑎᐅᔪᒥᒃ ᑭᓯᐊᓂ 

ᐊᑕᖏᖅᑕᐅᓚᐅᙱᒻᒪᑦ ᐋᖅᑭᒋᐊᖅᑕᐅᒐᓛᑐᐃᓐᓇᖅᐸᓪᓚᐃᓚᐅᕐᖓᑦ ᐃᓯᕆᐊᖓ. 

 

ᑕᐃᒃᑯᐊᓕ ᒪᔪᕋᐅᑎᖏᑦ ᐅᖃᐅᓯᕆᓗᒋᑦ, ᖃᐅᔨᓴᖅᑕᐅᓂᖓ ᐊᐅᔭᖅ ᐱᔭᕇᖅᑕᐅᒋᐊᖃᓕᖅᑐᖅ. ᐊᒻᒪ ᑭᖑᓪᓕᕐᒥᒃ 

ᑳᓐᑐᕌᒃᑦ−ᒥ ᐱᒐᓱᐊᕋᔅᓴᒥ ᐊᑭᑦᑐᕋᐅᑎᒐᔅᓴᒥᒃ ᓴᖅᑭᖅᓯᓕᕋᔭᖅᑐᒍᑦ ᐱᒍᓐᓇᖅᓯᑐᐊᕈᑦᑕ. ᖃᑦᑎᒻᒪᕆᐅᒻᒪᑕᑭᐊᖅ 

ᐋᓐᓂᐊᕖᑦ ᐊᕐᕕᐊᑦ ᐱᖃᑕᐅᓪᓗᓂ ᐊᕐᕕᐊᒦᑦᑐᖅ ᐱᖃᑕᐅᓪᓗᓂ ᐱᓕᕆᐊᖑᔪᖅ ᓴᓇᒋᐊᖅᑕᐅᒋᐊᓖᑦ.  

 

ᑕᕝᕙᓂ ᒐᕙᒪᒃᑯᓐᓂ ᑕᐃᒪᐃᑦᑐᓂᑦ ᐱᕙᓪᓕᐊᔾᔪᓯᖃᕋᓗᐊᖅᑐᒍᑦ. ᐊᒻᒪ ᖃᖓᒃᑯᑦ ᑭᓯᐊᓂ ᐱᓕᕆᐊᖑᓂᖓ ᑖᓐᓇ 

ᐃᓛᒃ, ᐊᔭᐅᕆᒐᓱᐊᓲᖑᔪᒍᑦ ᐱᓕᕆᐊᖑᓵᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᕖᕝᕗᐊᕆ 24-ᖑᑎᓪᓗᒍ, ᐊᐱᖅᓱᖃᑦᑕᑎᓪᓗᖓ ᓯᕗᓪᓕᐅᓂᕋᓚᐅᖅᓯᒪᒻᒪᒍ. ᒥᓂᔅᑕ ᐅᖃᖅᑐᓂᓗ 

ᑕᐃᔅᓱᒪᓃ ᖃᐅᔨᒪᓂᕋᖅᑕᒥᓂᕆᓂᕋᖅᑐᓂᐅᒃ ᑖᓐᓇ. ᐃᓯᕋᓱᒋᐊᔅᓴᖅ ᐊᑲᐅᙱᓕᕐᖓᑦ ᐊᕐᕕᐊᑉ ᐋᓐᓂᐊᕕᖓᓄᑦ. 

ᐄᓛᒃ ᐱᐅᙱᖅᑐᖅ ᑖᓐᓇ ᒫᓐᓇ ᐊᐅᔭᖅ ᐱᓕᕆᐊᖑᓂᐊᖅᑑᔮᙱᒻᒥᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐊᕐᕕᐊᑦ ᐃᓯᕆᐊᖓ ᐊᑦᑕᓇᕈᓐᓃᖅᑎᑕᐅᒋᐊᕈᓐᓇᖅᑳ ᐊᔪᕈᑎᓕᓐᓄᑦ ᑎᒥᑎᒍᑦ 

ᖃᓄᖅ ᐊᐅᓚᒡᒐᖅᑐᓄᑦ? ᑖᓐᓇ ᐱᓕᕆᐊᖑᔪᓐᓇᕐᓂᐊᖅᑳ ᐅᓇ ᒪᓕᒐᓕᐅᕐᕕᐅᔪᖅ ᔭᒐᑎᑕᐅᓚᐅᙱᓐᓂᖓᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐊᐱᖅᑯᑦ ᑖᓐᓇ ᐃᓱᒪᒋᑐᐃᓐᓇᖅᑐᒍ ᐅᓇ ᒪᓕᒐᓕᐅᕐᕕᒃ ᐆᒪᑎᓪᓗᒍ ᓱᓕ ᐱᓕᕆᐊᖑᔪᓐᓇᖅᑑᔮᖅᑐᖅ.  

 

ᑭᓯᐊᓂ ᐱᓕᕆᐊᖑᙱᑐᐃᓐᓇᕆᐊᖃᕐᒥᔪᖅ. ᐱᕙᓪᓕᐊᔭᐅᓂᖓ ᑕᑯᓐᓈᖅᑐᒍ ᐊᒻᒪᓗ ᑳᓐᑐᕌᒃᑦ−ᓂᒃ 

ᑐᓂᓯᒍᓐᓇᕐᓂᕈᑦᑕ ᐋᓐᓂᐊᕕᒻᒥ ᐋᖅᑭᒋᐊᖅᓯᒐᔭᖅᑐᒥᒃ, ᐃᓯᕆᐊᖓ ᑖᓐᓇ ᓇᓗᓇᙱᑦᑐᖅ ᐊᑲᐅᙱᓕᐅᕈᑎᐅᒻᒪᑦ 

ᐱᓕᕆᐊᖑᔭᕆᐊᖃᖅᓯᒪᓕᕐᖓᑦ ᐊᕐᕌᒍᓂᑦ ᖃᑦᑎᒻᒪᕆᓐᓂᒃᑭᐊᖅ ᒐᕙᒪᐅᖅᑳᔪᔪᓄᓪᓗᑦᑕᐅᖅ 

ᐱᔭᐅᙲᓐᓇᓚᐅᖅᓯᒪᒋᓪᓗᓂ.  

 

ᒫᓐᓇᓕ ᐅᕙᓂ ᒐᕙᒪᑦᑎᓐᓂ ᐋᖅᑭᒋᐊᖅᑕᐅᒋᐊᓕᓐᓂ ᐋᖅᑭᒋᐊᕆᕙᓪᓕᐊᓕᕋᓗᐊᖅᑐᒍᑦ. 

ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐋᓐᓂᐊᕖᑦ ᓴᓇᒋᐊᖅᑕᐅᒋᐊᓕᒐᓚᐅᒻᒪᑕ ᐱᖃᑕᐅᓪᓗᑎᑦ ᐊᕐᕕᐊᓃᑦᑐᑦ. 

ᐱᔨᑦᑎᕋᐅᑎᖃᑦᑎᐊᖅᑎᑦᑎᒍᒪᒐᑦᑕᑦᑕᐅᖅ ᐊᖏᕐᕋᒧᑦ ᖃᓂᓐᓂᖅᓴᐅᔪᓂᑦ.  

 

ᑕᐃᒪᐃᓕᐅᕋᓱᐊᖃᑦᑕᕋᓗᐊᖅᑐᒍᑦ ᒐᕙᒪᑐᖃᒃᑯᓐᓂ ᑲᑐᔾᔨᖃᑎᑦᑎᓐᓂ. ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᒃᑲᓐᓂᖅᑎᑕᐅᒍᒪᕙᒃᑲᓗᐊᖅᑐᒍ ᐱᖁᑎᕐᔪᐊᓂᑦ ᓴᓇᒃᑲᓐᓂᖃᑦᑕᕈᓐᓇᕐᓂᐊᕋᑦᑕ ᐊᕐᕕᐊ ᐱᖃᑕᐅᓪᓗᓂ 

ᐱᒋᐊᖃᓪᓚᕆᑦᑐᓂᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᑉ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1303 - 6(2): ᑐᒃᑐᓕᕆᓂᖅ ᐊᐅᓚᑕᑦ ᕿᑎᒻᒥᐅᓂ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᑐᕌᖓᖁᔭᒃᑲ ᒥᓂᔅᑕᐅᔪᒧᑦ 

ᐊᕙᑎᓕᕆᔨᒃᑯᓐᓄᑦ. ᐊᒻᒪ ᐱᔾᔪᑎᖃᖅᑐᑎᑦ ᑐᒃᑐᐃᑦ ᐊᐅᓚᑕᐅᓂᖏᓐᓂᒃ ᕿᑎᕐᒥᐅᓂ.  

 

ᑕᐃᒪ ᒐᕙᒪᒃᑯᑦ ᑐᓴᖅᑕᐅᑎᑦᑎᔪᒻᒪᑕ ᑕᖅᑲᒃᑯᓂᖓ ᓴᓂᕐᕙᐃᓂᕋᖅᑐᑎᑦ 105-ᓂᒃ ᑐᒃᑐᑦᑕᐅᒍᓐᓇᖅᑐᓕᒫᕐᓂᒃ. 

2024-2025-ᒥ ᑕᓪᕙᓐ ᔫᓂᐊᓐ ᑐᒃᑐᖏᓐᓂ ᑖᒃᑯᐊᒎᖅ ᐃᓱᓕᔅᓯᒪᓕᕐᖓ ᐊᒻᒪ ᐱᓇᓱᐊᖅᑕᐅᒋᐊᖃᕈᓐᓃᖅᑐᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥ ᐱᓕᕆᓂᕆᓯᒪᔭᖏᓐᓂᑦ ᐱᓕᕆᖃᑎᖃᕐᓂᕆᓯᒪᔭᖏᓐᓂ ᖁᕐᓗᖅᑑᕐᒥ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᑦ ᐊᓯᖏᓐᓂᓗ ᐊᐅᓚᑦᑎᖃᑎᒋᔭᖏᓐᓂᒃ? ᐱᖃᑕᐅᑎᑦᑎᒐᓱᓪᓗᑎᓪᓗ 

ᓄᓇᓕᓐᓂ ᓈᓴᐃᑎᑦᑎᓗᑎᑦ ᑐᒃᑐᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᐊᕙᑎᓕᕆᔨᒃᑯᓂᓛᒃ, 

ᐱᓕᕆᖃᑎᖃᖅᐸᑦᑐᑦ ᓄᓇᓕᓐᓂ ᐊᖑᓇᓱᒃᑏᑦ ᑲᑐᔾᔨᖃᑎᖐᖏᓐᓂ. ᖁᕐᓗᖅᑑᕐᒥᓗᑦᑕᐅᖅ ᐃᖃᓗᒃᑑᑦᓯᐊᕐᒥᓗ. 

ᐊᒻᒪᓗᑦᑕᐅᖅ, ᕿᑎᕐᒥᐅᓂᑦ ᐆᒪᔪᓕᕆᔨᖏᓐᓂᒃ. 

 

ᑲᔪᓰᓐᓇᖅᑐᒥᒃ ᖃᐅᔨᒋᐊᖃᑦᑕᖅᑐᒍᑦ ᐱᔾᔪᑎᒋᓪᓗᒋᑦ ᑖᒃᑯᐊ ᑕᓪᕙᓐ ᔫᓂᐊᓐ ᑐᒃᑐᖁᑎᖏᑦ 

ᖃᐅᔨᒪᔭᐅᒐᓱᐊᖃᑦᑕᖅᑐᑎᒃ. ᑕᐃᑲᓂ 2023-ᒥ ᖃᐅᔨᔭᐅᔪᔪᓂ ᓈᓴᖅᑕᐅᓚᐅᖅᑎᓪᓗᒋᑦ ᑕᕝᕗᖓ ᑎᑭᐅᑎᓯᒪᒐᑦᑕ 

105 ᑖᒃᑯᐊ ᑲᑎᓪᓗᒋᑦ ᐱᔭᐅᒍᓐᓇᖅᑐᑑᓕᖅᑎᑦᑐᑎᒍᑦ.  

 

ᖃᐅᔨᒋᐊᖃᑦᑕᕐᓂᕗᑦ ᖃᓄᖅ ᐃᓱᒪᖃᕐᕕᐅᒻᒪᖔᑕ ᑲᔪᓰᓐᓇᕐᓂᐊᕐᒥᔪᒍᑦ ᐊᒻᒪᑦᑕᐅᖅ, ᐱᓕᕆᕕᒐ ᐸᕐᓇᑦᑐᑦ 

ᑐᔅᓯᕋᐅᑎᓕᐅᕆᐊᔅᓴᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᒪᓕᓪᓗᑎᑦ ᖃᓄᖅ ᐅᖃᐅᔾᔭᐅᓂᖏᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒪᓂ ᐅᑭᐅᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᑖᓐᓇ ᒥᓂᔅᑕ 

ᐅᖃᓚᐅᖅᓯᒪᔪᖅ ᑕᐃᒃᑯᐊ ᑕᓪᕙᓐ ᔫᓂᐊᓐ ᑐᒃᑐᖏᑦ ᐅᓗᕆᐊᓇᖅᑐᒦᓐᓂᕋᖅᑕᐅᓪᓗᑎᒃ ᐊᒻᒪᓗ ᒫᓐᓇ 

ᐃᓕᔭᐅᖃᓯᐅᔾᔭᐅᔪᒪᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᓂᕐᔪᑏᑦ ᐅᓗᕆᐊᓇᖅᑐᒦᑦᑐᑦ ᐱᖁᔭᕐᔪᐊᖓᖕᓄᑦ.  

 

ᑕᐃᒪᐃᓐᓂᖓᓄᑦ ᑕᐃᒃᑯᐊ ᓄᐊᑕᐅᓚᐅᖅᑐᑦ ᑐᓴᐅᒪᔾᔪᑏᑦ ᖃᐅᔨᓴᐃᑎᓪᓗᑕ ᐃᑲᔪᖅᑐᐃᓚᐅᖅᑐᖅ ᑲᓇᑕᐅᑉ 

ᒐᕙᒪᒃᑯᖏᑦᑕ ᐃᓱᒪᓕᐊᖓᓂᒃ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᓐᓇ ᐊᑎᓕᐅᖃᑕᐅᓂᖅ 

ᐊᒃᑐᐃᓂᖃᕐᓂᐊᕐᓂᐊᕐᒪᖔᑦ ᓄᓇᕗᑦ ᐃᓄᐃᑦ ᐱᔪᓐᓇᐅᑎᖏᖕᓂᒃ ᑐᒃᑐᒍᓐᓇᕐᓂᖏᓐᓂᒡᓗ?  

 

ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐅᓗᕆᐊᓇᖅᑐᒦᓕᖅᑎᑕᐅᓂᕋᕐᓂᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᓕᕆᕕᒃᐳᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᖕᓂᒃ ᐊᖏᕈᑏᑦ ᑕᐃᒃᑯᐊ ᒪᓕᒃᑕᐅᓪᓗᑎᑦ 

ᐊᒻᒪᓗ ᐋᖅᑭᒃᓱᐃᓯᒪᔪᒍᑦ ᒪᓕᖃᑦᑕᖅᑕᑦᑎᓐᓂᒃ ᐆᒪᔪᑦ ᐊᐅᓚᑕᐅᓂᖏᖕᓄᑦ ᑐᕌᖓᔪᓂᒃ. ᐊᒻᒪ 

ᐅᖃᓪᓚᖃᑎᒌᓐᓇᕐᓂᐊᖅᑕᕗᑦ ᑕᐃᒃᑯᐊ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑕᒪᒃᑯᐊ ᑕᓪᕙᓐ ᔫᓂᐊᓐ−ᒃᑯᑦ 

ᑕᐃᔭᐅᔪᒫᕐᓂᐊᖅᓯᒪᑎᓪᓗᒋᑦ ᐅᓗᕆᐊᓇᖅᑐᓄᑦ. 

 

ᐃᒪᐃᓕᔪᓐᓇᑐᐃᓐᓇᖅᑐᖓ, ᑕᐃᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᐊᒻᒪ ᑕᐃᒃᑯᐊ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᖕᓄᑦ ᐊᒻᒪᓗ ᒪᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ, ᖃᐅᔨᓴᖅᑏᓪᓗ ᖃᐅᔨᒪᔨᖏᑦ ᑕᒪᒃᑯᐊ 

ᑲᑐᑎᓪᓗᑎᒃᑯᑦ ᑕᕝᕗᖓ ᐃᓕᖃᓯᐅᑎᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᖅ ᕼᐊᕙᕕᕖᓄ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. 

ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐃᑉᐸᒃᓴᖅ ᐱᓕᕆᕕᖏᑦᑕ ᐊᒪᕈᐃᑦ ᐃᓚᙵᖅᑕᐅᓪᓗᑎᑦ ᑕᒪᒃᑯᓂᖓ 

ᐱᕙᓪᓕᐊᖕᒪᑕ.  

 

ᐊᒃᑐᐃᓂᖃᖃᑦᑕᕐᒪᑕ ᑕᒪᒃᑯᐊ ᑐᒃᑐᓂᑦ ᕿᑎᕐᒥᐅᓂ. ᐅᖃᖅᖢᓂ ᑖᓐᓇ ᒥᓂᔅᑕ ᑲᑎᓪᓗᒋᑦ $518,000.00 

ᑕᒪᒃᑯᓄᖓ ᐊᒪᕈᕐᓄᑦ ᐅᑭᑦᑎᓂᒃᑯᑦ ᐊᑭᓕᖅᓱᐃᖃᑦᑕᕐᓂᐊᕐᒪᑕ 2024-2025−ᒥ. ᑕᐃᒪᐃᑎᓪᓗᒍ 900 

ᖃᐅᔨᓴᖅᑕᐅᔪᒃᓴᐃᑦ ᐃᓚᙵᖅᑕᕕᓃᑦ ᑖᒃᑯᓄᖓ ᑐᓐᓂᖅᑯᑕᐅᓚᐅᖅᑐᑦ ᐅᓄᕐᓂᖅᐹᖑᒪᐅᖅᖢᑎᒡᓗ ᑕᒪᑐᒪᓂ 

ᐊᕐᕌᒍ ᐊᑕᐅᓯᕐᒥᒃ. 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐅ ᓇᓗᓇᐃᖅᓯᔪᓐᓇᖅᐸ ᑖᒃᑯᓇᙶᖅᑐᑦ ᖃᔅᓯᑦ ᐊᑭᓕᐅᑕᐅᓚᐅᕐᒪᖔᑦ ᐊᖑᓇᓱᒃᑎᓄᑦ ᑕᐃᑲᓂ 

ᖁᕐᓗᖅᑐᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕐᓗᖅᑐᖅ ᐱᓗᐊᕐᓗᒍ 157 

ᖃᐅᔨᓴᖅᑕᐅᔪᒃᓴᓂᑦ ᐅᑭᓂᑯᓂᒃ ᐱᑎᑕᐅᓚᐅᖅᑐᑦ.  

 

ᑕᐃᒃᑯᐊ ᐊᒪᕈᖅᑕᐅᔪᑦ ᑖᒃᑯᐊ ᑐᒃᑐᐃᑦ ᐃᓱᒫᓘᑎᒋᑎᓪᓗᒃᑯᑦ ᑕᐅᕙᓃᑦᑐᑦ $900 ᐊᑕᐅᓯᖅ ᐊᒪᕈᖅ, 

$140,000.00 ᐊᑭᓕᐅᑎᒋᔭᐅᓚᐅᖅᑐᑦ ᐊᒪᕈᖅᑐᓄᑦ ᐊᖑᓇᓱᒃᑎᓄᓪᓗ. ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒃᑯᐊ ᑕᒪᓐᓇ 

ᖁᕐᓗᖅᑐᕐᒧᑦ ᐃᑲᔫᑕᐅᒃᑲᓐᓂᕐᒪᑦ ᐊᓯᖏᓐᓄᒡᓗ. ᐊᖑᓇᓱᒃᑏᓪᓗ ᐃᑲᔪᖅᖢᑎᑦ ᐅᓄᕈᓐᓃᖅᐹᓪᓕᖅᑎᑦᑎᓇᓱᒃᑎᓪᓗᑕ 

ᐊᒪᕈᕐᓂᒃ.  

 

ᑕᒪᓐᓇ ᐱᕐᔪᐊᒻᒪᕆᐊᓗᒃ ᑲᔪᓯᑦᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1304 - 6(2): ᐃᖅᑲᓇᐃᔭᖅᑎᑦᑕ ᐃᒡᓗᖁᑎᒃᓴᖏᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐅᑎᕐᕕᒋᒃᑲᓐᓂᕈᒪᓪᓗᒍ ᐊᐱᖅᑯᑎᒋᔭᐅᓚᐅᖅᑐᖅ ᐃᑉᐸᒃᓴᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑭᒃᑯᑐᐃᓐᓇᕐᓄᑦ, ᐋᒃᑲ.  

 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᖕᓄᑦ ᑐᕌᖓᔪᖅ. ᑖᓐᓇ ᐊᐱᖅᑯᑎᒋᔭᐅᖃᓯᐅᔾᔭᐅᓚᐅᖅᑐᖅ ᒥᓂᔅᑕᒧᑦ ᑭᓱᓂᒃ 

ᐊᑐᐊᒐᑦ ᐊᓯᔾᔨᖅᑕᐅ− ᐃᓗᓕᖏᑦ ᖃᓄᖅ ᐊᓯᔾᔨᖅᑕᐅᓂᐊᕐᒪᖔᑦ ᐊᒻᒪ ᐃᓗᓕᖃᐅᕐᓗᒍ.  

 

ᐊᖏᖃᑎᒋᙱᓐᓇᒃᑯ ᑖᓐᓇ ᑭᒡᒍᑎᒋᔭᐅᓚᐅᖅᑐᖅ. ᑕᖅᑲᒃᑯᐊ ᑕᑯᓐᓇᖅᑐᑦ ᐅᑯᐊᓗ ᑕᕝᕙᓂ ᐃᒃᓯᕚᖅᑐᑦ 

ᐅᖃᐅᓯᕆᔭᐅᓯᒪᓂᑰᖕᒪᑕ. ᑖᓐᓇ ᒥᓂᔅᑕᕆᔭᐅᔪᖅ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓗᒍ ᑖᓐᓇ ᑭᐅᒃᑲᓐᓂᖁᓪᓗᒍ 

ᖃᓄᐃᑦᑐᑦ ᐊᑐᐊᒐᑦ ᐃᓱᒪᒃᓴᖅᓯᐅᕈᑕᐅᒻᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᖦᖢᖓ ᑭᐅᔾᔪᑎᒋᓚᐅᖅᑕᓐᓄᑦ ᑖᓐᓇ 

ᐊᑐᐊᒐᖅ ᐱᓕᕆᐊᕆᔭᐅᕙᓪᓕᐊᓕᓚᐅᖅᑐᖅ ᕿᒥᕐᕈᓇᒃᑕᐅᓂᖓ ᐊᑕᐅᓯᐅᙱᑦᑐᓂᒃ ᐃᓗᓕᖃᐅᕐᒪᑦ.  

 

ᓄᑖᙳᕆᐊᖅᑎᑕᐅᓂᐊᖅᖢᓂᓗ ᑕᐃᒃᑯᐊ ᐊᑭᑦᑐᕋᐅᑎᓂᒃᑯᑦ ᐋᖅᑭᒃᓱᖅᑕᐅᖃᑦᑕᖅᑐᑦ ᓈᓴᐅᑏᑦ ᐊᒻᒪᓗ ᓇᓕᐊᒃ 

ᐃᖅᑲᓇᐃᔮᑦ ᐃᓛᒃ, ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔪᓐᓇᕐᓂᐊᕐᒪᖔᑦ ᐃᖅᑲᓇᐃᔭᖅᑏᒡᓗ ᐃᒡᓗᒃᓴᖏᑦ ᐊᒻᒪᓗ ᖃᓄᖅ 

ᐊᒃᑐᐃᓂᖃᕐᓂᐊᕐᒪᖔᑦ ᓄᓇᕗᑦ ᓯᓚᑖᓂ ᐃᖅᑲᓇᐃᔭᖅᑎᑎᓪᓗᑕ. ᐊᒻᒪ ᖃᓄᕐᓗ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᖕᓂᒃ ᐅᓄᒃᑲᓐᓂᖅᑐᓂᒃ ᐱᔪᓐᓇᕐᓂᐊᕐᒪᖔᖅ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ, ᐃᓚᒋᐊᕈᑏᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᓂᕆᐅᒃᐳᖓ ᑖᒃᑯᓂᖓ ᐅᖃᐅᓯᖃᒃᑲᓐᓂᕐᓂᐊᕋᑦᑕ. ᐊᒻᒪ ᑕᕝᕙᓂ 

ᓇᓗᓇᐃᓚᐅᖅᓯᒪᒻᒥᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᖕᓄᑦ.  

 

ᑕᐃᒃᑯᐊ ᐃᑲᔫᑏᑦ ᓲᕐᓗᒃ ᐅᓄᙱᓐᓂᖅᐹᓂᒃ ᑕᖅᑭᑕᐅᒫᖅᓯᐅᑏᑦ ᐊᑭᓕᖅᓱᖅᑕᐅᓂᖏᑦ ᐅᖃᐅᓯᕆᖃᑦᑕᖅᓯᒪᔭᒃᑲ 

ᐃᒃᑯᐊ ᐃᓚᖏᑦ ᐆᒻᒪᖅᑯᑎᓂᒃ ᑮᓇᐅᔭᖅᑐᕈᑎᓂᒃ ᐃᓚᓕᐅᔾᔨᓯᒪᖕᒪᑕ ᐃᓚᖏᓪᓗ ᐋᒃᑲ. ᑕᒪᒃᑯᐊ 

ᑮᓇᐅᔭᖅᑐᕈᑎᒃᑲᓐᓃᑦ ᐃᓱᒪᒋᔭᐅᙱᒻᒪᑕ. ᐅᓄᙱᓐᓂᖅᐹᙳᖅᑎᑕᐅᓯᒪᔪᑦ.  



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

28 

 

ᐅᓪᓗᒥ ᑖᓐᓇ ᒥᓂᔅᑕ ᖃᓄᖅ ᑕᒪᑐᒥᖓ ᐃᓱᒪᖃᕐᒪᖔᑦ? ᑐᑭᓯᔪᒪᓪᓗᖓ. ᑕᖅᑭᑕᒫᖅᓯᐅᑎᓂᒃ ᐃᒡᓗᓄᑦ 

ᐊᑭᓕᕆᐊᖃᕋᑦᑕ ᐃᓚᖏᑦ ᐆᒻᒪᖅᑯᑏᑦ ᐊᑭᖏᖕᓂᒃ ᐃᓚᖃᖅᖢᑎᑦ ᐃᓚᖏᓪᓗ ᐋᒃᑲ. ᖃᓄᐃᑦᑐᓂᒃ 

ᐸᕐᓇᐅᓯᐅᖅᐸᓪᓕᐊᕕᓯ ᑕᐃᒃᑯᐊ ᑕᖅᑭᑕᒫᖅᓯᐅᑏᑦ ᐃᒡᓗᓄᑦ ᐊᑭᓕᐅᑎᒋᔭᐅᖃᑦᑕᖅᑐᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᑕᒪᑐᒥᖓ ᓂᓪᓕᐅᑎᖃᐃᓐᓇᕐᒪᑦ.  

 

ᐄ’, ᐃᓱᒫᓘᑎᒋᔭᕗᑦ ᖃᓄᖅᑑᕈᑎᒋᔭᕆᐊᖃᖅᖢᑎᒃᑯᓪᓗ. ᑖᓐᓇᓗ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᑕᒪᑐᒥᖓ 

ᓴᖅᑭᑎᑦᑏᓐᓇᕐᒪᑦ. ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕕᑉᐳᓪᓗ ᒐᕙᒪᓕᒫᑦ, ᐃᓛᒃ, ᒐᕙᒪᒃᑯᑦ ᐱᓕᕆᕕᓕᒫᖏᓐᓂᒃ. ᓱᓕ 

ᑕᒪᓐᓇ ᕿᒥᕐᕈᓇᒃᐸᓪᓕᐊᔭᕗᑦ ᖃᓄᕐᓗ ᐋᖅᑭᖕᓂᐊᕐᒪᖔᑦᑎᒃᑯᑦ. ᖃᓄᖅᑑᕈᑎᒃᓴᖃᙱᑦᑐᖓ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖃᐅᔨᒐᓗᐊᖅᖢᖓ ᖃᓄᖅᑑᕈᑎᒃᓴᖅᓯᐅᙱᑦᑐᖓ ᒫᓐᓇ. 

ᖃᓄᖅ ᐃᓱᒪᒋᖕᒪᖔᒍ ᐃᑲᔪᖅᓱᕐᒪᖔᒍᓪᓗ ᑐᑭᓯᒃᑲᓐᓂᕈᒪᖅᑲᐅᔪᖓ.  

 

ᐅᖃᖅᑏ, ᑖᓐᓇᖃᐃ ᒥᓂᔅᑕ ᑮᓇᐅᔭᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᐸ ᑕᐃᒃᑯᐊ ᐃᖅᑲᓇᐃᔭᖅ 

ᐃᑲᔫᓯᐊᖅᑖᖃᑦᑕᙱᑦᑐᑦ ᐱᓪᓗᒋᑦ? ᐊᒻᒪᓗ ᑖᓐᓇ ᓄᑖᙳᕆᐊᖅᑎᑕᐅᓂᐊᕐᒪᖔᑦ?  

 

ᐅᑕᖅᑭᑦᑎᐊᖅᑐᑯᓘᖕᒪᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᕐᕌᒍᓪᓗᐊᖅ ᐅᖓᑖᓄᓪᓗ ᐅᑕᖅᑭᓕᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓗᐊᕌᓗᒃ. ᐃᖅᑲᓇᐃᔭᖃᑎᒋᓯᒪᔭᕗᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᖃᓄᖅ ᐋᖅᑭᒍᓐᓇᕐᒪᖔᑦᑎᒃᑯᑦ. ᐃᓱᒪᓕᐅᕈᑎᒋᔭᐅᕌᓂᒃᐸᑦ 

ᐃᓚᒋᔭᐅᖃᑕᐅᓂᐊᕋᑦᑕ ᐃᓱᒪᓕᐅᕈᑎᒋᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 1305 - 6(2): ᑕᕝᕚᑭᒧᑦ ᒪᓕᒐᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓛᒃᑯᑦ ᐃᓘᓐᓇᓯ. ᐅᓇ ᐊᐱᖅᑯᑎᒋᔪᒪᔭᕋ ᑕᕝᕚᑮᑦ 

ᓯᒡᒐᓕᐊᖅᑐᕐᓂᕐᒧᓪᓗ ᑖᓐᓇ ᑐᕌᖓᔪᖅ. ᐊᒃᓱᕈᕋᓱᐊᖅᖢᖓ ᖃᓄᖅ ᐃᒃᑯᐊ 1 ᒦᑕ ᖃᓄᑎᒋ ᑖᓐᓇ 

ᐅᖓᓯᒃᑎᒋᔭᕆᐊᖃᕐᒪᖔᑦ. 9 ᒦᑕᔅ 4.5 (ᑐᑭᓕᐅᖅᑕᖅ) ᐊᓐᓂᑭᑦᑐᖅᓯᐅᑎᑐᑦ (ᑐᑭᓕᐅᖅᑕᐅᔪᓐᓃᖅᑐᖅ) ᑕᑭᓂᓕᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᓪᓗᒍ 2023-2024. ᐱᖁᔭᕐᔪᐊᖅ ᑕᕝᕚᑭᓕᕆᓂᕐᒧᑦ ᐊᒻᒪᓗ 

ᒪᓕᑦᑎᑦᑎᓂᖅ ᑖᔅᓱᒥᖓ ᐱᖁᔭᕐᔪᐊᕐᒥᒃ ᐃᖅᑲᓇᐃᔭᖃᑎᒋᔪᒪᓚᐅᖅᑕᑦᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂᒡᓗ ᐋᖅᑭᒋᐊᖅᑕᐅᓗᒋᑦ ᑖᒃᑯᐊ ᑕᕝᕚᑮᑦ ᓯᒡᒐᓕᐊᖅᑐᕐᓂᕐᒧᓪᓗ ᐱᖁᔭᕐᔪᐊᑦ.  

 

ᒥᓂᔅᑕ ᑐᑭᓯᔪᒪᓪᓗᒍ ᑕᒪᓐᓇ ᓯᕗᒧᐊᒃᐸᓪᓕᐊᒻᒪᖔᖅ ᖃᓄᑎᒋ. ᐊᒻᒪᓘᓐᓃᑦ ᐃᖅᑲᓇᐃᔮᕆᔭᐅᕙᓪᓕᐊᒻᒪᖔᖓ? 

ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᖕᒪᑦ. 

ᒫᓐᓇ ᑖᓐᓇ ᐱᖁᔭᕐᔪᐊᖅ ᐱᓪᓗᒍ, ᐅᔾᔨᕈᓱᒃᑎᑦᑎᓇᓱᒃᐸᓪᓕᐊᔪᒍᑦ ᐊᒻᒪᓗ ᓴᓇᕐᕈᑎᒃᓴᐃᑦ ᑕᒪᒃᑯᐊ 

ᐊᑐᐃᓐᓇᕈᖅᑎᒃᓯᒪᓪᓗᑎᒃᑯᑦ ᓄᓇᕗᒻᒧᑦ. 

 

ᐊᑐᓕᖅᑎᑦᑎᓂᖅ ᑖᓐᓇ ᓵᙵᓗᐊᙱᑕᕗᑦ ᑭᓯᐊᓂ ᓄᓇᕗᒻᒥᐅᑦ ᐊᑐᓕᖅᑎᑦᑎᖁᔨᖕᒪᑕ. ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᒪᓕᒐᓕᕆᔨᒃᑯᓪᓗ ᐃᓛᒃ ᑕᐅᕗᖓᓕᒫᖅ ᐱᓕᕆᐊᕆᓯᒪᔭᕗᑦ. ᑭᓯᐊᓂ 

ᓯᕗᒧᐊᒃᐸᓪᓕᐊᓂᖓ ᑲᑦᑑᒪᓗᐊᖅᑐᑦ. ᐊᑐᓕᖅᑎᑦᑎᓂᖅ ᖃᓄᖅ ᐱᓕᕆᐊᕆᔭᐅᒃᐸᑦ ᑕᒪᓐᓇ ᑲᒪᒋᓯᒪᔭᕗᑦ. ᒪᑯᐊᓗ 

ᒫᓐᓇ ᐊᑐᖅᑕᑦ ᐊᑐᓕᖅᑎᑦᑎᓂᖅ ᐊᒃᓱᕉᑎᒋᔭᐅᓂᖓᓗ. ᓄᑖᑦᑎᐊᒻᒪᕆᐊᓗᖕᓂᒃ ᐋᖅᑭᒃᓯᙱᒃᑲᓗᐊᕐᓗᑕ ᑕᕝᕚᑮᑦ 

ᓱᕐᕋᖕᓇᖅᑐᓪᓗ ᐱᓪᓗᒋᑦ.  

 

ᐃᖅᑲᓇᐃᔮᕇᓐᓇᖅᑕᕗᑦ ᐊᒻᒪᓗ ᐅᔾᔨᖅᓱᑦᑎᑦᑎᒃᑲᓐᓂᕋᓱᖕᓂᖅ ᖃᐅᒃᐸᑦ ᐱᒋᐊᕐᓂᐊᕐᒪᑦ. ᐊᒻᒪᓗ ᓂᕆᐅᒃᐳᒍᑦ 

ᓄᓇᕗᒻᒥᐅᑦ ᐃᓕᑉᐹᓪᓕᕐᓂᐊᕐᓂᖏᓐᓂᒃ ᑕᒪᓐᓇ ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᓇᓂ ᐅᓂᒃᑳᓂ ᐱᓕᒻᒪᒃᓴᐃᓂᖅ ᐃᓕᓐᓂᐊᕐᓂᓕᕆᓂᕐᓗ ᑕᕝᕗᖓ 

ᐃᓕᖃᓯᐅᔾᔭᐅᓯᒪᓚᐅᕐᒪᑦ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ ᐃᓅᓯᖃᑦᑎᐊᖅᑐᓕᕆᔩᓪᓗ ᐱᖁᔭᕐᔪᐊᖅ 

ᐱᓪᓗᒍ. ᐊᒻᒪᓗ ᓄᖅᑲᖅᐸᓪᓕᐊᓂᖅ ᖃᐅᔨᒪᓪᓗᑕ 20198−ᖑᑎᓪᓗᒍ 51% ᓄᓇᕗᒻᒥᐅᑦ 12-ᒥᒃ ᐊᕐᕌᒍᖃᖅᑐᑦ 

ᐱᒋᐊᕐᓗᒍ 19−ᒧᑦ ᓯᒡᒐᓕᐊᖃᑦᑕᖅᓯᒪᔪᕕᓃᑦ ᓯᒡᒐᓕᐊᖅᑐᓂᓪᓗ ᖃᓂᒃᓴᖃᑦᑕᖅᑐᕕᓃᑦ. 

 

ᐄ’, ᐃᖅᑲᓇᐃᔮᕆᔭᐅᓯᒪᔪᑦ ᒪᑯᐊ ᐃᓕᓐᓂᐊᕈᑎᒃᓴᐃᑦ ᑕᒫᓂ ᓄᓇᕗᒻᒥ. ᖃᐅᔨᔪᒪᔪᖓ ᖃᓄᖅ ᐃᓕᓴᐃᔩᑦ 

ᐃᓚᐅᑎᓚᐅᕐᒪᖔᖏᑦ ᐊᒻᒪᓗ ᖃᓄᖅ ᐃᓛᒃ, ᒪᒃᑯᑦᑐᓄᑦ ᐃᓕᓴᐃᔨᐅᓂᖏᑦ ᐱᓪᓗᒋᑦ ᖃᓄᖅ ᑕᒪᒃᑯᓂᖓ 

ᓯᒡᒐᓕᐊᖅᑐᕐᓂᕐᒧᑦ ᓄᖅᑲᖓᔪᓐᓇᕐᓂᖅ ᒥᒃᓵᓄᑦ ᐃᓕᓐᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᐄ’, ᑖᓐᓇ ᐊᐱᖅᑯᑎᒃᓴᑦᑎᐊᕙᒃ 

ᐃᓚᒋᔭᐅᖃᑕᐅᑎᓪᓗᒋᑦ ᐃᓕᓴᐃᔩᑦ. ᐱᓕᒻᒪᒃᓴᐃᓂᖅ ᖃᐅᔨᒪᔭᑦᑎᓐᓂᓪᓗ ᑕᐅᖅᓰᖃᑎᖃᕐᓂᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ ᐊᓯᖏᒡᓗ, 16 ᓄᓇᓕᖕᓂ ᑭᒡᒐᖅᑐᐃᔩᑦ ᑲᑎᒪᑎᑕᐅᓚᐅᖅᓯᒪᖕᒪᑕ. 

ᐊᒻᒪᓗ ᐃᓅᓕᓴᐃᔩᑦ ᒫᑦᓯᐅᓚᐅᖅᑐᒥ.  

 

ᐱᓕᕆᐊᕆᔭᐅᕈᓘᔭᖅᑐᖅ ᑕᕝᕚᑮᑦ ᒥᒃᓵᓄᑦ ᐅᓄᕈᓘᔭᖅᑐᑦ ᑕᕝᕚᑮᑦ ᓱᕐᓇᖕᓇᖅᑐᓄᓪᓗ ᑐᕌᖓᔪᑦ. 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᑕᐃᒃᑯᓄᖓ ᐳᓛᕆᐊᖃᑦᑕᖅᑐᑦ ᓄᖅᑲᖅᐸᓪᓕᐊᓂᕐᒧᓪᓗ ᐃᑲᔫᑏᑦ. ᓱᓕ 

ᐱᓕᕆᐊᒃᓴᕗᑦ ᐊᒥᓱᑲᓪᓚᐃᑦ. ᐃᓕᓐᓂᐊᕐᕖᑦ ᐃᓕᓴᐃᔩᓪᓗ ᐅᑯᐊ ᐃᓚᓕᐅᑎᔭᕆᐊᖃᖅᑐᑦ, ᐅᑯᐊ 

ᐱᓕᕆᐊᕆᔭᕆᐊᖃᖅᑕᕘᓚᓃᑦᑐᑦ ᓱᓕ.  

 

ᑖᒃᑯᑎᒎᓇᖅ ᐱᕙᓪᓕᐊᔪᑦ ᐊᖅᑯᑎᒋᓗᑎᒃᑯᑦ ᐅᓄᖅᑐᐊᓗᖕᓄᑦ ᑕᑯᔭᐅᓂᐊᖅᑐᑦ. ᖃᐅᔨᒪᓂᐊᕐᒪᑕ ᓯᒡᒐᓕᐊᑦ 

ᐅᓗᕆᐊᓇᕐᓂᖓᑦ ᐊᓯᖏᓪᓗ ᓯᒡᒐᓕᐊᖅᑐᖅᑕᖏᓐᓂᒃ ᐃᓯᐊᕿᕐᓗᖏᖕᓂᒃ ᓂᐅᖅᑲᕐᓂᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓂᖏᑦ ᐊᒃᓱᐊᓗᒃ ᐱᒻᒪᕆᐅᖕᒪᑦ ᑕᒪᓐᓇ, 

ᐊᒃᓱᐊᓗᒃ ᐅᐱᒍᓱᓚᐅᖅᓯᒪᒐᒪ ᓯᕗᓕᖅᑎᐅᒪᐅᖅᓯᒪᖕᒪᑦ ᐊᓕᐊᓇᐃᑦ ᐊᒻᒪᓗ ᑐᓂᖅ ᑕᐃᒻᒥ 

ᖁᕕᐊᓱᒍᑎᖃᖅᑎᓪᓗᒋᑦ ᑕᐃᒃᑯᐊ ᓯᒡᒐᓕᐊᕐᒧᑦ ᓄᖅᑲᖅᐸᓪᓕᐊᓂᕐᒧᑦ ᑕᒪᒃᑯᐊ ᐃᑲᔪᕈᑏᑦ ᑲᒪᒋᔭᐅᑎᓪᓗᒋᑦ. 

ᑕᖅᑲᒃᑯᓂᖓ ᐃᓕᓴᐃᑎᓪᓗᒋᑦ ᐊᕗᖓᐃᔨᔪᓐᓇᒻᒪᕆᖕᒪᑦ. ᑕᖅᑲᒃᑯᐊ ᓯᒡᒐᓕᐊᖅᑐᖅᑐᑦ ᐳᔪᐊᓂᒃ ᓴᐃᖃᑦᑕᖁᓇᒋᑦ.  

 

ᐅᖃᖅᑏ ᑖᒃᑯᓂᖓ ᑐᓴᕈᒪᓪᓚᕆᑦᑐᖓ ᓯᕗᓂᒃᓴᑦᑎᓐᓄᑦ ᑕᑯᔪᒪᓪᓗᖓ ᖃᓄᐃᑦᑐᓂᒡᓗ 

ᖃᓄᐃᓕᐅᖅᑐᖃᓕᕐᒪᖔᖅ ᓄᓇᖅᑲᑎᒋᙱᑕᑦᑎᓐᓂ ᑕᖅᑲᒃᑯᐊ ᓯᒡᒐᓕᐊᖅᑐᖃᑦᑕᓕᖁᓇᒋᑦ. ᓄᓇᕐᔪᐊᕐᒥ 

ᓄᓇᓕᕐᔪᐊᑦ ᑲᑎᒪᔨᖏᑦ ᐊᕐᕌᒍᐃᑦ ᐊᒥᓱᑲᓪᓚᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᓴᖅᑭᑦᑎᓚᐅᕐᒪᑕ 

ᓯᒡᒐᓕᐊᖅᑐᖃᑦᑕᖁᔨᓚᐅᖅᓯᒪᙱᑦᑐᑦ.  

 

2008-ᖑᒃᐸᑦ ᓯᒡᒐᓕᐊᓂᒃ ᑕᕝᕚᑭᓂᒃ ᓂᐅᕕᐊᒃᓴᖃᕈᓐᓇᐃᓪᓕᓚᐅᖅᓯᒪᖕᒪᑕ. ᐲᖅᑕᐅᓯᒪᓕᖅᑐᖅ ᑕᐃᓐᓇ ᒪᓕᒐᖅ. 

ᑭᓯᐊᓂ ᑲᑉᐱᐊᓱᙱᖦᖢᑎᑦ ᓯᕗᒧᐊᓪᓚᕆᓚᐅᖅᓯᒪᖕᒪᑕ ᓯᒡᒐᓕᐊᖅᑐᖃᑦᑕᖅᑐᑦ ᐅᓄᖅᑐᐊᓗᐃᑦ ᐅᓄᕐᒪᑕ ᐃᓄᐃᑦ 

ᓄᓇᕗᒻᒥ ᐱᒻᒪᕆᐅᖕᒪᑦ. ᓯᕗᓂᒃᓴᑦᑎᓐᓄᑦ ᑕᑯᔭᕆᐊᒃᓴᖅ ᑐᓴᕈᒪᑐᐃᓐᓇᖅᑐᖓ. 

 

ᑕᐃᒪᐃᑦᑐᓂᒃ ᐊᐅᓚᔾᔭᐃᔪᓐᓇᕐᒪᖔᑦ ᐃᓱᒪᒃᓴᖅᓯᐅᕈᑎᖃᕐᒪᖔᔅᓯ ᑕᐃᒪᐃᑦᑐᓂᒃ ᐊᐅᓚᔾᔭᐃᓂᕐᒥᒃ? ᖃᔅᓯᓂᒃ 

ᐅᑭᐅᖃᕐᓗᑎᑦ ᓂᐅᕕᕈᓐᓇᖅᓯᒻᒪᖔᑕ ᑕᐃᒪᐃᑦᑐᓂᒃ, ᐊᕐᕌᒍᓂᑦ 19, 21, 22, 23−ᓄᑦ ᑖᒃᑯᐊ ᐊᕐᕌᒍᖃᖅᑐᑦ 

ᑕᐃᒪᓐᓇ ᕿᑐᕐᖓᖃᖅᑐᑦ ᓱᐴᖅᑐᖃᑦᑕᓕᖁᓇᒋᑦ ᐊᓯᖏᒡᓘᓐᓃᑦ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᓕᖅᑐᖅ) ᐊᐱᖅᑯᑎᒃᑎᐊᕙᒃ.  

 

ᒪᓕᒡᓗᒍ ᑖᒃᑯᐊ ᑕᕝᕙ ᓇᓖᕌᕈᑦ ᐊᑐᖅᑕᐅᔪᓐᓇᕐᒥᔪᑦ. ᓴᖅᑭᑕᐅᓗᓂ ᑲᑎᒪᔾᔪᑎᓄᑦ ᑭᓯᐊᓂᓕ ᒫᓐᓇᐅᔪᑦ 

ᐊᐅᓪᓗᑎᙱᑕᕗᑦ ᐱᓕᕆᕕᑦᑎᓐᓂ ᑖᓐᓇ ᐃᓱᒪᒋᙱ− ᐃᓛᒃ, ᐊᐅᓪᓗᑎᙱᑦᑕᕗᑦ. ᐊᑐᓕᖅᑎᑦᑎᕙᓪᓕᐊᓂᕐᒥᓪᓕ 

ᐊᐅᓪᓗᔾᔨᒐᑦᑕ ᑕᕝᕚᑮᒡᓗ ᓯᒡᒐᓕᐊᖅᑐᖃᑦᑕᖅᑐᓪᓗ ᑕᐃᒪᐃᑦᑐᓂᒃ ᐱᖁᔭᕐᔪᐊᖓ ᐊᑐᖅᖢᒍ ᐊᒃᓱᑲᓪᓚᒃ 

ᓄᓇᕗᒻᒥᐅᑦ ᐋᓐᓂᐊᖅᑕᐅᖃᑦᑕᕐᒪᑕ ᓯᒡᒐᓕᐊᖅᑐᖃᑦᑕᕐᓂᒃᑯᑦ ᓱᐴᖅᑐᖃᑦᑕᕐᓂᒃᑯᑦ ᐊᒻᒪ ᓱᐴᖅᑐᖅᑕᐅᔪᐃᑦ 

ᐳᔪᐊᓄᑦ ᓇᐃᑎᑕᐅᔪᑦ ᑕᒪᒃᑯᐊ ᐊᒃᓱᐊᓗᒃ ᐅᓗᕆᐊᓇᕐᒪᑕ ᓱᕈᓰᓪᓗ ᐱᓗᐊᖅᑐᒥᒃ ᓄᑕᕋᓛᑦ. 

 

ᐊᒻᒪ ᑕᒪᒃᑯᐊ ᓱᐴᖅᑐᖅᑐᒥᒃ ᐳᔪᖓᓂᒃ ᓇᐃᖃᑦᑕᖅᑐᑦ ᑕᐃᒪᓐᓇ ᐃᓕᖅᑯᓯᓪᓚᕆᐅᙱᒻᒪᑦ ᑕᒪᓐᓇ ᓱᐴᖅᑐᕐᓂᖅ 

ᐱᖁᔭᕐᔪᐊᖅᑎᒍᑦ ᑕᐃᒪᓐᓇ ᓇᓗᓇᐃᖅᑕᐅᕗᑦ. ᑕᐃᒪ ᖁᕕᐊᓱᒍᑎᖃᕐᓗᑎᑦ ᑕᐃᒪᐃᑦᑐᓂᒃ ᑕᑯᒑᖓᒥᒃ ᓄᓇᓖᑦ 

ᒐᕙᒪᒃᑯᖏᓐᓂ ᑲᑎᒪᔨᕋᓛᓂᒃ ᑕᑯᔭᕌᖓᑦᑕ ᓯᕗᒧᐊᑦᑎᐊᖃᑦᑕᖅᑐᑦ.  

 

ᑖᒃᑯᐊ ᕿᒥᕐᕈᓇᒡᓗᒋᑦ ᓲᕐᓗᒃ ᐃᖃᓪᓕᐊᖅᑎᓪᓗᒋᑦ ᓂᔾᔾᔮᑎᑦᑎᑎᓪᓗᒋᓪᓗ ᑕᖅᑲᒃᑯᓇᙵᑦ ᑕᖅᑲᒃᑯᐊᖏᓛᒃ 

ᐃᓕᓐᓂᐊᖅᑎᑕᐅᓪᓗᑎᒃ. ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᖁᔭᒋᑦᑎᐊᖅᐸᒃᑲ ᑕᖅᑲᒃᑯᐊ ᐊᓯᔾᔩᔪᓐᓇᕐᒪᑕ ᓄᓇᓖᑦ 

ᐃᓗᐊᓂ. ᐃᓕᖅᑯᓯᐅᙱᒻᒪᑦ ᓯᒡᒐᓕᐊᖅᑐᖃᑦᑕᕐᓂᖅ ᓱᐴᖅᑐᖃᑦᑕᖅᑕᐃᓕᒪᑎᓐᓇᓱᒡᓗᒋᑦ ᓄᖅᑲᕈᓐᓇᖁᓪᓗᒋᓪᓗ 

ᓄᖅᑲᕈᒪᓕᕌᖓᑕ. 

 

ᐃᖅᑲᐃᑎᑦᑎᕗᖓ ᐅᓪᓗᒥ ᑕᖅᑳᓂ ᓴᖅᑭᔮᖅᑎᑦᑎᓂᐊᕐᒥᒐᑦᑕ ᐃᓯᕆᐊᕐᕕᖕᒥ ᑕᐃᑲᓂᓗ 

ᐱᖁᑎᕈᓘᔭᖅᑕᖃᕐᓂᐊᕆᓪᓗᓂ ᑲᒪᔨᓂᒃ ᑎᒍᔭᐅᔪᓐᓇᕐᓂᐊᖅᑐᖅ ᓂᕈᐊᖅᑎᒋᕕᓯᒪᔭᔅᓯᖕᓄᑦ ᓄᓇᖁᑎᔅᓯᖕᓄᑦ 

ᐅᑎᖅᑎᑦᑐᓐᓇᕐᓂᐊᕋᔅᓯᐅᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᒋᔅᓯ ᐃᓛᒃ, ᐊᐱᖅᓱᕐᓇᖅ ᑖᓐᓇ ᐃᓱᓕᖕᒪᑦ. 7, ᑎᑎᖅᑲᑎᒍᑦ 

ᐊᐱᖅᑯᑏᑦ. 8, ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 9, ᒪᑐᐃᖅᓯᔾᔪᑎᓂᑦ ᐅᖃᐅᓰᑦ. 10, ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. 11, ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᐅᓚᐅᖅᑐᓄᑦ. 12, ᑲᑎᒪᔨᕋᓛᑦ 

ᑲᑎᒪᔨᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 046 - 6(2): ᐅᓂᒃᑳᓕᐊᖅ ᕿᒥᕐᕈᔭᐅᓂᖓᓄᑦ 2023-2024 ᑭᒃᑯᓕᒫᑦ 

ᑮᓇᐅᔭᖁᑎᒋᔭᖏᑦ ᓄᓇᕗᑉ ᐃᓗᐊᓂ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᓂᒃᑳᓂᒃ ᓴᖅᑭᑦᑎᓪᓗᖓ 

ᕿᒥᕐᕈᓚᐅᖅᑎᓪᓗᒋᑦ 2023-2024 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂ ᓄᓇᕗᒻᒥ.  

 

ᑖᒃᑯᐊ ᐊᐅᓚᑦᑎ− ᐃᓛᒃ ᑲᑎᒪᔨᕋᓛᑦ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᑦ ᑲᑎᒪᔾᔪᑎᖃᓚᐅᕐᒪᑕ ᑮᓇᐅᔭᖅᑐᕈᑎᕕᓂᖏᓐᓂ 

ᕿᒥᕐᕈᓇᓚᐅᖅᖢᑎᑦ 2023 ᑕᕝᕙᓂ ᒪᓕᒐᓕᐅᕐᕕᒻᒥ ᑕᕝᕙᓂ ᑕᓚᕖᓴᒃᑯᑦ ᓴᖅᑭᔮᖅᖢᑎᑦ ᓈᓚᖕᓂᖃᖅᖢᑎᑦ 

ᑲᑎᒪᓚᐅᖅᑐᑦ. ᑕᖅᑲᐅᖓᓗ ᒪᑐᐃᖓᓪᓗᓂ ᐳᓛᕆᐊᖅᑕᐅᔪᓐᓇᖅᖢᓂ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᓈᓚᖕᓂᖃᓚᐅᖅᑐᑦ ᒪᐃ 1, 2025−ᒥ, 

ᑲᑎᒪᔾᔪᑎᖃᖅᖢᑎᒃ ᓄᑕᐅᓂᖅᐹᓂᒃ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᓵᓚᐅᖅᑐᓂᒃ.  

 

ᑲᑎᒪᔨᕋᓛᑦ ᓈᓚᖕᓂᖃᓚᐅᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐊᒻᒪ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓚᐅᖅᖢᑎᒃ 

ᓄᓇᕗᓕᒫᒥ.  ᑕᒪᓐᓇ ᓈᓚᖕᓂᖅ ᑕᖅᑲᒃᑯᓄᖓ ᒪᑐᐃᖓᓚᐅᖅᑐᑦ, ᐱᕙᓪᓕᐊᔪᓕᕆᔨᒃᑯᓪᓗ 

ᑕᐃᑲᓃᖃᑕᐅᓚᐅᖅᖢᑎᒃ ᐊᒻᒪ ᓈᓚᖕᓂᖓᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ ᑕᑯᒃᓴᐅᑲᐅᑎᒋᓚᐅᖅᓯᒪᓪᓗᑎᒃ. 

 

ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ. 

 

ᑲᑎᒪᔨᕋᓛᑦ ᓵᖓᓐᓃᖃᑕᐅᓚᐅᖅᑐᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᐊᒻᒪ ᐊᑕᐅᓯᐅᓐᖏᑦᑐᑦ 

ᑎᑎᕋᕐᕕᖓᓐᓂᓐᖔᖅᑐᑦ, ᐊᒻᒪ ᓄᓇᕗᑦ ᒐᕙᒪᒃᑯᓐᓂᒃ ᑭᒡᒐᖅᑐᐃᔪᑦ ᑮᓇᐅᔭᓕᕆᔨᒃᑯᓐᓂᒃ, ᐊᕙᑎᓕᕆᔨᒃᑯᓐᓂᒃ, 

ᐃᖅᑲᓇᐃᔭᖅᑐᓕᕆᔨᒃᑯᑦ, ᓄᓇᕗᒻᒥ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᐊᒻᒪ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ.  ᑲᑎᒪᔨᕋᓛᑦ ᖁᔭᓐᓇᒦᖅᐳᑦ ᑖᒃᑯᐊ ᖃᐃᓯᒪᔪᓐᓇᓚᐅᕐᒪᑕ. 

 

ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᖏᑦ ᖁᓕᓂᒃ ᐊᑐᓕᖁᔭᓕᐊᓕᒃ ᑐᕌᖓᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ, 

ᐊᑕᐅᓯᐅᓐᖏᑦᑐᓂᒃ ᐅᖃᐅᓯᖃᖅᖢᑎᒃ ᓈᓚᖕᓂᖃᖅᑎᓪᓗᒋᑦ ᐅᖃᐅᓯᕆᔭᐅᓚᐅᖅᖢᑎᒃ, ᐅᑯᐊ 

ᐃᓚᒋᔭᐅᖃᑕᐅᓪᓗᑎᒃ: 

 

• ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ ᑮᓇᐅᔭᑦ ᐊᐅᓚᑕᐅᓂᖏᑕ ᓴᖅᑭᔮᖅᑎᑕᐅᓂᖓ ᐃᓱᓕᑦᑕᕐᕕᖃᕐᓂᖏᓪᓗ; 

• ᑮᓇᐅᔭᑦ ᐃᓯᖅᑐᒃᓴᑦ 

• ᒐᕙᒪᐃᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᖅ; 

• ᑮᓇᐅᔭᑦ ᓇᓪᓕᐅᒃᑯᒫᕆᔭᐅᔪᑦ; 

• ᕿᑐᕐᖏᐅᖅᑎᑦᑎᓂᕐᒧᑦ ᑐᑭᒧᐊᕈᑏᑦ; 

• ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪ ᓄᓇᐃᑦ ᓱᕈᖅᓯᒪᔪᑦ ᐱᓕᕆᐊᕆᔭᐅᓂᖏᓐᓄᑦ 

ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖏᓐᓂᒃ ᐱᔭᕆᐊᑭᓪᓕᑎᑦᑎᔩᑦ; 

• ᓄᑖᑦ ᑮᓇᐅᔭᓕᕆᔾᔪᑏᑦ ᒪᓕᒐᖏᑦ; 

• ᑮᓇᐅᔭᓕᕆᔩᑦ ᐱᓕᕆᕕᐊᓂ ᓯᕗᓪᓕᐅᔾᔭᑦ ᖃᓄᐃᓕᐅᖅᐸᓪᓕᐊᓂᐅᔪᓪᓗ; ᐊᒻᒪ 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑖᑕ ᐱᓕᕆᐊᕆᕙᓪᓕᐊᔭᖏᑦ. 

 

ᐅᖃᖅᑏ, ᖃᐅᔨᒃᑲᐃᔪᒪᓪᓗᖓ ᑲᑎᒪᔨᕋᓛᑦ ᑐᒃᓯᕌᖃᕐᒪᑕ, ᑖᒃᑯᐊ ᒐᕙᒪᒃᑯᑦ ᐅᓂᒃᑳᑦᑎᐊᖅᓯᒪᔪᓂᒃ ᑭᐅᖁᓪᓗᒋᑦ 

ᐅᑯᓄᖓ ᐅᓂᒃᑳᓕᐊᕆᓯᒪᔭᑦᑎᓐᓄᑦ, ᒪᓕᒡᓗᒍ ᒪᓕᒐᖅ 91(5) ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᓐᓂ 

ᑎᑎᕋᖅᓯᒪᔪᖅ. 

 

ᑖᓐᓇᐅᓚᐅᖅᑎᓪᓗᒍ, ᐱᖁᔨᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ ᐱᔭᐅᖁᓪᓗᒋᑦ ᐊᒻᒪ ᑲᑎᒪᔾᔪᑎᒃᓴᓄᐊᖅᑕᐅᖁᓪᓗᒋᑦ 

ᐅᖃᓕᒫᖅᑕᐅᓯᒪᔪᑎᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓅᑦᑎᓯᒪᒻᒪᑦ ᐅᓂᒃᑳᓕᐊᖓ ᑲᑎᒪᔨᕋᓛᑦ ᒪᓕᒐᓕᐅᕐᕕᖕᒧᑦ 

ᐅᖃᓕᒫᖅᑕᐅᔪᕕᓂᖅᑎᑐᑦ ᐊᖏᖅᑕᐅᖁᓪᓗᒍ. ᐊᖏᖅᐱᓰ?  



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 404 - 6(2): ᐅᓂᒃᑳᖅ ᐱᔾᔪᑎᖃᖅᑐᖅ ᐱᕚᓪᓕᐅᑎᕕᓂᕐᓂᑦ ᐊᑭᓕᐆᑕᑦ ᒥᓂᔅᑐᓄᑦ 

ᐊᑖᒍᑦ ᒥᓂᔅᑕᐃᑦ ᐊᑐᐊᒐᖏᑕ ᑮᓇᐅᔭᐅᑉ ᐊᕐᕌᒍᐊᓄᑦ 31, ᒫᔾᔨ, 2022 (ᐊᕿᐊᕈᖅ, ᐸ) 

 

ᓴᖅᑭᑕᐅᔪᖅ ᑎᑎᖅᑲᒃ 405 - 6(2): ᐅᓂᒃᑳᖅ ᐱᔾᔪᑎᖃᖅᑐᖅ ᐱᕚᓪᓕᐅᑎᕕᓂᕐᓂᑦ ᐊᑭᓕᐆᑕᑦ ᒥᓂᔅᑐᓄᑦ 

ᐊᑖᒍᑦ ᒥᓂᔅᑕᐃᑦ ᐊᑐᐊᒐᖏᑕ ᑮᓇᐅᔭᐅᑉ ᐊᕐᕌᒍᐊᓄᑦ 31, ᒫᔾᔨ, 2023 (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᓴᖅᑭᑦᑎᔭᕆᐊᔅᓴᖅ ᒪᕐᕉᖕᓂᒃ 

ᐅᓂᒃᑳᓂᒃ: 2022-2023 ᐅᓂᒃᑳᖏᑦ ᐃᑲᔪᕈᑏᑦ ᒥᓂᔅᑕᓄᑦ, ᒥᓂᔅᑕᐅᑎᓪᓗᒋᑦ ᐊᑐᐊᒐᐃᑦ ᐊᑭᓕᖅᓱᖅᑕᐅᔾᔪᑎᖏᑦ 

ᒪᓕᓪᓗᒋᑦ ᐊᕐᕌᒍ ᐃᓱᓕᑦᑐᖅ ᒫᑦᓯ 31, 2022.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 406 - 6(2): 2023-2024 ᓄᓇᕘᑉ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑕ ᐊᕐᕌᒍᒧᑦ 

ᐅᓂᒃᑳᓕᐊᖏᑦ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᑖᓐᓇ 2023-2024 ᓄᓇᕗᑦ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᑦ ᐊᕐᕌᒍᑕᒫᖅᓯᐅᑎᖓᑕ ᐅᓂᒃᑳᖓ ᑭᐳᒨᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 407 - 6(2): 2023-2024 ᓄᓇᕘᑉ ᐱᕋᔭᒃᑕᐅᓂᑯᑦ ᐱᔨᑦᑎᖅᑕᐅᓂᖏᓄᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᖁᕕᐊᓱᑦᑐᖓ ᓴᖅᑭᑦᑎᔭᕆᐊᔅᓴᖅ 2023-

2024-ᒥ ᓄᓇᕗᒻᒥ ᐱᕋᔭᑦᑕᐅᖃᑦᑕᖅᑐᑦ ᐊᕐᕌᒍᓕᒫᖅᓯᐅᑎᓄᑦ ᐅᓂᒃᑳᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᓄᓇᓕᖕᓄᑦ ᐱᔨᑦᑎᖅᑎᒃᑯᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 408 - 6(2): 2023-2024 ᓄᓇᕘᑉ ᐳᓚᕋᑦᑐᓕᕆᓂᕐᒧᑦ ᒪᓕᒐᖅ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᑕᕝᕗᖓ ᑭᐳᒨᕈᓐᓇᕋᒃᑯ 

2023-2024 ᐳᓚᕋᑎᒃᑯᑦ ᐱᖁᔭᖓᑕ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᕼᐃᒃᔅ.  

 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 409 - 6(2): ᑎᑎᖅᑲᑦ ᐱᔭᕗᑦ ᒥᓂᔅᑐᖓᓂᒃ ᐋᓐᓂᐊᖅᑐᓕᕆᔨᒃᑯᑦ: ᑭᖑᓂᐊᒍᑦ 

ᑲᑎᒪᔨᕋᓛᖑᑐᐃᓐᓇᖅᑐᓄᑦ ᕿᒥᕐᕈᔭᐅᓂᖏᑕ 2025-2026 ᐸᕐᓇᒃᑕᐅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᖏᓄᑦ 

ᐱᓕᕆᕝᕕᐊᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᒃ ᓴᖅᑭᑦᑐᖓ ᐅᓪᓗᒥ, ᐃᒃᓯᕙᐅᑕᕆᔭᐅᓪᓗᖓ 

ᑲᑎᒪᑐᐃᓐᓇᖅᑎᓪᓗᒋᑦ ᑎᑎᕋᐅᓯᐊᕕᓃᑦ ᒥᓂᔅᑕᖓᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᐅᑎᓪᓗᒍ 

ᐊᐱᖅᑯᑕᐅᔪᓄᑦ ᑲᑎᒪᔾᔪᑎᒋᔭᐅᑎᓪᓗᒍ 2025-2026 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᑦ ᑲᑎᒪᑐᐃᓐᓇᖅᑎᓪᓗᒍ 

ᐅᑭᐅᖓᓂ 2025 ᒪᓕᒐᓕᐅᖅᑏᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕈᑎᔅᓴᓄᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕈᑎᔅᓴᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓖᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕆᐊᓕᕐᓂᖅ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐱᓕᕆᐊᖃᕐᓂᐊᕐᓗᑎᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᖓ ᑲᑎᒪᔨᕋᓛᑦ. ᑲᑎᒪᔾᔪᑎᒃᓴᖅ 

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐱᐅᓪ)(ᑐᓵᔨᑎᒍᑦ): (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᓂᐊᖅᑐᑦ ᑲᑎᒪᔨᕋᓛᑦ ᒪᓕᒐᒃᓴᓕᕆᔨᐅᔪᑦ 

1:30-ᒥ ᐅᓪᓗᒥ, 10-ᒧᐊᖅᐸᓪᓗ ᐅᓪᓛᒃᑯᑦ, ᔫᓐ 2-ᒥ.  

 

ᑲᑎᒪᔾᔪᑎᒃᓴᑦ, ᓇᒡᒐᔾᔭᐅ, ᔫᓐ 2, 2025-ᒥ, 1:30-ᒥ ᑲᑎᒪᒋᐊᕐᓗᑎ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 



ᐅᓪᓗᑐᐃᓐᓇᖅ, ᒪᐃ 30, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᓇᓱᐊᕈᓯᐅᑉ ᓄᙳᐊᓂ ᓄᙳᖃᑦᑎᐊᓂᐊᖅᐳᓯ. ᒪᓕᒐᓕᐅᕐᕕᒃ ᒪᑐᓯᒪᑲᐃᓐᓇᓂᐊᖅᐳᖅ 

ᓇᒡᒐᔾᔭᐅᖑᕋᓱᓐᓂᖓᓂ ᔫᓐ 2-ᒥ, 1:30-ᒥ ᐱᒋᐊᓛᕐᓗᑎᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᑦ 11:02ᒧᐊᖅᑎᓪᓗᒍ



 

 

ᐅᐃᒍᖓ − ᒪᐃ 30, 2025 

 

 

 

 

 

 

ᑲᑎᒪᔨᕋᓛᑦ  

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 

ᑮᓇᐅᔭᖅᑐᕈᑎᖏᓐᓂᓪᓗ 
 

ᐅᓂᒃᑳᓕᐊᑦ ᕿᒥᕐᕈᓇᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ 2023-2024 ᑮᓇᐅᔭᖅᑐᕈᑎᕕᓂᖏᓐᓂᒃ  

 

ᑐᒡᓕᐊᓂ ᑲᑎᒪᕐᔪᐊᕐᓂᖏᑦ ᐊᕐᕕᓂᓕᕆᔭᖏᑦ ᓄᓇᕗᒻᒥ ᒪᓕᒐᓕᐅᖅᑏᑦ 

2025 ᐅᐱᕐᖔᖅᓯᐅᑦ ᑲᑎᒪᕐᔪᐊᕐᓂᖅ 

 

ᐃᒃᓯᕙᐅᑕᖅ 

ᔪᐊᔾ ᕼᐃᒃᔅ 

ᐃᒃᓯᕙᐅᑕᐅᖃᑕᐅᔪᖅ 

ᐊᓕᒃᓵᓐᑐ ᓴᒻᒧᖅᑐᖅ 

ᑲᑎᒪᔨᕋᓛᖑᖃᑕᐅᔪᑦ 

ᐹᐱ ᐊᓇᕕᓗᑦ 

ᔮᓇᑦ ᐱᑦᓯᐅᓛᖅ ᐳᕉᔅᑐ 

ᔪᐃᓕ ᖃᐃᕐᓂᖅ 

ᒥᐊᓕ ᕿᓕᖅᑦᑎ 

ᐋᑕᒻ ᐋᕆᐊᒃ ᓚᐃᑦᓯᑑᓐ 

ᓵᓚᒪᓐ ᒪᓕᑭ 

ᑭᐅᕋᓐ ᓄᑕᕋᖅ 

ᔪᐊᓇ ᖁᐊᓴ 

ᔫᓯᐱ ᖁᒡᒋᐊᖅ 

ᔫ ᓴᕕᑲᑖᖅ 

ᑯᕋᐃᒃ ᓯᒪᐃᓚᑦ 

ᐱᒋᐊᕐᓂᖓ ᐊᒻᒪ ᒫᓐᓇᕈᓘᓚᐅᖅᑐᑦ ᐱᕙᓪᓕᐊᓯᒪᔪᕕᓃᑦ  
ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 46 ᓇᓗᓇᐃᖅᓯᓯᒪᕗᖅ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎ ᖃᓄᐃᑦᑐᓂᒃ ᐱᔭᒃᓴᖅᑖᖅᓯᒪᖕᒪᖔᖓᓂᒃ ᐱᔾᔪᑎᒋᓪᓗᒍ ᓄᓇᕗᑦ ᑮᓇᐅᔭᓕᕆᔾᔪᓯᖏᑦ.  

ᐱᖁᔭᕐᔪᐊᖅ ᐃᒪᓐᓇ ᐅᖃᖅᓯᒪᔪᖅ: 

 

“ᓄᓇᕗᒻᒧᑦ ᑕᒻᒪᖅᓯᒪᔪᖅᓯᐅᖅᑎ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ 

ᑮᓇᐅᔭᓕᕆᔾᔪᓯᕆᓚᐅᖅᑕᖏᓐᓂᒡᓗ ᑕᒻᒪᖅᓯᒪᔪᖅᓯᐅᖃᑦᑕᕐᓂᐊᖅᐳᖅ ᑮᓇᐅᔭᓕᕆᓐᓇᐅᑉ 

ᐊᕐᕌᒍᑕᒫᖓᓂ, ᒪᓕᒡᓗᒋᑦ ᑮᓇᐅᔭᓕᕆᔾᔪᓰᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᓕᒐᖏᑦ ᐊᒻᒪ 

ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐅᖃᑦᑕᕐᓂᐊᕐᓗᓂ ᖃᓄᐃᑦᑐᓂᒃ ᖃᐅᔨᓚᐅᕐᒪᖓᖅ 

ᑕᒻᒪᖅᓯᒪᔪᖅᓯᐅᖅᑎᓪᓗᒍ.” 

 

ᐅᖃᖅᓯᒪᖕᒥᔪᖅ ᑕᒻᒪᖅᓯᒪᔪᖅᓯᐅᑎ “ᓇᓗᓇᐃᖅᖃᑦᑕᕐᒥᓗᓂ ᐊᓯᓕᒫᖏᓐᓂᒃ ᑕᒻᒪᖅᓯᒪᔪᖅᓯᐅᕐᓂᕐᒥᓂᒃ 

ᖃᐅᔨᔭᓂ ᐊᑐᕐᓗᒍ ᐃᓚᕈᓯᐊ (1), ᑕᒻᒪᖅᓯᒪᔪᖅᓯᐅᖅᑎ ᐃᓱᒪᖃᕈᓂ ᑕᒪᓐᓇ ᖃᐅᔨᔭᐅᔭᕆᐊᖃᕐᓂᖓᓂᒃ 

ᒪᓕᒐᓕᐅᕐᕕᖕᒧᑦ.” 

 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᖅᑐᖅ ᓈᓴᐅᑎᓕᒃ 74 ᐃᒪᓐᓇ ᐅᖃᖅᓯᒪᔪᖅ: 

 

“ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᒪᓕᒐᓕᐅᕐᕕᐅᑉ 

ᓵᖓᓐᓄᐊᖅᑕᐅᔭᕆᐊᖃᖅᐳᑦ ᑎᓯᐱᕆ 31-ᒥ ᑐᖔᓂᓘᓐᓃᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐃᓱᓕᓚᐅᖅᑎᓪᓗᒍ ᐅᕝᕙᓘᓐᓃᑦ, ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊ ᐱᒋᐊᓚᐅᖅᑎᓪᓗᒍ 15 ᐅᓪᓗᑦ 

ᑐᖔᓂ.” 

 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᐊᐅᓚᑕᐅᓂᖏᓐᓄᑦ ᐅᖃᐅᓯᖅᑕᖅ ᓄᑕᐅᓂᖅᐹᓂ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓃᑦᑐᑦ ᐃᒪᓐᓇ ᐅᖃᖅᓯᒪᔪᑦ: 

 

“ᒪᓕᒐᓕᐅᕐᕕᒃ, ᐊᖅᑯᑎᓪᓗᒋᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 

ᑲᑎᒪᔨᕋᓛᑦ, ᐱᔭᒃᓴᖅᑖᖅᑎᑕᐅᓯᒪᕗᑦ ᕿᒥᕐᕈᓇᖕᓂᕐᒥᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓯᒪᔪᓂᒃ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᓈᒻᒪᓈᕆᓇᓱᒋᒍᑎᒃ ᐊᑐᓕᖁᔭᓕᐅᕐᓗᑎᒃ ᐱᐅᓯᒃᑲᓐᓂᖁᓪᓗᒋᑦ 

ᑮᓇᐅᔭᑦ ᐊᐅᓚᑕᐅᓂᖏᑦ, ᑮᓇᐅᔭᓕᕆᔾᔪᓯᕐᓂᒃ ᐅᓂᒃᑲᐅᓯᖃᕐᓂᖅ ᐊᒻᒪ ᖃᓄᖅ ᑮᓇᐅᔭᑦ 

ᐊᐅᓚᑕᐅᖃᑦᑕᕐᒪᖔᖏᑦ ᒐᕙᒪᒃᑯᓐᓄᑦ.  ᐊᐅᓚᑦᓯᔨᐅᔪᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᑖᒃᑯᐊ 

ᐊᑐᓕᖁᔭᐃᑦ ᕿᒥᕐᕈᓇᒃᑕᐅᓂᖏᓐᓂᒃ ᐊᒻᒪ ᐊᐅᓚᔾᔭᐃᒋᐊᕈᑎᒃ ᐊᑐᓕᕐᓗᓂᒋᑦ 

ᑕᐃᒪᐃᑦᑕᕆᐊᖃᕌᖓᒥᒃ.” 

 

2021-2022 ᓄᓇᕗᑦ ᑮᓇᐅᔭᖅᑐᕈᑎᕕᓂᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᓄᕕᐱᕆ 8, 2022−ᒥ.  

ᑲᑎᒪᔨᕋᓛᑦ ᑕᓚᕖᒃᑯᑦ ᓈᓚᖕᓂᖃᖅᑎᓪᓗᒋᑦ 2021-2022 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᐅᓂᒃᑳᑦ 

ᓴᖅᑭᑕᐅᓚᐅᖅᑐᑦ ᓯᑎᐱᕆ 21, 2023-ᒥ.  ᑲᑎᒪᔨᕋᓛᑦ ᑭᖑᕐᖓᓂ ᐅᓂᒃᑳᓕᐊᒥᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓚᐅᖅᑐᑦ ᒫᔾᔨ 5, 2024−ᒥ.  ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᑭᒡᒍᑎᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᐊᒃᑑᐸ 24, 2024-ᒥ. 

 

2022-2023 ᓄᓇᕗᑦ ᑮᓇᐅᔭᖅᑐᕈᑎᕕᓂᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᒪᐃ 30, 2024−ᒥ, 

ᐱᖁᔭᕐᔪᐊᖅᑎᒍᑦ ᐃᓱᓕᑦᑕᕐᕕᖓ ᖄᖏᖅᖢᓂᔾᔪᒃ ᑕᖅᑭᑦ ᑕᓪᓕᒪᑦ.  ᑲᑎᒪᔨᕋᓛᑦ ᑕᓚᕖᒃᑯᑦ 

ᓈᓚᖕᓂᖃᖅᑎᓪᓗᒋᑦ 2022-2023 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᑲᑎᒪᔾᔪᑕᐅᓚᐅᖅᑐᑦ ᓯᑎᐱᕆ 19-

20, 2024−ᒥ.  ᑲᑎᒪᔨᕋᓛᑦ ᑭᖑᕐᖓᓂ ᐅᓂᒃᑳᓕᐊᒥᓂᒃ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ 

ᓴᖅᑭᑦᑎᓚᐅᖅᑐᑦ ᒪᐃ 22, 2025-ᒥ. 

 

2023-2024 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᐅᓚᐅᖅᑐᑦ ᑎᓯᐱᕆ 20, 

2024-ᒥ ᐊᒻᒪ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓪᓚᕆᓕᖅᖢᑎᒃ ᕕᕗᐊᕆ 20, 2025-ᒥ.  ᒐᕙᒪᒃᑯᑦ 



 

 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᓚᐅᖅᓯᒪᔪᑦ ᒪᐃ 1, 

2025-ᒥ ᑲᑎᒪᔾᔪᑎᒋᔭᐅᓪᓗᑎᒃ 2023-2024 ᑮᓇᐅᔭᖅᑐᕈᑎᕕᓃᑦ. 

 

ᑲᑎᒪᔨᕋᓛᑦ ᓈᓚᖕᓂᖃᓚᐅᖅᑐᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᕕᐊᓂ ᐊᒻᒪ ᑕᓚᕖᓴᒃᑯᑦ ᐃᕐᖐᓐᓇᖅ 

ᑕᑯᒃᓴᐅᑲᐅᑎᒋᓚᐅᖅᓯᒪᓪᓗᑎᒃ.  ᓈᓚᖕᓂᖅ ᑕᖅᑲᒃᑯᓄᖓ ᒪᑐᐃᖓᓚᐅᖅᑐᖅ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ 

ᑕᐃᑲᓃᖃᑕᐅᓚᐅᖅᖢᑎᒃ ᒪᓕᒐᓕᐅᕐᕕᐅᓪᓗ ᐃᑭᐊᖅᑭᕕᖓᒍᑦ ᓴᖅᑭᔮᑲᐅᑎᒋᓚᐅᕆᓪᓗᑎᒃ.  ᑲᑎᒪᔨᕋᓛᑦ 

ᑲᑎᒪᔾᔪᑎᕕᓂᖏᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ ᐊᑐᐃᓐᓇᐅᔪᑦ. 

 

ᑲᑎᒪᔨᕋᓛᑦ ᓵᖓᓐᓃᖃᑕᐅᓚᐅᖅᑐᑦ ᐃᓚᖃᖅᐳᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᐊᒻᒪ ᐊᑕᐅᓯᐅᓐᖏᑦᑐᑦ 

ᐃᖅᑲᓇᐃᔭᖅᑎᖏᑦ, ᐊᒻᒪ ᓄᓇᕗᑦ ᒐᕙᒪᒃᑯᓐᓂᓐᖔᖅᑐᑦ ᑭᒡᒐᖅᑐᐃᔪᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓂᒃ, 

ᐊᕙᑎᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᓄᓇᕗᒻᒥ ᐊᒻᒪ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ.  ᑲᑎᒪᔨᕋᓛᑦ ᖁᔭᓐᓇᒦᖅᐳᑦ ᓵᖓᓐᓃᑦᑐᓐᓇᓚᐅᖅᑐᓂᒃ. 

 

 

 

 

 

 

 

 



 

 

  



 

 

ᐅᔾᔨᕆᓯᒪᔭᕗᑦ ᐊᑐᓕᖁᔭᓕᐊᕕᓂᕗᓪᓗ 

 

ᐱᔾᔪᑎ::  ᑐᓴᐅᒪᔾᔪᑎᒃᓴᒃᑲᓐᓂᕐᓂᖅ ᑐᒃᓯᕌᖃᕐᓂᖅ  

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᓪᓗᑎᒃ ᓈᓚᖕᓂᖃᓚᐅᖅᑎᓪᓗᒋᑦ ᒪᐃ 1, 2025−ᒥ, 

ᐊᑕᐅᓯᐅᓐᖏᑦᑐᓂᒃ ᑐᓴᐅᒪᔾᔪᑎᓂᒃ ᑐᒃᓯᕌᖃᓚᐅᖅᑐᑦ ᑖᒃᑯᐊ ᑲᑎᒪᔨᕋᓛᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᐃᓚᓕᐅᔾᔨᓯᒪᖁᓪᓗᒋᑦ 

ᑐᓴᐅᒪᔾᔪᑎᓂᒃ ᑐᒃᓯᕌᕆᔭᐅᓚᐅᖅᑐᓂᒃ ᐃᕐᖐᓐᓇᖅ ᑕᑯᒃᓴᐅᓪᓗᑎᒃ ᓈᓚᖕᓂᖃᖅᑎᓪᓗᒋᑦ ᒪᐃ 1, 2025-ᒥ. 

 

 

 

 

 

 

 

 

 

 

 

 

  



 

 

ᐱᔾᔪᑎ:  ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ  ᑮᓇᐅᔭᑦ ᐊᐅᓚᑕᐅᓂᖏᑦᑕ ᓴᖅᑭᔮᖅᑎᑕᐅᓂᖏᑦ  

ᐃᓱᓕᑦᑕᕐᕕᖏᓪᓗ 

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ ᑮᓇᐅᔭᑦ ᐊᐅᓚᑕᐅᓂᖏᑦᑕ ᓴᖅᑭᔮᖅᑎᑕᐅᓂᖓ 

ᐅᖃᐅᓯᕆᔭᐅᓗᐊᓐᖑᐊᓚᐅᖅᑐᑦ ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ.  

ᑕᐃᒪᐃᑐᐃᓐᓇᓚᐅᖅᓯᒪᖕᒥᔪᑦ ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ 2023-ᒥ ᐊᒻᒪ 2024-u 

ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ. 

 

ᐊᕐᕌᒍᓂ ᐊᓂᒍᓵᓚᐅᖅᑐᓂ, ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒥᒃ ᐅᓂᒃᑲᐅᓯᖃᕈᑎᖏᑦ 

ᐊᕐᕌᒍᑕᒫᖅᓯᐅᑎᑐᐃᓐᓇᐅᔪᓐᓃᖅᑐᑦ ᐊᑐᕈᒫᕐᓂᐊᖅᑐᑦ/ᐊᑭᑐᔪᖅᑐᕈᑏᑦ, ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐊᒻᒪ ᑮᓇᐅᔭᖅᑐᕈᑎᕕᓃᑦ, ᐃᓚᖃᓕᕐᒪᑕ “ᑲᑎᓐᖓᔪᑦ ᓄᓇᕗᑦ ᒐᕙᒪᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦᑕ 

ᐅᓂᒃᑳᖅᑎᖏᑕ ᑎᒥᖁᑎᖏᓐᓂᒃ” ᐊᒻᒪ ᐊᕐᕌᒍᑕᒫᖅᓯᐅᑏᑦ “ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐊᑯᓐᓂᖅᓱᓕᖅᑎᓪᓗᒍ ᐅᓂᒃᑳᑦ.” 

 

ᐊᒃᑑᐸ 24, 2023−ᒥ, ᓰᑏ ᕼᐊᐅ ᑎᒥᖁᑖ ᓴᖅᑭᑦᑎᓚᐅᖅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᐱᔾᔪᑎᓕᖕᓂᒃ ᑲᓇᑕᐅᑉ ᐊᖓᒧᖅᑲᐅᑎᖏᑦ ᐃᖅᑲᓇᐃᔭᑦᑎᐊᕐᓂᖏᓐᓅᖓᔪᓂᒃ.1.  2023−ᒥ 

ᑎᑎᕋᖅᑕᐅᓚᐅᖅᑐᑦ ᐊᑎᖃᓚᐅᖅᑐᖅ ᑮᓇᐅᔭᓕᕆᓂᕐᒧᑦ ᓵᑕᒃᓴᐅᓂᐅᑉ ᐋᖅᑭᒃᓯᒪᓂᖏᑦ.  ᑖᒃᑯᐊ ᐅᓂᒃᑳᑦ 

C+−ᒥᒃ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ ᐅᔾᔨᕆᓚᐅᕆᓪᓗᑎᒃ: 

 

“ᓄᓇᕗᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᑐᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᐱᒋᐊᖅᓯᒪᓕᖅᑎᓪᓗᒍ ᐊᒻᒪ ᑮᓇᐅᔭᑦ ᐅᓂᒃᑳᖏᑦ ᑭᖑᕙᖓᓪᓗᑎᒃ ᓴᖅᑭᑕᐅᓚᐅᕆᓪᓗᑎᒃ.  

ᐊᕐᕌᒍ ᐊᑯᓐᓂᖅᓱᓕᖅᑐᒧᑦ ᐊᑐᖅᑐᑦ ᓴᖅᑭᑕᐅᓚᐅᖅᑐᑦ, ᐊᕐᕌᓂᐅᓚᐅᖅᑐᒥ ᐊᑐᖅᑐᑦ 

ᓯᕗᓂᑦᑎᐊᖓᓂ ᓈᓴᐅᑎᖏᑦ ᑎᑎᕋᑦᑎᐊᒃᑲᓐᓂᖅᓯᒪᓕᖅᖢᑎᒃ ᐊᑐᕈᒫᕐᓂᐊᖅᑐᓂᑦ.” 

 

ᓄᕕᐱᕆ 19, 2024-ᒥ ᓰᑏ ᕼᐊᐅ ᑎᒥᖁᑖ ᐊᕐᕌᒍᑕᒫᖅᓯᐅᑏᑦ ᑲᓇᑕᐅᑉ ᐊᖓᔪᖅᑲᐅᑎᖏᑦᑕ2 

ᐃᖅᑲᓇᐃᔭᑦᑎᐊᕐᓂᖏᓐᓄᑦ ᐅᓂᒃᑳᑦ ᓴᖅᑭᑕᐅᓪᓗᑎᒃ.  2024−ᒥ ᑎᑎᕋᖅᑕᕕᓃᑦ ᑮᓇᐅᔭᖅᑎᒍᑦ ᓵᑕᒃᓴᐅᓂᖅ 

ᑎᑎᖅᑲᑎᒍᑦ.  ᐅᓂᒃᑳᑦ ᓄᓇᕗᒻᒥ B+−ᒥᒃ ᓇᓗᓇᐃᖅᑕᐅᓚᐅᖅᑐᑦ ᐊᒻᒪ ᐅᔾᔨᕆᓚᐅᖅᖢᑎᒃ:  

 

“ 

ᑕᒪᑐᒪᓂ ᐊᕐᕌᒍᑉ ᐅᓂᒃᑳᖏᓐᓂ, ᑮᓇᐅᔭᓕᕆᓐᓇᖅ ᐃᓱᓕᑎᓪᓗᒍ ᑮᓇᐅᔭᑦ ᐅᓂᒃᑳᖏᑦ 2022-

2023, ᐊᒻᒪ ᐊᑐᕈᒫᕐᓂᐊᖅᑐᑦ ᓇᓕᖅᑯᑕᖅᑕᐅᓯᒪᔪᓪᓗ 2023-2024, ᐋᓪᐳᑕ ᐊᒻᒪ ᔫᑳᓐ 

ᖁᕝᕙᓯᖕᓂᖅᐹᒥᒃ ᓴᓗᓇᐃᒃᑯᑦᑎᖅᑕᐅᓚᐅᖅᑐᑦ A-ᒥᒃ ᐊᒻᒪ A-ᒥᒃ ᑭᖑᓕᕇᒃᖢᑎᒃ.  ᓄᓇᕗᑦ 

B+−ᑖᓚᐅᖅᑐᖅ, ᑯᐸᐃᒃ ᐊᒻᒪ ᓴᔅᑳᑦᓱᕚᓐ B-ᑖᖅᖢᑎᒃ, ᓂᐅ ᐳᕋᓐᓱᕕᒃ ᐊᒻᒪ ᐊᓐᑎᐅᕆᔫ ᐊᑐᓂ B-

ᑖᖅᖢᑎᒃ ᐊᒻᒪ ᒫᓂᑑᐸ ᐊᒻᒪ ᐳᕆᑎᔅ ᑲᓚᒻᐱᐊ C+-ᑖ6Lt4.  ᑲᓇᑕᐅᑉ ᒐᕙᒪᒃᑯᖏᑦ, ᓅᕙ ᓯᑰᓯᐊ 

ᐊᒻᒪ ᓄᓇᑦᓯᐊᖅ C-ᑖᖅᖢᑎᒃ.  ᐊᑦᑎᖕᓂᖅᐹᖑᓚᐅᖅᑐᖅ ᓂᐅᕙᐅᓐᓛᓐ ᐊᒻᒪ ᓛᐸᑐᐊᕆ, ᐳᕆᓪᔅ 

ᐊᑦᕗᐊᑦ ᐊᐃᓚᓐ C-ᑖᖅᖢᑎᒃ.” 

 

ᓈᓴᐅᑎᓕᒃ 74 ᓄᓇᕗᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᐃᒪᐃᓕᖓᔪᖅ: 

 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑕ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᖏᑦ 

74. ᒪᓕᒐᓕᐅᕐᕕᒃ ᐊᓯᐊᓂᒃ ᐅᓪᓗᓕᖅᓯᓐᖏᑉᐸᑕ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᒐᕙᒪᒃᑯᑦ 

ᑮᓇᐅᔭᖅᑑᑎᕕᓂᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᖃᖅᐳᑦ ᑎᓯᐱᕆ 31 ᐅᓪᓗᖓᓂ 

ᑐᖔᓂᓘᓐᓃᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᖅᑎᓪᓗᒍ ᐅᕝᕙᓘᓐᓃᑦ, ᒪᓕᒐᓕᐅᖅᑏᑦ 

ᑲᑎᒪᕐᔪᐊᓐᖏᑉᐸᑕ 15 ᐅᓪᓗᑦ ᐅᖓᑖᓂᐅᓐᖏᑦᑐᖅ ᒪᓕᒐᓕᐅᖅᑏᑦ 

ᑲᑎᒪᕐᔪᐊᒃᑲᓐᓂᖅᓯᒪᓕᖅᑎᓪᓗᒋᑦ. 

 
1 https://www.cdhowe.org/public-policy-research/abcs-fiscal-accountability-report-card-canadas-senior-governments-2023.  

 
2 ᑮᓇᐅᔭᖅᑎᒍᑦ ᓵᑕᒃᓴᖅ ᑎᑎᖅᑲᑎᒍᑦ: ᑲᓇᑕᐅᑉ ᒐᕙᒪᒃᑯᖏᓐᓂ ᐊᖓᔪᖅᑲᐅᑏᑦ ᐱᓕᕆᑦᑎᐊᕐᓂᑯᖏᓐᓄᑦ ᐅᓂᒃᑳᑦ, 2024 – C.D. Howe Institute 

https://www.cdhowe.org/public-policy-research/abcs-fiscal-accountability-report-card-canadas-senior-governments-2023
https://cdhowe.org/publication/fiscal-accountability-letters-report-card-canadas-senior-governments-2024/


 

 

 
ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦᑕ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᕐᓂᖏᑦᑕ ᐅᓪᓗᖏᑦ ᐃᒪᐃᓕᖓᔪᑦ: 

 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᖓᑕ ᐅᓪᓗᐊ3 

1999-2000 ᒪᐃ 29, 2001 

2000-2001 ᒪᐃ 16, 2002 

2001-2002 ᔫᓂ 3, 2003 

2002-2003 ᒪᐃ 21, 2004 

2003-2004 ᑎᓯᐱᕆ 16, 20054 

2004-2005 ᔭᓄᐊᕆ 8, 20075 

2005-2006 ᒫᔾᔨ 6, 2008 

2006-2007 ᓯᑎᐱᕆ 16, 2008 

2007-2008 ᔪᓚᐃ 31, 20096 

2008-2009 ᐊᐅᒡᒎᓯ 27, 20107 

2009-2010 ᐊᐃᕐᕆᓕ 15, 20118 

2010-2011 ᑎᓯᐱᕆ 19, 20119 

2011-2012 ᑎᓯᐱᕆ 14, 201210 

2012-2013 ᑎᓯᐱᕆ 13, 201311 

2013-2014 ᓄᕕᐱᕆ 6, 2014 

2014-2015 ᓄᕕᐱᕆ 5, 2015 

2015-2016 ᓄᕕᐱᕆ 7, 2016 

2016-2017 ᓄᕕᐱᕆ 21, 2017 

2017-2018 ᓄᕕᐱᕆ 8, 2018 

2018-2019 ᓄᕕᐱᕆ 6, 2019 

2019-2020 ᓄᕕᐱᕆ 5, 2020 

2020-2021 ᓄᕕᐱᕆ 19, 2021 

2021-2022 ᓄᕕᐱᕆ 8, 2022 

2022-2023 ᒪᐃ 30, 2024 

2023-2024 ᑎᓯᐱᕆ 20, 202412 

 

ᑲᑎᒪᔨᕋᓛᑦ 2023−ᒥ ᓈᓚᖕᓂᖃᓚᐅᓐᖏᑎᓪᓗᒋᑦ, ᑮᓇᐅᔭᓕᕆᔨᒃᑯᑦ ᒪᓕᒐᓕᐅᖅᑎᓄᑦ 

ᑐᓂᐅᖅᑲᐃᓚᐅᖅᓯᒪᔪᑦ ᑎᑎᖅᑲᓂᒃ ᑕᐃᒎᓯᓕᖕᓂᒃ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᕿᒥᕐᕈᓇᓚᒑᒡᓗᒋᑦ.  

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑖᒃᑯᐊ ᐅᖃᓕᒫᒐᐃᑦ ᑭᓇᑐᐃᓐᓇᕐᓄᑦ ᐊᑐᐃᓐᓇᐅᓕᕐᒪᑕ ᑮᓇᐅᔭᓕᕆᔩᑦ 

ᐱᓕᕆᕕᐊᑕ ᐃᑭᐊᖅᑭᕕᖓᒍᑦ.  ᑖᓐᓇᐅᓚᐅᖅᑎᓪᓗᒍ ᑲᑎᒪᔨᕋᓛᑦ ᐊᑐᓕᖁᔭᓕᐅᓕᓚᐅᖅᓯᒪᔪᑦ ᐅᓂᒃᑳᑦ 

ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ 2021-2022 ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᖅᑐᕈᑏᑦ, ᑖᒃᑯᐊᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᓪᓗᑎᒃ ᑲᑎᒪᕐᔪᐊᕐᓇᕐᒥ ᒫᔾᔨ 5, 2024−ᒥ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐊᒻᒪ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᑦ 

ᐅᓂᒃᑳᖏᑦ ᓄᓇᕗᒻᒥ ᐱᓯᓂᓯᖃᖅᑐᑦ ᐊᑐᖅᑐᐊᕐᕕᒃᑯᓐᓅᖓᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓐᖏᑦᑐᑦ 

 
3 ᐆᔭᐅᔭᖅ = ᐱᖁᔭᕐᔪᐊᖅᑎᒍᑦ ᐃᓱᓕᑦᑕᕐᕕᐊᑕ ᑐᖔᓂ / ᐊᐅᐸᖅᑐᖅ = ᓴᖅᑭᑕᖅ ᐱᖁᔭᖅᑎᒍᑦ ᐃᓱᓕᕝᕕᐊ ᖄᖏᖅᖢᒍ 
4 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
5 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
6 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
7 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
8 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
9 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
10 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
11 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 
12 ᑲᑎᒪᕐᔪᐊᕐᓇᓐᖏᑎᓪᓗᒍ ᓴᖅᑭᑕᖅ 



 

 

ᑕᐃᒪᓐᖓᓂᑦ ᒫᔾᔨ 2023-ᒥᓂᑦ.  ᐅᑯᐊ ᐅᓂᒃᑳᑦ ᐊᑐᖅᑐᑦ 2021-2022 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄ.ᑦ.  

ᐊᑐᖅᑐᐊᕐᕕᐅᑉ 2022-2023 ᐊᒻᒪ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓱᓕ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᓐᖏᑦᑐᑦ.   

 

ᑲᑎᒪᔨᕋᓛᑦ ᐅᔾᔨᕆᒃᑲᓐᓂᓚᐅᕐᒥᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐊᒻᒪ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᑦ 

ᐅᓂᒃᑳᖏᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᖓᔪᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᑦ ᓄᕕᐱᕆ 2023-ᒥᓂᑦ.  ᐅᑯᐊ ᐅᓂᒃᑳᑦ ᐊᑐᖅᑐᑦ 2022-2023 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄ.ᑦ.  ᑯᐊᐳᕇᓴᑦ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓱᓕ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᑦ.   

 

ᑲᑎᒪᔨᕋᓛᑦ ᐅᔾᔨᕆᒃᑲᓐᓂᓚᐅᕐᒥᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐊᒻᒪ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᑦ 

ᐅᓂᒃᑳᖏᑦ ᓄᓇᕗᒻᒥ ᓯᓚᑦᑐᖅᓴᖕᒧᑦ ᐊᑐᖅᑐᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᑦ 

ᓄᕕᐱᕆ 2023-ᒥᓂᑦ.  ᐅᑯᐊ ᐅᓂᒃᑳᑦ ᐊᑐᖅᑐᑦ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄ.ᑦ.  

ᓯᓚᑦᑐᖅᓴᕐᕕᐅᑉ 2023-2023 ᐊᒻᒪ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓱᓕ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᓐᖏᑦᑐᑦ.   

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ ᒪᐃ 1, 2025-ᒥ, ᐊᑕᐅᓯᐅᓐᖏᑦᑐᑦ ᐊᐱᖅᑯᑎᖃᖃᑦᑕᓚᐅᖅᑐᑦ 

$20.209 ᒥᓕᐊᓐᓂᒃ “ᑳᓐᑐᕌᒃᑖᖅᑐᓄᑦ ᓯᕗᕐᖓᓂ ᐊᑭᓕᐅᑎᕕᓂᕐᓂᒃ” ᓇᓗᓇᐃᖅᑕᐅᓯᒪᔪᓂᒃ 2023-2024 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ “ᑮᓇᐅᔭᐅᓐᖏᑦᑐᒃᑯᑦ ᐱᖁᑏᑦ” ᑕᐃᒪᓐᓇ ᑕᐃᔭᐅᓪᓗᑎᒃ. 

 

2023-2024 ᑲᑎᓐᖓᔪᑦ ᑮᓇᐅᔭᑦ ᐅᓂᒃᑳᖏᑕ ᐃᓗᐊᓃᑦᑐᖅ ᐅᖃᐅᓯᒃᓴᖅ 11 ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᒪᓐᓇ ᐅᖃᖅᓯᒪᔪᑦ: 

 

“ᑕᒪᓐᓇ ᐊᕐᕌᒍ ᐊᑐᖅᑎᓪᓗᒍ, ᑖᒃᑯᐊ ᑯᐊᐳᕇᓴᒃᑯᑦ ᑳᓐᑐᕌᖕᒥᒃ ᐊᑎᓕᐅᖃᑎᖃᓚᐅᖅᑐᑦ ᐊᒻᒪ 

ᐊᑎᓕᐅᕈᑎᒃ ᐊᑭᓖᕆᐊᖃᖅᖢᑎᒃ $20.209 ᒥᓕᐊᓐᓂᒃ, ᑖᓐᓇᓗ ᓄᒃᑎᖅᑕᐅᓂᐊᓚᐅᖅᖢᓂ 

ᑕᖏᓕᖕᓄᑦ ᐊᑭᑐᔪᖅᑐᕈᑎᓄᑦ ᓯᕗᓂᒃᓴᒥ ᐊᒡᒋᖅᑐᒥ, ᐃᖅᑲᓇᐃᔮᕆᔭᐅᔪᑦ ᐱᕙᓪᓕᐊᓂᖏᑦ 

ᐊᑐᖅᑕᐅᓗᑎᒃ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑮᓇᐅᔭᓕᕆᔨᒃᑯᑦ ᐅᖃᓕᒫᒐᓕᐊᕆᓯᒪᔭᖏᑦ ᑮᓇᐅᔭᖅᑐᕈᑏᑦ ᑕᑯᒐᓛᒡᓗᒋᑦ 

ᐊᑯᓚᐃᑦᑐᒃᑯᑦ ᓄᑖᓐᖑᕆᐊᖅᑕᐅᕙᒡᓗᑎᒃ, ᓴᖅᑭᔮᕐᓂᐊᕐᒪᑕᐱᕙᓪᓕᐊᓂᖏᑦ ᐊᒻᒪ ᓄᑖᑦ ᑮᓇᐅᔭᓕᕆᔾᔪᓰᑦ 

ᐊᑐᓕᖅᑎᑕᐅᕙᓪᓕᐊᔪᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᐊᑦ ᑭᐅᒍᑎᒃ, 

ᐃᓗᓕᑯᓘᔭᖃᐅᖅᑐᓂᒃ ᓇᓗᓇᐃᔭᐃᓗᑎᒃ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐱᔭᕇᖅᑕᐅᓯᒪᓐᖏᑦᑐᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᒃᑯᓐᓅᖓᔪᑦ, ᓄᓇᕗᒻᒥ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ ᓄᓇᕗᒥ ᓯᓚᑦᑐᖅᓴᕐᕕᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᐊᑦ ᑭᐅᒍᑎᒃ, 

ᐃᓗᓕᑯᓘᔭᖃᐅᖅᑐᓂᒃ ᓇᓗᓇᐃᔭᐃᓗᑎᒃ ᖃᓄᐃᓕᖓᓕᕐᒪᖔᑦ ᑳᓐᑐᕌᖅ ᑕᐃᔭᖅ ᑎᑎᖅᑲᑦ 11−ᒥ 

ᖃᓄᐃᑦᑑᖕᒪᖔᖓ 2023-2024 ᑲᑎᓐᖓᔪᑦ ᑮᓇᐅᔭᑦ ᐅᓂᒃᑳᖏᓐᓃᑦᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ.  



 

 

ᐱᔾᔪᑎ:  ᑮᓇᐅᔭᑦ ᐃᓯᖅᐸᓪᓕᐊᔪᒃᓴᑦ 

 

ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᐊᑦ ᑭᐅᒍᑎᒃ, ᑲᑎᒪᔨᕋᓛᑦ ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ 2022-

2023 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ, ᐃᓗᓕᖃᐅᑯᓘᔭᖅᑐᓂᒃ ᓇᓗᓇᐃᔭᐃᓗᑎᒃ $315.517 ᒥᓕᐊᓐ 

ᑮᓇᐅᔭᑦ ᐃᓯᖅᑐᒃᓴᑦ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  2023-2024 ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᑦ ᐅᖃᖅᓯᒪᔪᑦ ᒪᒃᐱᖅᑐᒐᖅ 23−ᒥ ᐊᒻᒪ 33−ᒥ, ᐅᖃᖅᓯᒪᑉᒪᑦ $573.767 ᒥᓕᐊᓐ 

ᑮᓇᐅᔭᑦ ᐃᓯᖅᑐᒃᓴᐅᑕᐅᓚᐅᕐᒪᑕ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᑎᓪᓗᒍ. 

 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊᑕ ᓄᑕᐅᓂᖅᐹᖅ ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᑮᓇᐅᔭᓕᕆᔨᑦ ᐊᒡᒍᖅᑐᖅᓯᒪᓂᖓᑕ ᐃᓚᖓᑕ ᓯᕗᓪᓕᐅᑎᓯᒪᔭᖓᑦ “ᐃᖅᑲᓇᐃᔭᖃᑎᖃᕐᓗᑎᒃ 

ᐱᓕᕆᕕᓕᒫᓂᒃ ᐋᖅᑭᒃᓱᐃᖃᑎᒋᓗᒋᓪᓗ ᑮᓇᐅᔭᑦ ᐃᓯᖅᑐᒃᓴᑦ ᐊᑭᓕᒃᓴᐃᔭᐃᑎᑦᑎᓂᕐᒧᑦ ᑐᑭᒧᐊᕈᑎᓂᒃ.” 

 

ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᑦ ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ 2022-2023 ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᑦᑕ ᐃᒪᓐᓇ ᐅᖃᖅᓯᒪᔪᑦ: 

 

“…ᑮᓇᐅᔭᑦ ᐃᓯᖅᑐᒃᓴᓄᑦ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᖏᑦ ᐱᓕᕆᓚᐅᓐᖏᑦᑐᑦ 2024-2025 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  ᐱᓕᕆᕖᑦ ᐊᖏᖃᑎᒌᒃᓯᒪᔪᑦ ᐃᖅᑲᓇᐃᔭᖅᑎᒃᓴᓗᐊᕐᓂᖅ 

ᐱᔾᔪᑎᒋᓪᓗᒍ ᑕᐃᒪᐃᑦᑐᑦ, ᐊᑭᓕᒃᓴᐃᔭ.ᐃᑎᑦᑎᓂᖅ ᐊᒻᒪ ᑲᒪᒋᔭᐅᒃᑲᓐᓂᕐᓂᖏᑦ 

ᐱᓕᕆᐊᖑᔪᓐᓇᐃᓪᓕᐅᖅᑲᓪᓗᑎᒃ. ᐃᖅᑲᓇᐃᔭᖅᑏᑦ ᓵᓐᖓᓗᐊᓐᖑᐊᖅᑐᑦ ᓂᐅᕕᖅᑎᓂᒃ ᐊᒻᒪ 

ᐋᖅᑭᒃᓱᐃᕙᓪᓕᐊᖃᑦᑕᕐᓂᖅ ᑮᓇᐅᔭᑦ ᑐᓂᐅᖅᑲᖅᑕᐅᓂᖏᑦ ᐊᒻᒪ ᓯᕗᕐᖓᓂ ᐊᑭᓕᕆᐊᓖᑦ 

ᐱᓕᕆᕕᐅᑉ ᐱᔭᒃᓴᖅᑖᕆᓯᒪᔭᖏᑦ ᐊᖑᒻᒪᑎᖁᓪᓗᒋᑦ.  ᑮᓇᐅᔭᓕᕆᔨᒃᑯᑦ ᐱᓕᕆᕕᐊ 

ᐃᓱᒪᒃᓴᖅᓯᐅᕈᑎᖃᖅᑐᑦ ᓇᓖᐹᕈᑎᓂᒃ ᑖᒃᑯᓄᖓ ᑲᑎᒪᔨᕋᓛᓄᐊᕐᓂᐊᖅᑐᓂᒃ ᑕᒪᓐᓇ 

ᐊᑭᓕᒃᓴᐃᔭᐃᑎᑦᑎᓂᖅ ᐊᑑᑎᖃᑦᑎᐊᖅᑐᒃᑯᑦ ᐊᐅᓚᑕᐅᔪᓐᓇᕐᓂᐊᕐᒪᑦ” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ 

ᐊᒡᒍᖅᑐᖅᑕᐅᓯᒪᑦᑎᐊᖅᑐᓂᒃ ᐃᓗᓕᖃᐅᖅᑐᓂᒃ ᑕᑯᔪᒪᓂᐊᖅᑐᑦ ᑮᓇᐅᔭᑦ ᐃᓯᖅᑐᒃᓴᓃᑦᑐᑦ 2023-2024 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᐃᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᓄᑦ ᑭᐅᔾᔪᑎᖏᑦ ᐱᔾᔪᑎᓖᑦ ᐅᓂᒃᑳᑦ 

ᕿᒥᕐᕈᓇᓚᐅᖅᑎᓪᓗᒋᑦ 2022-2023 ᒐᕙᒪᒃᑯᑦ ᑮᓇᐅᔭᖅᑐᕈᑎᒋᓚᐅᖅᑕᖏᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ 

ᐊᒡᒍᖅᑐᖅᑕᐅᓯᒪᑦᑎᐊᖅᑐᓂᒃ ᐃᓗᓕᖃᐅᖅᑐᓂᒃ ᑕᑯᔪᒪᓂᐊᖅᑐᑦ ᑮᓇᐅᔭᑦ ᐃᓯᖅᑐᒃᓴᓄᑦ ᐱᔭᕆᐊᑭᓪᓕᑎᑦᑎᔩᑦ 

ᐊᒻᒪ ᑮᓇᐅᔭᓕᕆᔨᒃᑯᑦ ᖃᓄᐃᓕᐅᖅᓯᒪᖕᒪᖔᖏᑦ ᐱᔾᔪᑎᒋᓪᓗᒋᑦ “ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᓇᓖᕌᕈᑏᑦ 

ᓯᕗᒧᐊᒃᐸᓪᓕᐊᖁᓪᓗᒍ ᑲᑎᒪᔨᕋᓛᑦ ᖃᓄᐃᓕᐅᒃᑲᓐᓂᕐᓂᐊᕐᒪᖔᖏᑦ ᐊᑭᓕᒃᓴᐃᔭᐃᑎᑦᑎᓂᖅ 

ᐊᑑᑎᖃᕐᓂᖅᓴᒃᑯᑦ ᐃᖏᕐᕋᖁᓪᓗᒋᑦ.” 

 

 

ᐱᔾᔪᑎ:  ᒐᕙᒪᒃᑯᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᖅ 

 

ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᑭᐅᔾᔪᑎᖏᑦ ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ 2022-2024 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᓇᓗᓇᐃᔭᐃᓯᒪᔪᑦ ᒐᕙᒪᖏᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖃᑦᑕᖅᓯᒪᓂᑯᖏᑦ 

2022-2023−ᔾᒥ ᐊᒻᒪ 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  ᑕᒻᒪᖅᓯᒪᔪᖅᓯᐅᕐᓂᕆᓚᐅᖅᑕᖏᑦ 

ᐅᑯᐊᖑᓚᐅᖅᐳᑦ: 

 

• ᒪᓕᖕᓂᖅ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐅᖃᓕᒫᖓᖏᑎᒍᑦ ᑎᓕᐅᕈᑦ 810 - ᑲᑎᒪᔾᔪᓯᐊᑦ 

• ᑎᒍᐊᓐᖑᐊᖃᖅᐸᒃᑐᓄᑦ ᐊᑭᓕᐅᑏᑦ; 

• ᒪᓕᖕᓂᖅ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐅᖃᓕᒫᖓᖏᑎᒍᑦ ᑎᓕᐅᕈᑦ 810− 1 - ᑮᓇᐅᔭᓕᕆᓂᕐᒧᑦ 

ᐊᑎᐅᓕᐅᕈᓐᓇᖅᑎᑕᐅᔪᑦ; 



 

 

• ᒪᓕᖕᓂᖅ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐅᖃᓕᒫᖓᖏᑎᒍᑦ ᑎᓕᐅᕈᑦ 820-1 − ᐃᖅᑲᓇᐃᔮᖅ ᐱᓪᓗᒍ 

ᐃᖏᕐᕋᔭᖕᓂᖅ 

• ‘ᑮᓇᐅᔾᔭᒃᓵᓅᖓᔪᑦ ᑐᓂᐅᖅᑲᖅᑕᐅᓂᖏᓐᓄᑦ ᐅᓂᒃᑳᑦ; 

• ᕿᒥᕐᕈᓇᖕᓂᖅ ᓄᓇᕗᒻᒥ ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᖅᑏᑦ ᑲᑎᒪᔨᖏᑕ ᐊᐅᓚᑕᐅᓂᖏᑦ 

ᐱᐅᓯᖏᓪᓗ; 

• ᐸᐃᕆᕕᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᑦ; ᐊᒻᒪ 

• ᐱᓕᕆᕖᑦ ᐊᑭᓕᒃᓴᖅᑖᕈᓐᓇᐅᑎᖏᑦ ᐊᐅᒃᑕᔫᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐅᐃᒍᓕᖅᓯᒪᓗᒍ, 

ᓇᐃᒡᓕᑎᖅᓯᒪᔪᓂᒃ ᐊᖏᔫᑎᓂᒃ ᐊᐅᓚᔾᔭᒋᐊᖅᑕᕕᓃᑦ ᐊᑐᓂ ᑕᒻᒪᖅᓯᒪᔪᖅᓯᐅᖅᑕᕕᓃᑦ ᒪᒃᐱᖅᑐᒐᖅ 26 

ᐊᒻᒪ 27 ᓄᓇᕗᑦ ᒐᕙᒪᒃᑯᑦ ᓇᓗᓇᐃᔭᐃᓗᑎᒃ ᐱᔾᔪᑎᒋᓗᒋᑦ ᑲᑎᒪᔨᕋᓛᑦ ᐅᓂᒃᑳᓕᐊᕕᓂᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ 2022-2023 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, 

ᐃᓚᓕᐅᔾᔨᓂᐊᖅᐳᑦ ᓇᓗᓇᐃᔭᐃᑦᑎᐊᖅᓯᒪᔪᓂᒃ ᓇᓕᐊᒃ ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᒪᖔᖏᑦ 2024-2025 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᐊᒻᒪ ᑖᒃᑯᐊ ᑎᑎᕋᖅᑕᐅᓯᒪᓂᖏᑦ ᐃᓚᖃᕐᓗᑎᒃ ᖃᓄᐃᑦᑐᓂᒃ 

ᐊᐅᓚᔾᔭᐃᒋᐊᓚᐅᕐᒪᖔᖏᑦ ᑕᒻᒪᖅᓯᒪᔪᖅᓯᐅᖅᑕᑦ ᐊᑐᓂ ᐋᖅᑭᒋᐊᖁᓪᓗᒋᑦ. 

 

 

 

 

  



 

 

ᐱᔾᔪᑎ:  ᐊᑭᓕᒃᓴᓐᖑᑐᐃᓐᓇᕆᐊᓖᑦ 

 

ᑕᑯᔭᒃᓴᖅ 24 ᒪᒃᐱᖅᑐᒐᖅ 41−ᒦᑦᑐᖅ ᐅᑯᓇᓂ 2023-2024 ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ 

ᐃᒪᐃᓕᖓᔪᑦ: 

 

“ᒐᕙᒪᒃᑯᑦ ᐊᑕᐅᓯᐅᓐᖏᑦᑐᓄᑦ ᐸᓯᔭᒃᓴᓐᖑᖅᑎᑕᐅᓯᒪᔪᑦ ᐊᑭᓖᑎᑕᐅᓇᓱᒃᑐᓪᓗ ᓱᓕ 

ᐃᓱᒪᓕᐅᕈᑕᐅᕌᓂᒃᓯᒪᓐᖏᑦᑐᓂᒃ, ᐃᓚᓕᐅᓪᓗᒋᑦ ᐊᑕᐅᓯᐅᓐᖏᑦᑐᑦ ᖃᔅᓯᓂᒃ ᐊᑭᓖᖁᔨᖕᒪᖔᑦ 

ᓇᓗᓇᐃᖅᓯᓯᒪᓐᖏᑦᑐᑦ.  ᑕᐃᒪᐃᑦᑐᑦ ᐸᓯᔭᒃᓴᓐᖑᖅᑎᑦᑎᓂᖅ ᐃᓚᖃᖅᑐᑦ ᑕᐃᒫᖑᓐᖏᑦᑐᖅ 

ᐊᓂᑕᐅᓂᖅ, ᐊᑐᐊᒐᕐᓂᒃ ᓯᖁᒥᑦᑎᓂᕋᐃᓂᖅ, ᐃᒻᒥᒨᖓᔪᑦ ᐋᓐᓂᕐᓂᖅ, ᐊᕐᓇᕐᓂᐊᖅᑕᐅᓇᓱᖕᓂᖅ, 

ᐃᒃᓯᓐᓇᑰᓂᖅ, ᑕᐃᒫᖑᓐᖏᑦᑐᖅ ᑎᒍᔭᐅᓂᖅ ᐊᒻᒪ ᐋᓐᓂᖅᓯᖅᑕᐅᓂᖅ.  ᓯᕗᓂᒃᓴᒥ 

ᐊᑭᓖᒋᐊᖃᕐᓂᖅᑕᖃᖅᐸᑦ ᐊᒻᒪ ᖃᔅᓯᕌᕋᔭᓐᖑᐊᕐᓂᐊᕐᓂᖓ ᓇᓕᖅᑯᑕᒃᓴᐅᒃᐸᑦ, ᓄᓇᕗᑦ ᒐᕙᒪᒃᑯᑦ 

ᐃᓕᓴᖅᓯᓯᒪᕗᑦ ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖓᓂᒃ.  ᑕᐃᒃᑯᐊ ᐸᓯᑦᓯᔪᑦ ᓱᓕ 

ᐱᔭᕇᖅᑕᐅᓯᒪᓐᖏᑦᑐᑦ, ᖃᓄᕐᓗ ᐃᓱᒪᓕᐅᕈᑕᐅᓂᐊᕐᒪᖔᑦ ᓇᓗᓇᖅᑐᖅ ᖃᔅᓯᕌᕋᔭᓐᖑᐊᕐᓂᐊᕐᓂᖓ 

ᐃᓱᒪᓕᐅᕈᑕᐅᔪᓐᓇᖅᐳᑦ ᒫᔾᔨ 31-ᒥ, ᑲᑎᓕᒫᕐᓗᒋᑦ ᑖᒃᑯᐊ ᐸᓯᑦᓯᔾᔪᑕᐅᔪᑦ ᓇᓕᖅᑯᑕᖅᓯᒪᓗᒋᑦ 

$130,958 ᒥᓕᐊᖏᓐᓃᑦᑐᑦ (2023 - $130,958 ᒥᓕᐊᓐ).  ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ 

ᑖᒃᑯᓄᖔᖅᑐᓂᒃ ᑎᑎᕋᖅᓯᒪᓐᖏᑦᑐᒍᑦ ᖃᓄᖅ ᐃᓱᒪᓕᐅᕈᑕᐅᓂᐊᕐᒪᖔᖏᑦ 

ᖃᐅᔨᒪᓐᖏᓐᓂᑦᑎᓐᓄᑦ.” 

 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐅᓄᖅᓯᕚᓪᓕᖅᓯᒪᓪᓚᕆᓕᖅᑐᑦ ᐊᒻᒪ ᑕᖅᑲᐅᓐᖓᖅᑕᔪᑦ ᐊᒥᓲᓐᖏᖢᑎᒃ ᑭᓱᓄᑦ 

ᐸᓯᔭᒃᓴᓐᖑᖅᑎᑕᐅᖕᒪᖔᖏᑦ. 

 

ᑲᑎᒪᔨᕋᓛᑦ ᐅᔾᔨᕆᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᐃᓚᓕᐅᔾᔨᓯᒪᓐᖏᒻᒪᑕ 

ᖃᔅᓯᕌᕋᔭᓐᖑᐊᕐᓂᖏᑦ ᐊᑭᓕᒃᓴᓐᖑᑐᐃᓐᓇᕆᐊᓖᑦ ᑭᓯᐊᓂ 2017-2018 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

ᓈᓴᐅᑎᖏᑦ ᐊᓯᔾᔨᖅᓯᒪᓕᖅᑐᑦ ᐃᒪᓐᓇᑎᒋ: 

Contingent Liabilities - Litigation

 
 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 21, 2023-ᒥ, ᓄᓇᕗᑦ ᒐᕙᒪᒃᑯᓐᓂᓐᖔᖅᑐᖅ 

ᖃᐃᖁᔭᐅᓯᒪᔪᖅ ᐃᒪᓐᓇ ᐅᖃᓚᐅᖅᑐᖅ: 

 

“ᐃᒡᓗᕙᓗᐊᔾᔭᐃᖅᓯᓯᒪᖃᑦᑕᖅᑐᒍᑦ ᑭᓱᑦ ᓴᖅᑭᑕᐅᔭᕆᐊᖃᕐᒪᖔᖏᑦ ᐊᒻᒪ 

ᑕᖅᑲᐅᓐᖓᐃᓗᐊᖅᑕᐃᓕᒪᖃᑦᑕᖅᖢᑕ ᐊᑲᐅᓐᖏᓕᐅᕈᑕᐅᓕᑐᐃᓐᓇᕆᐊᖃᕐᓂᖓᓄᑦ ᒐᕙᒪᒃᑯᓐᓄᑦ 



 

 

ᐸᓯᔭᒃᓴᓐᖑᖅᑎᑕᐅᓯᒪᑎᓪᓗᒋᑦ.  ᓲᖃᐃᒻᒪ ᐊᑐᓂ ᐸᓯᔭᒃᓴᓐᖑᖅᑎᑦᑎᓯᒪᔪᑦ 

ᓇᓗᓇᐃᔭᕈᓐᓇᓐᖏᓐᓇᑦᑎᒍᑦ ᐊᒻᒪ ᓇᓕᖅᑯᑕᖅᓯᒪᓪᓗᑎᒍᑦ ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖓ 

ᐃᒡᓗᖔᑦᑎᓐᓃᑦᑐᑦ ᑐᑭᓯᓇᔭᕐᒪᑕ ᖃᓄᐃᓕᐅᕋᓱᖕᓂᑦᑎᓐᓂᒃ ᐊᒻᒪ ᓇᐅᒃᑯᑦ 

ᐅᓗᕆᐊᓇᖅᑐᒧᐊᕈᓐᓇᕐᒪᖔᑦᑕ. 

ᒐᕙᒪᖃᕐᕖᑦ, ᓲᕐᓗ ᐊᒃᓂᐅᕆᔪ ᑕᒪᒃᑯᓂᖓ ᐊᒡᒍᖅᑐᐃᓯᒪᖃᑦᑕᖅᑐᑦ ᐊᕗᖓᒃᑲᓐᓂᖅ, ᖃᔅᓯ 

ᕼᐋᓐᓇᓚᖏᓐᓃᑦᑐᓂᐅᔪᒃᓴᐅᔪᖅ ᑕᐅᓴᖏᓐᓂᓘᓐᓃᑦ ᐸᓯᔭᒃᓴᓐᖑᖅᑎᑕᐅᔾᔪᑎᖃᕐᒪᑕ, ᑭᓯᐊᓂᓕ ᒫᓂ 

ᑕᐃᒪᓐᓇ ᐋᖅᑭᒃᓯᒪᒐᓗᐊᕈᑦᑎᒍᑦ ᐊᒡᒍᖅᑐᖅᓯᒪᓂᖏᑦ ᑎᓴᒪᐅᓪᓗᐊᖅᑐᑦ ᑕᓪᓕᒪᓪᓘᓐᓃᑦ, ᐃᒻᒪᖄ 

ᐊᑕᐅᓯᖅ ᒪᕐᕉᒡᓘᓐᓃᑦ ᐸᓯᔭᒃᓴᓐᖑᕈᑏᑦ ᐊᑕᐅᓯᕐᒦᓪᓗᑎᒃ.  ᐅᓗᕆᐊᕈᑎᒋᔭᒃᓴᕆᔭᖓ 

ᐊᑕᐅᓯᕐᒨᓗᐊᓕᕋᔭᖅᑐᑦ ᐸᓯᔭᒃᓴᓐᖑᕈᑏᑦ ᐅᓄᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᐊᑕᐅᓯᕐᒧᑦ 

ᐃᓕᔭᐅᓯᒪᔪᑦ.  ᓴᖅᑭᑦᑎᓇᔭᖅᑐᒍᑦ ᑐᓴᐅᒪᔾᔪᑎᓂᒃ ᓴᖅᑭᑦᑐᒪᓐᖏᑕᑦᑎᓐᓂᒃ, ᐊᓯᑦᑎᓐᓄᑦ 

ᐸᓯᔭᒃᓴᓐᖑᖅᑎᑦᑎᓂᕐᒧᑦ ᐃᓚᐅᔪᓄᑦ ᐸᓯᔭᐅᔾᔪᑎᕗᑦ ᐅᓄᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 

 

ᓲᖃᐃᒻᒪ ᑕᒪᓐᓇ ᖃᓄᖅᑑᕈᑎᒋᔪᓐᓇᖅᑕᕗᑦ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᖃᓄᐃᑦᑐᓂᒃ 

ᓴᖅᑭᑦᑎᔪᓐᓇᕐᒪᖔᑦᑕ ᐸᓯᔭᒃᓴᓐᖑᖅᑎᑦᑎᓂᕗᑦ ᐊᒃᑐᖅᑕᐅᓐᖏᓪᓗᓂ.  ᑕᒪᓐᓇ 

ᐅᖃᐅᓯᕆᔪᓐᓇᑦᑎᐊᖅᑕᕗᑦ, ᑭᓯᐊᓂᓕ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ ᑳᓐᑐᕌᓂᒃ 

ᐊᖏᖃᑎᒌᒍᑎᖃᕈᓐᓇᐃᓪᓕᔪᒍᑦ ᐊᒻᒪ ᑮᓇᐅᔭᑦᑎᓐᓂᒃ ᐊᒃᓱᐊᓗᒃ ᐊᒃᑐᐃᓂᖃᕐᓂᐊᖅᖢᑎᒃ.  ᑖᒃᑯᐊ 

ᓈᓴᐅᑏᑦ ᐅᓄᖅᓯᕙᓪᓕᐊᖅᑰᔨᒐᓗᐊᖅᑎᓪᓗᒋᑦ, ᑐᑭᖃᓐᖏᑦᑐᖅ ᖄᒃᑲᓐᓂᐊᒍᑦ 

ᐸᓯᔭᒃᓴᓐᖑᖅᑎᑕᐅᓂᕐᒥᒃ, ᐊᑕᐅᓯᐅᔪᓐᓇᖅᑐᖅ ᒪᕐᕉᒡᓘᓐᓃᑦ ᑳᓐᑐᕌᒡᔪᐊᑦ ᐱᔾᔪᑎᒋᓪᓗᒋᑦ 

ᐸᓯᔭᒃᓴᓐᖑᖅᑎᑕᐅᓂᑦᑎᓐᓂᒃ ᐊᒃᑐᐃᓂᖃᕐᓂᖅᐹᑦ.  ᐄ, ᑕᒪᓐᓇ ᕿᒥᕐᕈᓇᒍᓐᓇᖅᑕᕗᑦ ᐊᒻᒪ 

ᑲᑎᒪᔾᔪᑎᒋᓗᒍ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᑭᓯᐊᓂᓕ ᐅᔾᔨᖅᓱᑦᑎᐊᖁᔨᔪᖓ ᑕᕝᕗᖓ ᑭᓯᐊᓂ 

ᓄᖅᑲᐅᑎᓗᒍᐅᓄᓐᖏᓗᐊᒪᑕ ᑕᐃᒃᑯᐊ ᐸᓯᔭᒃᓴᓐᖑᖅᑎᑕᐅᔾᔪᑎᕗᑦ ᐊᑕᐅᓯᕐᒥ ᐊᕐᕌᒍᒥ.” 

 

ᑲᑎᒪᔨᕋᓛᑦ ᑭᖑᕐᖓᓂ ᐊᑐᓕᖁᔭᓕᐅᓕᓚᐅᖅᑐᑦ ᐅᑯᑎᒎᓇᖅ ᕿᒥᕐᕈᓇᓚᐅᖅᑎᓪᓗᒋᑦ 2021-2022 ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ, ᑖᒃᑯᐊ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᖕᒪᑕ 

ᑲᑎᒪᕐᔪᐊᕐᓂᖃᖅᑎᓪᓗᒋᑦ ᒫᔾᔨ 5, 2024-ᒥ, ᐊᒻᒪ ᒐᕙᒪᒃᑯᑦ: 

 

“…ᓇᓗᓇᐃᔭᑦᑎᐊᖅᓯᒪᔪᓂᒃ ᕿᒥᕐᕈᓇᖕᓂᖅ ᖃᓄᐃᓕᖓᓕᕐᒪᖔᖏᑦ ᕿᒥᕐᕈᔭᐅᔪᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᐊᓄᑦ ᐊᒻᒪ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᐱᔾᔪᑎᒋᓪᓗᒋᑦ ᐸᓯᔭᒃᓴᓐᖑᖅᑎᑕᐅᓂᕐᒧᑦ 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐊᕐᕌᒍᑕᒫᖅᓯᐅᑏᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ.” 

 

ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᑦ ᕿᒥᕐᕈᓇᓚᐅᖅᑎᓪᓗᒋᑦ 2021-2022 ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ ᓇᓗᓇᐃᖅᓯᓯᒪᖕᒪᑕ ᑮᓇᐅᔭᓕᕆᔨᑦ ᐃᒪᐃᓕᐅᖅᓯᒪᓕᕐᓂᖏᓐᓂᒃ: 

 

“…ᐅᖃᐅᓯᖃᓚᐅᖅᑐᑦ ᖄᒃᑲᓐᓂᐊᒍᑦ ᓴᖅᑭᑕᐅᔪᒃᓴᑦ ᐱᔾᔪᑎᒋᓪᓗᒋᑦ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ 

ᐱᔾᔪᑎᒋᓪᓗᒋᑦ ᒪᓕᒐᖅᑎᒍᑦ ᐊᑭᓕᒃᓴᓐᖑᑐᐃᓐᓇᕆᐊᓖᑦ.  ᒪᓕᒐᓕᕆᔨᒃᑯᑦ ᐅᖃᐅᔾᔫᓯᖏᑦ ᒪᓕᒃᖢᒋᑦ, 

ᓄᓇᕗᑦ ᒐᕙᒪᒃᑯᑦ ᐊᑭᓕᒃᓴᓐᖑᑐᐃᓐᓇᕆᐊᖃᖅᑐᓂᒃ ᕿᒥᕐᕈᔭᕆᐊᖃᓐᖏᓚᑦ ᐃᓄᖕᒧᑦ ᐊᑕᐅᓯᕐᒧᑦ 

ᐱᓯᒪᔪᓂᒃ ᓴᖅᑭᑕᐅᔪᒃᓴᖏᑦ ᐱᔾᔪᑕᐅᓗᑎᒃ.” 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 19, 2024-ᒥ, ᓄᓇᕗᑦ ᒐᕙᒪᒃᑯᓐᓂᒃ ᑭᒡᒐᖅᑐᐃᔨ 

ᐃᒪᓐᓇ ᐅᖃᓚᐅᖅᑐᖅ: 

 

“…ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖃᑎᒋᓂᐊᖅᐸᕗᑦ ᐊᒻᒪ ᖃᓄᖅᑑᕈᑎᒋᓗᑎᒃᑯᑦ ᖃᓄᖅ 

ᑐᓴᐅᒪᔾᔪᑎᒃᑲᓐᓂᕐᓂᒃ ᓴᖅᑭᑦᑎᔪᓐᓇᕐᒪᖔᑦᑕ ᐅᓄᓗᐊᖅᑐᓂᒃ ᐊᒃᑐᐃᓗᐊᖅᑐᓂᒃ 

ᐃᓚᐅᑎᑦᑎᓐᖏᓪᓗᑕ.  ᐅᓇ ᐃᓚᒋᔭᐅᖃᑕᐅᔪᖅ, ᑕᖅᑲᒃᑯᐊ ᓈᓚᒃᑐᑦ ᖃᐅᔨᒪᓂᐊᕐᒪᑕ, ᐅᓄᖅᑐᑦ 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᑎᑎᕋᖅᐸᓪᓕᐊᔭᕗᑦ ᓴᓐᖏᔫᖕᒪᖔᖏᑦ ᐊᒻᒪ ᖃᔅᖦᓯᓂᒃ 

ᐊᑭᓖᕆᐊᖃᕐᓂᐊᕐᒪᖔᑦᑕ ᓵᓚᐅᓐᓂᕈᑦᑕ.  ᐊᑲᐅᓐᖏᓕᐅᕈᑎ ᓴᖅᑭᔮᓗᐊᓐᖑᐊᖅᑐᖅ ᑐᓴᒪᔾᔪᑏᑦ 

ᓴᖅᑭᔭᕗᑦ ᒪᓕᒃᑕᐅᓗᑎᒃ ᓱᑯᑦᑎᐊᓃᒻᒪᖔᑕ ᖃᐅᔨᔭᐅᓇᔭᕐᒪᑦ ᐊᑭᕋᖅᑐᖅᑎᑦᑎᓐᓄᑦ 

ᐃᖅᑲᖅᑐᐃᕕᒃᑎᒎᖅᑎᑦᑎᔪᒧᑦ.  ᖃᔅᓯᐅᖕᒪᖔᖏᑦ ᐊᒻᒪ ᐊᑭᓕᒃᓴᓐᖑᑐᐃᓐᓇᕆᐊᓖᑦ 

ᐅᓄᖅᓯᕙᓪᓕᐊᓂᖏᑦ ᐱᓪᓗᒋᑦ, ᓇᓗᓇᐃᖅᓯᔪᓐᓇᖅᑐᖓ ᖃᔅᓯᓄᑦ ᐸᓯᔭᒃᓴᓐᖑᖅᑎᑕᐅᖕᒪᖔᑦᑎᓐᓄᑦ 



 

 

ᓇᓗᓇᐃᖅᓯᓯᒪᓐᖏᒻᒪᑦ.  ᐃᓚᖏᓂᒃᑯᐊ ᐊᖏᔪᕈᓘᖕᒪᑕ ᐸᓯᑦᓯᔪᑦ, ᑖᒃᑯᐊᓗ 

ᐊᒃᑐᐃᓂᖃᕐᓂᖅᐹᖑᓪᓗᑎᒃ ᑲᑎᓕᒫᕐᓗᒋᑦ ᑕᑯᓐᓇᕈᑦᑎᒍᑦ ᐊᑭᓕᒃᓴᓐᖑᑐᐃᓐᓇᕆᐊᓖᑦ, ᑕᒪᒃᑯᐊᓗ 

ᑲᒪᒋᔭᐅᕌᓂᒃᐸᑕ ᐅᓄᕐᓂᖏᑦ ᑭᖑᓂᑦᑎᓐᓂ ᐅᓄᕐᓂᕆᖃᑦᑕᓚᐅᖅᑕᒥᓄᑦ ᐅᑎᕐᓂᐊᖅᑐᑦ.” 

 

ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᑦ ᕿᒥᕐᕈᓇᓚᐅᖅᑎᓪᓗᒋᑦ 2022-2023 ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ ᓇᓗᓇᐃᖅᓯᓯᒪᖕᒪᑕ ᑮᓇᐅᔭᓕᕆᔨᑦ ᐃᒪᐃᓕᐅᖅᓯᒪᓕᕐᓂᖏᓐᓂᒃ: 

 

“…ᐅᖃᐅᓯᕆᓗᒋᑦ ᖄᒃᑲᓐᓂᐊᒍᑦ ᓴᖅᑭᑕᐅᒃᑲᓐᓂᕈᓐᓇᖅᑐᑦ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ 

ᐱᔾᔪᑎᒋᓪᓗᒋᑦ ᒪᓕᒐᖅᑎᒍᑦ ᐊᑭᓕᒃᓴᓐᖑᑐᐃᓐᓇᕆᐊᓖᑦ.  ᒪᓕᒐᓕᕆᔨᒃᑯᓐᓄᑦ 

ᐅᖃᐅᔾᔪᖅᑕᐅᓯᒪᓂᕗᑦ ᒪᓕᒃᖢᒋᑦ, ᓄᓇᕗᑦ ᒐᕙᒪᒃᑯᑦ ᐊᑭᓕᒃᓴᓐᖑᑐᐃᓐᓇᕆᐊᖃᖅᑐᓂᒃ 

ᖃᐅᔨᓴᐃᔭᕆᐊᖃᓐᖏᑦᑐᑦ ᐃᓄᖕᒧᑦ ᐊᑕᐅᓯᕐᒨᖓᒃᐸᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 5: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ 

ᐅᓂᒃᑲᐅᓯᖃᕐᓗᑎᒃ ᖃᓄᖅ $130.958 ᓇᓗᓇᐃᖅᑕᐅᓚᐅᕐᒪᖔᖓ ᑕᑯᔭᒃᓴᖅ 24-ᒥ ᒪᒃᐱᖅᑐᒐᖅ 41 

ᐅᑯᓇᓂ 2023-2024 ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓃᑦᑐᑦ ᓇᓗᓇᐃᖅᑕᐅᓚᐅᕐᒪᖔᖏᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ 

ᓇᓗᓇᐃᔭᑦᑎᐊᖅᓯᒪᔪᓂᒃ ᐅᓂᒃᑲᐅᓯᖃᕐᓗᑎᒃ ᑭᓱᓂᒃ ᐱᔾᔪᑎᖃᖅᖢᑎᒃ ᐃᓱᒪᓕᐅᕈᑎᖃᓚᐅᕐᒪᖔᖓ 

“ᒪᓕᒐᖅᑎᒍᑦ ᐊᑭᓕᒃᓴᓐᖑᑐᐃᓐᓇᕆᐊᓖᑦ ᖃᐅᔨᓴᖅᑕᐅᓂᖏᑦ ᐃᓄᖕᒧᑦ ᐊᑕᐅᓯᕐᒧᑦ ᓴᖅᑭᑕᑦ ᐃᓗᐊᓂ.” 

 

 

 

 

 

 

 

 

 

 

 

 

 

 

 

 

 

  



 

 

ᐱᔾᔪᑎ:  ᑮᓇᐅᔭᓂᒃ ᕿᑐᕐᖏᐅᖅᑎᑦᑎᓂᕐᒧᑦ ᑐᑭᒧᐊᕈᑏᑦ 

2023-2024 ᑮᓇᐅᔭᖅᑐᕈᑎᕕᓂᖏᑦ ᓇᓗᓇᐃᖅᓯᕗᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᕿᑐᕐᖏᐅᖅᑎᑦᑎᓂᒃᑯᑦ 

ᑮᓇᐅᔭᓕᐊᕕᓂᖏᑦ, ᐊᖏᒡᓕᒋᐊᖅᓯᒪᖕᒪᑕ $18.815 ᒥᓕᐊᒥᑦ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐅᕗᖓ $56.033 ᒥᓕᐊᓐᓄᑦ 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  ᐊᖏᒡᓕᒋᐊᕐᓂᖓ 197.8 

ᐳᓴᓐᑎᑦ.  ᑕᓪᓕᒪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ ᑭᖑᓂᑦᑎᓐᓂ, ᒐᕙᒪᒃᑯᑦ ᕿᑐᕐᖏᐅᖅᑎᑦᑎᓂᒃᑯᑦ 

ᑮᓇᐅᔭᓕᐊᖏᑦ ᐊᖏᒡᓕᒋᐊᖅᓯᒪᓕᖅᑐᑦ 523.2 ᐳᓴᓐᑎᒥᒃ. 

ᓈᓴᐅᑏᑦ ᐅᓄᕐᓂᖏᑦ ᐃᒪᓐᓇ ᐊᓯᔾᔨᖅᓯᒪᓕᖅᑐᑦ: 

 

 

ᓄᓇᕗᑦ ᒐᕙᒪᒃᑯᑦ ᕿᑐᕐᖏᐅᖅᑎᑦᑎᓂᕐᒧᑦ ᒪᓕᒐᖏᑦ ᐋᖅᑭᒃᓱᖅᑕᐅᓚᐅᖅᑐᑦ ᐊᑐᖅᑕᐅᓪᓗᑎᒃ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ, ᑖᓐᓇ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓵᓚᐅᖅᓯᒪᖕᒪᑦ ᕕᕗᐊᕆ 2025-ᒥ.  

ᓄᓇᕗᑦ ᒐᕙᒪᒃᑯᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᖓᑦ ᒫᓐᓇᕈᓘᓚᐅᖅᑐᖅ ᐋᖅᑭᒋᐊᖅᑕᐅᓚᐅᖅᑐᖅ ᕕᕗᐊᕆ 

2024-ᒥ ᐊᒻᒪ ᐃᓱᓕᕝᕕᖃᖅᖢᓂ ᒫᔾᔨ 2028−ᒥ. 

 

ᓄᓇᕗᑦ ᒐᕙᒪᒃᑯᑦ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᖓᑦ ᐅᖃᖅᓯᒪᖕᒥᔪᖅ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 

ᑲᑎᒪᔩᑦ “ᐱᔪᒪᒍᑎᒃ ᕿᑐᕐᖏᐅᖅᑎᑦᑎᓂᕐᒧᑦ ᑐᑭᒧᐊᕈᑎᓂᒃ ᐊᖏᖅᓯᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ 

ᕿᑐᕐᖏᐅᖅᑎᑦᑎᔾᔪᑎᖏᑦ ᐱᕚᓪᓕᒃᑲᓐᓂᖁᓪᓗᒋᑦ.” 

 

ᑐᓴᐅᒪᔾᔪᑏᑦ ᓴᖅᑭᑕᐅᓚᐅᖅᓯᒪᔪᑦ 2023-2024 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂ ᒪᒃᐱᖅᑐᒐᑦ 10 

ᐅᖃᖅᓯᒪᔪᑦ ᐊᖏᓂᖅᐹᑦ “ᐅᓗᕆᐊᓇᕈᑏᑦ ᓇᓗᓈᕿᔾᔪᑎᓪᓗ: ᓄᓇᕗᑦ ᒐᕙᒪᒃᑯᓐᓂᒃ ᐊᒃᑐᐃᔪᓐᓇᖅᑐᑦ 

“ᒪᑐᐃᖓᓂᖅ ᕿᑐᕐᖏᐅᖅᑎᑦᑎᔾᔪᑏᑦ ᐅᓄᕐᓂᖏᑦ, ᓂᐅᕐᕈᑎᖃᕐᓂᖅ ᐊᒻᒪ ᑮᓇᐅᔭᓄᑦ ᐅᓗᕆᐊᓇᕈᑏᑦ.:  

ᓄᓇᕗᑦ ᒐᕙᒪᒃᑯᑦ ᕿᑐᕐᖏᐅᖅᑎᑦᑎᓂᕐᒧᑦ ᒪᓕᒐᖏᑦ ᐅᖃᖅᓯᒪᔪᑦ “ᕿᑐᕐᖏᐅᖅᑎᑦᑎᔾᔪᑏᑦ ᓂᐅᕕᖅᑕᑦ 

ᒥᐊᓕᒐᐃᑦ ᑮᓇᐅᔭᖁᑎᖏᑦᑕ ᓴᓐᖏᓂᖓᑦ ᐊᑐᕐᓗᒍ ᐊᖏᖅᑕᐅᖅᑳᖅᓯᒪᖃᑦᑕᕆᐊᓖᑦ 

ᑮᓇᐅᔭᓕᕆᔨᓪᓚᕆᖕᒧᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 6: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᐃᓗᓕᖃᐅᑯᓘᔭᖅᑐᓂᒃ 

ᓇᓗᓇᐃᔭᐃᓗᑎᑦ ᑭᓱᒥᒃ ᐱᔾᔪᑎᖃᖅᖢᑎᒃ ᕿᑐᕐᖏᐅᖅᑎᑕᒃᑯᑦ ᑮᓇᐅᔭᓕᐊᖏᑦ 

ᐅᓄᖅᓯᒋᐊᕈᑎᖃᓚᐅᕐᒪᖔᖏᑦ 2019-2020 ᐊᒻᒪ 2024-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ. 

$0

$5,000,000

$10,000,000

$15,000,000

$20,000,000

$25,000,000

$30,000,000

$35,000,000

$40,000,000

$45,000,000

$50,000,000

$55,000,000

$60,000,000

$65,000,000

$70,000,000

$75,000,000

2019-2020 2020-2021 2021-2022 2022-2023 2023-2024

Investment Income



 

 

 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᒋᕗᖅ ᑕᐃᑲᓂ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᓐᓂ ᐆᒧᖓ 
ᐅᓂᒃᑳᓂᐊᒥᓂᕐᒧᑦ ᐱᑎᑦᑎᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᓯᒪᔪᓂᑦ ᖃᓄᑎᒋ ᑮᓇᐅᔭᑦ 
ᐊᑭᓕᐅᑎᐅᓯᒪᓐᖏᑦᑐᑦ ᑕᒫᓐᖔᖅᑐᑦ ᐊᑭᑐᔪᖅᑐᕈᑎᒃᓴᒥᓂᕐᓂᑦ ᐊᕐᕌᓂᓴᕐᓂᑦ ᐊᒻᒪᓗ ᑲᔪᓯᓯᒪᓐᖏᑦᑐᓂᑦ 
ᐊᐅᓚᑕᐅᔪᓂᑦ ᐊᒻᒪᓗ ᐊᖅᑭᐅᒪᑎᑦᑎᓂᕐᒧᑦ ᑐᕌᖓᔪᒥᓂᕐᓂᑦ ᑮᓇᐅᔭᓂᑦ ᐊᑐᖅᑕᐅᓯᒪᒻᒪᖔᑕ 
ᐱᔪᓐᓇᐅᑎᖓᒍᑦ ᐱᕈᖅᓴᐃᓂᕐᒧᑦ ᑮᓇᐅᔭᓂᑦ ᒪᓕᒐᖏᓐᓂ ᐊᒻᒪᓗ ᑮᓇᐅᔭᓂᑦ ᐃᓕᐅᖅᑲᐃᓂᕐᒧᑦ 
ᐱᕈᖅᑎᑦᑎᒐᓱᐊᕐᓗᑎᒃ ᐊᑐᐊᒐᖓᒍᑦ. 
 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᒋᕗᖅ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑲᓕᐊᒥᓂᕐᒧᑦ 
ᐱᑕᖃᖁᓪᓗᒋᑦ ᓇᓗᓇᐃᖅᑐᐃᓯᒪᔪᓂᑦ ᐃᓗᓕᖅᑐᔪᓂᑦ ᑮᓇᐅᔭᓂᑦ ᐱᕈᖅᓴᐃᓂᕐᒧᑦ ᑐᑭᒧᐊᒍᑎᒃᓴᖏᓐᓂᑦ 
ᑕᐃᒪᐃᒋᐊᖃᖅᑎᑕᐅᒻᒪᑕ ᑮᓇᐅᔭᓂᑦ ᐱᕈᖅᓴᐃᓂᕐᒧᑦ ᐊᑐᐊᒐᖓᓂ. 
 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᒋᕗᖅ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖓ ᐆᒧᖓ ᐅᓂᒃᑳᓕᐊᒥᓂᕐᒧᑦ 
ᐃᓗᓕᖃᖁᓪᓗᒍ ᓇᓗᓇᐃᖅᑐᖅᓯᒪᔪᓂᑦ ᐃᓗᓕᖅᑐᔪᓂᑦ ᐅᓪᓗᒥᐅᔪᖅ ᑮᓇᐅᔭᓂᑦ ᐱᕈᖅᑎᑦᑎᓱᐊᖅᑐᑎᒃ 
ᑎᒍᒥᐊᖅᑕᖏᓐᓂᑦ. 
 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᒋᕗᖅ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖓ ᐆᒧᖓ ᐅᓂᒃᑳᓕᐊᒥᓂᕐᒧᑦ 
ᐱᑲᖃᖁᓪᓗᒍ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᔾᔪᑎᓂᑦ ᑮᓇᐅᔭᑐᐃᓐᓇᕐᓂᑦ (ᐊᒻᒪᓗ ᑮᓇᐅᔭᖅᑎᑑᖓᔪᓂᑦ) 
ᐊᐅᓚᑦᑎᓂᕐᒧᑦᖅ ᐊᑐᐊᒐᖏᓐᓂᑦ ᒪᓕᓲᖏᓐᓂᓪᓗ, ᐱᖃᓯᐅᔾᔭᐅᓗᓂ ᓇᓗᓇᐃᖅᑐᐃᓂᖅ ᖃᓄᖅ ᒐᕙᒪᒃᑯᑦ 
ᐃᓱᒪᑖᖅᕈᑎᖃᖅᐸᒻᒪᖔᑕ ᓇᓕᐊᒃ ᑮᓇᐅᔭᖅ “ᐊᒥᐊᒃᑯᒥᓂᐅᕙ” ᒪᓕᓪᓗᒋᑦ ᑐᑭᒋᑎᑕᐅᔪᑦ ᑮᓇᐅᔭᓂᑦ 
ᐱᕈᖅᓴᐃᓂᕐᒧᑦ ᒪᓕᒐᖏᓐᓂᑦ ᐊᒻᒪᓗ ᑮᓇᐅᔭᓂᑦ ᐱᕈᖅᓴᐃᓂᕐᒧᑦ ᐊᑐᐊᒐᖓᓂ. 
 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᒋᕗᖅ ᑖᓐᓇ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖓ ᐆᒧᖓ ᐅᓂᒃᑳᓕᐊᒥᓂᕐᒧᑦ 
ᐃᓗᓕᖃᖁᓪᓗᒍ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᓯᒪᔪᓂᑦ ᐊᑭᓕᒃᓴᓂᑦ ᐊᐅᓚᑦᑎᓂᕐᒧᑦ ᐊᑐᐊᒐᖏᓐᓂᑦ ᐊᒻᒪᓗ 
ᒪᓕᓲᖏᓐᓂᑦ, ᐱᖃᓯᐅᔾᔭᐅᓗᑎᒃ ᐊᐅᓚᑦᑎᓂᖏᑦ ᐊᑭᓕᒃᓴᖅᑖᖑᓯᒪᔪᓂᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ 
ᓄᓇᕗᑦ ᑯᐊᐳᕇᓴᓐᖏᓐᓄᑦ. 

 

  



 

 

ᐱᔾᔪᑎ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪ ᓄᓇᐃᑦ ᓱᕈᖅᓯᒪᔪᑦ ᐊᑭᓕᒃᓴᖅᑖᕈᑕᐅᑐᐃᓐᓇᕆᐊᖃᕐᓂᖏᓐᓄᑦ 

ᐱᔭᕆᐊᑭᓪᓕᑎᑦᑎᔩᑦ 

 

2023-2024 ᒐᕙᒪᒃᑯᑦ ᑮᓇᐅᔭᖅᑐᕈᑎᖏᑦ ᐅᖃᖅᓯᒪᔪᑦ “ᐊᖏᓂᖅᐹᑦ ᐅᓗᕆᐊᓇᕈᑏᑦ ᓇᓗᓈᕿᔾᔪᑎᓪᓗ 

ᓄᓇᕗᑦ ᒐᕙᒪᒃᑯᓐᓂᒃ ᐊᒃᑐᐃᖅᖅᑐᑦ ᐅᑯᐊᖑᕗᑦ: 

 

“ᓯᓚᐅᑉ ᐊᓯᔾᔨᖅᐸᓕᐊᖓᓄᑦ ᐊᑐᓂᖃᑐᐃᓐᕆᐊᓖᑦ ᓇᓗᓇᖅᑎᓪᓗᒋᑦ ᓲᕐᓗ ᐱᖁᑎᕐᔪᐊᑦ 

ᓱᕋᖅᑎᖅᑕᐅᓂᖏᑦ, ᑮᓇᐅᔭᓕᐅᕈᑕᐅᔪᓐᓇᑦᑐᒃ ᓄᓇᒥᐅᑕᐃᑦ ᐱᕙᓪᓕᐊᑎᑕᐅᓂᖏᑦ, 

ᐃᒪᖃᑦᑎᐊᓐᖏᓐᓂᖅ, ᐊᓯᖏᓪᓗ).” 

 

ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᑦ ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ 2021-2022 ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ ᐃᒪᓐᓇ ᐅᖃᖅᓯᒪᓚᐅᖅᑐᑦ:  

 

“2018−ᒥ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᑐᑭᓯᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᓚᐅᕐᓂᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᓗᕆᐊᓇᕈᑕᐅᔪᓐᓇᖅᑐᓂᒃ, 

ᑭᓯᐊᓂᓕ ᓇᓗᓇᐃᖅᓯᓯᒪᓐᖏᑦᑐᑦ ᖃᐅᔨᓴᐃᓯᒪᓐᖏᑦᑐᓪᓗ ᐅᓗᕆᐊᓇᕈᑕᐅᔪᓐᓇᖅᑐᓂᒃ ᐊᒻᒪᓗ 

ᖃᓄᖅ ᐊᒃᑐᐃᓂᖃᕈᓐᓇᕐᓂᖏᓐᓂᒃ.  ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᑎᑎᕋᕐᕕᒃ ᐱᖓᔪᖓᓐᓂ 

ᐊᕐᕋᒍᒥ ᓴᖅᑭᔮᓕᖅᑐᑦ ᐊᒻᒪ ᖃᐅᔨᓴᐃᓂᐊᖅᖢᑎᒃ ᓄᓇᕗᑦ ᒐᕙᒪᓕᒫᖏᓐᓄᑦ 

ᐅᓗᕆᐊᓇᕈᑕᐅᔪᓐᓇᖅᑐᓂᒃ ᐃᓕᖅᑭᒍᑕᐅᔪᓐᓇᖅᑐᓂᒡᓗ.  ᑕᒪᓐᓇ ᓴᖅᑭᑕᐅᓚᐅᖅᓯᒪᔪᖅ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᖓ ᒪᓕᒃᑕᐅᓪᓗᓂ.  ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐱᔭᕇᖅᓯᓂᐊᓕᖅᑐᑦ.  ᑖᓐᓇᐅᓚᐅᖅᑎᓪᓗᒍ ᐊᑐᓂ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᑦ 

ᐃᑲᔪᕐᓂᐊᖅᑕᕗᑦ, ᖃᐅᔨᓴᐃᓂᖃᖅᑎᓪᓗᑕ ᑭᑭᑦᑎᓯᒪᔪᑦ ᐱᓕᕆᐊᖑᔪᓐᓇᕐᓂᐊᕐᒪᑕ. 

 

ᑕᒪᓐᓇ ᐃᖅᑲᓇᐃᔮᖅ ᐊᒃᓱᐊᓗᒃ ᐱᒻᒪᕆᐅᔪᖅ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᓄᓇᕗᒻᒥ 

ᐃᓕᖅᑭᒃᐸᓪᓕᐊᓂᕐᒧᑦ ᐊᐅᓇᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ ᓯᕗᒧᐊᒃᐸᓪᓕᐊᖁᓪᓗᑕ.  ᑕᒪᒃᑯᐊ 

ᐱᓇᐃᓗᑕᐃᑦ ᑲᒪᒋᔪᓐᓇᖁᓪᓗᒋᑦ, ᓯᓚᐅᖕ ᐊᓯᔾᔨᖅᐸᓪᓕᐊᓂᖏᓐᓄᑦ ᑎᑎᕋᕐᕕᒃ ᖃᐅᔨᓴᐃᕙᓪᓕᐊᔪᑦ 

ᐅᓗᕆᐊᓇᕈᑕᐅᔪᓐᓇᖅᑐᓂᒃ ᐊᒻᒪ ᐃᓕᖅᑭᒃᐸᓪᓕᐊᔾᔪᑕᐅᔪᓐᓇᖅᑐᓂᒃ.  ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᐱᓕᕆᐊᖑᓂᐊᖅᑎᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᐊᐅᓚᑦᓯᓂᖅ 

ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐊᒻᒪ ᖃᐅᔨᔭᕗᑦ ᐃᓕᐅᖅᑲᖅᐸᓪᓕᐊᓗᑎᒃᑯᑦ ᓴᖅᑭᔮᖅᐸᒌᖅᑐᓄᑦ 

ᓴᖅᑭᑕᐅᓂᐊᖅᑐᓄᓪᓗ ᐊᐅᓚᑦᑎᔾᔪᑎᓄᑦ ᐊᒻᒪ ᐸᕐᓇᐃᕙᓪᓕᐊᓂᐅᑉ ᐱᕙᓪᓕᐊᔾᔪᓯᖏᑦ, 

ᐃᓚᓕᐅᓪᓗᒍ ᐅᓗᕆᐊᓇᕈᑎᓄᑦ ᐊᐅᓚᑦᑎᔾᔪᑏᑦ ᐊᒻᒪ ᑐᐊᕈᕐᓇᖅᑐᓕᕆᓂᕐᒧᑦ ᑐᕌᖓᔪᑦ ᒪᓕᒐᐃᑦ.” 

 

ᒐᕙᒪᒃᑯᑦ ᑲᑎᒪᔨᕋᓛᓄᑦ ᑭᐅᓕᕈᑎᒃ ᐅᑯᓄᖓ ᐅᓂᒃᑳᑦ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ 2022-2024 ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ, ᐃᒪᐃᓕᖓᓚᐅᖅᑐᑦ: 

 

“ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᐊᒻᒪ ᓇᓗᓈᕿᔾᔪᑏᑦ ᑕᒪᔾᔭᐅᑎᓪᓗᒋᑦ, ᐃᓚᓕᐅᓪᓗᒍ ᖃᓄᑎᒋ 

ᑮᓇᐅᔭᖅᑐᕋᔭᕐᒪᖔᖏᑦ ᓄᓇᕗᑦ ᒐᕙᒪᒃᑯᓐᓄᑦ, ᒫᓐᓇ ᑕᒪᒃᑯᓂᖓ ᐱᓕᕆᐊᖃᓐᖏᓚᐅᑲᒍᓐᓇᖅᑐᒍᑦ 

ᐃᓚᓕᐅᔾᔭᐅᕙᓪᓕᐊᖕᒪᑕ ᓯᓚᐅᑉ ᐊᓯᔾᔾᔨᖅᐸᓪᓕᐊᓂᖏᓐᓄᑦ ᑮᓇᐅᔭᖅᑐᕈᑏᑦ.  ᑕᒪᓐᓇ ᓱᓕ 

ᐊᓯᔾᔨᖅᐸᓪᓕᐊᔪᖅ ᐊᒻᒪ ᑐᓐᖓᕕᖃᓪᓚᕆᒃᖢᓂ ᑲᓇᑕᓕᒫᒥ ᓯᕗᓪᓕᐅᔾᔭᐅᓯᒪᔪᓄᑦ, ᐊᕕᒃᑐᖅᓯᒪᔪᓂ 

ᒪᓕᒐᐃᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓕᖅᑭᕐᐸᓪᓕᐊᓂᖅ ᐊᒻᒪ ᑐᑭᒧᐊᕈᑏᑦ. 

ᐆᒃᑑᑎᒋᓗᒍ, ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ, ᔪᓇᐃᑎᑦ ᑭᖕᑕᒻ ᐊᒻᒪ ᐃᓚᖏᑦ ᑲᓇᑕᒥ ᒐᕙᒪᖃᕐᕖᑦ 

ᐃᓕᐅᖅᑲᐃᕙᓪᓕᐊᓕᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᑮᓴᐅᔭᖅᑐᕈᑎᓂᒃ, ᑖᒃᑯᐊᖑᓚᐅᖅᑎᔾ;ᒍ 

ᑐᑭᒧᐊᕈᓯᐅᓕᕆᓪᓗᑎᒃ, ᓲᒃᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᑮᓇᐅᔭᖅᑐᕈᑎᓂᒃ ᓴᖅᑭᑦᑎᓂᕐᒧᑦ 

ᑲᑎᒪᔩᑦ. 

ᑖᒃᑯᐊ ᒐᕙᒪᐃᑦ ᓇᓗᓇᐃᕆᕙᓪᓕᐊᔪᑦ ᑭᓱᑦ ᐅᓗᕆᐊᓇᕈᑕᐅᑐᐃᓐᓇᕆᐊᖃᕐᒪᖔᖏᑦ 

ᓇᓗᓈᕿᔾᔪᑕᐅᔪᓐᓇᕐᒪᖔᖏᓪᓗ − ᓲᕐᓗ ᓯᓚ ᐊᒃᓱᓗᐊᕌᓗᒃ ᐱᕙᓪᓕᐊᓂᖓ, ᑕᕆᐅᖅ 

ᖁᕝᕙᖅᐸᓪᓕᐊᓂᖓ ᐊᒻᒪ ᐊᓯᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᐊᒃᑐᐃᓂᓖᑦ − ᐊᑐᖅᖢᑎᒃ 

ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑐᕈᑎᒋᔪᓐᓇᖅᑕᖏᓐᓂᒃ ᑕᒪᒃᑯᐊ ᐅᓗᕆᐊᓇᖅᑑᔪᓐᓇᖅᑐᑦ. 



 

 

ᑕᐃᒪᐃᒃᑲᓗᐊᖅᑎᓪᓗᒍ, ᓱᓕ ᐱᕙᓪᓕᐊᓕᑕᐃᓐᓇᖅᑐᖅ, ᐅᓄᖅᑐᓪᓗ ᒐᕙᒪᐃᑦ ᑕᒪᑐᒥᖓ 

ᐊᒃᓱᕉᑎᖃᓐᖏᓚᐅᑲᒃᖢᑎᒃ ᓇᓗᓈᕿᓗᐊᕐᓂᖓ ᐱᔾᔪᑎᒋᓪᓗᒍ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐊᕗᖓᐅᔨᓯᒪᓪᓗᓂ ᐊᒃᑐᐃᓂᖃᕐᓂᖓ. 

ᓄᓇᕗᑦ ᒐᕙᒪᒃᑯᑦ ᐱᓪᓗᒋᑦ, ᒫᓐᓇ ᒐᕙᒪᓕᒫᓄᑦ ᐊᑐᖅᑕᐅᓂᐊᖅᑐᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐅᓗᕆᐊᓇᕈᑎᓂᒃ ᐃᓕᖅᑭᒃᐸᓪᓕᐊᓂᕐᒧᓪᓗ ᑐᕌᖓᔪᓂᒃ 

ᐱᔭᕇᖅᓯᕙᓪᓕᐊᓕᖅᑐᑦ.  ᑖᓐᓇ ᐱᕐᔪᐊᖅ ᐱᒋᐊᖅᑕᐅᔪᖅ ᑐᑭᓯᓇᑦᑎᐊᖅᑐᓂᒃ 

ᐊᐅᓚᔾᔭᒐᒃᓴᐅᔪᓂᒡᓗ ᐋᖅᑭᒃᓱᐃᓯᒪᔪᖅ, ᑐᑭᓯᐅᒪᓂᐊᕋᑦᑕ ᖃᓄᐃᑦᑐᓂᒃ ᐅᓗᕆᐊᓇᕈᑎᑕᖃᕐᒪᖔᖓ 

ᐊᒻᒪ ᐱᕚᓪᓕᐅᑎᒋᔪᓐᓇᕐᓂᐊᖅᑕᕗᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᓪᓗᒍ ᒐᕙᒪᒃᑯᑦ 

ᐱᓕᕆᕕᓕᒫᖏᓐᓂ ᐊᒻᒪ ᑎᒥᓐᖑᖅᑎᓯᒪᔭᖏᓐᓂ. 

ᖃᐅᔨᒪᐃᔾᔪᑎᒋᓗᐊᓐᖑᐊᖅᑕᕗᑦ ᑕᒪᓐᓇ ᐱᔾᔪᑎᖃᑐᐃᓐᓇᓐᖏᒻᒪᑦ ᐅᓗᕆᐊᓇᕈᑕᐅᔪᓐᓇᖅᑐᓂᒃ, 

ᑲᔪᖏᖅᓴᐅᑕᐅᖕᒥᖕᒪᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑎᒥᓐᖑᖅᑎᓯᒪᔭᖏᓐᓄᓪᓗ ᓇᓗᓇᐃᔭᖁᓪᓗᒋᑦ 

ᐱᕚᓪᓕᐅᑕᐅᔪᓐᓇᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ, ᓯᓚᐅᑉ 

ᐊᓯᔾᔨᖅᐸᓪᓕᐊᓂᖏᓐᓄᑦ ᐊᓯᔾᔨᖅᐸᓪᓕᐊᔾᔪᑕᐅᔪᓐᓇᖅᑐᓂᒃ ᑐᑭᒧᐊᕈᑎᓄᒡᓗ ᐃᓕᐅᖅᑲᐃᓗᑕ 

ᐊᐅᓚᑕᑦᑎᓐᓄᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓕᐅᖃᑦᑕᖅᑕᑦᑎᓐᓄᓪᓗ. 

ᑕᒪᑐᒧᖓ ᐱᕙᓪᓕᐊᓂᕐᒧᑦ ᐃᓚᒋᔭᐅᖃᑕᐅᓪᓗᓂ, ᐊᑐᓂ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪ 

ᑎᒥᓐᖑᖅᑎᓯᒪᔭᖏᑦ ᓇᖕᒥᓂᖅ ᐅᓗᕆᐊᓇᕈᑎᓂᒃ ᐃᓕᖅᑭᑉᐹᓪᓕᐅᑎᒃᓴᓂᒡᓗ 

ᖃᐅᔨᓴᐃᔪᓐᓇᖅᓯᓂᐊᖅᑐᑦ, ᑐᕌᒐᖃᓪᓗᐊᕐᓗᓂ ᖃᓄᐃᑦᑐᓂᒃ ᐱᓇᐃᓗᑕᖃᕐᓂᐊᕐᒪᖔᑦ, ᐊᒻᒪ 

ᐊᐅᓚᔾᔪᑏᑦ ᑮᓇᐅᔭᖅᑐᕈᑎᖃᕆᐊᖃᕐᓂᐊᕐᒪᖔᖏᑦ ᐊᑐᓐᖏᓐᓂᖅᓴᐅᔪᓐᓇᕐᓂᐊᕐᒪᖔᓪᓘᓐᓃᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ.   

ᓱᓕ ᑎᑭᐅᑎᓯᒪᓐᖏᒃᑲᓗᐊᖅᑎᓪᓗᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 

ᑮᓇᐅᔭᖅᑐᕈᑎᒋᓂᐊᖅᑕᑦᑎᓐᓂᒃ, ᐃᓚᓕᐅᑎᓯᒪᓐᖏᖢᑎᒡᓗ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓄᑦ, 

ᖃᐅᔨᓴᐃᓂᒃᑯᑦ ᑐᑭᓯᔭᕗᑦ ᐊᒃᑐᐃᓪᓚᕆᖕᓂᐊᖅᑐᑦ ᖃᓄᖅ ᒐᕙᒪᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 

ᐋᖅᑭᒃᓱᐃᖃᑦᑕᕐᒪᖔᖏᓐᓂᒃ, ᐊᑐᐊᒐᓕᐅᕈᓯᖏᓐᓂᒃ ᐊᒻᒪ ᐊᕗᖓᐅᔨᔪᓂᒃ ᐸᕐᓇᐅᓯᐅᕐᓂᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ.” 

ᑲᓇᑕᒥ ᐃᓕᖅᑭᒃᐸᓪᓕᐊᓂᕐᒧᑦ ᑐᑭᒧᐊᕈᑎᖏᑦ ᐱᔾᔪᑎᓖᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓂᒃ 

ᓴᖅᑭᑕᐅᓚᐅᖅᓯᒪᔪᖅ ᔫᓂ 2023-ᒥᓂ.  ᓄᓇᕗᑦ ᒐᕙᒪᒃᑯᑦ ᑭᐅᓕᕈᑎᒃ ᑲᑎᒪᔨᕋᓛᑦ ᐅᓂᒃᑳᓕᐊᑦ 

ᕿᒥᕐᕈᓇᓚᐅᖅᑎᓪᓗᒋᑦ 2022-2023 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ, ᐃᒪᓐᓇ ᐅᖃᓚᐅᖅᑐᑦ: 

“…ᐃᑲᔫᑎᖃᒻᒪᕆᖕᓂᐊᖅᑐᖅ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒻᒪᕆᖕᓂᒃ ᐊᑐᕈᑦᑕ ᒐᕙᒪᒃᑯᑦ 

ᐱᓕᕆᕕᖕᓂᒃ ᐃᑲᔪᒃᑲᓐᓂᐅᑎᒋᓗᒋᑦ ᑭᓱᓂᒃ ᐅᓗᕆᐊᓇᕈᑎᖃᕐᓂᐊᕐᒪᖔᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐊᕗᖓᐅᔨᓯᒪᔪᒃᑯᑦ.  ᑕᒪᓐᓇ ᐅᖃᐅᓯᕆᒃᑲᓐᓂᕐᓂᐊᕐᒥᔭᕗᑦ 

ᐊᖏᕈᑎᓕᕆᖃᑎᒋᓕᕈᑦᑎᒍᑦ ᑲᓇᑕᐅᑉ ᒐᕙᒪᒃᑯᖏᑦ, ᐃᓚᓕᐅᑎᓯᒪᓗᑎᒃᑯᑦ ᑲᓇᑕᒥ 

ᐃᓕᖅᑭᒃᐸᓪᓕᐊᓂᕐᒧᑦ ᑐᑭᒧᐊᕈᑏᑦ.” 

 
ᑎᑎᕋᖅᓯᒪᓂᖓ 14, ᒪᑉᐱᒐᖅ 35−ᒥ ᑕᐃᑲᓂ 2023-2024-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ 
ᐃᒪᐃᓕᓯᒪᒻᒪᑕ: 
 

“ᒐᕙᒪᒃᑯᑦ ᐃᓕᑕᖅᓯᓯᒪᔪᑦ ᐊᑭᖃᕐᒪᑕ ᓴᓗᒻᒪᓴᖅᑕᐅᑎᓪᓗᒋᑦ ᓱᕈᖅᓯᒪᔪᑦ ᓄᓇᑦ ᓱᕈᖅᑎᑕᒥᓂᕐᓂᑦ 
ᑲᒪᑎᓪᓗᒋᑦ. ᑕᐃᑲᓂ ᒫᑦᓯ 31, 2024-ᒥ ᑎᓴᒪᐅᔪᔪᑦ (4) (2023-6), ᐊᑕᐅᓯᖅ (1) 
ᐅᖅᓱᐊᓗᖃᐅᑎᖃᖅᕕᒃ (2023-2) ᐊᒻᒪᓗ ᐱᖓᓱᑦ (3) ᓴᓂᒃᑰᕖᑦ (2023-4) ᓇᓗᓇᐃᖅᑕᐅᓯᒪᔪᑦ 
ᓄᓇᖓ ᓴᓗᒻᒪᓴᖅᑕᐅᔭᕆᐊᖃᕐᒪᑦ. ᐊᒻᒪᓗᖄᖓᒍᒃᑲᓐᓂᖅ ᖃᑦᑎᐅᓂᖏᓐᓄᑦ ᓗᓇᐃᑦ ᐅᖃᐅᓯᐅᔪᑦ 
ᐆᒪ ᖁᓛᓂ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᓇᓗᓇᐃᖅᓯᓯᒪᒻᒥᔪᑦ 
ᑮᓇᐅᔭᖅᑐᓂᐊᕐᒪᑕ ᓴᓗᒻᒪᓴᖅᑕᐅᓂᖏᓐᓄᑦ 5 ᓄᓇᐃᑦ (2023-3) ᓱᕈᖅᓯᒪᔪᑦ ᐅᖅᓱᐊᓗᒻᒥᑦ 
ᖁᕕᕕᐅᓯᒪᔪᑦ. ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ ᐃᓕᑕᖅᓯᓯᒪᔪᖅ ᑮᓇᐅᔭᖅᑐᓂᐊᕐᒪᑕ 
ᓴᓗᒻᒪᓴᖅᑕᐅᑉᐸᑕ 3 ᓄᓇᐃᑦ ᐅᖅᓱᐊᓗᒻᒧᑦ ᑯᕕᕕᐅᓯᒪᔪᑦ ᐆᒻᒪᖅᑯᑎᓕᕆᔨᒃᑯᑦ 
ᐆᒻᒪᖅᑯᑎᓕᐅᖅᕕᖏᓐᓂ. 
 
ᑕᐃᒃᑯᓄᖓᓕ ᓄᓇᓄᑦ ᓄᓇᕗᑦ ᒐᕙᒪᖓ ᓂᕆᐅᒋᔭᖃᖅᐸᑦ ᓯᕗᓂᕆᓛᖅᑕᑎᓐᓂ 
ᑮᓇᐅᔭᓕᐊᖑᔪᓐᓇᖅᑐᑦ ᖁᔭᓈᖅᓯᓂᐊᖅᑐᒋᑉᐸᑦ ᐱᔾᔪᑎᖃᕐᓗᑎᒃ ᐃᖅᑲᖅᑐᐃᕕᒃᑯᒃᑯᓐᓄᑦ 
ᒪᓕᑦᑕᐅᖁᔭᐅᔪᒃᑯᑦ ᐅᕝᕙᓘᓐᓃᑦ ᐸᕐᓇᓯᒪᑉᐸᑦ ᓱᕈᖅᓯᒪᔪᖅ ᓴᓗᒻᒪᓴᖅᑕᐅᓂᖏᓐᓄᑦ (ᐆᑦᑑᑎᒋᓗᒍ, 
ᐱᔾᔪᑎᖃᖅᐸᑦ ᑭᒃᑯᑐᐃᓐᓇᐃᑦ ᑎᒥᖏᓐᓄᑦ ᐅᓗᕆᐊᓇᖅᑐᖅᑕᖃᖅᐸᑦ), ᑲᒪᒋᒡᐅᑉᐸᑕ ᐅᕝᕙᓘᓐᓃᑦ 
ᓇᓗᓇᐃᖅᓯᓯᒪᑉᐸᑕ ᐱᓕᕆᐊᖃᕆᐊᖃᕐᓂᖏᓐᓄᑦ ᓴᓗᒻᒪᓴᖅᑕᐅᓂᖏᓐᓄᑦ ᐊᒻᒪᓗ 



 

 

ᐱᖢᐊᖅᓯᒪᓐᖏᑦᑐᓂᑦ ᒥᒃᓴᐅᓯᔭᐅᔪᓐᓇᖅᐸᑕ ᓴᓗᒻᒪᓴᖅᑕᐅᓂᖏᓐᓄᑦ ᐊᑭᒋᒐᔭᖅᑕᖏᑦ, 
ᐊᑭᓖᔨᐅᒋᐊᖃᕐᒪᑕ ᓇᓗᓇᐃᖅᑕᐅᓯᒪᑉᐸᑦ ᑲᑎᑎᖅᑕᐅᓯᒪᔪᓂ ᑮᓇᐅᔭᓕᕆᔾᔪᑎᓂ. 
ᓴᓗᒻᒪᓴᖅᑕᐅᓂᖏᓐᓄᑦ ᐊᑭᖏᑦ ᒥᒃᓴᐅᓯᔭᐅᓯᒪᑉᐸᑕ ᐊᒻᒪᓗ ᑭᒃᑯᑦ ᓴᓗᒻᒪᖅᓴᐃᒋᐊᖃᕐᒪᖔᑕ 
ᐃᓕᑕᕆᔭᐅᓯᒪᓗᑎᒃ, ᖃᓄᕐᓗ ᒥᒃᓴᐅᓯᔭᐅᓐᓂᕐᒪᖔᑕ ᐊᑭᓕᖅᑕᐅᒋᐊᓖᑦ ᑕᒫᓐᖔᖅᐸᑦ 
ᓯᓚᑖᓃᓐᖔᖅᑐᓂᑦ ᐱᓕᕆᔨᐅᔪᓄᑦ ᖃᐅᔨᓴᕈᑎᒥᓂᕐᓂᑦ ᐅᕝᕙᓘᓐᓃᑦ ᐱᔭᒥᓂᐅᓗᑎᒃ ᐊᑭᖏᑦ 
ᑕᑯᓐᓈᖅᑐᑎᒃ ᐊᑭᐅᖃᑦᑕᖅᓯᒪᔪᓂᑦ ᓴᓗᒻᒪᖅᓴᐃᑎᓪᓗᒋᑦ ᑕᐃᒪᐃᑦᑐᓂᑦ, ᕿᒥᕐᕈᖃᑦᑕᑎᓪᓗᒋᓪᓗ, 
ᐊᒻᒪᓗ/ᐅᕝᕙᓘᓐᓃᑦ ᐊᐅᓚᑦᑎᑎᓪᓗᒋᑦ ᐊᔾᔨᐸᓗᖏᓐᓂᑦ ᐊᖏᓂᖃᖅᑐᓂᑦ ᓱᕈᖅᓯᒪᔪᓂᑦ.” 

 
 
ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑲᒪᔨᐅᒻᒪᑕ ᐊᐅᓚᑕᐅᓂᖏᓐᓂᑦ ᒐᕙᒪᒃᑯᑦ ᓱᕈᖅᓯᒪᔪᓄᑦ ᓄᓇᓄᑦ 
ᐊᑐᐊᒐᖓᓂᑦ. ᑖᓐᓇ ᐊᑐᐊᒐᖅ ᐃᒪᐃᓕᖓᒻᒪᑦ: 
 

“ᓄᓇᕗᑦ ᒐᕙᒪᖓ ᐊᑐᐃᓐᓇᕈᐃᖃᑦᑕᕐᒪᑦ ᑮᓇᐅᔭᓕᕆᔾᔪᑎᖏᓐᓂᑦ ᒪᓕᑦᑐᑎᒃ ᓈᒻᒪᒋᔭᐅᔾᔮᓲᓂᑦ 
ᑮᓇᐅᔭᓕᕆᓂᕐᒧᑦ ᐊᑐᐊᒐᐅᔪᓂᑦ ᒐᕙᒪᓄᑦ ᑕᐃᒫᑦ ᐊᑐᓕᖁᔭᓕᐊᖑᓯᒪᒻᒪᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ ᑲᓇᑕᒥ. PS-3260 − ᐸᓯᔭᒃᓴᐅᔪᑦ 
ᓱᕈᖅᓯᒪᔪᓄᑦ ᓄᓇᓄᑦ ᑐᕌᖅᑎᑦᑎᓲᖑᔪᖅ ᐃᓕᓴᕆᔭᐅᓂᖏᓐᓄᑦ ᐊᒻᒪᓗ ᖃᓄᖅ ᐊᖏᑎᒋᒻᒪᖔᑕ 
ᖃᐅᔨᓴᖅᑕᐅᓂᖏᓐᓄᑦ ᐸᓯᔭᒃᓴᒫᖑᔪᖅ ᓄᓇᓄᑦ ᓱᕈᖅᓯᒪᔪᓄᑦ.” 
 

 
ᑖᓐᓇ ᐊᑐᐊᒐᖅ ᓴᖅᑭᖅᓯᓯᒪᒻᒪᑕ ᓱᕈᖅᓯᒪᔪᓄᑦ ᓄᓇᓄᑦ ᐸᓯᔭᒃᓴᒫᖑᔪᓂᑦ ᐱᓕᕆᐊᖃᖅᑎᐅᔪᓂᑦ ᐊᒻᒪᓗ 
ᐊᐅᓚᑦᑎᓪᓗᑎᒃ ᓄᓇᕗᑦ ᒐᕙᒪᖓᑕ ᖃᕋᓴᐅᔭᒃᑯᑦ ᖃᐅᔨᒪᔾᔪᑎᖏᓐᓂᑦ ᓱᕈᖅᓯᒪᔪᓄᑦ.  
 
ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᕿᒥᕐᕈᓂᒥᓂᖏᓐᓄᑦ 2022-2023-ᒥ 
ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᑦᒎᖅ ᐱᓕᕆᐊᕇᓐᓇᖅᑕᖓ ᑖᒃᑯᐊ 
ᓱᕈᖅᓯᒪᔪᓄᑦ ᓄᓇᓄᑦ ᐸᓯᔭᒃᓴᒫᖑᔪᓂᑦ ᐱᓕᕆᐊᖃᖅᑎᐅᔪ ᑕᒪᓐᓇᐅᓯᒪᒻᒪᑦ ᐱᓕᕆᐊᖃᕐᓂᐅᔪᖅ 
“ᓱᕈᖅᓯᒪᔪᓄᑦ ᓄᓇᓄᑦ ᖃᕋᓴᐅᔭᒦᑦᑐᑦ ᓄᑖᕈᕆᐊᖅᑕᐅᖃᑦᑕᕐᓂᖏᓐᓂᑦ.” 
 
ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᕿᒥᕐᕈᓂᒥᓂᖏᓐᓄᑦ 2022-2023-ᒥ 
ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᑦᒎᖅ ᐱᓕᕆᐊᕇᓐᓇᖅᑕᖓ ᑖᒃᑯᐊ 
ᓱᕈᖅᓯᒪᔪᓄᑦ ᓄᓇᓄᑦ ᐸᓯᔭᒃᓴᒫᖑᔪᓂᑦ ᐱᓕᕆᐊᖃᖅᑎᐅᔪ ᑕᒪᓐᓇᐅᓯᒪᒻᒪᑦ ᐱᕙᓪᓕᐊᑎᑦᑎᓂᖅ 
“ᓱᕈᖅᑎᑦᑎᔪᒥᓂᕐᓂᑦ ᖃᕋᓴᐅᔭᒃᑯᑦ ᖃᐅᔨᒪᔾᔪᑎᐅᔪᓂᑦ”, ᑖᓐᓇᓗ ᐅᓂᒃᑳᕆᔭᐅᓯᒪᓪᓗᓂ 
“ᐱᓕᕆᔾᔪᑎᐅᒋᐊᖓᓂᑦ ᐊᖏᖅᓯᓂᕐᒧᑦ ᐋᒡᒑᖅᓯᓂᕐᒧᓘᓐᓃᑦ ᐸᓯᔭᒃᓴᒫᖑᔪᓂᑦ ᐊᑭᔩᔨᐅᒋᐊᖃᖅᑐᓂᑦ.” 
 
ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᕿᒥᕐᕈᓂᒥᓂᖏᓐᓄᑦ 2022-2023-ᒥ 
ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ ᓇᓗᓇᐃᖅᓯᓯᒪᒻᒪᑕ ᑖᒃᑯᐊ ᓱᕈᖅᓯᒪᔪᓄᑦ ᓄᓇᓄᑦ ᐸᓯᔭᒃᓴᒫᖑᔪᓂᑦ 
ᐱᓕᕆᐊᖃᖅᑎᐅᔪ “ᐱᓕᕆᐊᖃᕐᒪᑕ ᐱᕙᓪᓕᐊᑎᑦᑎᓂᕐᒥᑦ ᑲᑐᔾᔨᖃᑎᖃᕈᓐᓇᓂᕐᒥᑦ ᓄᓇᕗᒻᒥ ᕼᐊᒻᒪᓚᐃᑦ 
ᑲᑐᔾᔨᖃᑎᒌᖓᓂᑦ ᐅᖃᐅᓯᖃᕐᓗᑎᒃ ᐃᓱᒫᓘᑎᐅᔪᓂᑦ ᐱᔾᔪᑎᖃᖅᑐᓂᑦ ᓱᕈᖅᓯᒪᔪᓂᑦ ᓄᓇᓂᑦ ᓄᓇᓕᓐᓂ.” 
 
ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᕿᒥᕐᕈᓂᒥᓂᖏᓐᓄᑦ 2022-2023-ᒥ 
ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ ᓇᓗᓇᐃᖅᓯᓯᒪᒻᒪᑕ “ᓇᒻᒥᓂᖅᓱᓕᕐᓂᕐᒧᑦ ᐊᖏᖃᑎᒌᒍᑎ 
ᐃᓗᓕᖃᕐᒪᑦ ᑎᑎᕋᖅᓯᒪᔪᓂᑦ ᓄᓇᓂᑦ ᓴᓗᒻᒪᓴᖅᑕᐅᒐᔭᖅᑐᓂᑦ ᑲᓇᑕᐅᑉ ᒐᕙᒪᖓᓄᑦ 
ᐊᐅᓪᓛᖅᑕᐅᓚᐅᓐᖏᓐᓂᖏᓐᓂ ᓄᓇᕗᑦ ᒐᕙᒪᖓᓄᑦ. ᓄᓇᕗᑦ ᒐᕙᒪᖓ ᑐᒃᓯᕋᕈᓐᓇᖅᑐᖅ ᓄᓇᐃᑦ ᒫᓐᓇ 
ᑎᑎᕋᖅᑕᐅᓯᒪᓐᖏᑦᑐᑦ ᐃᓚᓕᐅᑎᑕᐅᖁᓪᓗᒋᑦ ᑎᑎᕋᖅᑕᐅᓯᒪᔪᓄᑦ.” 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #7: 
 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ ᐃᓗᓕᖃᖁᓪᓗᒋᑦ 
ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᓕᕆᕕᖓᑕ 
ᐊᕙᑎᓕᕆᔨᒃᑯᑦ ᐱᓕᕆᐊᕆᓯᒪᔭᖏᓐᓂᑦ ᐅᓪᓗᒥᒧᑦ ᑲᒪᒐᓱᓪᓗᑎᒃ ᐅᓗᕆᐊᓇᖅᑐᓂᑦ ᐱᔾᔪᑎᖃᖅᑐᓂᑦ 
ᐊᑦᑐᖅᓯᒪᓂᖓᓂᑦ ᓯᓚᐅᑉ ᐊᓯᔾᔨᕐᓂᖓᑕ, ᐱᖃᓯᐅᔾᔭᐅᓗᑎᒃ ᐱᓕᕆᓂᐅᓯᒪᔪᓂᑦ ᓈᓴᐃᓪᓗᑎᒃ ᑮᓇᐅᔭᖅᑎᒍᑦ 
ᐊᒃᑐᖅᓯᓂᖓᓂᑦ ᓯᓚᐅᑉ ᐊᓯᔾᔨᕐᓂᖓ ᖃᑦᑎᑦ ᑖᓚᕌᕐᓂᐊᕐᒪᖔᑕ ᓴᖅᑭᔮᖅᑎᑕᐅᓗᑎᒃ 
ᐊᕐᕌᒍᑕᒫᖅᓯᐅᑎᖏᓐᓂ ᑮᓇᐅᔭᓕᕆᔾᔪᑎᖏᓐᓂ ᒐᕙᒪᒃᑯᑦ. 
 



 

 

ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑲᓕᐊᒥᓂᕐᒧᑦ 
ᐃᓗᓕᖃᖁᓪᓗᒋᑦ ᓇᓗᓇᐃᖅᑐᑎᐊᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ “ᑐᒃᓯᕌᖑᔪᑦ ᒐᕙᒫᓐᓄᑦ 
ᒪᕐᕉᓐᓄᑦ ᐊᖏᖃᑎᒌᒍᑎᑦ ᑲᓇᐅᑉ ᒐᕙᒪᖓᓂᑦ ᐃᓚᒋᔭᐅᓪᓗᓂ ᑲᓇᑕᒥ ᒪᓕᒃᓴᕆᐊᕐᓂᕐᒧᑦ 
ᑐᑭᒧᐊᒍᑎᖏᓐᓂ.” 
 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑲᓕᐊᒥᓂᕐᒧᑦ 
ᐃᓗᓕᖃᖁᓪᓗᒋᑦ ᓇᓗᓇᐃᖅᑐᑎᐊᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᐱᓕᕆᓂᕆᓯᒪᔭᖏᓐᓂᑦ ᓱᕈᖅᓯᒪᔪᓄᑦ 
ᐸᓯᔭᒃᓴᒫᓂᑦ ᐱᓕᕆᐊᖃᖅᑎᒃᑯᑦ ᑖᒃᑯᓄᖓ 2024-2025 ᐊᒻᒪᓗ 2025-2026 ᑮᓇᐅᔭᓕᕆᔾᔪᑎᑦ 
ᐊᕐᕌᒍᖏᓐᓂ. 
 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑲᓕᐊᒥᓂᕐᒧᑦ 
ᐃᓗᓕᖃᖁᓪᓗᒋᑦ ᓇᓗᓇᐃᖅᑐᑎᐊᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᖓᒃᑰᖅᑕᓂᕆᒐᔭᖅᑕᖏᓐᓂᑦ ᓄᓇᕗᑦ 
ᒐᕙᒪᖓᑕ ᖃᕋᔭᐅᔭᒃᑯᑦ ᖃᐅᔨᒪᔾᔪᑎᖏᑦ ᓱᕈᖅᓯᒪᔪᓄᑦ ᓄᓇᓄᑦ ᐊᑐᐃᓐᓇᕈᖁᔭᐅᓪᓗᑎᒃ ᑭᒃᑯᑐᐃᓐᓇᕐᓄᑦ 
ᑕᑯᔭᒃᓴᐅᓗᑎᒃ. 
 
ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑲᓕᐊᒥᓂᕐᒧᑦ 
ᐃᓗᓕᖃᖁᓪᓗᒋᑦ ᓇᓗᓇᐃᖅᑐᑎᐊᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᐱᓕᕆᓂᕆᓯᒪᔭᖏᓐᓂᑦ “ᐱᕙᓪᓕᐊᑎᑦᑎᓗᑎᒃ 
ᐱᓕᕆᖃᑎᖃᓕᕐᓂᕐᒥᑦ ᓄᓇᕗᒻᒥ ᕼᐊᒻᒪᓚᐃᑦ ᑲᑐᔾᔨᖃᑎᒌᖓᓂᑦ ᐅᖃᐅᓯᖃᕐᓗᑎᒃ ᐃᓱᒫᓘᑎᐅᔪᓂᑦ 
ᐱᔾᔪᑎᖃᖅᑐᓂᑦ ᓱᕈᖅᓯᒪᔪᓂᑦ ᓄᓇᓂᑦ, ᓄᓇᓕᓐᓂ.” 

 
 

 

 

 

 

 

 

 

  



 

 

ᐱᔾᔪᑎ:  ᓄᑖᑦ ᑮᓇᐅᔭᓕᕆᔾᔪᓯᑦ 

 

ᑐᓴᒐᒃᓴᑦ ᑲᓇᑕᐅᑉ ᑕᒻᒪᓐᓯᒪᔪᓐᓂᐊᖅᑎᒃᑯᓐᓂᑦ ᐅᖃᖅᓯᒪᕗᑦ: 

 

“ᓴᓗᓇᐃᕆᔪᒪᕗᒍᑦ ᐅᑯᓇᓐᖓᑦ ᑮᓇᐅᔭᓕᕆᔾᔪᓯᐅᓕᖅᑐᓂᒃ ᐊᑦᑐᐃᓂᖃᕈᓐᓇᕐᒪᑕ ᒐᕙᒪᒃᑯᑦ 

ᑲᑎᓯᒪᔭᖏᓐᓂᒃ ᑮᓇᐅᔭᐃᑦ ᓇᓕᖅᑲᖏᓐᓂᒃ ᐊᕐᕌᒍᓂ ᐊᒡᒋᖅᑐᓂᒃ: 

 

• PS 3450-ᑮᓇᐅᔭᓕᕆᓂᕐᒥ ᐊᑐᖅᑕᐅᕙᑦᑐᑦ (ᐱᒋᐊᖅᑐᒍ ᐄᐱᕆ 1, 2022) 

• PS 3280-ᐱᖁᑎᑦ ᐊᑐᖅᑕᐅᔪᓐᓃᓕᖅᑐᓄᑦ ᒪᓕᒋᐊᖃᖅᑐᑦ (ᐱᒋᐊᖅᑐᒍ ᐄᐱᕆ 1, 2022) 

• PS 3400-ᑮᓇᐅᔭᓕᐊᑦ (ᐱᒋᐊᖅᑐᒍ ᐄᐱᕆ 1, 2023)” 

 

ᑐᓴᒐᒃᓴᑦ ᖃᐃᑕᐅᓯᒪᔪᑦ ᑕᒻᒪᖅᓯᒪᔪᓐᓂᐊᖅᑎᒃᑯᓐᓂᑦ ᐅᖃᖅᓯᒪᒋᕗᑦ  “PS 3160-ᒐᕙᒪᒃᑯᑦ 

ᓇᒻᒥᓂᖁᑎᖃᖅᑐᓪᓗ ᐱᓕᕆᖃᑎᒌᓐᓂᕆᔭᖏᓐᓄᑦ ᐊᑐᓕᓯᒋᐊᓚᐅᖅᐳᖅ ᐄᐱᕆ 1, 2023ᒥ.” 

 

2022-2023ᒥ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐅᖃᖅᓯᒪᕗ ᑕᒪᓐᓇ ᓄᑖᖅ ᑮᓇᐅᔭᓕᕆᔾᔪᓯᐅᓂᐊᓕᖅᑐᖅ 

ᑮᓇᐅᔭᐃᑦ ᓇᓕᖅᑲᖏᑦ ᓴᖅᑭᑕᐅᓂᕆᕙᑦᑕᖏᑦ “ᐊᑐᓕᖅᑎᑕᐅᔪᒫᓐᓂᐊᕐᓂᖓᓂᒃ ᐄᐱᕆ 1, 2026ᒥ.”  

2023-2024ᒥ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐅᖃᖅᓯᒪᕗᑦ ᑮᓇᐅᔭᓕᕆᔾᔪᓯᐅᓂᐊᓕᖅᑐᖅ: 

 

“… ᑐᓂᔭᐅᓚᐅᖅᓯᒪᒻᒪᑦ ᑲᓇᑕᒥ ᑲᑎᒪᔨᓄᑦ ᒐᕙᒪᐃᑦ ᑮᓇᐅᔭᓕᕆᔾᔪᓯᕆᕙᑦᑕᖏᓐᓄᑦ ᑭᓯᐊᓂᓕ 

ᓱᓕ ᐊᑐᓕᖅᑎᑕᐅᓯᒪᖏᒻᒪᑦ. PS 1202 ᓇᓗᓇᐃᖅᓯᓯᒪᔪᖅ ᖃᓄᖅ ᑮᓇᐅᔭᐃᑦ ᓇᓕᖅᑲᖏᑦ 

ᓴᖅᑭᑕᐅᖃᑦᑕᑐᑦᓴᐅᒻᒪ ᐊᓯᔾᔨᕈᑎᐅᓪᓗᐊᑕᖅᑐᑦ ᐱᖃᓯᐅᔾᔨᓯᒪᓪᓗᑎᒃ ᐱᖅᑕᐅᓯᒪᓕᕐᓂᖓᓂᒃ 

ᑮᓇᐅᔭᓄᑦ ᐊᓯᔾᔨᕈᑎᐅᓂᕋᐃᔪᖅ ᐊᒥᐊᒃᑯᓄᑦ ᐊᑭᓕᒃᓴᐅᔪᓄᓪᓘᓐᓃᑦ, ᐊᒻᒪᓗ ᑐᑭᒧᐊᕈᑎᑦᓴᓂᒃ 

ᖃᓄᖅ ᑕᒪᑐᒪᐅᑉ ᖃᑦᓯᐅᓂᖓ ᓱᖅᑯᐃᖅᑕᐅᕙᓐᓂᖓᓂᒃ. ᓄᓇᕗᑦ ᒐᕙᒪᒃᑯᑦ ᕿᒥᕐᕈᓴᐃᓐᓇᖅᐳᑦ 

ᐊᑦᑐᐃᕈᑕᐅᑐᐃᓐᓇᕆᐊᓕᓐᓂᒃ ᑮᓇᐅᔭᓕᕆᔾᔪᓯᐅᓕᖅᑐᒧᑦ ᑲᑎᑕᐅᓯᒪᔪᓂᒃ ᑮᓇᐅᔭᐃᑦ 

ᓇᓕᖅᑲᖏᓐᓂᒃ ᐊᒻᒪᓗ ᐃᓚᓕᐅᕆᓂᐊᖅᑐᑎᒃ ᑕᒪᓱᒪᓐᖓᑦ ᐊᑐᐊᖅᑕᐅᕙᓐᓂᐊᓕᖅᑐᒥᒃ ᐅᓪᓗᖓ 

ᓇᓪᓕᖅᐸᑦ.” 

 

ᑕᒪᒃᑯᐊ ᐊᑐᐊᖅᑕᐅᕙᓐᓂᐊᓕᖅᑐᑦ ᐊᖏᖅᑕᐅᕙᑉᐳᑦ ᑲᓇᑕᒥ ᑲᑎᒪᔨᖏᓐᓄᑦ ᒐᕙᒪᐃᑦ 

ᑮᓇᐅᔭᓕᕆᔾᔪᓯᕆᕙᑦᑕᖏᓐᓄᑦ, ᑖᒃᑯᐊ ᐃᒻᒥᑰᖅᑐᑦ ᐱᔨᑦᓯᕈᒫᓐᓂᐊᖅᑐᑎᒃ ᑮᒃᑯᓕᒫᓄᑦ ᑕᑯᔭᐅᔪᒪᔪᓂᒃ 

ᐱᓐᖑᖅᑎᑦᓯᕙᓐᓂᒃᑯᑦ ᑮᓇᐅᔭᓕᕆᔾᔪᓯᐅᓂᐊᓕᖅᑐᓂᒃ ᒐᕙᒪᒃᑯᓐᓂ.”13 

 

ᑲᑎᒪᔨᕋᓛᑦ ᓈᓚᓐᓂᖃᖅᑎᑦᓯᑎᓪᓗᒋᑦ ᒪᐃ 1, 2025ᒥ, ᑕᒻᒪᖅᒥᒪᔪᓐᓂᐊᖅᑎᐅᑉ ᒪᑐᐃᕈᑎᖓᓂ 

ᐅᖃᓚᐅᖅᐳᖅ: 

 

“ᑐᓴᖅᑎᑲᓐᓂᕈᒪᕆᕙᒃᑲ ᑲᑎᒪᔨᕋᓛᑦ ᒪᕐᕉᓐᓂᒃ ᐃᓱᒫᓘᑎᒋᓚᐅᖅᓯᒪᔭᑦᑎᓐᓂᒃ ᐊᕐᕌᓂ … ᐊᐃᑉᐹ 

ᐃᓱᒫᓘᑎᐅᑉ ᐱᔾᔪᑎᖃᓚᐅᖅᑐᖅ ᒐᕙᒪᒃᑯᑦ ᐊᑐᓕᖅᑎᑦᓯᓂᕆᔭᖓᓂᒃᑕ ᑮᓇᐅᔭᓕᕆᔾᔪᓯᐅᓕᖅᑐᒥᒃ 

ᐱᖁᑎᓄᑦ ᐊᑐᖅᑕᐅᔪᓐᓃᖅᑐᓄᑦ ᒪᓕᒋᐊᓕᓐᓂᒃ, AROs. ᖁᕕᐊᓱᑉᐳᖓ ᐅᖃᕆᐊᒥᒃ 

ᐊᕐᕌᒍᕆᓕᖅᑕᑎᓐᓂ ᒐᕙᒪᒃᑯᑦ ᐊᑕᐅᓯᐅᖏᑦᑐᓂᒃ ᐋᖅᑭᒋᐊᕆᓚᐅᕐᒪᑕ ᖃᐅᔨᔭᐅᓚᐅᖅᑕᕗᑦ 

ᒪᓕᑦᑐᒋᑦ ᐊᕐᕌᒎᑉ ᓯᕗᓂᖓᓐᓂ ᐅᓂᒃᑳᑦᑎᓐᓂ. ᓂᕆᐅᑉᐳᒍᑦ ᒐᕙᒪᒃᑯᑦ ᕿᒥᕐᕈᓇᐃᓐᓇᖅᐸᓂᐊᕐᒪᑕ 

ᓄᑖᓐᖑᕆᐊᕆᕙᓪᓗᑎᓪᓗ ᒥᑦᓴᐅᓯᖅᑕᐅᓯᒪᔪᓂᒃ ᐱᖁᑎᓄᑦ ᐊᑐᖅᑕᐅᔪᓐᓃᖅᑐᓄᑦ, ARO, ᓄᑖᑦ 

ᑐᓴᒐᒃᓴᐃᑦ ᐊᑐᐃᓐᓇᐅᓕᕈᑎᒃ.”  

 

ᑕᒻᒪᖅᓯᒪᔪᓐᓂᐊᖅᑎᐅᑉ ᐅᖃᐅᓯᖏᑦ ᒪᑐᐃᕈᑎᒥᓂ ᐅᖃᖅᓯᒪᒋᕗᑦ: 

 

“… ᐊᓯᐊᑦᑕᐅᖅ ᐊᓯᔾᔨᕈᑎᒻᒪᕆᐅᓂᐊᖅᑐᖅ ᑮᓇᐅᔭᓕᕆᓂᕐᒥ ᓴᖅᑭᓂᐅᓴᕆᕗᖅ. ᑲᓇᑕᒥ 

ᑲᑎᒪᔨᖏᑦ ᒐᕙᒪᐃᑦ ᑮᓇᐅᔭᓕᕆᔾᔪᓯᕆᕙᑦᑕᖏᓐᓄᑦ ᓄᑖᓐᖑᕆᐊᕆᓯᒪᒻᒪᑕ ᐃᓂᓪᓚᐅᑎᐅᔪᒧᑦ 

 
13 https://www.frascanada.ca/en/psab/about 

 

https://www.frascanada.ca/en/psab/about


 

 

ᑮᓇᐅᔭᐃᑦ ᐅᓂᒃᑳᕆᔭᐅᕙᓐᓂᖏᓐᓄᑦ ᒐᕙᒪᒃᑯᓐᓂ, ᐱᖃᓯᐅᒃᑐᒍ ᓄᑖᖅ 

ᐅᓂᒃᑳᓕᐅᕈᓯᐅᓂᐊᓕᖅᑐᖅ ᐊᑐᓕᖅᑎᑕᐅᔪᒫᓐᓂᐊᖅᓯᒪᔪᖅ ᐄᐱᕆ 1, 2026ᒥ. ᓄᑖᖅ 

ᐅᓂᒃᑳᓕᐅᕈᓯᐅᓂᐊᓕᖅᑐᖅ ᐊᓯᔾᔨᕐᓂᖃᓪᓗᐊᖅᓯᒪᒻᒪᑦ ᖃᓄᖅ ᑐᓴᒐᒃᓴᐃᑦ ᓴᖅᑭᑕᐅᔪᒃᓴᐅᓂᖏᓐᓂᒃ 

ᑮᓇᐅᔭᐃᑦ ᓇᓕᖅᑲᖏᓐᓂ, ᐱᖃᓯᐅᑦᑐᒋᑦ ᐊᒥᐊᒃᑯᐃᑦ ᑮᓇᐅ.ᓄᑦ ᐊᑭᓕᒃᓴᐅᔪᓪᓘᓐᓃᑦ. 

ᐃᓇᓪᓇᕆᑉᐸᕗᑦ ᑮᓇᐅᔭᓕᕆᔨᒻᒪᕆᒃ ᕿᒥᕐᕈᐸᓪᓕᐊᓕᖁᓪᓗᒍ ᐊᒃᑐᐃᕈᑕᐅᓂᐊᖅᑐᓂᒃ 

ᐅᓂᒃᑳᓕᐅᕈᓯᐅᓂᐊᓕᖅᑐᒧᑦ ᒐᕙᒪᒃᑯᑦ ᐅᓂᒃᑳᓕᐅᖅᐸᓐᓂᖏᓐᓄᑦ ᑮᓇᐅᔭᓂᒃ, ᓄᑖᑦ ᑐᓴᒐᒃᓴᐃᑦ 

ᐱᖃᑦᑕᕆᐊᖃᕐᓂᐊᖅᑰᕐᒪᑕ ᑮᓇᐅᔭᓕᕆᔾᔪᑎᓄᑦ ᐱᕙᓪᓕᐅᓂᖏᓐᓄᓪᓗ.” 

 

 

ᑲᑎᒪᔨᕋᓛᑦ ᐊᑐᓕᖁᔭᖏᑦ #8: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᑕᒪᑐᒧᖓ ᐅᓂᒃᑳᒧᑦ ᓇᓗᓇᐃᔭᖅᓯᒪᑦᑎᐊᖁᓪᓗᒋᑦ 

ᓄᑖᓂᒃ ᑐᓴᒐᒃᓴᓂᒃ ᐱᓕᕆᐊᖏᑕ ᖃᓄᐃᓕᖓᓕᕐᓂᖏᓐᓂᒃ ᐊᑐᓕᖅᑎᑦᓯᓂᑦᓴᒧᑦ 

ᑮᓇᐅᔭᓕᕆᔾᔪᓯᐅᓂᐊᓕᖅᑐᓄᑦ ᐊᖏᖅᑕᐅᓯᒪᔪᓂᒃ ᑲᓇᑕᒥ ᑲᑎᒪᔨᖏᓐᓄᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ ᐊᑐᓕᖅᑎᑕᐅᓚᐅᕐᓂᖏᑎᒍᑦ ᐊᑐᓕᖅᑎᑕᐅᔪᒫᓐᓂᐊᕐᓗᑎᓪᓘᓐᓃᑦ ᐄᐱᕆ 1, 

2022ᒥᓴ ᑭᖑᓂᐊᒍᓪᓘᓐᓃᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

  



 

 

ᐱᔾᔪᑎ: ᑮᓇᐅᔭᓕᕆᓂᕐᒧᑦ ᐱᓕᕆᕕᐅᑉ ᓯᕗᓪᓕᐅᑎᓯᒪᔭᖏᑦ ᐊᒻᒪ ᐱᓕᕆᐊᕆᓯᒪᔭᖏᑦ 

 

ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ ᑮᓇᐅᔭᓕᕆᔾᔪᑎᓄᑦ 

ᐅᓂᒃᑳᓕᐅᕐᓂᖅ ᐊᒻᒪ ᐊᐅᓚᑦᑎᓂᕐᒧᑦ ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᕈᓯᐊᓂ ᑲᒪᔪᑦ 

“ᑭᐅᔭᕆᐊᖃᕐᒪᑕ ᐸᕐᓇᐅᑎᓕᐅᓂᕐᒧᑦ ᑎᑎᕋᖅᑕᐅᓂᖏᓐᓄᓪᓗ ᐊᕐᕌᒍᑕᒫᓐ ᑮᓇᐅᔭᓕᕆᔾᔪᑎᑦ 

ᓴᖅᑭᑕᐅᓂᖏᓐᓄ, ᐊᑐᕐᓗᖏᑦ ᒪᓕᒐᖏᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑦ.” 

 

ᐅᖃᐅᑕᐅᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ ᑲᑎᒪᔨᕋᓛᖅ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ ᑲᑎᒪᑎᓪᓗᒋᑦ 

ᓯᑎᐱᕆ ,ᔾ−ᖑᑎᓪᓗᒍ, ᐅᖃᓚᐅᖅᑐᑦ ᐃᒪᓐᓇ: 

 

“ᑎᑎᕋᕐᕕᕗᑦ ᐅᔾᔨᕈᓱᒃᓯᒪᕗᑦ ᐃᓚᖏᑦ ᒐᕙᒪᒃᑯᑦ ᐱᓕᕆᕕᖁᑎᖏᑦ ᐊᒻᒪ ᓄᓇᕗᑦ ᑯᐊᐳᕇᓴᖁᑎᖏᑦ 

ᐃᖅᑲᓇᐃᔭᖅᑎᒋᔭᖏᑦ ᐊᒃᓱᐊᓗᒃ ᐅᓄᖅᑐᑦ ᐊᓯᔾᔨᑲᑕᖃᑦᑕᖅᓯᒪᓕᕐᒪᑕ ᐊᒻᒪ ᐃᓐᓄᒃᓯᒪᖏᑦᑐᑦ 

ᐅᓄᖅᑑᓪᓗᑎᒃ, ᑕᐃᒪᓐᓇ ᐱᒋᐊᓪᓚᒃᑲᓐᓂᓚᐅᖅᑐᑦ ᓄᕙᒡᔪᐊᕐᓇᖅᑐᖃᖅᑎᓪᓗᒍ. ᑕᐃᒪᐃᒻᒪᑦ, 

ᐊᒃᓱᐊᓗᒃ ᐃᖅᑲᓇᐃᔮᒃᓴᑦ ᐃᓐᓄᒃᓯᒪᖏᑎᓪᓗᒋᑦ ᐱᕋᔭᒃᑐᖃᕆᐊᖓ ᐊᑦᑕᕐᓇᕐᓂᖅᓴᐅᕗᖅ 

ᐅᕝᕙᓘᓐᓃᑦ ᑕᒻᒪᖅᑐᖃᕆᐊᖓ ᐊᓂᒐᔨᕋᕐ,ᑕ ᐱᓕᕆᕕᖕᒥ ᐊᐅᓚᑦᑎᔾᔪᑕᐅᔭᕆᐊᖃᖅᑑᒐᓗᐊᑦ 

ᑕᒪᒃᑯᓄᖓ ᐊᒻᒪ ᐊᒃᑐᐃᓂᖃᕈᓐᓇᖅᑐᖅ ᓯᕗᒧᐊᑦᑎᐊᕆᐊᖃᕋᓗᐊᕐᓂᖏᓐᓂᒃ ᐱᓕᕆᐊᑦ.  

ᐅᒃᐱᕈᓱᒃᐳᒍᑦ ᑕᒪᓐᓇ ᐱᔾᔪᑕᐅᓯᒪᔪᒧᑦ ᓴᖅᑭᓚᕿᔾᒧᑕᐅᓂᖓᓂᒃ ᐅᓄᖅᑐᓂᒃ ᐅᔾᔨᕈᓱᓚᐅᕋᑦᑕ 

ᐅᓂᒃᑳᓕᐅᖅᑎᓪᓗᑕ ᑖᒃᑯᓂᖓ ᐱᓕᕆᐊᕕᓂᖏᓐᓂᒃ ᕿᒥᕐᕈᓪᓗᑕ.  ᒐᕙᒪᒃᑯᓐᓄᑦ ᑭᒡᒐᖅᑐᖅᑎᐅᔪᑦ 

ᐅᖃᖅᓯᒪᒧᑦ ᐊᒃᓱᕈᕐᓇᖃᑦᑕᕐᓂᖓᓂᒃ ᐃᒡᓗᒃᓴᖃᓐᖏᑎᓪᓗᒋᑦ ᐃᖅᑲᓇᐃᔭᖅᑎᐅᔪᑦ ᐊᒃᓱᐊᓗᒃ 

ᐊᒃᑐᐃᓂᖃᖃᑦᑕᕐᒪᑕ ᐃᖅᑲᓇᐃᔮᖅᑕᕋᓱᐊᖅᑑᒐᓗᐊᓂᒃ.” 

 

ᑕᒻᒪᖅᓯᒪᔪᖅᓯᐅᖅᐅᑉ ᑲᑎᒪᔨᕋᓛᓄᑦ ᐅᖃᐅᓯᕆᓚᐅᖅᑕᖏᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 19, 

2024-ᒥ ᐃᒪᐃᓕᖓᓚᐅᖅᑐᑦ: 

 

“ᐅᔾᔨᕆᓯᒪᐃᓐᓇᖅᑐᒍᑦ ᐃᓚᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪ ᐅᑭᐅᑕᖅᑐᒥ ᑯᐊᐳᕇᓴᐃᑦ 

ᐃᖅᑲᓇᐃᔭᖅᑎᖏᑦᑕ ᐊᓯᔾᔨᖅᑕᕐᔪᐊᕐᓂᖏᓐᓂᒃ ᐊᒻᒪ ᐃᖅᑲᓇᐃᔮᑦ ᐱᒻᒪᕆᐅᔪᑦ 

ᐃᓐᓄᒃᑕᐅᓯᒪᓐᖏᓐᓂᖏᓐᓂᒃ.  ᐃᓐᓄᒃᑕᐅᓯᒪᓐᖏᑦᑐᑦ ᐅᓄᖅᑐᐊᓘᖏᓐᓇᖃᑦᑕᖅᑐᑦ ᐊᒻᒪ 

ᑕᐃᒪᐃᓐᓂᖓᓄᑦ ᑕᒻᒪᖅᑕᖅᑕᐅᔪᓐᓇᖅᑐᑦ ᑮᓇᐅᔭᓕᕆᔨᒃᑯᑦ ᐅᓄᖅᑑᔪᓐᓇᖅᖢᑎᒃ, 

ᑕᐃᒪᐃᓐᓂᖓᓄᓪᓗ ᐃᖢᐊᓐᖏᓕᐅᕈᑕᐅᔪᓐᓇᖅᓗᑎᒃ ᐱᓕᕆᕕᖏᑕ ᐃᓗᐊᓂ ᐊᐅᓚᑕᐅᔪᑦ.” 

 

ᑲᑎᒪᔨᕋᓛᑦᑕᐅᖅ ᑕᒪᑐᒥᖓ ᐃᓱᒫᓘᑎᖃᖅᑐᑦ.  ᓄᓇᕗᑦ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᐊᕐᕌᒎ ᐃᓗᐊᓂ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᖏᑦ ᑕᑯᓪᓗᒋᑦ ᒐᕙᒪᓕᒫᑦ ᑕᑯᓐᓇᕐᓗᒋᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ 

35.6 ᐳᓴᓐᑎᖏᓐᓃᓚᐅᖅᑐᑦ ᑎᓯᐱᕆ 30, 2024−ᒥ.  ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓂ 

ᐃᓐᓄᒃᑕᐅᓯᒪᓐᖏᑦᑐᑦ 39.7 ᐳᓴᓐᑎᖏᓐᓃᑦᑐᑦ. 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ ᒪᐃ 1, 2025-ᒥ, ᑕᒻᒪᖅᓯᒪᔪᖅᓯᐅᖅᑎᐅᑉ ᒪᑐᐃᖅᓯᔾᔪᑎᖏᑦ 

ᐃᒪᐃᓕᖓᓚᐅᖅᑐᑦ: 

 

“ᓄᓇᕗᒻᒥ ᓄᓇᐃᑦ ᑮᓇᐅᔭᓕᐅᕈᑕᐅᔪᓐᓇᖅᑐᓪᓗ ᓄᓇᒥᐅᑕᐃᑦ ᐊᖏᕈᑎᖏᑦ 

ᐊᑎᓕᐅᖅᑕᐅᓚᐅᖅᓯᒪᔪᑦ ᔭᓄᐊᕆ 2024-ᒥ.  ᒐᕙᒪᒃᑯᑦ ᐸᕐᓇᐅᑎᑎᖏᑦ ᖃᐅᔨᓴᐃᔪᒪᓪᓗᑎᒃ 

ᑮᓇᐅᔭᓕᕆᔾᔪᓯᕐᓄᑦ ᐊᑐᖅᑐᒃᓴᐃᑦ ᓄᓇᓄᑦ ᐱᔪᓐᓇᐅᑎᓄᓪᓗ ᐱᔾᔪᑎᓕᖕᓂᒃ ᐃᒥᕐᒥᒃ, 

ᐃᓚᓕᐅᓪᓗᒋᑦ ᓂᖏᖅᑕᕐᓂᒃᑯᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᒻᒪ ᑭᓱᑐᐃᓐᓇᐃᑦ 

ᓄᒃᑎᖅᑕᐅᓚᐅᐅᓐᖏᑎᓪᓗᒋᑦ ᐊᕙᑎᒧᑦ ᐱᓕᕆᐊᕆᔭᐅᔪᒃᓴᑦ.  ᓄᒃᑎᖅᑕᐅᓂᖏᑦ 

ᐱᒋᐊᕐᓂᐊᕐᕕᐊᖅᑎᓪᓗᒋᑦ ᐊᐃᕐᕆᓕ 1, 2027−ᒥ, ᒐᕙᒪᒃᑯᑦ ᐃᖅᑲᓇᐃᔭᖅᑎᖃᕆᐊᓖᑦ, 

ᐱᓕᒻᒪᒃᓯᒪᑦᑎᐊᖅᑐᓂᒃ ᐊᒻᒪ ᐱᕕᖃᑦᑎᐊᖅᑐᓂᒃ ᑕᒪᓐᓇ ᐱᓕᕆᐊᖑᔭᕆᐊᓕᒃ 

ᐱᓕᕆᐊᕆᔭᐅᔪᓐᓇᕐᓂᐊᕐᒪᑦ.” 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᓕᕆᕕᖓᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᒻᒧᑦ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᖏᑦ ᐅᖃᖅᓯᒪᓚᐅᕐᒪᑕ ᐃᓚᖓᑦ ᓯᕗᓪᓕᐅᑎᓯᒪᔭᖓᑦ ᐱᔭᕇᖅᑕᐅᖁᓪᓗᒋᑦ ᓄᑖᑦ 



 

 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑏᑦ. ᑖᒃᑯᐊ 2019-2023 ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑏᑦ ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᖕᒥ ᓄᕕᐱᕆ 3, 2020−ᖑᑎᓪᓗᒍ. 

 

ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑲᑎᒪᔨᕋᓛᖅ ᐅᓂᒃᑳᓕᐊᖏᓐᓄᑦ ᐅᓂᒃᑳᓕᐊᖓᑦ ᕿᒥᕐᕈᓚᐅᖅᑎᓪᓗᒋᑦ 

ᐊᕐᕌᒍᐊᓄᑦ 2022-2023 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓃᑦ ᐃᒪᓐᓇ ᐅᖃᖅᓯᒪᓚᐅᕐᒪᑕ: 

 

“ᓴᓇᔭᐅᓂᖓ 2024-2028 ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖓ (ᓯᕗᓕᖅᖑᑎᖃᓚᐅᖅᑐᑦ 

ᐱᓕᕆᕕᖓᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ) ᑕᒪᓐᓇ ᑭᖑᕙᕆᐊᖅᑕᐅᖕᒪᑦ ᐱᓪᓗᒍ ᐊᖑᒻᒪᑎᔭᕆᐊᖃᕐᒪᑦ 

ᐊᓯᖏᓐᓄᑦ ᐱᓕᕆᔭᐅᓪᓗᐊᑕᖅᑐᓄᑦ ᓲᕐᓗ ᓴᓐᖏᓂᕐᓂᒃ ᑎᒍᓯᕙᓪᓕᐊᓂᖅ ᒐᕙᒪᑐᖃᒃᑯᓐᓂᑦ, ᐃᓄᐃᑦ 

ᓯᕗᕐᖓᒍᑦ ᐃᖅᑲᓇᐃᔭᕐᓂᐅᑉ ᐃᓕᓐᓂᐊᖅᑎᑕᐅᖃᑦᑕᕐᓂᖏᑕ ᐸᕐᓇᐅᑎᖓ, 2024-2034 ᓄᓇᕗᒥ 

ᐊᖏᕈᑎᐅᔪᑦ ᐊᑐᓕᖅᑎᑦᑎᓂᕐᒧᑦ ᑳᓐᑐᕌᒥᒃ, ᐸᕐᓇᐅᑎᓪᓗᐊᑕᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ, ᐊᒻᒪ 

ᖃᕆᑕᐅᔭᒃᑯᑦ ᐸᕐᓇᐅᑎ.”   

ᐱᓕᕆᕕᖓᑦᑕ ᑮᓇᐅᔭᓕᕆᔨᒃᑯᑦ ᐊᕐᕌᒍᑕᒫᖅᓯᐅᒻᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ 

ᓯᕗᓪᓕᐅᑎᓯᒪᔭᖏᑦ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᒪᐃᓕᐅᕈᒪᓪᓗᑎᒃ: 

• “ᐃᖅᑲᓇᐃᔭᖃᑎᖃᕐᓗᑎᒃ ᐱᓕᕆᕕᓕᒫᓂᒃ ᓴᓇᔭᐅᓂᐊᕐᒪᑕ ᐃᓗᐃᑦᑑᓈᖅᓯᒪᔪᑦ ᑮᓇᐅᔭᓄᑦ 

ᐊᑭᓕᒃᓴᕆᔭᐅᔪᓂᒃ ᐊᑭᓖᑎᑦᓯᓂᕐᒧᑦ ᐸᕐᓇᐅᑎᐅᔪᑦ; 
 

• ᐃᖅᑲᓇᐃᔭᖃᑎᖃᕐᓗᑎᒃ ᐱᓕᕆᕕᖓᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᓴᓇᓂᐊᕐᒪᑕ 

ᐊᐱᖅᓲᑎᒃᓴᓂᒃ ᐃᖅᑲᓇᐃᔭᖅᑏᑦ ᐋᓐᓂᐊᕆᐊᖅᑐᕐᓗᑎᒃ ᐊᐅᓪᓚᖅᑐᕕᓂᐅᑎᓪᓗᒋᑦ ᐱᐅᓯᒋᐊᖁᓪᓗᒍ 

ᐊᑑᑎᖃᑦᑎᐊᕐᓂᖅᓴᐅᓕᖁᓪᓗᒋᓪᓗ ᐃᑲᔪᕈᑎᐅᔪᑦ ᐊᒻᒪ ᐊᑭᓕᕆᐊᖃᖅᐸᒃᑐᑦ 

ᐊᐅᓚᑦᑕᐅᑎᐊᕐᓂᖅᓴᐅᖁᓪᓗᒋᑦ; 
 

• ᓴᖅᑭᑕᐅᓗᓂ ᑮᓇᐅᔭᓕᕆᔾᔪᑎᓄᑦ ᒥᐊᓂᖅᓯᔾᔪᑎᓄᑦ ᓴᓇᔾᔪᑎᒃᓴᓄᑦ ᐱᓕᕆᐊᒃᓴᖅ; 
 

•  ᓂᐅᕕᖅᑕᐅᓗᓂ ᖃᕆᑕᐅᔭᒃᑯᑦ ᐸᕐᓇᒍᑎᒃᓴᐅᔪᖅ; 
 

• ᐊᑐᓕᖅᑎᑕᐅᓗᓂ ᖃᕆᑕᐅᔭᒃᑯᑦ ᐊᑎᓕᐅᕈᑎᐅᔪᖅ ᐊᑐᖅᑕᐅᓕᕐᓂᐊᕐᒪᑦ ᓄᓇᕗᑦ ᒐᕙᒪᒃᑯᖏᓐᓂ; 
 

• ᕿᒥᕐᕈᓗᑎᒃ ᐋᖅᑭᒋᐊᖅᑕᐅᓗᑎᒡᓗ ᓄᓇᕗᑦ ᒐᕙᒪᒃᑯᖏᑕ ᐱᓕᕆᔾᔪᓯᕆᔭᖓ ᑲᑎᒪᔨᐅᔾᔪᓯᐊᓄᑦ 

ᐊᑭᓕᖅᑐᐃᔾᔪᑎ ᐊᑖᒍᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑎᑦ ᒪᓕᒐᖑᑦ 810; ᑲᑎᒪᔨᐅᔾᔪᓯᐊᑦ; 
 

• ᓄᑖᕈᕆᐊᖅᑕᐅᓗᓂ ᓄᓇᕗᑦ ᒐᕙᒪᒃᑯᖏᑕ ᐱᓕᕆᔾᔪᓯᕆᔭᖓ ᑮᓇᐅᔭᑎᓄᑦ ᐃᑲᔪᖅᓯᔾᔪᑎᓄᑦ ᐊᒻᒪ 

ᑐᓐᓂᖅᑯᑎᐅᕙᒃᑐᓄᑦ, ᐊᑐᖅᑕᐅᓗᓂ ᕿᒥᕐᕈᔭᐅᓂᕆᔭᖓ ᑮᓇᐅᔭᑦ ᐊᐅᓚᑕᐅᓂᖏᑦ ᒪᓕᒐᖓ 810: 

ᑮᓇᐅᔭᑦ ᑐᓂᖅᕈᑏᑦ ᐊᒻᒪ ᐃᑲᔫᓯᐊᖑᔭᒃᑐᑦ; ᐊᒻᒪᓗ 
 

• ᕿᒥᕐᕈᓇᒡᓗᑎᒃ ᐊᓪᓚᕕᐅᑉ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᓕᕆᕕᖓᓐᓂᒃ ᐊᒻᒪ 

ᐊᐅᓚᑕᖏᓐᓂᒃ.” 

 

ᐱᓕᕆᕕᐅᑉ ᐊᕐᕌᒍᑕᒫᖅᓯᐅᒻᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ ᓯᕗᓪᓕᐅᑎᓯᒪᔭᖏᑦ 

2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᒪᐃᓕᐅᕈᒪᓪᓗᑎᒃ: 

 

• “ᓴᓇᓗᑎᒃ ᐸᕐᓇᐅᑎᒥᒃ ᐱᑐᒍᑎᒋᓂᐊᖅᑕᖓᓐᓂᒃ ᒐᕙᒪᒃᑯᑦ ᐱᔨᑦᓯᕈᑎᖏᓐᓄᑦ ᐃᓕᓴᐃᔾᔪᑎᒃᓴᓂᒃ 

ᑮᓇᐅᔭᓂᒃ ᒥᐊᓂᕆᔭᖃᕐᓂᕐᒧᑦ ᐃᓕᓐᓂᐊᖅᑎᑕᐅᓂᕐᒧᑦ ᐱᓕᕆᐊᒃᓴᓂᒃ; 

 

• ᑐᓴᕋᓱᐊᕐᕕᐅᓪᓗᓂ ᐱᓕᕆᑯᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᓴᓇᓗᑎᒃ ᐃᖅᑲᓇᐃᔭᖅᑎᓄᑦ 

ᐊᐱᖅᓱᕈᑎᒃᓴᐅᓂᐊᖅᑐᓂᒃ ᐃᖅᑲᓇᐃᔭᖅᑏᑦ ᐋᓐᓂᐊᕆᐊᖅᑐᕐᓗᑎᒃ ᐊᐅᓪᓚᖅᑐᕕᓂᐅᑎᓪᓗᒋᑦ 

ᑐᑭᒧᐊᒍᑕᐅᓂᐊᕐᒪᑕ ᐱᐅᓯᒋᐊᖅᑎᑦᓯᓂᕐᒧᑦ ᐱᓕᕆᐊᒃᓴᓂᒃ ᐱᔨᑦᓯᕈᑎᖃᓂᕐᒧᑦ; 

 

• ᐊᐅᓚᔾᔭᒃᑕᐅᓗᓂ ᓄᓇᕗᑦ ᒐᕙᒪᒃᑯᓕᒫᖏᓐᓂ ᕿᒥᕐᕈᓇᒃᑕᐅᓂᖏᑦ ᐊᑎᓕᐅᖃᑦᑕᕐᓂᐊᖅᑐᑦ 

ᐊᑎᓕᐊᕕᓂᖏᓐᓂᒃ ᑐᖅᑯᖅᑕᐅᓯᒪᔪᓂᒃ; 

 



 

 

• ᓴᓇᓗᑎᒃ ᐱᓕᕆᔾᔪᑎᒃᓴᒥᒃ ᐃᑲᔪᖅᓯᔾᔪᑎᒃᓴᐅᓂᐊᖅᑐᒥᒃ ᐱᓕᕆᔨᒻᒪᕆᐅᔪᑦ ᑮᓇᐅᔭᓕᕆᓂᕐᒧᑦ ᐊᒻᒪ 

ᑮᓇᐅᔭᓂᒃ ᑎᑎᕋᖅᐸᓪᓕᐊᔨᐅᔪᑦ ᑎᓕᔭᐅᓯᒪᔾᔪᑎᒋᔭᖏᓐᓂᒃ ᓄᑖᓄᑦ ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ 

ᐃᖅᑲᓇᐃᔭᖅᑎᐅᓕᕇᖅᑐᓄᑦ ᒐᕙᒪᒃᑯᓐᓄᑦ; ᐊᒻᒪᓗ 

 

• ᓴᖅᑭᑕᐅᓗᓂ ᖃᕆᑕᐅᔭᒃᑯᑦ ᐸᕐᓇᒍᑎᐅᔪᖅ ᐊᐅᓪᓗᔾᔨᓂᖅᓴᐅᓗᑎᒃ ᐱᓕᒻᒪᒃᓴᐃᓂᕐᒧᑦ, 

ᖃᐅᔨᓴᐃᓂᕐᒧᑦ, ᓴᓇᒪᓂᖓᓄᑦ, ᐊᒻᒪ ᐊᑐᓕᖅᑎᑕᐅᕙᓪᓕᐊᓂᖓᓄᑦ.” 

 

ᐱᓕᕆᕕᐅᑉ ᐊᕐᕌᒍᑕᒫᖅᓯᐅᒻᒧᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ ᓯᕗᓪᓕᐅᑎᓯᒪᔭᖏᑦ 2024-2025 

ᐃᒪᐃᓕᐅᕈᒪᓪᓗᑎᒃ: 

 

• ᐊᑐᓕᖅᑎᑦᑎᓗᑎᒃ ᐃᓗᓕᕆᓪᓗᐊᑕᖅᑕᖏᑦ ᐃᓕᓴᐅᑎᒃᓴᑦ ᐊᒻᒪ ᓯᕗᓪᓕᐅᔾᔭᐅᓯᒪᔪᓂᒃ 

ᐊᐅᓚᑦᑎᔾᔪᑎᐅᔪᓂᒃ ᖃᕆᑕᐅᔭᒃᑯᑦ ᐸᕐᓇᐅᑎᐅᓂᐊᖅᑐᑦ, ᐊᒻᒪ ᓄᒃᑎᕆᕙᓪᓕᐊᓕᕐᓗᑎᒃ ᓯᕕᑐᔪᒧᑦ 

ᐊᐅᓚᑦᑎᔾᔪᑕᐅᓂᐊᕐᒪᑦ (“ᓄᖑᑉᐸᓕᐊᖏᓪᓗᓂ”); ᐊᒻᒪᓗ 

 

• ᕿᒥᕐᕈᓇᒡᓗᑎᒃ ᐱᕕᒃᓴᐅᔪᓂᒃ ᐊᖏᓕᒋᐊᖁᓪᓗᒍ ᖃᕆᑕᐅᔭᒃᑯᑦ ᑮᓇᐅᔭᓕᕆᔾᔪᑎᐅᔪᑦ ᐊᒻᒪ 

ᐊᑭᓕᖅᓱᐃᔾᔪᑎᐅᔪᑦ. 

 

ᐱᓕᕆᕕᐅᑉ ᐊᕐᕌᒍᑕᒫᓐ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ ᓯᕗᓪᓕᐅᑎᓯᒪᔭᖏᑦ 2025-

2026 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ (ᓯᕗᕐᖓᒍᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᕐᕕᓂᓕᕆᓕᖅᑕᖓᓂ 

ᓄᖑᑎᑕᐅᓚᐅᖅᑎᓐᓇᖏᑦ) ᐃᒪᐃᓕᖁᓪᓗᒋᑦ: 

 

• ᐊᑐᓕᖅᑎᑦᑎᓗᑎᒃ ᐊᑭᓕᖅᑐᐃᔾᔪᑎᓄᑦ ᐊᐅᓚᑦᑎᔾᔪᑎᒃᓴᓂᒃ ᐊᒻᒪ ᐊᐅᓚᑦᑎᔾᔪᑎᒃᓴᖏᓐᓂᒃ ᒐᕙᒪᒃᑯᑦ 

ᓄᑖᒥᒃ ᐊᑐᓕᖅᐸᑕ, ᐊᒻᒪ ᐊᓯᖏᓐᓂᒃ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᐅᔪᓂᒃ ᐊᒻᒪ 

ᐊᐅᓚᖃᑦᑕᖅᑕᖏᓐᓂᒃ; ᐊᒻᒪᓗ 

 

• ᐱᓕᕆᐊᖃᕐᓗᑎᒃ ᐊᓪᓚᕕᐅᑉ ᐃᓗᐊᓂ ᕿᒥᕐᕈᓂᕐᒥᒃ ᐱᐅᓯᒋᐊᖅᑕᐅᖁᖁᓪᓗᒋᑦ ᓄᓇᕗᑦ 

ᒐᕙᒪᒃᑯᖏᑕ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᐊᑐᓕᖅᑎᑕᐅᓯᒪᓕᖅᑎᓪᓗᒍ ᖃᕆᑕᐅᔭᒃᑯᑦ 

ᐸᕐᓇᐅᑎᓕᐊᖑᓯᒪᔪᖅ. 

 

ᐅᓪᓗᐊᓂ ᔪᓚᐃ 24, 2023, ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᐃᓇᑦᑎᔾᔪᑎᓂᒃ 

ᑳᓐᑐᕌᒐᕐᓴᒥᒃ ᐱᓇᓱᖁᓪᓗᒋᑦ 2023-42: ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᖃᑕᕐᓂᕐᒧᑦ ᐊᒻᒪ 

ᑕᒻᒪᓯᓱᒪᔪᖅᓯᐅᕐᓂᕐᒧᑦ ᐱᓕᕆᔭᐅᔪᓄᑦ ᐱᔨᑦᓯᕈᑎᓂᒃ − ᐃᑲᔪᖅᓯᖁᓪᓗᒋᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓄᑦ ᐊᒻᒪ ᐊᓪᓚᕕᐅᑉ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓗᑎᒃ ᖃᐅᔨᓴᐃᑎᓪᓗᒋᑦ. 

ᐃᓇᑦᑎᔾᔪᑎᐅᔪᖅ ᐱᔪᒪᓇᓱᖁᓪᓗᒋᑦ ᑳᓐᑐᕌᒥᒃ ᒪᑐᓚᐅᖅᑐᖅ ᐋᒡᒌᓯ 25, 2023. ᐅᓪᓗᐊᓂ ᑎᓯᐱᕆ 8, 

2023, ᐱᓕᕆᕕᒃ ᓴᖅᑭᑦᑎᓚᐅᖅᑐᖅ ᑎᑎᕋᖅᓯᒪᔪᓂᒃ ᑐᓂᔭᐅᔪᕕᓂᑦ ᐊᑎᖏᓐᓂᒃ, ᐱᖃᓯᐅᔾᔨᓯᒪᓚᐅᖅᑐᑦ 

ᑖᒃᑯᐊ ᑎᓴᒪᓂᒃ ᐱᓇᓱᖃᑕᐅᔪᕕᓂᕐᓂᒃ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #9: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᓂᒃᑳᓄᑦ ᑖᒃᑯᓄᖓ 

ᑐᓂᓯᖃᓯᐅᔾᔨᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᐅᓪᓗᒥᒧᑦ ᐊᖑᒻᒪᑎᓕᖅᑎᑕᐅᓯᒪᓗᑎᒃ ᖃᓄᐃᓕᖓᓕᕐᒪᖔᑕ 

ᑮᓇᐅᔭᓕᕆᔨᒃᑯᑦ ᐱᓕᕆᐊᕆᓯᒪᔭᖓᑦ ᐊᑐᓕᖅᑎᑕᐅᖁᓪᓗᒋᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ 

ᓯᕗᓪᓕᐅᔾᔭᐅᓯᒪᔪᑦ 2024-2025 ᐊᒻᒪᓗ 2025-2026 (ᐅᓪᓗᒥᒧᑦ ᑎᑭᐅᒪᓗᑎᒃ) ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᓐᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ ᐃᓗᓕᑯᓘᔭᖃᕐᓗᑎᒃ ᓇᓗᓇᐃᖅᑎᖅᑕᐅᖁᓪᓗᒋᑦ ᐅᓪᓗᒥᒧᑦ ᐱᓕᕆᔭᐅᓯᒪᓕᖅᑐᑦ 

ᖃᓄᐃᓕᖓᓕᕐᒪᖔᑕ ᓴᓇᔭᐅᑎᓪᓗᒋᑦ 2024-2028 ᐃᖅᑲᓇᐃᔭᖅᑐᓕᕈᓂᕐᒧᑦ ᐸᕐᓇᐅᑎᐅᔪᑦ ᐱᔾᔪᑎᖃᖅᑐᑦ 



 

 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᓂᒃ ᓄᖅᑲᖅᑕᐃᓕᒪᑎᑦᓯᓂᕐᒧᑦ ᑮᓇᐅᔭᓕᕆᔨᒃᑯᓐᓂ 

ᐃᖅᑲᓇᐅᔭᖅᑎᐅᔪᓂᒃ. 

 

  



 

 

ᐱᔾᔪᑎ:  ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᑕ ᖃᓄᐃᓕᐅᖅᓯᒪᓂᕕᓂᖏᑦ 

 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ ᒪᐃ 1, 2025-ᒥ, ᑕᒻᒪᖅᓯᒪᔪᖅᓯᐅᖅᑎᐅᑉ ᒪᑐᐃᖅᓯᔾᔪᑎᒥᓂ 

ᐃᒪᐃᓕᓚᐅᖅᑐᖅ: 

 

“ᑲᑎᒪᔨᕋᓛᑦ ᐅᓂᒃᑲᐅᑎᔪᒪᔭᒃᑲ ᒪᕐᕉᖕᓂᒃ ᐃᓱᒫᓘᑎᒋᓚᐅᖅᓯᒪᔭᑦᑎᓐᓂᒃ ᓴᖅᑭᓚᐅᖅᑕᑦᑎᓐᓂᒡᓗ 

ᐊᕐᕌᓂ.  ᓯᕗᓪᓕᖅᐸᖅ ᓈᒻᒪᓐᖏᓗᐊᕐᒪᑦ ᐱᖁᑎᖏᑦᑕ ᓈᓴᖅᑕᐅᖃᑦᑕᕐᓂᖏᑦ 

ᐊᐅᓚᑕᐅᑦᑎᐊᓐᖏᓗᐊᕐᓂᖓ ᐊᒻᒪ ᐊᐅᓚᑦᑎᔾᔪᑏᑦ ᐊᐅᓚᑕᐅᑦᑎᐊᓐᖏᓗᐊᕐᓂᑦ ᐃᓚᒃᓴᓅᖓᔪᑦ ᐊᒻᒪ 

ᐅᖅᓱᖅᑎᕈᑏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑖᓄᑦ ᑐᕌᖓᔪᑦ.  ᐱᐅᓂᖅᓴᐅᓕᕋᓗᐊᖅᖢᑎᒃ 

ᐃᓚᖏᑦ, ᓱᓕ ᐊᒥᓱᑦ ᐋᖅᑭᑦᑎᐊᖅᓯᒪᓐᖏᓗᐊᖅᑐᑦ.  ᑕᐃᒪᐃᔾᔪᑎᖃᖅᐳᑦ ᑕᒪᒃᑯᓄᖓ ᑐᕌᖓᔪᑦ 

ᑐᓴᐅᒪᔾᔪᑏᑦ ᐱᔭᕇᖅᑕᐅᓯᒪᓐᖏᒻᒪᑕ ᐊᒻᒪ ᑕᐃᒪᐃᓐᓂᖓᓄᑦ ᐃᓱᒪᓕᐅᕈᓐᓇᓐᖏᑦᑐᒍᑦ 

ᓈᒻᒪᓈᖅᑯᒐᓗᐊᕐᒪᖔᖏᑦ ᑎᑎᕋᖅᑕᐅᓯᒪᔪᑦ ᐊᒻᒪ ᐊᑭᓕᒋᓇᔭᓐᖑᐊᖅᑕᖏᑦ” 

 

ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᑦ ᐅᓂᒃᑳᓕᐊᕕᓂᖏᓐᓄᑦ ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ 2022-2023 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᑭᐅᔾᔪᑎᖏᑦ ᐅᖃᖅᓯᒪᓚᐅᕐᒪᑕ ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 

ᑎᒥᖁᑖ: 

 

 “…ᐊᖏᖅᓯᒪᐃᓐᓇᖅᑐᑦ ᑕᒪᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᑕ ᓇᓗᓇᐃᓚᐅᖅᑕᖏᑦ 

ᑲᒪᒋᔪᒪᓪᓗᑎᒃᑯᑦ ᐊᒻᒪ ᖃᓄᐃᓕᒋᐊᒃᑲᓐᓂᕐᓗᒍ ᐱᐅᓯᒃᑲᓐᓂᖁᓪᓗᒋᑦ ᐱᖁᑎᖏᑦᑕ 

ᓈᓴᖅᑕᐅᖃᑦᑕᖅᓯᒪᓂᖏᑦ ᐊᒻᒪ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ.  ᑲᑐᔾᔨᖃᑎᒌᖕᓂᒃᑰᖃᑦᑕᖅᑎᓪᓗᒋᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᐊᒻᒪ ᐊᐅᓚᑦᓯᔩᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

ᐊᑐᓕᖅᑎᑦᑎᓚᐅᖅᑐᑦ ᐱᐅᓯᒋᐊᒃᑲᓐᓂᕈᑎᒃᓴᓂᒃ ᓈᒻᒪᖅᑯᑦᑎᓂᖅᓴᐅᔪᓐᓇᕐᓂᐊᕐᒪᑕ, 

ᐋᖅᑭᑦᑎᐊᖅᓯᒪᒃᑲᓐᓂᓕᕐᓗᑎᒃ ᐊᒻᒪ ᓵᑕᒃᓴᐅᓗᑎᒃ ᐱᖁᑎᓂᒃ ᓈᓴᐃᖃᑦᑕᕐᓂᐅᑉ ᐱᕙᓪᓕᐊᔾᔪᓯᐊ.” 

 

Dᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᒫᔾᔨ 10, 2025-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ 

ᒥᓂᔅᑕᕆᔭᐅᔪᖅ ᐅᖃᓚᐅᖅᓯᒪᔪᖅ ᖁᓪᓕᒃᑯᑦ ᖃᓄᐃᓕᐅᖅᐸᓪᓕᐊᓯᒪᓂᖏᓐᓂᒃ: 

 

“…ᑲᓇᑕᐅᑉ ᒐᕙᒪᒃᑯᖏᓐᓂ ᖄᒃᑲᓐᓂᐊᒍᑦ ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓂᒃ ᐱᒃᑲᓐᓂᕋᓱᒡᓗᑎᒃ 

ᐊᑦᑕᓇᔾᔭᐃᖅᓯᒪᖁᓪᓗᒋᑦ ᐊᑭᑭᓐᓂᖅᓴᐅᖁᓪᓗᒋᓪᓗ ᐆᒻᒪᖅᑯᑏᑦ ᓄᓇᕗᒻᒥᐅᓄᑦ, ᓄᓇᕗᒻᒥᐅᑦ 

ᐊᑭᑐᓂᖅᐹᓂᒃ ᐊᑭᓕᖅᓱᐃᖕᒪᑕ ᐅᒻᒪᖅᑯᑎᓄᑦ ᑲᓇᑕᓕᒫᒥ.  ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᖅᑎᒍᑦ ᐃᑲᔪᖅᑕᐅᒃᑲᓐᓂᕈᑦᑕ ᐊᒥᓱᐊᓗᐃᑦ ᐱᖁᑎᕐᔪᐊᑦ ᐋᖅᑭᒃᓱᕆᐊᓖᑦ ᑕᒪᔾᔭ.ᐅᕗᑦ.  

ᓇᓕᖅᑯᑕᖅᓯᒪᔭᕗᑦ ᑮᓇᐅᔭᖅᑐᕈᑎᒃᓴᑦ ᐊᓯᔾᔨᖅᓯᓂᐊᕈᑦᑕ ᖁᓕᓂᖅ ᓄᑕᐅᔪᓐᓃᖅᐸᓪᓕᐊᔪᓂᒃ 

ᐅᖅᓱᐊᓗᒃᑐᖅᑐᓂᒃ ᐆᒻᒪᖅᑯᓯᐅᕐᕕᖕᓂᒃ, ᐊᑭᖃᕋᔭᓐᖑᐊᖅᑐᖅ $478 ᒥᓕᐊᓐᓂᒃ, ᐊᒻᒪ 

ᑐᒃᓯᕌᖃᓚᐅᕐᒥᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᔭᐅᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᐊᑮᑦᑐᑐᖃᖏᑦ ᐅᖁᒪᐃᒡᓕᒃᑲᓐᓂᖁᓪᓗᒋᑦ ᑮᓇᐅᔭᑦ ᕿᓗᖅᑭᑖᓗᐊᕐᓂᖏᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 10: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᐃᓚᓕᐅᔾᔨᖁᓪᓗᒋᑦ 

ᐅᓪᓗᒥ ᖃᓄᐃᓕᖓᓕᕐᒪᖔᖏᑦ ᑕᐃᒃᑯᐊ ᐅᔾᔨᕆᔭᐅᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᓄᑦ ᐱᓪᓗᒍ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖓᑕ ᑎᒥᖁᑖ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ 

ᐃᓗᓕᖃᐅᑯᓘᔭᖅᑐᓂᒃ ᓇᓗᓇᐃᔭᐃᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᑕ “ᐊᑭᓕᒃᓴᑐᖃᖏᑦ” 

ᐅᓄᖅᑎᒋᖕᒪᖔᖏᑦ ᐊᒻᒪ ᖃᓄᖅ ᓈᓴᐅᑏᑦ ᐋᖅᑭᒃᓱᖅᑕᐅᓚᐅᖅᓯᒪᖕᒪᖔᖏᑦ. 

 

 



 

 

ᓯᕗᒧᑦ ᑕᑯᓐᓇᕐᓂᖅ 

 
ᐊᕐᕕᓂᓕᕆᓕᖅᑕᖓᓂ ᒪᓕᒐᓕᐅᖅᑏᑦ ᓄᖑᑎᑕᐅᓂᐊᓯᔪᑦ ᓯᑎᐱᕆ 2025−ᒥ, ᑭᖑᓂᐊᒍᓪᓗ 7−ᒋᔭᖓᓂ 

ᒪᓕᒐᓕᐅᖅᑏᑦ ᓂᕈᐊᖅᑕᐅᓗᑎᒃ.  ᓂᕆᐅᒃᑐᒍᑦ ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᐊᕋᓱᒋᓪᓗᑎᒃᑯᑦ 7−ᒋᔭᖓᓂ 

ᒪᓕᒐᓕᐅᖅᑏᑦ ᓄᕕᐱᕆ 2025-ᓂᒥ.  ᑭᖑᓂᐊᒍᑦ, ᓂᕆᐅᒃᑐᒍᑦ ᑕᓚᕖᓴᒃᑯᑦ ᓈᓚᖕᓂᖃᕐᓂᐊᕋᓱᒋᓪᓗᑎᒃᑯᑦ 

2024-2025 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᐅᐱᕐᖔᖑᓕᖅᐸᑦ 2026-ᒥ. 

 

ᓈᓚᖕᓂᖅ ᓂᕆᐅᒋᔭᕗᑦ ᐃᓱᒪᒃᓴᖅᓯᐅᕈᑕᐅᓂᐊᕐᓂᖏᓐᓂᒃ ᐅᑯᐊ ᐅᓄᑲᓪᓚᒃᑐᑦ ᑭᓱᓂᒡᓗ 

ᐃᓗᓕᖃᕐᓂᐊᕐᒪᖔᖏᑦ, ᐅᑯᐊ ᐃᓚᓕᐅᓪᓗᒋᑦ: 

 

• ᒐᕙᒪᒃᑯᑦ ᑲᑎᒪᔨᕋᓛᓄᑦ ᑭᐅᔾᔪᑎᖏᑦ ᐅᓂᒃᑳᓄᑦ ᕿᒥᕐᕈᓇᓚᐅᖅᑎᓪᓗᒋᑦ 2021-2022, 2022-2023 

ᐊᒻᒪ 2023-2024 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ; 

• ᖃᓄᐃᑉᐸᓪᓕᐊᓕᕐᒪᖔᖏᑦ ᑕᐃᒃᑯᐊ ᐃᓱᒫᓘᑕᐅᓚᐅᖅᑐᑦ ᐊᕐᕌᒍᓂ ᐊᓂᒍᖅᓯᒪᔪᓂ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᓄᑦ, ᐱᔾᔪᑎᒋᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᐊᐅᓚᑦᑎᔾᔪᓯᖏᑦ ᐃᓚᒃᓴᓂᒃ ᐊᒻᒪ ᐅᖅᓱᖅᑎᕈᑎᓂᒃ ᐸᐸᑕᖏᓐᓂᒃ; 

• ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᒻᒪ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᑭᖑᕙᖅᖢᑎᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕐᓂᖏᑦ ᒐᕙᒪᒃᑯᑦ ᑎᒥᖁᑎᖏᓐᓂᓐᖔᖅᑐᑦ, ᐃᓚᓕᐅᓪᓗᒋᑦ ᓄᓇᕗᑦ 

ᓯᓚᑦᑐᖅᓴᕐᑯᒃᑯᑦ, ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ ᐊᒻᒪ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᐃᑦ; 

• ᑮᓇᐅᔭᓂᒃ ᐅᓂᒃᑲᐅᓯᖃᕐᓂᖅ ᓴᖅᑭᔮᑦᑎᐊᕐᓗᑎᒃ; 

• ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ ᑮᓇᐅᔭᑦ ᐊᐅᓚᑕᐅᓂᖏᑦᑕ ᒪᑭᒪᑦᑎᐊᕐᓂᖏᑦ 

ᓇᓖᕌᕐᕕᒃᓴᖃᐅᕐᓂᖏᓪᓗ; 

• ᑮᓇᐅᔭᓕᕆᔾᔪᓰᑦ ᒪᓕᒐᖏᑦᑕ ᐊᓯᔾᔨᖅᑕᐅᓂᖏᑦ ᓴᖅᑭᑕᐅᓯᒪᔪᑦ ᑲᓇᑕᒥ ᑮᓇᐅᔭᓕᕆᓂᕐᒧᑦ 

ᑲᑎᒪᔨᖏᓐᓄᑦ; 

• ᑮᓇᐅᔭᓕᕆᔩᑦ ᓯᕗᓪᓕᐅᑎᓯᒪᔭᖏᑦ ᐱᒋᐊᖅᑎᓯᒪᔭᖏᓪᓗ ᑮᓇᐅᔭᓕᕆᔨᒃᑯᑦ ᐱᓕᕆᕕᐊᑕ ᒫᓐᓇ 

ᐱᓕᕆᐊᕆᓂᐊᖅᑕᖏᑦ ᐸᕐᓇᐅᑎᖏᓐᓃᑦᑐᑦ; 

• ᒐᕙᒪᒃᑯᑦ ᐊᐅᓚᑦᓯᓂᖏᑦ ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ ᒪᓕᒐᑦ ᐊᒻᒪ ᕿᑐᕐᖏᐅᖅᑎᑦᑎᓂᕐᒧᑦ ᐊᑐᐊᒐᖅ; 

• ᐃᖅᑲᓇᐃᔭᖅᑎᑭᒃᓴᕐᓂᖅ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑐᑭᒧᐊᕈᑏᑦ ᐱᔾᔪᑎᒋᓪᓗᒋᑦ 

ᐃᓐᓄᒃᑕᐅᓯᒪᓐᖏᑦᑐᑦ ᑮᓇᐅᔭᓂᒃ ᐊᐅᓚᑦᓯᔨᓄᑦ ᐃᖅᑲᓇᐃᔮᒃᓴᖏᑦ ᓄᓇᕗᑦ ᒐᕙᒪᒃᑯᓐᓂ; 

• ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᑦ ᐅᑎᖅᑕᕋᐅᔭᖅᑐᓂ ᖃᐅᔨᔭᐅᓚᐅᖅᑐᑦ ᐊᒻᒪ 

ᐅᖅᓱᐊᓗᐃᑦ ᓱᕐᕈᓗᐊᔾᔭᐃᒃᑯᑎᖏᑕ ᑮᓇᐅᔭᒃᑯᕕᐊ; 

• ᓴᖅᑭᔮᖅᑎᑦᑎᕐᒃᖃᓐᓂᕐᓂᖅ ᐅᓂᒃᑲᐅᓯᕆᔭᐅᑎᓪᓗᒋᑦ ᓄᓇᕗᒻᒥ ᑖᒃᓰᔭᐅᑎᑎᒍᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 

ᐊᒃᑐᐃᓂᓖᑦ ᓄᓇᒥᐅᑕᐃᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐲᔭᖅᑕᐅᑎᓪᓗᒋᑦ; 

• ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᐅᓗᕆᐊᓇᕈᑏᑦ ᓇᓗᓈᕿᔾᔪᑎᓪᓗ; 

• ᐅᓗᕆᐊᓇᕈᑏᑦ ᓇᓗᓈᕿᔾᔪᑎᓪᓗ, ᐃᓚᓕᐅᓪᓗᒋᑦ “ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐱᔾᔪᑎᓖᑦ ᓱᕈᖅᓯᒪᔪᑦ 

ᓄᓇᐃᑦ ᐊᒻᒪ ᓇᓕᖅᑯᑕᖅᓯᒪᔪᓂᒃ ᐊᑐᖃᑦᑕᖅᑎᓪᓗᒋᑦ ᓱᕈᖅᓯᒪᔪᑦ ᓴᓗᒻᒪᖅᓴᖅᑕᐅᓐᓂᖅᐸᑕ 

ᐊᑭᖃᕋᔭᓐᖑᐊᕐᓂᖏᑦ; 

• ᐊᑎᓕᐅᖅᑕᐅᓵᓚᐅᖅᑐᖅ ᓄᓇᕗᒻᒥ ᓄᓇᐃᑦ ᓄᓇᒥᐅᑕᐃᓪᓗ ᐊᖏᕈᑎᖏᑦ ᖃᓄᑎᒋ 

ᐊᒃᑐᐃᓂᖃᕐᓂᐊᕐᒪᖔᖓ ᐅᓂᒃᑲᐅᑎᕆᔭᐅᑎᓪᓗᒋᑦ ᓄᓇᕗᒻᒥ ᓂᖏᖅᑕᐅᑎᑎᒍᑦ 

ᑮᓇᐅᔭᓕᐅᕈᑕᐅᕙᓪᓕᐊᔪᑦ ᐊᑭᓕᒃᓴᓐᖑᑐᐃᓐᓇᕆᐊᓖᓪᓗ ᐱᔾᔪᑎᓖᑦ ᓄᓇᐃᑦ ᓱᕈᖅᓯᒪᔪᑦ; ᐊᒻᒪ 

• ᒐᕙᒪᒃᑯᑦ ᐱᓕᕆᕕᖏᑦᑕ ᑮᓇᐅᔭᖁᑎᖏᑦ ᐅᑎᖅᑎᒋᐊᑐᓐᖏᑦᑐᑦ ᑐᓂᔭᐅᖃᑦᑕᖅᑐᓪᓗ ᐊᐅᓚᑕᐅᓂᖏᑦ, 

ᐃᓚᓕᐅᓪᓗᒍ ᓄᑖᓐᖑᕆᐊᖅᑎᑕᐅᓂᖓ ᑮᓇᐅᔭᑦ ᐊᐅᓚᑕᐅᓂᖏᑦᑕ ᐅᖃᓕᒫᒐᑦ ᑎᓕᐅᕈᑦ 801. 

 

 


